
رووداو – هەولێر
مەلایەك كە دەرچووی كۆلێژی ئیمام ئەعزەمە، بەهۆی پەسەندنەكردنی بڕوانامەكەی سكاڵا لەسەر وەزارەتی خوێندنی باڵاو 

و توێژینەوەی زانستی تۆمار دەكات و دەڵێت جیاوازی لە نێوان پەسەندكردنی بڕوانامەی قوتابیاندا دەكەن. 
مەلا محەممەد سەباح خەیات كە پێشنوێژ و وتارخوێنە، بە )رووداو(ی گوت: "چوار ساڵ لە زانكۆی ئیمام ئەعزەم 
خوێندم، وەزارەتی ئەوقاف و وەزارەتی خوێندنی باڵا نەیانگوت زانكۆكە لە هەرێمی كوردستان دانی پێدانانرێت. زانكۆمان 
هەرێمی  لە  زانكۆكە  كە  ئەوەی  بەبیانووی  باڵا  وەزارەتی خوێندنی  ئێستا  بەڵام  وەرگرت،  بڕوانامەمان  و  كرد  تەواو 

كوردستان دانی پێدانانرێ بڕوانامەكانمان پەسەند ناكات".
مەلا محەممەد سەباح باس لەوەش دەكات كە وەزارەتی خوێندنی باڵا جیاوازی لەنێوان قوتابییەكان دەكات و 
دەڵێ: "هاوپۆلی من كە لەگەڵ من بڕوانامەی وەرگرتووە، بڕوانامەكەی پەسەند كراوە و مووچەكەشی پێ زیاد 
كراوە، بەڵام ئەوانەی ئێمە دانی پێدانانرێت و پەسەندی ناكەن. بۆیە سكاڵام لەسەر وەزیری خوێندنی باڵا 

تۆمار كرد".
وەزارەتی خوێندنی باڵا كێشەكەی بەستووەتەوە بە تەنیا قوتابییەك و رەتیدەكاتەوە وەزیری خوێندنی 
باڵا دەسەڵاتەكانی بۆ بەرژەوەندی كەسی بەكارهێنابێ، وەزارەتەكە لە روونكردنەوەیەكدا دەڵێ: "ئەو 

زانیارییانە چەواشەكارین و دوورن لە راستی

مەلایەك سكاڵا لەسەر وەزیری 
خوێندنی باڵا تۆمار دەكات

هیڤیدار ئەحمەد

ئەی یەكێتی؟

رێككەوتنە نوێیەکەی
پارتی و یەكێتی لە 18 خاڵ پێكدێت

80 %ی تەواو بووە

رووداو – هەولێر

سەعدی ئەحمەد پیرە، گوتەبێژی مەكتەبی 
راگەیاند:  )رووداو(ی  بە  یەكێتی  سیاسی 
"رێككەوتننامەكەی نێوان پارتی و یەكێتی لە 
و  زیادبوون  ئەگەری  پێكهاتووە،  ماددە   18

كەمبوونەوەی ماددەكانیش هەیە".
بە گوتەی پیرە، رێككەوتننامەكە پێناسەی 
شێوەی پێكەوەكردن و شەراكەتی راستەقینە 
دەكات لەنێوان یەكێتی و پارتیدا "ئەو شەراكەتە 
ئابووری،  بوارەكانی  لە  رەنگبداتەوە  دەبێت 
شەقافیەت،  و  دارایی  سیاسەتی  بازرگانی، 
لە  هەروەها  نەوت،  فرۆشتنی  و  هەناردەكردن 
حیزبی  هێزێكی  لە  پێشمەرگە  هێزی  گۆڕینی 
كە  پڕۆسەیەك  بە  نیشتمانی،  هێزێكی  بۆ 

پێیدەگوترێت ریفۆرمی وەزارەتی پێشمەرگە".
مەكتەبی   ،2019 شوباتی  پێنجی  رۆژی 
لە  كۆبوونەوە.  یەكێتی  و  پارتی  سیاسی 
بۆ  پێكهێنا  لیژنەیەكیان  كۆبوونەوەكەدا 

نووسینی رەشنووسی رێككەوتنێكی سیاسی.
مەحموود  و  "من  گوتی:  پیرە  سەعدی 
پارتی  سیاسی  مەكتەبی  ئەندامی  محەممەد، 
بۆ  راسپێردراوین  كوردستان  دیموكراتی 
نووسینەوەی رەشنووسی رێككەوتنەکە، بەڵام 
هێشتا تەواو نەبووە، گەیشتووینەتە سیغەیەك 
كە تاوەكو ئێستا 80%ی كۆتایی هاتووە، تەنیا 
لە هەندێك خاڵدا جیاوازییەكی كەممان هەیە".

لە  پەرلەمان  كۆبوونەوەی  پێش  بڕیارە  وا 
و  پارتی  دیكە  جارێكی  مانگەدا،  ئەم  18ی 

یەكێتی لەسەر ئاستی باڵا كۆببنەوە، 
بە  یەكێتی   سەركردایەتی  ئەندامێكی 
ئامادە  رەشنووسە  "ئەو  راگەیاند  )رووداوی( 
داهاتووی  كۆبوونەوەی  لە  ئەوەی  بۆ  دەكرێت 
مەكتەبی سیاسی هەردوولا واژۆ بكرێت و لەگەڵ 
دەدیداتە  گۆڕان  تێبینییانەی  و  داخوازی  ئەو 

پارتی، دەكرێتە كارنامەی حكومەت".
رەشنووسی  لیژنەكان  ئەوەی  دوای 
سیاسی  مەكتەبی  دایە  رێككەوتنەكەیان 

دواتر  و  كۆدەبنەوە  واژۆكردنی  بۆ  هەردوولا، 
بربژێری  ناوی  یەكێتی  كۆبوونەوەیەدا  هەرلەو 
پاشان  و  پارتی  دەداتە  پەرلەمان  سەرۆكی 

كۆبوونەوەی پەرلەمان دەكرێ.

عارف روشدی، راوێژكاری مەكتەبی سیاسی 
پارتی بە )رووداو(ی هەردوولا هەنگاوی باشیان 
ناوە و بەپێی ئەو رێككەوتنەی كە ئامادەكراوە 
حكومەت  ناوەوە  و  دەرەوە  و  بەغدا  "بۆ 

سیاسەتێكی رۆشنی دەبێت و یەكهەڵوێستییەكی 
ئەوە  ئیدی  بۆ پرسەكان كە  وا دروستدەكرێ 
نەمێنێ هەریەك لە ئاوازێك بخوێنێ و دەستی 

حكومەت ببەسترێ". 

رووداو - هەولێر

قاچاخ  بە  نەینەوا  پارێزگای  نەوتی 
لای  بۆ  تۆمەتیش  پەنجەی  دەفرۆشرێ، 
چەكدارەكان  گروپە  حكومەت،  بەرپرسانی 
درێژ  عێراق  دیكەی  بەهێزەكانی  لایەنە  و 

دەكرێ. 
پارێزگای  نوێنەری  دووبەردانی،  شێروان 
نەینەوا لە پەرلەمانی عێراق بە )رووداو(ی 
راگەیاند: "هێزێكی چەكدار دەستیان بەسەر 
گەیارەدا  نەوتییەكانی  كێڵگە  لە  بەشێك 
گرتووە، بەتایبەتیش بیرە نەوتەكانی ژمارە 
كوردەكە  پەرلەمانتارە   ."32  ،31  ،30
ئاشكرای كرد: "رۆژانە نزیكەی 100 تانكەر 

نەوت بە قاچاخ لەو بیرانە دەبردرێن".
دیكەی  پەرلەمانی  ئەندام  پێشتر 
كردبوو،  كێشەیە  لەو  باسیان  نەینەواش 
لەوانەش ئەحمەد جبووری كە لە دیمانەیەكی 
پەرلەمان  گوتی  دا  )ئەلمۆنیتەر(  ماڵپەڕی 
بەدواداچوونی  بۆ  پێكهێناوە  لیژنەیەكی 
قاچاخی  لەبارەی  هەواڵانەی  ئەو  هەموو 
نەوتی پارێزگای نەینەوا هەن، كە خۆیشی 

سەرپەرشتی دەكات.
لیژنەی پەرلەمانی عێراق بەدواداچوونێكی 
كردووە بۆ ئەوەی بزانێ ئەو گروپانە كێن كە 
دەستیان بەسەر بیرە نەوتییەكاندا گرتووە. 
ئەبو  "تەحسین  گوتی  دووبەردانی  شێروان 
روقییە سەرپەرشتی ئەو هێزە دەكات )كە 

دەستیان بەسەر بیرەكاندا گرتووە( و سەر 
بە كەتایبی ئیمام عەلین كە میلیشیایەكی 
زیاتری  بەدواداچوونی  لیژنەكە  شیعەن. 
حەشدی  بەڵام  كردووە،  حەشد  لەگەڵ 
شەعبی لەلای خۆیەوە رەتیكردووەتەوە ئەو 

هێزە سەر بە ئەوان بن".
زیاتر  وردەكاری  كوردەكە  پەرلەمانتارە 
دەدركێنێ و دەڵێ: "نەوتەكە بە دوو رێگا بە 
قاچاخ دەبردرێ، رێگایەكیان لە گەیارەوە بۆ 
مەخموور و لەوێوە بۆ كەركووك و سلێمانی 
رێگەكەی  دەڕوات".  ئێران  بۆ  لەوێشەوە  و 
دیكەشیان نەوتەكە بەرەو بەسرە دەچێ و 

لەوێشەوە بۆ دەرەوە دەگوازرێتەوە.

مستەفا سەید قادر.. 
كەس قەڵەمی سوور بەژێر 

ناوەكەیدا ناهێنێ 

رووداو - سلێمانی 

هەردوو باڵەكەی یەكێتی نەیانتوانیوە لە نێوان 
ناوە  ئەو  فایەقدا،  رێواس  و  تاڵەبانی  بێگەرد 
یەكێتی  بەربژێری  دەبێتە  كە  بكەنەوە  یەكلایی 
بەڵام  پەرلەمان.  سەرۆكی  پۆستی  وەرگرتنی  بۆ 
ئەندامێكی سەركردایەتیی یەكێتی دەڵێت زۆرینەی 

سەركردایەتی پشتگیری رێواس فایەق دەكەن.

سەركردایەتیی  ئەندامی  ئەسەسەرد  فەرید 
میكانیزمیان  راگەیاند سێ  )رووداو(ی  بە  یەكێتی 
سەرۆكی  پۆستی  یەكلاكردنەوەی  بۆ  لەبەردەستە 
رێواس  و  تاڵەبانی  بێگەرد  نێوان  لە  پەرلەمان 
فایەقدا "میكانیزمی یەكەم گفتوگۆی سەركردەكانی 
یەكێتییە. ئەگەر گفتوگۆ ئەو گرێیەی پێنەكرایەوە، 
كۆبوونەوەی  لە  ئەوەیە  دووەم  میكانیزمی 
دەكەینەوە".  یەكلایی  دەنگدان  بە  سەركردایەتی 

كاندیدەكە  هەردوو  ئەوەیە  سێیەمیش  میكانیزمی 
یەكێكیان  پەرلەمانتاران  و  پەرلەمان  نێو  بچنە 
لەو  :"بیر  دەڵێت  ئەسەسەرد  بەڵام  هەڵبژێرن، 

میکانیزمە ناكەینەوە.
 ئەندامێكی سەركردایەتی یەكێتی كە نزیكە لە 
باڵی كۆسرەت رەسوڵەوە، دەڵێ ماڵی مام جەلال 
تاڵەبانی ئەو پۆستە  كار بۆ ئەوە دەكەن بێگەرد 
باڵەكان  ململانێی  لە  تاڵەبانی  قوباد  و  وەربگرێ 

دوور دەخەنەوە "چونكە پێیانوایە قوباد تاڵەبانی 
بە توانا و شارەزایی خۆی ئەو پۆستە وەردەگرێ، 
بەڵام ئەوان بە وەرگرتنی جێگری سەرۆكی حكومەت 
پۆستی  دوو  تەنیا  و  وەرگرتووە  خۆیان  پشكی 
سیادی هەیە، جێگری سەرۆكی حكومەت و سەرۆكی 
پەرلەمان، وەزارەتەكان پۆستی سیادی نین. ئەگەر 
 5 ئەوان  فراكسیۆنیش  دەنگدانی  سەر  بێتە  قسە 

كەسیان هەیە".

ئەو ئەندامەی سەركردایەتی یەكێتی كە نەیویست 
:"كۆسرەت  دەڵێ  هەروەها  بڵاوبكرێتەوە،  ناوی 
رەسوڵ و بەرهەم ساڵح و لاهور تاڵەبانی و رەفعەت 
عەبدوڵڵا پشتیوانی لە رێواس فایەق دەكەن پۆستی 
كەسەی   50 لەو  وەربگرێ،  پەرلەمان  سەرۆكی 
رێواس  پشتیوانی  كەسیان   28 سەركردایەتیش، 
بەهێزەكە  كارتە  ئێستا  بۆیە  هەر  دەكەن،  فایەق 

زۆرتر لای رێواسە". 

سەرۆكی پەرلەمان بە دەنگدان یەکلایی دەکەینەوە 

رووداو- هەولێر

هەولێر  وەبەرهێنانی  گشتی  بەڕێوەبەری 
راگەیاند پرۆژەی فلۆریا ستی لە وەبەرهێنەرەكەی 
دیكە،  وەبەرهێنەرێكی  دراوەتە  و  وەرگیراوەتەوە 
وەبەرهێنەرە نوێیەكە بەڵێنی داوە بە هەشت مانگ 

پرۆژەكە تەواو بكات.
سامان عارەب، بەڕێوەبەری گشتیی وەبەرهێنانی 
فلۆریا  :"پرۆژەی  راگەیاند  )رووداو(ی  بە  هەولێر 
بەڵام  پێدرا،  وەبەرهێنانی  مۆڵەتی  دوو جار  ستی 
بكات،  تەواو  پرۆژەكە  نەیتوانی  وەبەرهێنەرەكە 
بۆیە لە 2018/1/9 بە بڕیاری سەرۆكی حكومەت، 
مۆڵەتەكەی هەڵوەشایەوە". سامان عارەب گوتیشی 
كوردستان،  كۆمپانیای ساوس  دراوەتە  :"پرۆژەكە 

بڕیارە لە ماوەی 8 مانگدا تەواوی بكات".
گشتیی  بەڕێوەبەری  نەورۆزی،  محەممەد  بەڵام 
كۆمپانیای راد كە پرۆژەی فلۆریا ستی وەرگرتبوو 
دەڵێت: "70%ی ئەو زانیاریانەی لەبارەی پڕۆژەكە 
بەو هۆیەوە  بە سەرۆكی حكومەت دراون هەڵەن، 
كردووە  ئێمە  لەگەڵ  گرێبەستیان  كە  كەس   730

تووشی كێشە بوون و مافیان دەفەوتێ".
كەسە   730 "ئەو  گوتی:  عارەب  سامان 
گرێبەستیان لەگەڵ وەبەرهێنەرەكە كردووە، پارەی 
رێگەی  لە  دەتوانن  كەسانە  ئەو  داوە.  كاشیان 

دادگاوە مافی خۆیان لە وەبەرهێنەر وەربگرنەوە".

نەوتی كێڵگەكانی نەینەوا بە قاچاخ 
دەفرۆشرێ

پرۆژەی فلۆریا ستی 
دەدرێتە وەبەرهێنەرێكی 

دیكە

ئەندامێکی سەرکردایەتی یەكێتی:

وەزارەتی ناوخۆ: دەستبەسەر چەكی بێ مۆڵەتی قورس ‌و مامناوەندا دەگرینراپۆرتە هەواڵ

رووداو - هەولێر 
وەزارەتی ناوخۆی هەرێمی كوردستان چەند بڕیارێكی لەبارەی دەستبەسەرداگرتنی چەكی بێ‌ مۆڵەت دەركرد و رایگەیاند، جگە لە كڵانشینكۆڤ ‌و دەمانچە هەر چەكێكی 

قورس ‌و مامناوەند دەستیبەســەردا دەگســرێ. بەپێی ئەو نووســراوە كە رۆژی 10-2-2019 دەرچووە. ئاماژە بەوەدراوە "دەستبەســەر هەموو جۆرە چەكێكی بێ‌ مۆڵەتی 
قورس ‌و مامناوەندا دەگیرێ‌ ‌و لەناو سەنتەری پارێزگا، قەزا ‌و شارۆچەكانیشدا ئەو چەكانەی رادەستدەكرێن یاخود دەستیان بەسەردا دەگرێت لە بنكەكانی پۆلیس‌ و ئاسایش 

كۆدەكرێنەوە دواتر بەپێی یاسا لە رێگەی لیژنەیەكەوە رادەستی وەزارەتی پێشمەرگە دەكرێن".

شكار ئەحمەد
رووداو – هەولێر

دوای زیاتر لە 5 ساڵ دەردەكەوێ 
كچــە قوتابییــەك لە پۆلــی پێنجی 
ئامادەیــی دەرنەچــووە و چووەتە 
زانكــۆوە  لــە  دواتــر  زانكــۆش. 
دەگەڕێندرێتەوە قۆناغی ئامادەیی. 
پەروەردەی سلێمانی لیژنەیەكی 
بۆ لێكۆڵینەوە لەگەڵ بەڕێوەبەر 
و یاریــدەدەری قوتابخانەكــە 

پێكهێناوە.
سۆزیار فاتیح محەممەد، 
دەربەندیخانــە  خەڵكــی 
و ئەمســاڵ لــە كۆلێــژی 
زانكــۆی  وەرزشــی 
وەرگیراوە،  سەڵاحەدین 
مانگێكیــش  ســۆزیار 
بــەڵام  دەكات،  دەوام 
بــۆ  دەیگەڕێننــەوە 
ئامادەیــی. ســۆزیار 
بە )رووداو(ی گوت: 
"ساڵی 2013-2012 
پۆلــی 10ی ئامادەیــی بووم، 

لــە وانەی بیــركاری پەڕینەوەم هەبــوو، لە پۆلی 
11 تاقیكردنــەوەی وەرزی یەكەمــم دا، بــەڵام بۆ 
تاقیكردنــەوەی دووەم ئاگادار نەكرام، پۆلی 11 و 
12م تــەواو كــرد و لە كۆلێژی وەرزشــی زانكۆی 
سەڵاحەدین وەرگیرام، هەموو شتكیش بەئاسایی 
دەڕۆیشت، بەڵام بڕوانامەكەیان هەڵوەشاندمەوە".

ســۆزیار دەشــڵێ: "لە مانگی 11ی 2018 بە 
رێكەوتی ســاڵی 2017 بەڕێوەبــەری قوتابخانە، 
بەڵێننامەیەكی بە باوكم واژۆ كردووە كە گوایە كاتی 
خــۆی منیان ئاگادار كردووەتــەوە لەوەی هەردوو 
وەرزەكە تاقیكردنەوە بكەم و ژێربەژێریش كێشەكە 
چارەســەر دەكەن، ئینجا بــە تەلەفۆن ئاگاداریان 
كردمــەوە بڕوانامەكــەم لە كۆلێــژ وەربگرمەوە و 
بگەڕێمەوە دەربەندیخان، هەڕەشــەی ئەوەشــیان 
كــرد ئەگەر وانەكــەم پەیوەندی بــە كۆلێژەكەوە 

دەكەن و كۆتایی بە خوێندنەكەم دێنن".
ســۆزیار پێیوایــە بووەتــە قوربانــی هەڵــەی 
بەڕێوەبەرانــی قوتابخانەكەی :"من هەموو كاتێك 
ئامادەبــووم بــۆ تاقیكردنــەوە و چــاوەڕێ بووم، 
بەڵام دوو پۆلی دیكەشــم بەبــێ پەڕینەوە بڕی و 
ئاگاداریــان نەكردمەوە، ئێســتاش دوای 5 ســاڵ 
كــە لە زانكۆ وەرگیــراوم و دەوامم كردووە، ئینجا 

دەمگەڕێننەوە بۆ پۆلی 10".
رۆژی  خــاك  قوتابخانــەی  بەڕێوەبــەری 

لــە  داوای  نووســراوێك  بــە   2018/11/15
بەڕێوەبەرایەتی پەروەردەی دەربەندیخان كردووە، 
بڕوانامەی سۆزیار هەڵبوەشێندرێتەوە، ئەوانیش لە 
2018/11/18 داوا لە زانكۆی سەڵاحەدین دەكەن 
بڕوانامــەی قوتابیەكە بگەڕێننــەوە، بۆیە زانكۆی 
سەڵاحەدین سێ رۆژ دواتر بڕیاری هەڵوەشانەوەی 
فەرمانــی وەرگرتنــی ســۆزیار لــە زانكۆكەیــان 

دەردەكات.
ئەو قوتابییە نزیكەی ســێ مانگە گەڕاوەتەوە 
ماڵەوە و دەڵێت: "بەهۆی هەڵەی بەڕێوەبەرایەتی 
زانكــۆم  ئەمســاڵی  خوێندنــی  قوتابخانەكــەم 
لەدەستچوو، داوای پێكهێنانی لیژنەم كرد، ئەگەر 
لیژنەكە كێشەكەم بۆ چارەسەر نەكات، لە دادگای 
كارگێڕیی هەولێر سكاڵایان لەسەر تۆمار دەكەم".

مامۆستا عەدنان عەلی عەبدوڵڵا، بەڕێوەبەری 
ئامادەیــی خاك لــە دەربەندیخان، ســەبارەت بە 
كێشــەی ئەو قوتابییــە بــە )رووداو(ی راگەیاند: 
"ســۆزیار فێڵــی لــە ئێمــە و كەسوكارەكەشــی 
كردووە، بەڵام نەمانهێشت بەسەریاندا تێپەڕێ، ئەو 
زانیویەتی وانەی پەڕینەوەی هەیە و تاقیكردنەوەی 

نەكردووە، بەڵام قسەی نەكردووە".
ئــەی چــۆن ئــەوان بڕوانامەكەیــان داوەتــە 
گوتــی:  عەدنــان  مامۆســتا  قوتابییەكــە؟ 
"یاریدەدەرەكەم لەبیری چووە كە پەڕینەوەی هەیە 

و بڕوانامەكــەی داوەتەوە، دوای هەفتەیەك هات و 
گوتی بڕوانامەی قوتابییەكــم داوەتەوە كە وانەی 
پەڕینەوەی هەبووە، بۆیە دەســتبەجێ ســەرووی 

خۆمان ئاگاداركردەوە".
بەڕێوەبەری قوتابخانەكە دەشڵێ: "هەر ئەوكاتە 
كەســوكاری قوتابییەكەمــان ئاگادار كــردەوە كە 
بەهــۆی كەمتەرخەمی خۆیــەوە تاقیكردنەوەكەی 
نەكردووە، بەڵام ئەوان بڕوانامەكەیان نەهێنایەوە، 
بۆیــە خۆم چوومە هەولێر و بڕوانامەكەم لە زانكۆ 
هێنایەوە، تەنانەت مافی ئەوەشــم پێدا ســاڵێكی 

دیكە لە زانكۆ و پەیمانگاكان وەربگیرێ".
بۆچــی پێشــتر تاقیكردنەوەیــان بە ســۆزیار 
نەكردووە، مامۆستا عەدنان گوتی: "ئەم تۆمارە كە 
وانەی پەڕینەوەی هەبووە هی سەردەمی من نییە، 
بەڵكو هی دوو ســاڵ و دوو بەڕێوەبەری پێش من 
بووە، بۆیــە ئاگادار نەبووم، من دەمتوانی ویژدان 
و ئەخلاقی پیشــەیی خــۆم وەلابنێم و نمرەی بۆ 
دابنێم بەبێ ئەوەی كەس پێی بزانێ، بەڵام ئەمەم 
نەكرد، نمرە و تۆمار و بڕوانامە موڵكی گشــتییە 
و دەرچوواندنی قوتابییەكی كەوتوو بە هەدەردانی 
موڵكی گشتییە، من لەسەر موڵكی گشتی هاتوومە 

دەنگ و سەرووی خۆم لێ ئاگادار كردەوە".
بەڕێوەبەرایەتی گشــتی پەروەردەی سلێمانی 
لیژنەیەكــی لەســەر ئــەم كەیســە پێكهێنــاوە، 

بەرپرســێكی پەروەردەی ســلێمانی بە )رووداو(
ی گــوت: "لیژنەكە لەســەر بەڕێوەبەر و كارگێڕی 
قوتابخانــە پێكهاتووە، چونكە ئەو داتابەیســەی 
تۆمــاری بڕوانامە كە هەیــە هەمووی كۆدی خۆی 
هەیــە و تەنیا لــەلای بەڕێوەبــەری قوتابخانەكە 
هەیە، بۆیە دەبێت هــۆكاری ئەم هەڵەیە بزانرێت 
و ئیجرائات لەگەڵ ئەو كەسانە بكرێت كە هۆكاری 

دروستبوونی كێشەی خوێندكارەكەن".
بەڕێوەبــەری  ئەحمــەد،  شــاهۆ  مامۆســتا   
پــەروەردەی دەربەندیخــان لەبــارەی لیژنەكە بە 
)رووداو(ی راگەیاند: "لیژنەكە لەسەر بەڕێوەبەری 
قوتابخانــە و كارگێڕی قوتابخانەكە پێكهێنراوە و 
دەســتی بە لێكۆڵینەوە كــردووە، دواتر راپۆرتی 
خۆیان بۆ بەڕێوەبەری گشتی پەروەردەی سلێمانی 
بــەرز دەكەنەوە و ئیجرائاتی یاســایی لەگەڵ ئەو 

كەسانە دەكرێ كە كەمتەرخەم بوون".
لیژنەكە دەستبەكار بووە و هەمووان چاوەڕوانی 
بڕیاری كۆتایی لیژنەكەن، مامۆستا عەدنان عەلی 
گوتی: "لیژنەكە لەســەر ئێمە پێكهاتووە، هەموو 
بەڵگەكانمان داوە بە لیژنەكە، ئەوانیش داویانە بە 
داواكاری گشــتی، رۆژی یەكشەممە 2019/2/10 
داواكاری گشتی من و یاریدەدەرەكەمی بانگ كرد و 
هەموو روونكردنەوەیەكمان داوە پێیان، چاوەڕوانی 

بڕیاری كۆتایی ئەوانین".

دوای 5 ساڵ زانراوە لە پێنجی ئامادەیی كەوتووە

قوتابییەك لە زانكۆوە دەگەڕێندرێتەوە ئامادەیی

شكار ئەحمەد
رووداو – هەولێر

بــۆ  براكــەی  لەگــەڵ  عەبدوڵــا  هونــەر 
نەشتەرگەری چاوەكانی لە كەركووكەوە دەچێتە 
تاران، بەڵام لەوێ فێڵیان لێدەكرێ. ئەوان دەڵێن 
ئەوانەی كاری وەرگێڕان بۆ نەخۆشە كوردەكان 
دەكەن، لەگەڵ پزیشك و نەخۆشخانە و خاوەن 
هۆتێلەكان رێكدەكەون و پارەی زیادیان لە زۆر 

كەسی وەكو هونەر وەرگرتووە. 
هــەردی عەبدوڵــا، كــە بــرای هونــەرە بە 
 2019/2/3 "رۆژی  راگەیانــد:  )رووداو(ی 
چووین بــۆ تاران. لــەوێ وەرگێڕێكی كورد كە 
خەڵكــی بــۆكان بوو، ئێمەی بــرد بۆ ماڵەكەی 
خۆی. ئەو گوتی من پزیشكێكی باش دەناسم، 
جانتاكانتــان دەبەینە ماڵــی خۆمان و دەچینە 
لای پزیشــكەكە، بەڵام شــەو دەرمانی داینێ تا 

خەومان لێ بكەوێ".
هــەردی دەڵێت :"ئێمە ســێ كــەس بووین، 
ســەعات 10ی شەو چایان هێنا، دوای كاژێرێك 
هەرســێكمان خەومــان لێكــەوت، من شــەوانە 
ســێ چــوار جار بەخەبــەر دەهاتم، بــەڵام ئەو 
شــەوە تاوەكو كاژێر شەشــی بەیانی بەخەبەر 
نەهاتم، دوای نەشــتەرگەری براكەم ئینجا زانیم 
دەرمانخــوارد كراویــن و پارەیــان لێدزیویــن و 

فێڵیشیان لێكردووین".

هــەردی دڵنیایە كــە وەرگێڕەكــە پارەكەی 
دزیــوە و گوتــی: "چونكــە بێجگــە لــەو ماڵە 
نەچوویــن بۆ هیچ شــوێنێكی دیكە، من 3200 
دۆلار و 800 هــەزار دینــارم پێبوو، لەگەڵ دوو 
ملیــۆن و 500 هەزار تمەن، گیرفانێكی بچووكم 
لــە دیوی ناوەوەی پانتۆڵەكەم دروســتكردبوو، 
هەمــوو پارەكــەم لــەوێ شــاردبووەوە. كــە 
جانتاكانمــان بــردە ماڵــەوە و چووینــە لای 
پزیشــكەكە، دیاربوو لە جانتــاكان گەڕابوون و 
پارەكەیــان نەدۆزیبــووەوە، بۆیە ئێمەیان بردە 
ماڵــەوە و دەرمانخواردیــان كردیــن، زۆر بــە 

زیرەكیــش پارەكەی دزیبوو، 300 دۆلار و 100 
هــەزار دینــار و 500 هەزار تمەنــی بردبوو، بۆ 

ئەوەی هەستی پێنەكەین".
لەگــەڵ  وەرگێڕەكــە  پێیوایــە  هــەردی 
پــارەی  لــە  و  رێككەوتــووە  پزیشــكەكەش 
نەشــتەرگەرییەكەش پشــكی هەبووە، هەردی 
دەڵــێ: "فێــڵ و دزیەكە ئەوەندە بــە زیرەكانە 
دەكــرێ، دوای چەنــد رۆژێك بەخــۆت دەزانی 
كــە تێكەوتــووی، پزیشــكەكە كــورد نەبــوو، 
نەشــتەرگەرییەكەی بە 2300 دۆلار بۆ كردین، 
بــەڵام دواتر بۆم دەركەوت 500 دۆلاریشــی لە 

پزیشكەكە وەرگرتووە".
بەگوتەی هەردی، وەرگێڕەكە هەڕەشەشــی 
لێكــردوون، ئەو دەڵێ: "بڕیــار بوو رۆژی دواتر 
نەشــتەرگەری بــۆ چاوەكــەی دیكــەی براكەم 
بكــرێ و بە فڕۆكە بگەڕێینــەوە هەولێر، بلیتی 
فڕۆكەشــمان بڕیبوو، بەڵام كە زانیمان فێڵمان 
لێكراوە بە وەرگێڕەكەم گوت فێڵتان لێكردووین، 
بۆیە ئەو دەستی بە هەڕەشەكردن كرد و گوتی 
هەرچییــەك بكەن گەشــتەكەتان تێكــدەدەم، 
بە پزیشــكەكە دەڵێم نەشــتەرگەری چاوەكەی 
دیكــەی بۆ نەكات و كێشەشــتان بۆ دروســت 

دەكەم، بۆیە نەماندەوێرا هیچ بكەین".
دوای نەشــتەرگەرییەكە هــەردی و براكــەی 
دەگەڕێنــەوە كەركووك و دەیانەوێت ســكاڵای 
لەســەر تۆماربكــەن. بــەڵام ناتوانــن، هەردی، 

كــە خۆشــی پارێــزەرە دەڵێ: "دواتــر زانیمان 
وەرگێڕەكــە لە ماوەیەكی كەمــدا چەند جارێك 
ماڵــی گواســتووەتەوە، چونكــە فێڵــی لە زۆر 
دادگای  چوومــە  كــردووە،  دیكــەش  كەســی 
ســلێمانی، بەڵام گوتیان ناتوانین ســكاڵاكەتان 
وەربگریــن، چونكە رووداوەكە لــە ئێران بووە، 
دەبــێ لــە دادگا یان پۆلیســی تاران ســكاڵای 

لەسەر تۆماربكەن".
بەپێی قسەی هەردی سەدان كەسی دیكەش 

هەن كــە وەرگێڕە كوردەكان رووتاندویاننەوە و 
بە فێڵ پارەیان لێ خواردوون، ئەو دەڵێ: "هەر 
لەو نەخۆشــخانەیە دوو خێزانی دیكەی كوردی 
باشــووری كوردســتانی لێبوو كە وەرگێڕ فێڵی 
لێكردبوون و پــارەی خواردبوون. ئەوان لەگەڵ 
خاوەن هۆتێل، شــوفێری تەســكی، پزیشك و 
نەخۆشــخانەكانیش رێككەوتــوون، دەســت بۆ 
هەر شــتێك دەبەی لەگەڵیان شەریكە، پارە لە 
خەڵك دەدزن بەبێ ئەوەی هەستیشی پێبكەن، 

ئەو دزی و رووتكردنەوەی خەڵكەی وەرگێڕەكان 
دەیكەن لە حاڵەت دەرچووە و بووە بە دیاردە".
نوێنــەری حكومەتی هەرێمی كوردســتان لە 
تاران قســەكانی هەردی پشتڕاســت دەكاتەوە. 
نــازم عومــەر دەبــاغ بــە )رووداو(ی راگەیاند: 
"بەدڵنیاییەوە خەڵكانێك بەناوی وەرگێڕ كاریان 
بووەتە رووتاندنەوە و فێڵكردن لەو كەسانەی بۆ 

چارەسەر و گەشتیاریش دێنە ئێران".
نوێنــەری حكومەتی هەرێمی كوردســتان لە 
تاران دەشڵێ "ئێمە هەمیشە دەرگامان كراوەیە 
بــۆ ئەوانەی نەخۆشــیان هەیە و بۆ چارەســەر 
دێنــە ئێــران، ســەردانمان بكــەن، بــە هەموو 
شــێوەیەك ئاســانكاری و هاوكارییان دەكەین، 
كــەس و وەرگێــڕی خۆمــان هەیــە، لەگەڵیان 
دەنێریــن بــۆ ئــەوەی رووبەڕووی ئەو كێشــانە 

نەبنەوە و فێڵیان لێنەكرێ".
ســەبارەت بــە رێوشــوێنەكانی تۆماركردنی 
ســكاڵا لەسەر ئەو كەســانە. نازم دەباغ گوتی 
"ئــەو كەســانەی كــە دێنــە لای ئێمــە، ئەگەر 
بەڵگــەی تەواویان لەســەر فێڵكردنەكە هەبێ، 
ئێمــە لەڕێگــەی لایەنــە پەیوەندیدارەكانــەوە 
كاریان بۆ دەكەین، بەڵام ئێمە كێشەمان لەگەڵ 
ئەوانــە هەیە كە خۆیــان وەرگێــڕ دەدۆزنەوە، 
دواتــر وەرگێڕەكە فێڵیان لێدەكات، بۆیە ئەگەر 
تووشــی كێشە بوون، پێویستە بێن لەلای ئێمە 

سكاڵا بكەن، ئەگەرنا هیچمان پێناكرێ".

مــن )عەبــاس فــازڵ عەبدولڕەحمــان(، بەڕێوەبەری 
رێگەپێــدراوی كۆمپانیــای )ســەربەخۆ(، دەمەوێت بە 
بەڕێزتــان رابگەیەنــم كــەوا بەگوێــرەی پەیوەندییەكی 
تەلەفۆنــی كە لەنێــوان من و رۆژنامــەی )رووداو( كرا. 
دیــارە بەهــۆی لەیەكتــر تێنەگەیشــتنی نێــوان مــن و 
پەیامنێرەكــە. كە گوایە من نــاوی پارێزەرانم هێناوە و 
باســم لەوە كــردووە ئەو توێژە ســاختەكاری دەكەن لە 
كارەكانیان بەشێوەیەكی نایاسایی، بەڵام بەپێچەوانەوە 
دیارە بەڕێزیشــتان دەزانــن و ئاگادارن، من خودی خۆم 
گشــت مامەڵــە و ئیشــوكارەكانم وەكــو تاكێكــی ئەم 
كۆمەڵگایە لەڕێگای پارێزەرە بەڕێز و خۆشەویســتەكان 
دەكــەم. كە ماندوونەناســانە كارەكانیــان رایی دەكەن، 
ئەوان هەڵگری یاســا و رێســان لە هەرێمی كوردســتان 
و عێراق و گشــت جیهان. بۆیە لێرەدا بەپێویســتم زانی 
روونكردنەوەیــەك بــدەم و داوای لێبــوردن لە پارێزەرە 
بەڕێــزەكان بكــەم و پێیانڕابگەیەنــم كارە پیرۆزەكەیان 
هەردەم لەبەرچاوی منن و خودی خۆم دیارە سەركەوتنی 
گشت ئیشوكارەكانم بە هەوڵ و ماندووبوونی پارێزەرانی 

بەڕێز دەزانم.

عەباس فازڵ عەبدولڕەحمان
بەڕێوەبەری كۆمپانیای سەربەخۆ

وەرگێڕەكانی تاران نەخۆشی كورد دەڕووتێننەوە
فیڵیان لێدەكەن

نازم دەباغ

ئەو جۆرە كەیسانە 
زۆرن، با بێن لەلای 
ئێمە سكاڵا تۆمار 
بكەن

رووداو - هەولێر

بەڕێوەبەرایەتــی  پێشــووی  بەڕێوەبــەری 
بەرەنگاربوونەوەی توندوتیژیی دژی ژنان دەڵێت 
"بەهۆی میزاجی شەخســیی سەرپەرشــتیاری 
ئیدارەی گەرمیــان" بۆ هەولێر تەرحیل كراوە، 
بۆ ئەمــەش چەنــد تۆمەتێكیان خســتووەتە 
پاڵــی، بــەڵام بەرپرســی ئیــدارەی گەرمیــان 
هۆكاری گواستنەوەكەی بۆ نەگونجان و چەند 

كێشەیەكی دیكە دەگەڕێنێتەوە.
عەقیــد لەمیعــە محەممــەد، بەڕێوەبــەری 
پێشــووی بەرەنگاربوونەوەی توندوتیژیی دژی 
ژنان لە گەرمیان، هەوڵی زۆری دا بۆ مانەوەی 
لە پۆســتەكەی، بەڵام بڕیاری گواستنەوەی بۆ 
بەڕێوەبەرایەتــی گشــتی هاتوچــۆی هەرێم لە 
هەولێــر دەرچوو، ئــەو نیگەرانە لە بڕیارەكە و 
بە )رووداو(ی گوت: "ئێمە ئەفسەری وەزارەتی 
ناوخۆین، زۆر ئاساییە ئەگەر بەپێی پێداویستی 
بەڕێوەبەرایەتییــەك  داواكاری  و  ئیــداری 
بگوازرێینــەوە، بەڵام گواســتنەوەی من بەهیچ 
شــێوەیەك كارێكــی ئیــداری نەبــوو، بەڵكو 
بەهــۆی میزاجی شەخســی سەرپەرشــتیاری 
ئیــدارەی گەرمیان بەهەمــان مامەڵەی رژێمی 
بەعس راگوێزراوم نەك گواسترابمەوە. تەنانەت 
رێگەیــان نەدا لــە بەڕێوەبەرایەتــی هاتۆچۆی 

گەرمیانیش بمێنمەوە".

لەبارەی هۆكاری گواستنەوەكەشی، لەمیعە 
محەممەد دەڵێ: "من لەگەڵ چەند كەسێك لە 
مەڵبەندی خانەقینــی یەكێتی مامەڵەم دەكرد 
كە بەدڵی سەرپەرشــتیاری ئیدارەی گەرمیان 
نەبــوون، ئەو پێشــیوابوو مــن خانەقینچێتی 
دەكــەم، بۆیە گوتبــووی نامەوێت لە گەرمیان 
بیبینم، زۆر هەوڵمدا لە گەرمیان بمێنمەوە و لە 
بەڕێوەبەرایەتی پۆلیسی گەرمیان دەوام بكەم، 
بەڵام لەڕێگەی هەندێك كەســی دەستڕۆیشتوو 
لــە وەزارەتی ناوخۆ بڕیاریــان دا بگوازرێمەوە 
بۆ بەڕێوەبەرایەتی گشــتی هاتوچۆی هەرێم لە 

هەولێر".
دەنگۆیانــەش  ئــەو  محەممــەد  لەمیعــە 
رەتدەكاتەوە كە بەهۆی گەندەڵی و دیارنەمانی 
پارە بڕیاری گواستنەوەیان دابێت، ئەو دەڵێ: 
"پێشــتر ملیۆنێك و 250 هەزار دینار لەلایەن 
رێكخراوێكــەوە بۆ كڕینی بەنزین و هاتوچۆمان 
دابیــن كرا، بــەڵام لەوكاتەدا نەتوانــرا بۆ ئەو 
مەبەســتە خەرج بكرێــت، بۆیە بە ئــاگاداری 
بەرەنگاربوونــەوەی  گشــتی  بەڕێوەبــەری 
بــۆ  پارەكەمــان  ژنــان،  دژی  توندوتیژیــی 
پێداویســتی بەڕێوەبەرایەتییەكــە خەرج كرد، 

بەڵام ئەم بابەتەیان بەمەبەست گەورە كرد و لە 
دەستەی دەستپاكی گەرمیان لیژنەیان لەسەر 
پێكهێنام، دواتر بەهۆی نەبوونی رەگەزی سزایی 
لە دۆسیەكە، بڕیاری داخستنی هەمیشەیی درا، 
بۆیە لەمەودوا هەر كەســێك بــەوە تۆمەتبارم 

بكات سكاڵای لەسەر تۆمار دەكەم".
دوای هاتنیشــی بــۆ هەولێر ئــەو دەنگۆیە 
بڵاوكرایــەوە كە لەمیعە محەممەد چووەتە نێو 
پارتی، بەڵام ئەوەش رەتدەكاتەوە "پێنج ساڵ 
بەڕێوەبەر بووم، چەند ساڵێكیش پێشمەرگەی 
یەكێتی بــووم، من یەكێتیم و تامردن خۆم بە 
قــەرزاری مام جەلال دەزانــم، قەتیش نابم بە 

پارتی".
لەمیعە محەممەد باس لــەوەش دەكات كە 
لەلایەن یەكێتی بەڵێنی پۆستیان پێداوە، بەڵام 
دەیەوێ بگەڕێتەوە گەرمیان: "یەكێتی بەڵێنی 
چەند پۆســتێكی پێدام، بــەڵام رەتمكردەوە، 
تەنیــا داواكارم بمگەڕێننــەوە بــۆ گەرمیــان، 
لــە چەند رۆژی داهاتــووش پلەكەم بۆ عەمید 
بەرزدەكرێتەوە، بەمەش دەبمە یەكەم ژنی كورد 

ئەو پلەیە وەربگرم".
ئــاری رەفیــق، یاریــدەدەری بەڕێوەبــەری 
گشــتی بەرەنگاربوونــەوەی توندوتیژیــی دژی 
ژنــان لەبارەی گواســتنەوەی ئــەو بەڕێوەبەرە 
بــە )رووداو(ی گــوت: "ئــاگاداری وردەكاری 
گواســتنەوەی ئەو بەڕێوەبەرە نیم، بەڵام ئەمە 

راســتییە كە لە ســنووری پارێزگای سلێمانی 
حیزب بڕیار لەسەر دانان یان لابردنی كەسەكان 

دەدات".
سەرپەرشتیاری ئیدارەی گەرمیان هۆكاری 
گواســتنەوەی لەمیعە محەممــەد بۆ نەگونجان 
و هەندێ كێشــە دەگێڕێتەوە، سەڵاح كوێخا بە 
)رووداو(ی گوت: "ئەم ئافرەتە پێشتر كێشەی 
زۆر بــوو، لەگــەڵ كارمەندەكانــی نەدەگونجــا 
و مافــی هاووڵاتیشــی خــواردووە، بۆیە دوای 
چەندین جــار ئاگاداركردنەوەی كە خۆی چاك 
بكات، لەســەر داواكاری دوو هاووڵاتی كە ئەم 
ئافرەتە پارەی خواردوون، كەیسەكەیمان دایە 
دەســتەی دەســتپاكی و خۆشــی دانی بەوەدا 
نــا كــە پارەكــەی وەرگرتووە، بۆیــە ئێمە كە 
دەســەڵاتی پارێزگارمــان هەیە لــە گەرمیان، 
پێمانوابوو ئەو ژنە شــیاوی پۆســتەكە نییە و 
داوامــان لە وەزارەتی ناوخــۆ كرد بیگوازنەوە، 
بــە فەرمانی وەزارەتی ناوخۆ گواســتراوەتەوە 

نەك ئێمە".
گوتیشــی "ئــەو كەســەی لە شــوێنەكەی 
دانراوە كەسێكی شیاوە، بۆیە ئێمە پێشنیازمان 
كــرد بــۆ وەزارەتی ناوخۆ و بە بڕیــاری ئەوان 
دانــراوە، هەرچەنــدە بەڕێوبەرایەتــی گشــتی 
بەرەنگاربوونەوەی توندوتیژی دژ بە ژنان پێیان 
باش بوو ژنێك دابنرێت، بەڵام ژنێكی وا نەبوو 

ئەو بەرپرسیارێتییە هەڵبگرێت".

عەقید لەمیعە محەممەد:

روونكردنەوەیەك لە بە میزاجی شەخسی تەرحیل كرام بۆ هەولێر
كۆمپانیای سەربەخۆوە

رزگار عەلی بەربژێری یەكێتییە بۆ پۆستی پارێزگاری كەركووكراپۆرت

رووداو - كەركووك
رزگار عەلی، ئەندامی مەكتەبی سیاسیی یەكێتیی نیشتمانیی كوردستان، بەربژێری حیزبەكەیەتی بۆ پۆستی پارێزگاری كەركووك و، لە كۆبوونەوەیەی 

ئەم هەفتەیەدا یەكێتی ناوەكەی بە پارتیی دیموكراتی كوردستان دەدات. رێبوار تەها، ئەندامی فراكسیۆنی یەكێتی لە پەرلەمانی عێراق بە )رووداو(ی گوت 
"پارێزگاری كەركووك پشتیوانی یەكێتی دەوێ بۆ ئەوەی پارێزگارێكی باش و سەركەوتوو بێت. ئێمە لەگەڵ نوێنەرانی توركمان و عەرەب لە پەرلەمانیش قسەمان 

كردووە، ئەوانیش پێیانوایە ئایندەی كەركووك لەلایەن هەموومان و پێكەوە بە ئیدارەیەكی هاوبەش بەڕێوەببرێت".

نەوزاد مەحموود
رووداو - سلێمانی 

هێشتا هەردوو باڵەكەی یەكێتی نەیانتوانیوە لە 
نێــوان بێگەرد تاڵەبانی و رێواس فایەقدا، ئەو ناوە 
یەكلایی بكەنەوە كــە دەبێتە بەربژێری یەكێتی بۆ 
وەرگرتنی پۆســتی سەرۆكی پەرلەمان. ئەندامێكی 
ســەركردایەتی یەكێتی دەڵــێ: "ئەگەر بە گفتوگۆ 
نەگەیشــتینە ئەنجام، ناچارین لە رێگای دەنگدانی 
ســەركردایەتییەوە یەكێكیــان هەڵبژێریــن". بەڵام 
ئەندامێكی دیكەی سەركردایەتی ئەو حیزبە دەڵێت: 
"لەو حاڵەتەدا دەبێ پۆســتەكەی قوباد تاڵەبانیش 
بخرێتــە دەنگدانەوە، ناكــرێ دوو تاڵەبانی هەردوو 

پۆستەكە وەربگرن".
لــە دوای رێككەوتنــی نێوان پارتــی و یەكێتی 
بۆ ئەوەی 18ی ئەم مانگە دەســتەی سەرۆكایەتی 
پەرلەمان هەڵبژێردرێ و پۆستی سەرۆكی پەرلەمان 
بدرێتــە یەكێتی، هــەردوو باڵەكەی یەكێتی )ماڵی 
تاڵەبانی و باڵی كۆســرەت رەســوڵ( لە گفتوگۆی 
چڕوپــڕدان بۆ ئــەوەی یەكێك لــەو دوو ژنە بكەنە 
ســەرۆكی پەرلەمان. بەڵام ســێ میكانیزم هەن بۆ 
ئــەوەی بێگەرد تاڵەبانــی یان رێــواس فایەق ئەو 

پۆستە وەربگرێ.
فەرید ئەسەرد، ئەندامی سەركردایەتی یەكێتی، 
باس لە میكانیزمی یەكەم دەكات كە ئێســتا كاری 
لەســەر دەكرێت، ئەویش گفتوگۆی سەركردەكانی 
یەكێتییە. وەك ئەسەسەرد باسی دەكات، دەبێ لەو 
چەند رۆژە كەمەی لەپێشیانە، بە گفتوگۆ رێكبكەون 
لەســەر یەكێــك لە نــاوەكان :"ئەگەر لــە حاڵێكدا 
گفتوگــۆ ئەو گرێیەی پێنەكرایەوە، لە كۆبوونەوەی 

سەركردایەتی بە دەنگدان یەكلایی دەكەینەوە".
ئــەو ئەندامــەی ســەركردایەتی یەكێتــی، بــۆ 
رابردوویەكــی نزیك دەگەڕێتەوە كاتێك حیزبەكەی 
كەوتــە بەردەم هەمان ململانێ و ركابەری لەســەر 
پۆســتی ســەرۆك كۆمار، ئەوكاتیش دانوستاندنە 
نێوخۆییەكانیــان بــە ئەنجامێكــی نەگەیانــدن و 
ناچاربــوون فایلەكــە ببەنــە نێــو كۆبوونــەوەی 
ســەركردایەتی "بە دەنگــدان ئەوە چارەســەر كرا 
و كەســیش گلەیی نەبوو". میكانیزمی ســێیەمیش 
ئەوەیە كە هەردوو كاندیدەكە بچنە نێو پەرلەمان و 
پەرلەمانتاران یەكێكیان هەڵبژێرن، بەڵام ئەسەسەرد 
دەڵێت :"بیر لەوە ناكەینەوە هەردوو ناوەكە بدەینە 

پەرلەمان بۆ ئەوەی پەرلەمانتارانی فراكســیۆنەكان 
بڕیاری لەسەر بدەن".

كاندیدكردنــی بێگەرد تاڵەبانی و رێواس فایەق، 
بۆ ئەوەی یەكێتی یەكێكیان بۆ سەرۆكی پەرلەمان 
دیــاری بــكات، ئاماژەیەكــی روونــی بەردەوامیــی 
دەستشــكاندنەوە و گرەوی باڵەكانە لەسەر ئەوەی 
كێ زۆرترین بەربژێری لە پۆستە باڵاكانی حكومەت 
و پەرلەمانــدا هەبێــت. هەربۆیــە لــە ســەرەتای 
پرۆسەكەشــەوە كاتێــك دەركەوت ماڵــی تاڵەبانی 
ژنێك بەربژێر دەكەن بۆ ئەو پۆستە، باڵی كۆسرەت 
رەسوڵیش ژنێكیان هێناوەتە بەرامبەری، ئەگەر لەو 
بەهێزتر نەبێت، لاوازتر نییــە. هەردوولاش دڵنیان 
لەوەی ســەرۆكی داهاتووی پەرلەمانی كوردســتان 

ژنێكە.
فەریــد ئەسەســەرد، پێیوایە مــادام توانیویانە 
لەڕێگــەی دەنگدانەوە مەســەلەی ســەرۆك كۆمار 
یەكلایــی بكەنــەوە، دەتوانن لەهەمــان رێگاوە ئەو 
پرســەش چارەســەر بكــەن "ئەگــەر بــە گفتوگۆ 
یــەكلا نەبــووەوە، كەواتــە دەبێــت بــە دەنگدانی 

سەركردایەتی بێت. شتێك لای ئێمە بەناوی هاوكێشە 
نەماوە و هاوكێشە نییە، مەرج نییە بگوترێ مادام 
خولی پێشوو وابووە دەبێت ئەمجارەش وابێت. یان 

بە گفتوگۆ یان هەڵبژاردن".
 ئەندامێكی ســەركردایەتی یەكێتی كە نزیكە لە 
باڵی كۆســرەت رەسوڵەوە، دەڵێ ماڵی مام جەلال 
كار بــۆ ئەوە دەكەن بێگەرد تاڵەبانی ئەو پۆســتە 
وەربگــرێ و قوبــاد تاڵەبانی لــە ململانێی باڵەكان 
دوور دەخەنــەوە "چونكە پێیانوایە قوباد تاڵەبانی 
بە توانا و شــارەزایی خۆی ئەو پۆستە وەردەگرێ، 
بــەڵام ئــەوان بــە وەرگرتنــی جێگــری ســەرۆكی 
حكومەت پشــكی خۆیان وەرگرتــووە و تەنیا دوو 
پۆســتی سیادی هەیە، جێگری سەرۆكی حكومەت 
و سەرۆكی پەرلەمان، وەزارەتەكان پۆستی سیادی 
نین. ئەگەر قسە بێتە سەر دەنگدانی فراكسیۆنیش 

ئەوان 5 كەسیان هەیە".
ئەو ئەندامەی سەركردایەتی یەكێتی كە نەیویست 
نــاوی بڵاوبكرێتــەوە، هەروەهــا دەڵێ "كۆســرەت 
رەسوڵ و بەرهەم ساڵح و لاهور تاڵەبانی و رەفعەت 

عەبدوڵڵا پشتیوانی لە رێواس فایەق دەكەن پۆستی 
ســەرۆكی پەرلەمــان وەربگــرێ، لەو 50 كەســەی 
ســەركردایەتیش، 28 كەسیان پشــتیوانی رێواس 
فایــەق دەكەن، هەر بۆیە ئێســتا كارتە بەهێزەكە 

زۆرتر لای رێواسە". 
بەڵام هێشــتا ئــەوە بەمانــای ئــەوە نایەت كە 
ماڵــی تاڵەبانی هــەروا بەئاســانی دەســتبەرداری 
پۆســتە ســیادییەكانی ناو حیزب و پشكەكەی بن 
لە دەســەڵاتەكانی دیكە. بەپێی ئــەو زانیارییانەی 
)رووداو( دەستیكەوتوون، كۆسرەت رەسوڵ سوورە 
لەســەر ئەوەی ئەمجارە یەكێك لە پۆستە باڵاكانی 
هەرێمی كوردســتان بە دەست بەربژێرێكی خۆیەوە 
بێت. هەرچەندە ماڵی تاڵەبانی، پۆســتی ســەرۆك 

كۆماری عێراق لەسەر ئەو حیساب دەكەن.
بەپێی قسەی ئەندامێكی سەركردایەتی یەكێتی، 
چەند رۆژێك پێش ئێستا، كۆسرەت رەسوڵ عەلی، 
جێگــری یەكەمــی ســكرتێری گشــتی یەكێتی لە 
پیرمام چاوی بە مەسعود بارزانی كەوتووە و باسی 
رێككەوتننامە نوێیەكەی پارتی و یەكێتییان كردووە 

:"كاك كۆسرەت داوای لە بارزانی كردووە پشتگیریی 
رێواس فایەق بكەن، بەڵام بارزانی پێیگوتووە ئەوان 
وەك پارتی پشتیوانی هیچ لایەكیان ناكەن و تەنیا 
پشتیوانی ئەو كەســە دەكەن كە یەكێتی یەكلایی 
دەكاتەوە بۆ وەرگرتنی پۆستی سەرۆكی پەرلەمان". 
)رووداو( پەیوەنــدی بە چەنــد پەرلەمانتارێكی 
پارتییەوە كــرد لەبارەی ئەوەی ئەگەر یەكێتی ئەو 
كێشــەیە بخاتە كۆبوونەوەی پەرلەمانــەوە، ئەوان 
چۆن مامەڵەی لەگــەڵ دەكەن. وەڵامێكی هاوبەش 
لە نێوان پەرلەمانتارانی پارتیدا هەیە لەوبارەیەوە: 
"نامانــەوێ یەكێتــی ئێمە ئیحراج بكات و باشــترە 

خۆی یەكێكیان یەكلا بكاتەوە". 
ئەندامێكــی  چەنــد  رێــگای  لــە  )رووداو( 
ســەركردایەتی یەكێتییــەوە زانیویەتی، كۆســرەت 
رەسوڵ لە پێناوی ئەوەی بتوانێ بەهێزتر پێداگیریی 
لەســەر رێــواس فایەق بــكات، دەربــازی كوڕی لە 
ركابەرێتــی وەرگرتنی پۆســتی جێگری ســەرۆكی 
حكومەت كشــاندووەتەوە "دەرباز كۆسرەت رەسوڵ 
پۆســتی وەزارەت وەرناگرێــت و ئــەو ناخرێتە نێو 
هاوكێشەكانی بەربژێری پۆســتە سیادییەكانەوە". 

ئەندامێكی سەركردایەتی یەكێتی وایگوت.

لە هەڵبژاردنی 30ی ئەیلولی رابردوو، یەكێتی بە 
بردنەوەی 21 كورسی پەرلەمانی كوردستان، بووە 
هێزی دووەم لەســەر ئاســتی هەرێمی كوردستان. 
بــەوەش پۆســتی ســەرۆكی پەرلەمــان بووەتــە 

بەركەوتەی ئەو حیزبە. 
هەریەك لە بێگەرد تاڵەبانی و رێواس فایەق، بە 
تایبەتمەندییە جیاوازەكانی خۆیانەوە چوونەتە نێو 
ركابەرێتییەوە و تاوەكــو یارییەكە دەكەوێتە كاتی 
زیادكراو كــە ئەویش كۆبوونــەوەی یەكلاكەرەوەی 
ئەنجوومەنی سەركردایەتییە، لە لۆبیكردنی خۆیان 
بــەردەوام دەبن. بەڵام بەرپرســێكی یەكێتی كە لە 
باڵــی دەستڕۆیشــتووی یەكێتــی نزیكــە، پێیوایە 
بێگەرد تاڵەبانی، زۆرتر پابەندی بڕیارەكانی حیزبە و 
ئەوەش وایكرد لە چوار ساڵی رابردوودا، رۆڵی زۆرتر 
بگێڕێ :"لە بەشــێك لە شــاندەكانی دانوستاندنی 
یەكێتی لەگەڵ حیزبەكان ئەو ئەندام بووە و تەنانەت 
گۆڕانیش لە زۆر پرسدا رایان ئەرێنی بووە لەسەری. 
لەو دواییانەشــدا رۆڵی چالاكی هەبوو لە دەســتەی 
سەرۆكایەتی پەرلەماندا، بۆیە چانسەكە زۆرتر رووی 
لــەوە و دوور نییە ببێتە یەكەمین ژن كە پۆســتی 

سەرۆكی پەرلەمان وەربگرێ".

كامیان دەبێتە سەرۆكی پەرلەمان؟

رێواس پشتی بە سەركردایەتی یەكێتی قایمە و 
بێگەردیش بە پاشناوەكەی

نەوزاد مەحموود
رووداو - سلێمانی 

شــوفێری تاكســییەكە كە گەیاندمییە شــوێنی 
كارەكەم، سەرســەختانە یەكێتی خۆشدەوێ. خۆی 
گوتەنی پێشمەرگەی شاخ بووە. ئەوەی زۆر پەستی 
كردووە، جیابوونەوەی نەوشــیروان مستەفا بووە لە 
یەكێتی. شوفێرەكە حەزی لەوەیە بزووتنەوەی گۆڕان 
بەشــداریی حكومەت بكات و پۆســتی باشیشــیان 
پێبدرێ "چونكە خەڵكانی پاك و باشــیان تێدایە". 
گریمانەیەك دەخەمە بەردەمی كە گۆڕان بە وەرگرتنی 
پۆستی جێگری سەرۆكی هەرێم رازی دەبێت. ئەو بێ 
ســێ و دوو دەڵێ: "كاك مستەفای سەید قادر، ئەو 

پۆستە وەردەگرێ. حەقی خۆشیەتی".
گــۆڕان  بزووتنــەوەی  بەرپرســانی  ئەگەرچــی 
رەتیدەكەنــەوە هێشــتا هیــچ ناوێــك لای ئەوانەوە 
یەكلابووبێتــەوە بــۆ ئــەوەی بیدەنە پارتــی، بەڵام 
هەركاتێك باسی مەیلی چوونە نێو حكومەت بكرێت 
لەلایەن گۆڕانەوە، ناوی مســتەفای سەید قادر دێتە 
پێشــەوە. ئەندامێكــی جڤاتی گشــتی بزووتنەوەی 
گــۆڕان كە نەیویســت نــاوی بڵاوبكرێتــەوە، دەڵێ: 
"لەو كابینەیە كاتێك گۆڕان داوای جێگری سەرۆكی 
حكومەتی دەكرد، دەیویســت كاك مســتەفا بكاتە 
جێگــری ســەرۆكی حكومــەت، بــەڵام یەكێتی ئەو 
پۆســتەی بــرد و كاك نەوشــیروان داوای كرد كاك 
مستەفا ببێتە وەزیری پێشمەرگە". گوتیشی "راستە 
ئێســتا چەند كەسێك دەیانەوێ بەربژێری گۆڕان بن 
بۆ وەرگرتنی پۆستی جێگری سەرۆكی هەرێم، بەڵام 

ناوی كاك مستەفا زۆر دەهێنرێ".
ئێســتا  تاوەكــو  گفتوگۆیانــەی  ئــەو  بەپێــی 
بەڕێوەچوون، بەشداریی بزووتنەوەی گۆڕان بەستراوە 
بە پۆستەكانی جێگری سەرۆكی هەرێمی كوردستان 
و سێ وەزارەتەوە. هەریەكە لە مستەفا سەید قادر، 
جەلال جەوهەر، شۆڕش حاجی، ئەو ناوانەن كە لەنێو 
بزووتنەوەكەدا هێشتا یەكێكیان ساخ نەكراوەتەوە بۆ 
ئەوەی ببێتە جێگری ســەرۆكی هەرێمی كوردستان، 

بەڵام ئەندامێكی جڤاتی نیشتمانی ئەو بزووتنەوەیە 
دەڵێ :"هەر كاتێك لەسەر هێڵە گشتییەكان لەگەڵ 
پارتی رێككەوتین، قورس نییە لیستی بەربژێرەكانمان 

ببەینە كۆبوونەوەی گۆڕان و پارتی".
بەڵام ئەم بەدواداچوونە زۆرتر بەدوای پرسیارێكدا 
دەگەڕێ: مســتەفای ســەید قادر كێیە كە تەنانەت 
نەوشــیروان مســتەفاش بەهــۆی عومــەر مەحموود 
ئیســماعیلەوە، نەیتوانــی لە زیندانــی ئەبوو غرێب 

بیدۆزێتەوە؟
درەنگ گەیشت و زوو دەركەوت

مســتەفا ســەید قادر مستەفا، ســاڵی 1958 لە 
قــەڵادزێ لەدایكبــووە. پەیمانــگای كشــتوكاڵی لە 
ئەبووغرێب تەواو كردووە. لەو شــارۆچكەیەی نزیك 
بەغدا كە دوای نزیكەی 10 ساڵ جارێكی دیكە بۆی 
گەڕایــەوە، بەڵام بە دەستبەســتراوی. لــە تەمەنی 
14 ســاڵیدا پەیوەندی بە رێكخستنەكانی كۆمەڵەی 
رەنجدەرانــەوە كــردووە، 8 ســاڵ دواتــر بووەتــە 

پێشمەرگە.

بە بەراورد لەگەڵ زۆربەی سەركردەكانی یەكێتی، 
مســتەفای سەید قادر درەنگ چووە شاخ، بەڵام زوو 

دەركەوت.
 مســتەفا چــاوڕەش، ئەندامــی ســەركردایەتی 
یەكێتی، هاوڕێی شاخ و شاری ئەوە. لەبارەی رۆژانی 
سەرەتای پێشمەرگایەتی مستەفاوە دەڵێ: "كاتێك 
ئــەو هاتە دەرەوە من لە ناوچــەی مەرگە بووم. من 
لێپرسراوی هێزەكانی ئەو ناوچەیە بووم. بۆ ماوەیەك 
لە مەڵبەندی راپەڕین بووە جێگری من و دواتر بووە 
بەرپرسی مەڵبەند، بەماندووبوونی خۆی پێگەیشتووە 

و یەكێك بوو لە كادیرە باشەكان".
ساڵی 1995 بووە ئەندامی سەركردایەتی یەكێتی 
و شەش ساڵ دواتر بووە ئەندامی مەكتەبی سیاسی. 
بەپێی گێڕانەوەی بەرپرسانی یەكێتی و گۆڕان، خاڵی 
هاوبەشی نێوان تاڵەبانی و نەوشیروان مستەفا بووە 
و چەكی بەهێزی دەستی ئەو، لەسەرخۆییەكەیەتی. 
بۆیــە هەر كاتێك نــاوی ئەو دەهات بــۆ وەرگرتنی 
بەرپرسیارێتییەكی نوێ، مقۆمقۆی نێوخۆیی بەدوای 

خۆیدا نەدەهێنا.

عومەری ئەبووغرێب و مستەفای شاخ

ســەرەتای ســاڵی 1990 نەوشــیروان مســتەفا 
دەیەوێت بۆ هەندێك كاری رێكخســتن دابەزێتە نێو 
شارەوە، بەڵام دواتر پێشنیازەكە دەگۆڕێ بۆ ناردنی 
مســتەفای ســەیدقادر. بەپێــی گێڕانــەوەی كارزان 
ئیســماعیل، كە دەڵێ هاوڕێی رێكخســتنی نهێنی و 
پێشمەرگایەتی و زیندانی مستەفا سەید قادر بووم، 
كاتێك ئەوان دەگەڕێنەوە، ناسنامەیەكی ساختەیان 
پێبووە و لەو ناسنامەیەدا ئەو ناوی عومەر مەحموود 

ئیسماعیل بووە.
مستەفا سەید قادر، دەستگیر دەكرێت و رەوانەی 
ئەبوو غرێب دەكرێت "ئەو زۆر ئەشكەنجە درا، بەڵام 
ناوی راســتەقینەی خۆی ئاشــكرا نەكرد و بەرگەی 
گرت، ئیدی گفتوگۆی نێوان یەكێتی بە سەرۆكایەتی 
كاك نەوشیروان و رژێمی بەعس دەستیپێكرد، كاك 

نەوشیروان یەكێك لە مەرجەكانی ئەوە بوو مستەفا 
سەید قادر ئازاد بكرێت، سەددام حوسێن بە داواكە 
رازی بــوو، بــەڵام كاتێــك هاتنــە پرســگەكە و بە 
بڵندگۆیەك گوتیان مستەفا سەید قادر بێتە دەرەوە، 

ئەو نەڕۆشــت، پێمانگوت بڕوات بەڵام ئەو پێیوابوو 
ئەوە بۆ ئاشــكراكردنیەتی و نەچوو، لەكاتێكدا كاك 

نەوشیروان داوای دەكرد".
كارزان ئیســماعیل، هەروەها دەڵێ :"دواتر كاك 
نەوشــیروان نائومێد دەبێت و بە بەرپرسانی حیزبی 
بەعس دەڵێ كەواتە ئێوە لە سێدارەتان داوە، بەڵام 
دواتر هەرچۆن بوو ئەو لەزیندان برایە دەرەوە و ئازاد 

كرا". 
مســتەفا ســەید قــادر لــە كۆنگــرەی دووەمــی 
یەكێتی لە ســاڵی 2001، زۆرترین دەنگی كۆنگرەی 
بەدەســتهێنا. هەربۆیە مام جــەلال كردییە جێگری 
فەرماندەی گشتی هێزەكانی پێشمەرگە. ئەوە جگە 
لەوەی كە لە ساڵی 1998 وە تاوەكو 2001 وەزیری 

ناوخۆی ئیدارەی سلێمانی بووە.
وەك هەندێــك لــە كادر و بەرپرســانی یەكێتــی 
باســی دەكەن، كاتێك ئەو لــە یەكێتی جیابووەوە، 
مــام جــەلال زۆر نیگەران بوو بە رۆشــتنی، چونكە 
مستەفا سەید قادر، یەكێك بوو لەوانەی لە بەشێك 
لە كۆبوونەوەكانی یەكێتیــدا، باڵباڵێنی بە كارێكی 
دروست نەدەزانی "تەنانەت دەشیگوت ئەگەر باڵباڵێن 
هەبێت، با بەئاشكرا بكرێت، بۆ ئەوەی كەس لە نێوان 

باڵەكاندا یاری نەكات."
پۆستی نییە و دانوستاندنكاری گۆڕانە

دوای دامەزراندنــی بزووتنــەوەی گــۆڕان لەلایەن 
نەوشــیروان مستەفا، مستەفا ســەید قادر، یەكێك 
بــوو لــەو ســەركردانەی یەكێتی كە دەســتبەرداری 
پۆســتەكەی خــۆی بــوو چــووە گــردی زەرگەتە. 
ئەندامێكــی جڤاتی نیشــتمانی بزووتنــەوەی گۆڕان 
لەبــارەی پشــتیوانییە بەردەوامەكانی نەوشــیروان 
مستەفا بۆ مستەفای ســەید قادر، دەڵێ: "ئەوەندە 
متمانەی پێبوو كردییە رێكخەری ژووری كارگێڕی و 
دارایی گۆڕان، دواتر بەربژێری كاك نەوشــیروان بوو 
بــۆ وەرگرتنــی وەزارەتی پێشــمەرگە، چونكە كاك 
نەوشــیروان دەیزانی ئــەو تایبەتمەندییانەی تێدایە 
كە هەمــوو حیزبەكانی ناو حكومەت بتوانن لەگەڵی 

هەڵبكەن".
 گوتیشی: "ئێستاش ناوی ئەو دەبرێ بۆ جێگری 
ســەرۆكی هەرێم، بەڵام جیاوازییەكە ئەوەیە ئێســتا 

كاك نەوشیروان نەماوە".
كوێســتان محەممــەد، بەو شــێوەیە پێناســەی 
دەكات: "كەســێكی دەســتپاك و لەســەرخۆ و ئازا 
و چالاكــە. یەكێكــە لــەو ســەركردانەی یەكێتی كە 
هاتووەتــە ناو گــۆڕان و هیچ گەندەڵییەكی لەســەر 
نەبــووە، هەربۆیە كرایە رێكخەری ژووری كارگێڕی و 

دارایی بزووتنەوەی گۆڕان". 
بەڵام هێشتا ئەوە بەس نییە بۆ ئەوەی بە ئاسانی 
ئەو پۆســتە وەرگــرێ، چونكە ئەوانــەی ركابەرێتی 
دەكــەن بــۆ وەرگرتنی پۆســتەكە، ئەندامی خانەی 

راپەڕاندنن.
ئێستا مستەفای سەید قادر، هیچ پۆستێكی لەنێو 
گۆڕاندا نییە، بەڵام ئەندامی شاندی دانوستاندنكاری 
گۆڕانە بۆ پێكهێنانی حكومەت و تەنانەت ئەو شاندە 
سیاســییانەش كــە پەیوەندییەكانــی بزووتنەوەكە 
لەگەڵ حیزبەكانی دیكە تاوتوێ دەكەن. هەر بەهۆی 
پەیوەندییە باشــەكانییەوە، بووەتــە ئەو بەربژێرەی 
هیــچ حیزبێــك قەڵەمی ســوور بــە ژێــر ناوەكەیدا 
ناهێنــێ. مســتەفا چــاوڕەش دەڵــێ: "یەكێك بوو 
لەو ســەركردانەی گۆڕان، كاتێك بەجێشیهێشــتین، 
پەیوەندی دۆستانە و برایانەی لەگەڵ ئێمە تێكنەدا و 

وەك هاوڕێ ماوەتەوە".

ئەگەر بە گفتوگۆ نەگەیشتە ئەنجام 
بە دەنگدان كاندیدی سەرۆكی 
پەرلەمان یەكلایی دەكەینەوە 

فەرید ئەسەسەرد:

نامانەوێ یەكێتی ئیحراجمان بكات 
و باشترە خۆیان یەكێك هەڵبژێرن

پارتی:

مستەفا سەید قادر.. 
كەس قەڵەمی سوور بەژێر ناوەكەیدا ناهێنێ 

مستەفا چاوڕەش

كاك مستەفا لە دوای 
جیابوونەوەشی 
پەیوەندی لەگەڵ 
ئێمە هەر ماوە 

كوێستان محەممەد

كاك مستەفا بە پاكی 
هاتە نێو گۆڕان

نەوشیروان مستەفا لە زیندانی ئەبووغرێب نەیدۆزییەوە

رێواس فایەقبێگەرد تاڵەبانی

عامری هەڕەشە لە هێزەكانی ئەمریكا لە عێراق دەكاتراپۆرت

رووداو - هەولێر
فەرماندەی حەشدی شەعبی لە عێراق هادی عامری هێرشی توندی كردە سەر هێزەكانی ئەمریكا لە عێراق و رایگەیاند ئەوەی دەگوترێ سەبارەت بە 

جووڵەی هێزەكانی ئەمریكا لە شارەكانی عێراق درۆن. هادی عامری كە سەرۆكی هاوپەیمانی فەتحە و یەكێكە لە گەورەترین هاوپەیمانییە سیاسییە شیعەكانی 
عێراق رایگەیاند: "هێزەكانی ئەمریكا زۆر لەوە ترسنۆكترن لە شارەكانی عێراق جووڵە بكەن". عامری كە ئەمینداری گشتی رێكخراوی بەدریشە و بە هاوپەیمانی 

دێڕینی ئێران ناسراوە گوتیشی: "هەموو ئەوەی سەبارەت بەم پرسە باس دەكرێن درۆ و پرۆپاگەندەن".

رووداو - هەولێر

زیاتر لە ساڵێك بەسەر رزگاركردنی پارێزگای 
نەینــەوادا تێدەپــەڕێ، بەڵام هێشــتاش نەوتی 
ئەو پارێزگایە بە قاچاخ دەفرۆشــرێ، پەنجەی 
تۆمەتیش بۆ لای بەرپرسانی حكومەت، گروپە 
چەكدارەكان و لایەنە بەهێزەكانی دیكەی عێراق 

درێژ دەكرێ. 
ســەرەتای ئــەم مانگە ئوســامە نوجەیفی، 
ســەرۆكی هاوپەیمانێتیی قەرار، بە میدیایەكی 
عێراقی راگەیاند "هێزە ئەمنییەكان ئوتۆمبێلی 
سەربازییان رەوانە كردووە بۆ ئەوەی رێ لە بە 
قاچاخ فرۆشــتنی نەوت بگرن، بەڵام ئەو هێزە 
چەكدارانەی كۆنترۆڵی بیرە نەوتەكانیان دەكرد 

رێگەیان لێگرتن".
شــێروان دووبەردانــی، نوێنــەری پارێزگای 
نەینــەوا لە پەرلەمانــی عێراق بــە )رووداو(ی 
راگەیاند: "هێزێكی چەكدار دەســتیان بەســەر 
بەشــێك لــە كێڵگــە نەوتییەكانــی گەیــارەدا 
گرتووە، بەتایبەتیش بیرە نەوتەكانی ژمارە 30، 
31، 32". پەرلەمانتارە كوردەكە ئاشكرای كرد: 
"رۆژانە نزیكەی 100 تانكەر نەوت بە قاچاخ لەو 

بیرانە دەبردرێن".
پێشــتر ئەندام پەرلەمانی دیكەی نەینەواش 
لــەو كێشــەیە كردبــوو، لەوانــەش  باســیان 
ئەحمەد جبووری كە لــە دیمانەیەكی ماڵپەڕی 
)ئەلمۆنیتــەر( دا گوتی پەرلەمــان لیژنەیەكی 
پێكهێنــاوە بــۆ بەدواداچوونــی هەمــوو ئــەو 
هەواڵانــەی لەبارەی قاچاخــی نەوتی پارێزگای 
نەینەوا هەن، كە خۆیشی سەرپەرشتی دەكات.

محەممەد ئیبراهیم، سەرۆكی لیژنەی ئەمنیی 
ئەنجوومەنی پارێزگای نەینەوا لە بەیاننامەیەكی 
سەرەتای ئەم مانگەیدا رایگەیاند كە چاودێرانی 
بیــرە نەوتەكان بــە لێكۆڵەرانی كەیســەكەیان 
راگەیانــدووە "هیچ كارێكــی قاچاخی نەوت لەو 

ناوچەیە ناكرێ".

 عەلی سنەید، ئەندامی هاوپەیمانێتیی فەتح، 
پێی ســەیر نییە هەندێك لایــەن ئەو راپۆرتانە 
رەتدەكەنەوە. ئەو لە لێدوانێكدا بۆ )ئەلمۆنیتەر( 
ئامــاژەی بــۆ ئەوە كرد كە "گەورەترین كێشــە 
رووبەڕووی هەوڵەكانی وەستاندنی ئەم قاچاخی 
نەوتە بووەتەوە، ئەوەیە گروپی چەكدار و حیزبە 

تێوەگلاوەكان تۆمەتەكان رەتدەكەنەوە". 
سنەید كوتلە سیاسییەكان، كۆمەڵێك خێزان 
و گروپی چەكداریی سەر بە پارتە سیاسییەكانی 

تۆمەتبار كرد بەوەی "نەوت دەدزن".
لیژنــەی پەرلەمانی عێــراق بەدواداچوونێكی 
كــردووە بۆ ئەوەی بزانــێ ئەو گروپانە كێن كە 
دەســتیان بەســەر بیرە نەوتییەكاندا گرتووە. 
شــێروان دووبەردانی لەوبارەوە بــە )رووداو(ی 

گوت: "تەحسین ئەبو روقییە سەرپەرشتی ئەو 
هێزە دەكات )كە دەســتیان بەســەر بیرەكاندا 
گرتووە( و ســەر بە كەتایبــی ئیمام عەلین كە 
میلیشیایەكی شــیعەن. لیژنەكە بەدواداچوونی 
زیاتری لەگەڵ حەشــد كردووە، بەڵام حەشدی 
شــەعبی لەلای خۆیــەوە رەتیكردووەتەوە ئەو 

هێزە سەر بە ئەوان بن".
ســەرچاوەیەكی باڵا لە حەشــدی شــەعبی 
یەكــدی  "ئــەم  گــوت:  بــە )ئەلمۆنیتــەر(ی 
تۆمەتباركردنە مێژووەكەی بۆ سەرەتای ململانێ 
سیاســییەكانی نێــوان پارێــزگاری نەینــەوا و 
پەرلەمانتارەكانــی ئەو پارێزگایە دەگەڕێتەوە". 
هۆكاری سەرەكیی ململانێكەشی بۆ "خواستی 
دەسەڵات و نفووز بەسەر پارێزگاكە" گەڕاندەوە.

سنەید ئاماژە بۆ ئەوە دەكات كە نەوتەكە بۆ 
توركیا و ئێران رەوانە دەكرێ، بۆ ئەمەش رێگای 
جیاواز هەن، هەرێمی كوردســتانیش یەكێك لە 
رێگاكانــە، نەوتەكــەش بە تانكــەر و بە بۆڕی 
دەگوازرێتــەوە. بــەڵام پەرلەمانتــارە كوردەكە 
وردەكاری زیاتــر دەدركێنێ و دەڵێ: "نەوتەكە 
بە دوو رێگا بە قاچاخ دەبردرێ، رێگایەكیان لە 
گەیــارەوە بۆ مەخمــوور و لەوێوە بۆ كەركووك 
و ســلێمانی و لەوێشــەوە بۆ ئێــران دەڕوات". 
رێگەكــەی دیكەشــیان نەوتەكە بەرەو بەســرە 

دەچێ و لەوێشەوە بۆ دەرەوە دەگوازرێتەوە.
نەبوونــی شــەفافییەت یەكێــك لە كێشــە 
ســەرەكییەكانی كەرتــی نەوتی عێــراق بووە و 
بــە قاچاخبردنی نەوتەكەشــی تەنیا لایەنێكی 

ئەو كێشــەیەیە. هەفتەی رابــردوو فەرمانگەی 
ســاختەكاری  بەرەنگاربوونــەوەی  بەریتانیــی 
رایگەیاند كە بەڕێوەبەرانی پێشووی كۆمپانیای 
پێترۆفاك تاوانبارن بە بەرتیل و كاری گەندەڵی 
لە عێراق و ســعودیە. بەپێی راپۆرتی فەرمانگە 
بەریتانییەكــە، دەیڤیــد لوفكیــن، بەڕێوەبەری 
پێشــووی بەشی فرۆشــی كۆمپانیاكە چەندین 
ملیۆن دۆلاری بە دارودەستەكەی داوە بۆ ئەوەی 
گرێبەســتی پڕۆژەی كێڵگەی بــەدرە بە بەهای 
330 ملیــۆن دۆلار و گرێبەســتی كاركــردن لە 
تێرمیناڵی فاو بە بەهــای 400 ملیۆن دۆلار لە 

عێراق مســۆگەر بكەن. هەردوو گرێبەستەكەش 
بۆ ساڵی 2012 دەگەڕێنەوە.

حاكــم زاملی، ســەرۆكی پێشــووی لیژنەی 
عێــراق،  پەرلەمانــی  ئاسایشــی  و  بەرگــری 
پێیوایــە قاچاخــی نەوت لــەوە دەرچــووە بە 
چەنــد گروپێكی تاك و تەراوە ببەســترێتەوە. 
زاملی لــە لێدوانێكدا بۆ ئەلمۆنیتــەر رایگەیاند 
"بەشــێوەیەكی سیستەماتیك قاچاخی نەوت و 
بەرهەمە نەوتییەكان لە نێوان پارێزگاكانی عێراق 
خۆیان و ئەو پارێزگایانە لەگەڵ وڵاتانی دیكەدا 
هەیــە". حیزب و لایەنە سیاســییەكان و هێزە 
پاســەوانەكانی كێڵگەكانیشــی بەوە تۆمەتبار 
كرد كە كێشــەكە دادەپۆشن، چونكە "قازانجی 

لێدەكەن".
بــەردەم  بەربەســتەكانی  لــە  یەكێــك 
چارەسەركردنی ئەمجۆرە كێشــانە دۆزینەوەی 
میكانیزمێكە كە رەنگدانەوەی سیاسەتی تایفی 
عێراقی بەســەرەوە نەبێ، بۆ نموونە لیژنەیەك 
كە بتوانێ بەشــێوەیەكی بابەتی و لە دەرەوەی 
ململانێ تایفییەكان لە كێشەكە بڕوانێ و لایەنی 
تێــوەگلاو دەستنیشــان بــكات، هــەر بۆیەش 
هەوڵەكان بۆ لێپرسینەوە لەو كەس و لایەنانەی 

تێوەگلاون شكست دەهێنێ. 
 شــێروان دووبەردانی لەبــارەی هەوڵەكانی 
خۆیانەوە گوتی: "سەرۆككۆمار، سەرۆكوەزیران، 
ســەرۆكی پەرلەمان و مەرجەعیەتمــان ئاگادار 
كردووەتــەوە، بەڵام تاوەكو ئێســتا بێدەنگن و 

هیچ رێوشوێنێكیان نەگرتووەتەبەر".
دووبەردانــی ئەندامی ئــەو لیژنەیەیە كە بۆ 
بەدواداچوونــی باردۆخــی شــنگال پێكهاتووە، 
لیژنەكەی تایبەت بە بارودۆخی شنگال بەشێكە 
لــە لیژنەیەكــی فراوانتر كە بــۆ بەدواداچوونی 
كاروبــاری مووســڵ پێكهێنــراوە. پەرلەمانتارە 
كوردەكــە رایگەیاند "نەك هــەر نەوتی گەیارە، 
بەڵكو لە كێڵگەی نەوتی عەین زالەش نەوت بە 

قاچاخ دەبردرێ".

نەوتی كێڵگەكانی نەینەوا بە قاچاخ دەفرۆشرێ
نەوتی گەیارە بە قاچاخ 

بە رێگای كەركووك 
و سلێمانی دەبرێتە 

ئێران

 
رۆژانە 100 تانكەر 

نەوت لە سێ بیری 
گەیارە بە قاچاخ 

دەبرێت
 

پەرلەمانتارێكی كورد

رووداو: دوای بەستنی كۆنگرە چیتان كردووە 
بۆ خۆڕێكخستنەوە؟

محەممــەد رەئــوف: ئەگــەر دكتــۆر بەرهەم 
بمایەتەوە، بــاوەڕی هەبووایە بەوەی هاوپەیمانی 
بەردەوام بێت بۆ ئامانجەكانی، پێویســتمان بەو 
كۆنگرەیە نەدەبوو، بەڵام كە ســەرۆك رۆیشــت، 

نیزامی كارەكەش لەســەر نیزامی سەرۆكایەتییە، 
ئێمە ناچار بووین كۆنگرە بكەین، چەند كەسێكیش 
لە دەستەی دامەزرێنەری پێشوو لەگەڵ د.بەرهەم 
ســاڵح رۆیشــتن. كۆنگرەمان كرد و ســەرۆكێكی 
نوێمان هەڵبژارد. بە ماوەیەكی كەم دوای كۆنگرە 
توانیمان دەزگاكان رێكبخەینەوە. نزیكەی 90%ی 
پەیڕەومان جێبەجێ كردووە. دوا ئیشــمان بریتی 
بوو لەوەی كە لە سەرەتای ئەم مانگە لە سلێمانی 
كۆنفرانسێكمان بەست بۆ هەڵبژاردنی ئەنجوومەنی 
سیاسی، لە هەڵبژاردنێكی شــەفافدا لەبەرچاوی 
هەمــوو هاودیــدان كە زیاد لــە 230 كەس بوون، 

ئەنجوومەنەكەمان هەڵبژارد؟
دامەزرێنــەران  دەســتەی  زۆرینــەی  رووداو: 

رۆیشتوون یان ماونەتەوە؟

محەممــەد رەئــوف: تەقریبــەن رۆیشــتوون، 
و  د.بەرهــەم  لەگــەڵ  نەچــوون  هەندێكیــان 
نەشــماونەتەوە، لەو نێوانەدان جارێ. ئێمەش تا 
ئێســتا ئەوەی خۆی نەهاتبێتەوە، زۆر گوشارمان 
نەخســتووەتە ســەریان و رووگیرمان نەكردوون. 
زۆربەی ئەوانەش كە لەگەڵمان نین بە كردار، بەڵام 

بە قەناعەت و بە دڵ لەگەڵ پرۆژەكەدان.
رووداو: لــە دوای جێهێشــتنی یەكێتییــەكان 
پرسیار لەسەر شوناسی هاوپەیمانی دروستبووە 

كە ئایا دەبێتە حیزبێكی ئیسلامی؟
محەممەد رەئــوف: هەموویان نەڕۆیشــتوون، 
ئێستاش زۆر لە یەكێتییەكەمان لەگەڵدان. كوڕە 
شــەهیدی یەكێتیمــان لەگەڵدایــە. هاوپەیمانــی 
یەكێتــی تێدایە، پارتی تێدایە، گۆڕانمان لەگەڵە، 
یەكگرتــوو و كۆمەڵمــان لەگەڵــە. خەڵكێكــی 
زۆری بێلایــەن كە هەرگیز سیاســەتی نەكردووە، 
بــەڵام باوەڕی بە پرۆگرامــی هاوپەیمانی هەیە و 

بەردەوامن.
رووداو: ئێستاش كاروبارەكان لە نێو بارەگاكانی 

پێشووی بەرهەم ساڵحدا دەكەن؟
محەممــەد رەئــوف: نەخێر هیــچ بارەگایەكی 
پێشــوومان لا نەمــاوە. كە د.بەرهــەم گەڕایەوە 
نــاو یەكێتی تەنیا بارەگای هەولێر مابوو، هەموو 
بارەگاكانیــان گێڕابووەوە لای خۆیــان. بڕیاریان 
دابــوو، كەلوپەلــی بارەگاكانیــش بە كورســی و 

تەپڵەكەكانەوە بگەڕێننەوە.
رووداو: د.بەرهەم پێش ئەوەی بگەڕێتەوە نێو 

یەكێتی ئێوەی ئاگادار كردەوە؟
محەممــەد رەئوف: ئێمە تــازە هاوپەیمانیمان 
دامەزراندبوو د.بەرهەم گوشــارێكی زۆری لەسەر 
بــوو لەلایەن یەكێتییەوە. خۆم ئــەو یەكێتیانەم 
دەبینی لە ئاســتی باڵادا لــە ماڵی مام جەلال لە 
مەكتەب سیاســی كە دەهاتن بۆ لای گوشــاریان 
لێدەكرد ئەو ئیشــە نەكات و داخوازی چییە بۆی 

جێبەجێ بكــەن. ئەویــش پرۆژەیەكی 
هەشــت خاڵی بۆ نووسیبوون. پرۆژەكە زۆر 
گونجاو بوو بۆ یەكێتی و دۆخی كوردستان.

د.بەرهەم پرۆژەكەی پێشــانی من دا و گوتی: 
تۆ یەكەم كەســی دەیبینی، رات چییە لەسەری؟ 
گوتــم ئەگــەر یەكێتی جێبەجێی بــكات، هەموو 
رێككەوتنێك لەگەڵ یەكێتی بە نیسبەت ئێمەوە 
ئاســانە و دەتوانین بیكەین، بــەڵام دواجار گوتم 
یەكێتی موســتەحیلە پرۆژەكــە جێبەجێ بكات. 
پرۆژەكەی نارد، بەڵام هیچیان نەكرد. ئەوەندەی 
من بزانم درێژەی كێشا و وای لێهات هەوڵەكان بێ 
ئەنجام بوون. ئێمە هاوپەیمانیمان دروستكرد لە 
دواییشــدا چووینە هەڵبژاردن، پێش هەڵبژاردنی 
عێراق چەند جارێك هاتبوونە سەر خەت لەگەڵی، 
ئەمە قسەی خۆیەتی، 24 كاژێر پێش هەڵبژاردنی 
عێــراق جارێكی دیكــە هاتوونەتەوە ســەرخەت 

لەگەڵی، ئەگــەر هاوپەیمانی هەڵبوەشــێنێتەوە 
لــە ئایندەدا دەیكەن بە ســەرۆك كۆمار. ئەویش 
پێیگوتبوون من بە تەنیا نیم، شەریك و هاوكارم 
هەن، بەبێ ئەوان ناتوانم بڕیار بدەم. مەبەســتی 
مــن و كاك ئــارام بوو. ئێمەش لــەو 24 كاژێرە 

بەبێ بەرنامەیەكی پێشــوەخت 
و پرۆژەیەكــی ســتراتیژی قــووڵ 

ناتوانین بڕیاری ئاوا بدەین.
دوای هەڵبــژاردن خــۆی بێ ئومێــد بوو، دیار 
بــوو ئەوانیــش حەزیــان دەكــرد، ئەمیش شــل 
بــوو، جارێكــی دی گفتوگــۆ دەســتیپێكردەوە، 
نێوەندگیریش هەبوون، گەیشــتە ئەو قەناعەتەی 

كە باشــترین رێگە گەڕانەوەیە بــۆ نێو یەكێتی، 
بەڵكو لەوێوە بگات بە كورسی سەرۆك كۆمار.

رووداو: داوای لە ئێوە كرد بچنە ناو یەكێتی؟
محەممەد رەئوف: گوتی مادام من دەڕۆم حەز 
دەكەم ئێوەش بێن، هەرچەندە دڵنیاشــم نایەن. 
شــوێنی شایســتەتان دەدرێتێ، بەڵام دڵنیام كە 
ئێوە نایەن، بەتایبەتی مەبەستی من و كاك ئارام 
بوو. بەڵام گوتی دەتوانین شــتێكی دیكە بكەین، 
ئەویــش رێككەوتنێكی سیاســی لەگەڵ یەكێتی. 

ئێمەش گوتمان زووە بۆ رێككەوتن. 
هیــچ  كۆنگــرە  دوای  لــە  بۆچــی  رووداو: 

چالاكیەكتان نییە و كۆنابنەوە؟
محەممــەد رەئوف: لەبــەر دوو هۆكار، یەكەم 
هاوپەیمانی بەپێی یاسا و رێنماییەكانی حكومەتی 
هەرێمــی كوردســتان رێكدەخرێتــەوە، ئــەوەش 
پێویســتی بە كات هەبــوو. دووەم، باوەڕمان بە 
هەنــدێ شــتی حیزبی نەمــاوە، وەك ســەردانی 

زۆر و كۆبوونــەوەی بــێ بەرنامــە، بــێ بڕیــار و 
ســتراتیژ. هاتوچــۆی ئەحــزاب زۆر كــرا، ئــەوە 
شتێكی تەقلیدییە. كاتی خۆی كە حیزب دروست 
دەبوو، بە هەموو دنیادا دەگەڕا خۆی بناســێنێ. 

هاوپەیمانی پێویستی بە خۆناساندن نییە.
رووداو: دوو پەرلەمانتارتــان لــە بەغــدا وەك 
كەســانی نزیــك لە د.بەرهەم قســە دەكەن، ئایا 

هاوپەیمانی رێگە بەوە دەدات؟
محەممەد رەئوف: دوای رۆیشــتنی د.بەرهەم، 
یەكێك لــە پەرلەمانتارەكانم بینــی، گوتی ئێمە 
بێلایەن دەبین تا ئەم ئیشە بە لایەكدا دەكەوێت. 
ئەگەر هاوپەیمانی هەڵوەشایەوە ئێمە ئازاد دەبین. 
پروپاگەندەیــەك كرابوو گوایە پارتی هاوپەیمانی 
دادەمەزرێنێتــەوە، یــان ئەگــەر جائیــز بێ بڵێم 
ئــەو درۆیە كرابوو، ئەوانیــش قەناعەتیان وابوو، 
چونكە لە ســلێمانی هەرایەك دروست كرابوو كە 
هاوپەیمانی هەڵدەوەشێتەوە یاخود دەبێتە دووان. 
پەرلەمانتارەكە گوتی ئەگەر دوو بێت، تەرەفگیری 
هیچ لایەك نابین. ئەوان ناتوانن هاوپەیمانی نەبن، 
بۆچــی؟ چونكە بەدەنگــی هاوپەیمانی چوونەتە 
بەغدا، بەڵام ئەگەر نەیەنەوە نێو هاوپەیمانی، ئەوا 

دەبنە دوو پەرلەمانتاری یەكێتی.
داوایــان  پێشــووتان  حیزبەكانــی  رووداو: 

لێنەكردوون بگەڕێنەوە نێویان؟
محەممــەد رەئوف: بە فەرمــی نەخێر، بەڵام 
پێیانخۆشبووە بگەڕێینەوە، بەڵام قەناعەتی ئێمە 
بەرامبەر شــێوازی كاركردنی یەكگرتوو و كۆمەڵ 
نەگۆڕاوە. ئینجا كە د.بەرهەم رۆیشتووە خەڵكی 
دیكە ماوە. پرۆژەكەش هێشتا دەستیپێنەكردووە 

لەسەر چ ئەساسێك ئاشبەتاڵی لێبكەین.

رووداو: هاوپەیمانی بە سەركردایەتی ئارام قادر 
دەتوانێت ببێتە حیزبێكی كاریگەر لە كوردستان؟
محەممــەد رەئــوف: من قەناعەتــم وایە كاك 
ئارام خۆی شەخســیەتێكە جۆرێك لە كاریزمای 
تەنزیمی هەیە و لەناو گەنجەكاندا خۆشەویستە، 
تا ئێســتاش زۆر لە گەنجانی ئیسلامی خۆشیان 
دەوێــت، بەتایبــەت كۆمــەڵ و ئەوانــی كــە زوو 
ناســیویانە. لای ســەركردەكانی كوردســتانیش 
جۆرێــك لە متمانــەی هەیە بە حوكمــی ئەوەی 
لەگەڵ ئەوان بووە لە كاری سیاسی. بە توانایە و 
مەجالی هەبێ قەڵەمی هەیە، توانای قسەكردنی 

هەیــە، ناترســێ لە سیاســەت، ئینجــا لەوەش 
گرنگتر ئەوەیە كاك ئارام تەنیا نییە و بەتەنیاش 
نامێنێتــەوە. خەڵكێكی زۆر باشــی لەگەڵە. من 
ئومێــدی زۆرم پێــی هەیە، هەتــا تاقەتم مابێت 

هاوكاری دەكەم.

محەممەد رەئوف، یەكێك لە دامەزرێنەرانی هاوپەیمانی بۆ دیموكراسی و دادپەروەری بۆ )رووداو(:

بەرهەم ساڵح شل بوو 
بگەڕێتەوە ناو یەكێتی

حیزبەكەی پێشووی حەز دەكات بگەڕێتەوە 
لایان، بەڵام ئەو قەناعەتەی وای لێكرد 
یەكگرتوو جێبهێڵێ هەروەك خۆیەتی. 

محەممەد رەئوف لە كۆنگرەكانی 
یەكگرتوودا چاوی لەوە بوو ببێتە ئەمیندار، 

بەڵام ئێستا لە حیزبێكدا كار دەكات كە 
ئایندەی دیار نییە. لە هەڤپەیڤینێكدا لەگەڵ 

)رووداو( باسی ئایندەی هاوپەیمانی و 
هۆكاری وازهێنانی د.بەرهەم ساڵح لە 

هاوپەیمانی دەكات.

هەڤپەیڤین: زانا كایانی
رووداو - هەولێر

زۆربەی یەكێتییەكان لەگەڵ 
هاوپەیمانی ماونەتەوە

زۆربەی دامەزرێنەرانی 
هاوپەیمانی لەگەڵ 

بەرهەم ساڵح 
رۆیشتوون

  
هیچ بارەگایەكی 

بەرهەم ساڵحمان لەلا 
نەماوە

  

یەكگرتوو و كۆمەڵ حەز 
دەكەن بگەڕێینەوە

  

بەرهەم ساڵح داوای 
لێكردین رێككەوتنێكی 

سیاسی لەگەڵ 
یەكێتی بكەین

  

لیژنەی پەرلەمانی عێراق بەدواداچوونێكی كردووە بۆ ئەوەی بزانێ ئەو گروپانە كێن كە دەستیان بەسەر بیرە نەوتییەكاندا گرتووە

شكار ئەحمەد
رووداو - هەولێر

لــە هەولێر چەنــد پڕۆژەیەكی شكســتخواردووی 
وەردەگیرێنــەوە،  وەبەرهێنــەر  لــە  وەبەرهێنــان 
هەندێكیان رادەســتی وەبەرهێنەری دیكە دەكرێن و 

چارەنووسی چەند پڕۆژەیەكیش هێشتا دیار نییە.
 نزیكەی 8000 یەكەی نیشــتەجێبوون لە پێنج 
پــڕۆژەی وەبەرهێنان كێشــەیان هەیــە، بەهۆی ئەم 
پرۆژە شكســتخواردووانەوە فەرمانی دەستگیركردن 
بۆ شــەش وەبەرهێنــەر دەرچووە. یەكــێ لە پرۆژە 
فاشــیلەكانی وەبەرهێنان پڕۆژەی فلۆریا ســتی-یە 
كــە لە محەممەد نەورۆزی وەرگیراوەتەوە و دراوە بە 
كۆمپانیای ساوس كوردستان، بەڵام سەدان كەس كە 
شوققە و ڤێلایان لە فلۆریا ستی كڕیوە، پارەكانیان 

دەفەوتێ.
ئەبوبەكر یاســین، دوو ڤێلای لە فلۆریا ستی بە 
420 هــەزار دۆلار كریوە، لەبەرئــەوەی پارەكەی بە 
كاش داوە، هەمــوو پارەكانی دەفەوتێ، ئەبوبەكر بە 
)رووداو(ی گوت: "ســاڵی 2015 گرێبەســتم لەگەڵ 
كۆمپانیــای راد كردووە، دوو ڤێلام لە فلۆریا ســتی 
كڕیوە، ئێستا پڕۆژەكە لەو كۆمپانیایە وەرگیراوەتەوە، 
دەستەی وەبەرهێنانیش دەڵێ ئەو گرێبەستانە بەتاڵن 

و هیچ مافێكتان لە فلۆریا ستی نییە".
بە گوتەی ئەبوبەكر، 700 كەس كە گرێبەستیان 
لەگــەڵ كۆمپانیــای راد كــردووە لــە فلۆریا ســتی 
گرێبەســتەكەیان  داوە،  كاش  بــە  پارەكەیــان  و 
رەتكراوەتەوە. تەنیا ئەوانە كێشەیان نییە كە پارەیان 

لە بانك داناوە.
ئەبوبەكــر دەڵێــت: "لــە دەســتەی وەبەرهێنان 
پێیانگوتیــن قســەكردن لەگەڵ ئێمــە وەك كوتانی 
ئاســنی ســاردە، بچن یەخەی كۆمپانیاكە بگرن كە 
گرێبەســتیان لەگــەڵ واژۆ كــردوون، چونكــە هیچ 

یەكەیەكی نیشتەجێبوونتان لە فلۆریا ستی نییە".
بەهــۆی پابەندنەبوونــی كۆمپانیاكە بــە بڕیاری 
راد  كۆمپانیــای  مۆڵەتــی  حكومــەت،  ســەرۆكی 
نــەورۆزی،  محەممــەد  بــەڵام  هەڵوەشــێنرایەوە، 
بەڕێوەبەری گشتیی كۆمپانیای راد دەڵێت: "70%ی 
ئــەو زانیاریانــەی لەبــارەی پڕۆژەكــە بە ســەرۆكی 

حكومــەت دراون هەڵەن، بەو هۆیەوە 730 كەس كە 
گرێبەستیان لەگەڵ ئێمە كردووە تووشی كێشە بوون 

و مافیان دەفەوتێ".
نــەورۆزی دەڵێت، لەگەڵ دەســتەی وەبەرهێنان 
دانیشتووە، بەڵام نەگەیشتوونەتە هیچ چارەسەرێك، 
چونكــە پێیوایــە ســەرۆكی دەســتەكە "كێشــەی 

شەخسی" لەگەڵ ئەودا هەیە.
دوای هەڵوەشــاندنەوەی، دەســتەی وەبەرهێنان 
مۆڵەتــی بــە كۆمپانیای ســاوس كوردســتان داوە 
پڕۆژەكە تەواو بكات. ســامان عــارەب، بەڕێوەبەری 
گشتیی وەبەرهێنان لە هەولێر دەڵێت: "فلۆریا ستی 
دوو جــار مۆڵەتــی وەبەرهێنانی پێدرا، مۆڵەتێك لە 
ســاڵی 2010، بــەڵام وەبەرهێنەرەكە پابەند نەبوو، 
بۆیە ســاڵی 2012 مۆڵەتەكەی هەڵوەشایەوە. دواتر 
مانگــی 12ی 2015 مۆڵەتی پێدرایــەوە و دەبوو لە 
ماوەی سێ ساڵ و نیودا پرۆژەكە تەواو بكات، بەڵام 
داری لەســەر بــەرد دانەنا، بۆیە لــە 2018/1/9 بە 
بڕیاری ســەرۆكی ئەنجوومەنی باڵای وەبەرهێنان كە 

سەرۆكی حكومەتیشە، مۆڵەتەكەی هەڵوەشایەوە".
ســامان عــارەب گوتیشــی: "بڕیــارە كۆمپانیای 
ساوس كوردستان لە ماوەی 8 مانگدا پرۆژەكە تەواو 
بكات و رادەســتی خاوەن یەكەكان بكرێت، پڕۆژەكە 
1730 ڤیلا و شوقە بووە، بەڵام بەپێی ئەو داتایانەی 
هاتوونەتە لای ئێمە، تەنیا 1552 كەس مامەڵەكەیان 

دروستە و دەتوانن لە پڕۆژەكە سوودمەند بن".

ســەبارەت بــەو كەسانەشــی كــە راســتەوخۆ 
گرێبەســتیان لەگەڵ كۆمپانیای راد كردووە، سامان 
عارەب گوتی: "بەشــێكیان راستەوخۆ گرێبەستیان 
لەگــەڵ وەبەرهێنەرەكــە كــردووە، پارەی كاشــیان 
داوە، ئەوانــە لــەلای ئێمــە پەســەند نیــن، چونكە 
پێچەوانەی هەردوو رێنماییەكانی ئەنجوومەنی باڵای 
وەبەرهێنانــە كە نابێت كڕیار بەشــێوەی كاش پارە 
بداتــە وەبەرهێنەر. ئەو كەســانە دەتوانن لە رێگەی 

دادگاوە مافی خۆیان لە وەبەرهێنەر وەربگرنەوە".
بەڵام محەممەد نەورۆزی لە دادگا سەدان سكاڵای 
لەســەر تۆمار كراوە. ســامان عــارەب دەڵێت: "ئەو 
وەبەرهێنەرە كێشــەی دیكەشــی هەیە، تەســفیەی 
قەرزی دەرەوەی پڕۆژەكەی لەسەر حیسابی پڕۆژەكە 
كردووە، هەندێك گرێبەستیشی پێش پێدانی مۆڵەتی 
پڕۆژەكە كردووە، بۆیە ئێستا بە دەیان ملیۆن دۆلاری 
ئەو كەسانەی لەلایە كە گرێبەستیان لەگەڵ كردووە".
لە هەولێر چوار پڕۆژەی دیكەش ماون كە كێشەیان 
هەیە، سامان عارەب دەڵێ: "هێشتا لە هەولێر چوار 
پــڕۆژە ماون كە كێشــەی زۆر گەورەیان تێدایە و بە 

هەموویــان نزیكەی 8 هەزار یەكەی نیشــتەجێبوون 
لەخۆدەگرن، ئەوانیش بریتین لە پڕۆژەكانی )دەشتی 
بەهەشــت، مەم و زین، زێڕین و كۆیە ستی(، ئەمانە 

بەدەیان ملیۆن دۆلاری خەڵكیان لەلایە".
دەشــتی بەهەشــت یەكێكــە لــە پڕكێشــەترین 
هیــچ  كــە  وەبەرهێنــان  دەســتەی  پڕۆژەكانــی 
وەبەرهێنەرێــك ناوێرێ خۆی لەقەرە بدات، ســامان 
عــارەب دەڵێ: "ســاڵی 2015 ســەرۆكی حكومەت 
بڕیــاری دا هەر وەبەرهێنەرێك پڕۆژەكە تەواو بكات، 
پڕۆژەیەكی هاوشێوەی دەشتی بەهەشتی پێدەدرێت، 
5 وەبەرهێنەر بە توانایەكی زۆر باشــەوە هاتنەپێش 
و هەندێكیان وەبەرهێنەری بیانی بوون، بەڵام بەهۆی 
شەڕی داعشەوە دڵنیا نەبوون لە وەرگرتنی پڕۆژەكە، 
ئێستا دۆخەكە بەرەو باشی دەچێت، لە پەیوەندیداین 
لەگەڵیان، بەڵام نەگەیشــتووینەتە ئەوەی گرێبەست 
بكەیــن". بــە گوتەی ســامان عــارەب، تەواوكردنی 
پرۆژەی دەشــتی بەهەشــت پێویستی بە 81 ملیۆن 

دۆلارە.
ســامان عارەب دەڵێ: "لە سنووری هەولێر زیاتر 

لە 6 وەبەرهێنەر فەرمانی دەســتگیركردنیان هەیە، 
یەكێكیان روشدی سەعیدە".

پــڕۆژەی مەم و زینیش یەكێك بوو لەو پڕۆژانەی 
كێشەی زۆری تێدابوو، سامان عارەب گوتی: "مۆڵەتی 
مەم و زین هەڵنەوەشاوەتەوە، وەبەرهێنەرەكە بەڵێنی 
داوە لــە ئایندەیەكــی زۆر نزیكدا كار لــە پرۆژەكەدا 

بكات، قەرەبووی خەڵكەكەش بكاتەوە".
شاری زێڕین یەكێكی دیكەیە لەو پڕۆژانەی كێشەی 
زۆری تێدایــە. ســامان عارەب دەڵــێ: "خاوەنەكەی 
هەڵاتووە بۆ دەرەوەی عێراق، بڕیاری دەستگیركردنی 
هەیــە. خاوەنەكــەی مامەڵەی بــە هەندێك یەكەی 
نیشتەجێبوون كردووە كە وجودیان نەبووە، شوقەی 
لــە نهۆمی 12ی باڵەخانەكە فرۆشــتووە، لەكاتێكدا 

خۆی 8 نهۆمە". 
ئێستا پرۆژەی شــاری زێڕین لەلایەن كۆمپانیای 

سادیار تەواو دەكرێ.
ســەبارەت بە چارەنووسی پرۆژەكانی كۆیەستی 
و چاودێر ستی كە وەبەرهێنەرەكەیان خۆی كوشت. 
ســامان عــارەب گوتــی: "كێشــەی چاودێر ســتی 
چارەســەر كراوە، تەنیا 83 كەس كێشــەیان ماوە، 
ئەویــش بە فەرمانی ســەرۆكی حكومەت شــوقەیان 
بۆ دروســتدەكرێ، بەڵام كێشــەی كۆیەستی هێشتا 

چارەسەر نەكراوە".

شكار ئەحمەد
رووداو – هەولێر

مەلایەك كە دەرچووی كۆلێژی ئیمام ئەعزەمە، 
بەهــۆی پەســەندنەكردنی بڕوانامەكەی ســكاڵا 
لەســەر وەزارەتی خوێندنــی باڵاو و توێژینەوەی 
زانستی تۆمار دەكات و دەڵێت جیاوازی لە نێوان 

پەسەندكردنی بڕوانامەی قوتابیاندا دەكەن. 
مەلا محەممەد سەباح خەیات كە پێشنوێژ و 
وتارخوێنە، بە )رووداو(ی گوت: "چوار ســاڵ لە 
زانكۆی ئیمام ئەعزەم خوێندم، وەزارەتی ئەوقاف 
و وەزارەتــی خوێندنی باڵا نەیانگوت زانكۆكە لە 
هەرێمی كوردســتان دانی پێدانانرێت. زانكۆمان 
تەواو كرد و بڕوانامەمان وەرگرت، بەڵام ئێســتا 
وەزارەتــی خوێندنی باڵا بەبیانــووی ئەوەی كە 
زانكۆكە لە هەرێمی كوردســتان دانی پێدانانرێ 

بڕوانامەكانمان پەسەند ناكات".
مەلا محەممەد ســەباح باس لــەوەش دەكات 
كــە وەزارەتــی خوێندنی باڵا جیــاوازی لەنێوان 
قوتابییــەكان دەكات و دەڵێ: "هاوپۆلی من كە 
لەگــەڵ من بڕوانامەی وەرگرتــووە، بڕوانامەكەی 
پەســەند كــراوە و مووچەكەشــی پــێ زیــاد 
كــراوە، بەڵام ئەوانەی ئێمــە دانی پێدانانرێت و 
پەســەندی ناكەن. لەو رۆژانەش خەڵك هەبووە 
بڕوانامەكەیــان پەســەند كردووە، بــەڵام ئەوەی 
ئێمە رەتدەكەنەوە. لە رۆژی 2019/1/13 لەسەر 
ئەو فەزاحەتەی لە وەزارەتەكە هەیە، لە دەستەی 
بەرزەفتكردنی فەرمانبەران لە ئەنجوومەنی شوورا 
سكاڵام لەسەر وەزیری خوێندنی باڵا تۆمار كرد".
ناوزڕانــدن  بەتۆمەتــی  مامۆســتایە  ئــەو 
سەرپەرشــتیاری گشــتی زانكــۆ و پەیمانــگا 
تایبەتەكانیشــی داوەتــە دادگا. مــەلا محەممەد 

دەڵــێ: "ســەردانم كــرد و پرســیاری هــۆكاری 
پەسەندنەكردنی بڕوانامەی ئەو مەلایانەم لێكرد، 
ئەویــش گوتی ئەو زانكۆیــە باوەڕپێكراو نییە و 
مامەڵەی لەگەڵ ناكەم. ئەو پەنجەیەشــم دەبڕم 
پەسەندی بڕوانامەی دەرچووەكانی بكات، بەڵام 
كە پێمگوت بڕوانامەی فڵان كەســتان پەســەند 
كردووە تووڕە بوو، پاشان لە پەیجی خۆی منی 
بە ســاختەچی و خاوەن بڕوانامەی بێ ناوەڕۆك 
لە دەرەوەی هەرێمی كوردســتان تۆمەتبار كرد، 

بۆیە سكاڵام لەسەر تۆمار كرد".
كێشــەكەی  بــاڵا  خوێندنــی  وەزارەتــی 
بەستووەتەوە بە تەنیا قوتابییەك و رەتیدەكاتەوە 
وەزیــری خوێندنــی بــاڵا دەســەڵاتەكانی بــۆ 
بەرژەوەندی كەســی بەكارهێنابــێ، وەزارەتەكە 
لــە روونكردنەوەیەكــدا دەڵێ: "ئــەو زانیارییانە 
چەواشــەكارین و دوورن لــە راســتی. كێشــەی 

خوێندكارێك بەناوی محەممەد سەباح، كە یەكێكە 
لە دەرچووانی زانكۆی ئیمام ئەعزەم / كەركووك 
و داوای پەســندكردنی بڕوانامەكــەی دەكات‌، بە 
بڕیاری ئەنجوومەنی وەزیران لە 2015 وە مامەڵە 
لەگــەڵ كۆلێژەكانــی ناوچە كوردســتانییەكانی 

دەرەوەی ئیدارەی هەرێمی كوردستان ناكەین".
بەڵام بەپێــی بەدواداچوونــی )رووداو( ئەمە 
تەنیا كێشەی یەك قوتابی نییە، بەڵكو زۆربەی 

قوتابیانی كۆڵێژەكە هەمان كێشەیان هەیە.
مەلا محەممەد هەروتی كە ئەویش پێشنوێژ و 
وتارخوێنە و یەكێكە لەو كەسانەی بڕوانامەكەی 
پەســەند نەكــراوە بــە )رووداو(ی راگەیانــد: 
"بڕوانامەكــەم بــردە وەزارەتی ئەوقــاف، بەڵام 
گوتیان نابەســترێت، چونكە زانكۆكە دانپێدانراو 
نییــە، دەبێت بچنــە وەزارەتــی خوێندنی باڵا، 
لەوێــش پێیان گوتم ئێمــە دان بــەو زانكۆیەدا 

نانێیــن، بەڵام لەدوای مــن هاوپۆلێكم چووبووە 
بڕوانامەكەیــان  و  بــاڵا  خوێندنــی  وەزارەتــی 

پەسەندكردبوو".
ئــەو  هــۆكاری  پێیوایــە  محەممــەد  مــەلا 
جیاكارییــەی نێــوان دەرچــووەكان ئەوەیــە كە 
ئەوان سەر بە هیچ لایەنێك نین، ئەو دەڵێ: "من 
كەســێكی بێلایەنم و لەگەڵ هیچ لایەنێكدا نیم، 

بۆیە هیچمان بۆ ناكرێت".
مەلا حەسەن هادی عەبدولكەریم، پێشنوێژ و 
وتارخوێــن كە هاوپۆلی مــەلا محەممەد هەروتی 
بووە و بڕوانامەكەی پەسەند كراوە، بە )رووداو(
ی گوت: "مانگی 10ی ساڵی رابردوو بڕوانامەكەم 
نــارد بــۆ وەزارەتــی خوێندنــی باڵای عێــراق و 
پەســەند كــرا، بڕوانامەكــەم هێنایــە وەزارەتی 
خوێندنی باڵای حكومەتی هەرێمی كوردســتان، 
ئەوانیش پەسەندیان كرد و ناردیان بۆ وەزارەتی 

ئەوقاف".
یەكێكی دیكــە لەو دەرچووانە بــە )رووداو(
ی گــوت: "ئێمە 7 كەســین كــە بڕوانامەكانمان 
پەســەند كراوە لەلایەن وەزارەتی خوێندی باڵا، 
بەڵام پێم ســەیرە هاوپۆلەكانــم بڕوانامەكانیان 

پەسەند ناكرێ".
نەبەز ئیسماعیل، گوتەبێژی وەزارەتی ئەوقاف 
لەبارەی كێشــەی ئــەو قوتابیانە بــە )رووداو(
ی گــوت: "ئــەم بابەتە پەیوەندی بــە وەزارەتی 
خوێندنی باڵاوە هەیە، ئەوان ساڵانە لیستی ناوی 
ئــەو زانكۆیانەمان بۆ دەنێرن كە بڕواپێكراو نین 
لەلایان، ئێســتا نووســراویان بۆ ئێمــە ناردووە 
كــە بڕوانامەی ئــەو زانكۆیــە بڕواپێكــراو نییە 
و ئێمە لەســەر قســەی ئەوان ناتوانیــن دان بە 

بڕوانامەكانیاندا بنێین".

شكار ئەحمەد
رووداو – هەولێر

كازم جەبــار و نازمــی بــرای، چــوار دۆنــم زەوی 
كشــتوكاڵییان لە باوكیانەوە بە میرات بۆ ماوەتەوە، 
زەوییەكە دەكەوێتە ســەر جــادەی مەلا فەندی لەناو 
شــاری هەولێــر و ئێســتا بەنزینخانەیەكــی لەســەر 
دروســتكراوە. ئەوان دەڵێن هەشــت ســاڵە چاوەڕێن 

قەرەبوو بكرێنەوە.
كازم بــە )رووداو(ی گــوت: "پێشــتر زەوییەكــە 
كشــتوكاڵی بــوو، بــەڵام 2011 حكومــەت بڕیــاری 
كوژانەوەی بۆ دەركرد، بۆیە ئێمە هیچمان لێنەكرد و 

چاوەڕێی قەرەبووی حكومەت بووین".
هەشت ساڵ بەسەر بڕیارەكەی حكومەتدا تێپەڕیوە 
و كازم و نــازم قەرەبــوو نەكراونەتــەوە. كازم دەڵێ 
"زەوییەكە بەشــێكی بەر شــەقام كەوتووە، بەشێكی 
بەنزینخانــە،  كراوەتــە  بەشێكیشــی  و  گۆڕســتانە 
نیــوەی زەوییەكەش بە بەتاڵی ماوەتەوە. ســەرجەم 
زەوییەكانــی دەوروبەری ئێمە پێشــتر لەســەردەمی 
رژێمــی بەعــش كوژاونەتــەوە و خاوەنەكانیشــیان 
قەرەبوویــان وەرگرتــووە. تەنیــا ئــەو زەویەی ئێمە 

كێشەیان بۆ دروستكردووە".
محەممــەد رەحمان كــە پارێــزەری كازم و نازمە 
بــە )رووداو(ی گوت: "خاوەنی زەوییەكە ســەنەدیان 
هەیــە، ئــەم موڵكە لــە ســاڵی 2011 كوژاوەتەوە و 

بووەتە موڵكــی حكومەت. بڕیاری قەرەبووكردنەوەی 
خاوەن مافەكەش دراوە. بەپێی یاســا خاوەن موڵك 
دەبێــت 12%ی قەرەبووەكــەی لــە شــوێنی خــۆی 
وەربگرێتەوە، ئەگەرنا پێویستە خەمڵاندنی بۆ بكرێت 
و لە شــوێنێكی دیكــە قەرەبوو بكرێنــەوە. هۆكاری 
قەرەبوونەكردنەوەیــان بەهــۆی بەنزینخانەیەكــە كە 
پێشتر بە رەزامەندی پارێزگای هەولێر دروستكراوە".

كازم جەبــار لەبارەی ئەو بەنزینخانەیەی لەســەر 
زەوییەكــە دروســتكراوە گوتی: "ســاڵی 2009 بەبێ 
ئاگاداری و رەزامەندی ئێمە، بەنزینخانەیەكی مۆبایل 

لەســەر زەوییەكە دروســتكرا، لەبەرئــەوەی پارێزگا 
رەزامەندی لەســەر دروســتكردنی دابوو، نەمویســت 
بیكەمە كێشــە، بەڵام هەر ئــەو بەنزینخانەیە بووەتە 
لەمپــەر لەبەردەم قەرەبووكردنەوەمان، بۆیە ئێســتا 
لەڕێگــەی پارێزەرەكەمەوە ســكاڵام لەســەر خاوەنی 

بەنزینخانەكە تۆمار كردووە".
سیروان قادر، خاوەنی بەنزینخانەكە بە )رووداو(ی 
گوت: "ئێمە مۆڵەتمان لە پارێزگای هەولێر و شارەوانی 
وەرگرتووە، ئەوكاتەی بەنزینخانەكەم دروستكرد كازم 
و نازمم هەر نەدەناسی، بەڵام ئەوان سكاڵایان لەسەر 

تۆماركردین و لە دادگا كەیسەكەمان بردەوە".
بەبڕوای پارێزەر محەممەد رەحمان، بەنزینخانەكە 
هیچ كێشەیەكی یاسایی لەبەردەم قەرەبووكردنەوەكە 
دروســتنەكردووە. ئــەو دەڵــێ: "شــارەوانی هەولێر 
و لیژنــەی 222 كــە تایبەتــە بــە قەربووكردنــەوە و 
كوژاندنــەوەی زەوی، پارێــزگای هەولێریــش هیــچ 
كێشــەیەكیان لەســەر قەرەبووكردنــەوەی خاوەنــی 

زەوییەكە نییە".
بەپێــی نووســراوی ژمارە 13724 لە ســەرۆكاتی 
شارەوانی هەولێر كە لە رۆژی 2016/11/28 دەرچووە 

و بــۆ پارێــزگای هەولێر نێردراوە، داواكــراوە كە رای 
خۆیــان لەســەر مانەوە یان هەڵگرتنــی بەنزنخانەكە 
بــدەن. پارێــزگای هەولێریــش بە نووســراوی ژمارە 
1563 كــە لە رۆژی 2016/12/19 دەرچووە، وەڵامی 
شــارەوانی هەولێری داوەتەوە و دەڵێ: "لاریمان نییە 
لە مانەوەی بەنزینخانەكە. هەروەها قەرەبووكردنەوەی 
خاوەن ماف لە شوێنێكی دیكە لە سنووری شارەوانیی 

هەولێر".
محەممەد رەحمان دەڵێ :"بەپێی یاسای قەرەبوو، 
ئەگــەر لەبەر نەبوونی زەوی نەكرا لە شــوێنی خۆی 

خــاوەن ماف قەرەبوو بكرێتــەوە، ئەوكاتە 
بەشــێوەی خەمڵاندن خاوەن ماف لەلایەن 
لیژنــەی 222ی كشــتوكاڵی هەولێر كرداری 
خەمڵاندنی بــۆ دەكرێت، ئەوان ئەوەشــیان 
قبوڵە، بەڵام ئەو قەرەبووەش نەكراونەتەوە". 
محەممــەد رەحمــان پێیوایــە وەزارەتــی 
شــارەوانی بەبــێ هیــچ هــۆكار و بیانوویــەك 

مامەڵەكەی راگرتووە.
هونەر شــوانی، ســەرۆكی لیژنــەی قەرەبوو 
لــە ســەرۆكایەتی شــارەوانی هەولێــر لەبارەی 
قەرەبووكردنەوەی خاوەن زەویەكە بە )رووداو(ی 
گوت: "قەرەبووكردنەوەی خاوەن مافەكە پەیوەندی 

بە وەزارەتەوە نییە، ئەوە ئیشی لیژنەی 222ە".
)رووداو( پەیوەندی كرد بە بەڕێوەبەری كاروباری 
شــارەوانییەكان لە وەزارەتی شــارەوانی، بەڵام ئەو 
ئامادە نەبوو هیچ قسەیەك لەسەر ئەم كێشەیە بكات.
 بەرپرســی بەشی یاسایی لە وەزارەتی شارەوانی 
دەڵێــت هەرچەندە مامەڵەكــە نەچووەتە لای ئەوان، 

بەڵام بەدواداچوونی بۆ دەكەن.
زەویەكەی كازم و نازم ئەسعەد زەویەكی بازرگانییە 
و بەپێی قسەی پارێزەرەكەیان نرخەكەی بە زیاتر لە 
چوار ملیــۆن دۆلار دەخەمڵێنرێ. محەممەد رەحمان 
دەڵــێ: "ئەو زەویە لەســەر شــەقامێكی بازرگانییە، 
نرخــی مەترێــك زەوی لــەو شــوێنە 400 – 1000 

دۆلارە".

پرۆژەی فلۆریا ستی دەدرێتە وەبەرهێنەرێكی دیكە

سامان عارەب

ئەو 730 كەسە 
دەتوانن لە دادگا 
داوای مافی خۆیان 
بكەنەوە

گرێبەستی
 730 كەس لە
فلۆریا ستی 
هەڵدەوەشێنرێتەوە

بڕیارە بە هەشت مانگ تەواوی بكات

 )فۆتۆ: رووداو(

مەلایەك سكاڵا لەسەر وەزیری خوێندنی باڵا تۆمار دەكات

بەنزینخانە لەسەر زەوییەكەی
 دروست دەكرێ و قەرەبووش ناكرێتەوە

پڕۆژەی فلۆریا ستی دووجار مۆڵەتی وەبەرهێنانی وەرگرت، بەڵام وەبەرهێنەرەکەی پێی تەواو نەکرا

كازم و نازم 8 ساڵە چاوەڕێن قەرەبوو بکرێنەوە

رووداو: كەســایەتی عەبدولســەلام عــارف 
چــۆن بوو؟ بە تایبەتــی ئەو زۆر نزیك بوو لە 

ناسرییەكان..
د.موحسین: لە خێزانێكی دیندار بوو، باوكی 
مەلا بوو. كەسێكی هاوسەنگ نەبوو. ناسری و 
قەومی بوو، بۆیە نەیتوانی خۆی رابگرێ، هەر 
لەســەرەتاوە كەوت. عەبدولكەریم قاســم زۆر 
لەو بەهێزتر و رۆشنبیرتر بوو، كەسایەتییەكی 
بەهێزیشــی هەبوو. لە ئیخوانەكان پەیوەندی 
لەگــەڵ عەدنان رانیە هەبــوو، ئاوەڵزاوا بوون. 
پێــش ئینقیلابــی 14ی تەمموز بــە عەدنانی 
گوتبــوو كە بە ئیخوانەكان بڵێ بەشــداری لە 
شۆڕشدا بكەن، بەڵام عەدنان پێینەگوتبوون، 

بۆیە عەبدولسەلام زۆر لێی تووڕە بوو. 
رووداو: تۆ زۆر ســەردانی میسرت كردووە، 
هەڵوێستی عەبدولناسر لەسەر كورد چۆن بوو؟
د.موحســین: لــە قاهیرە لەگــەڵ د.فوئاد 
مەعســووم بەیەكەوە بووین. ئــەو رەزامەندی 
لە عەبدولناسر وەرگرت كە ئێزگەیەك دابنێن. 
دوای ئەوەی مەلا مستەفا لە سۆڤیەت هاتەوە، 
سەردانی كرد، وا دیارە سۆز و پەیوەندییەكی 

لەگەڵ كورد هەبوو.
رووداو: تۆ لە ســووریاوە ســەفەری توركیا 
دەكەی، ئەمە تەنیا بۆ گەشت بوو یان لەسەر 

داوای حیزب بوو؟
د.موحسین: سەركردایەتی ئیخوان لە بەغدا 
داوایــان لە من و ئەندازیــار ئۆرهان محەممەد 
عەلــی كــرد بچیــن بــۆ ئیســتانبوڵ. لــەوێ 
نووســەرێك و شــاعیرێكی زۆر گەورە هەبوو. 
ناوی نەجیب فازڵ بوو، نەجیب لەگەڵ مستەفا 
كەمــال ئەتاتــورك وەكو بــرا وابــوون، بەبێ 
پرسكردن دەچووە لای. دواتر بوو بە ئیسلامی 
و خرایە زیندان. گوتمان ئەو كەســە دەتوانێ 
كتێبێك لەســەر ئەتاتورك بنووسێ. چووینە 
لای و پێمانگــوت جیهانــی عەرەبــی وادەزانن 
ئەتاتورك پاڵەوانێكی گەورە بووە، بەڵام دژی 
ئیسلام بووە، ئیسلامێتی لە توركیا رووخاند. 
دەمانەوێ كتێبێك لەسەر ئەتاتورك بنووسی. 

دواتر كتێبەكەی نووسی.  
رووداو: لــە كتێبەكــەدا هیــچ نهێنییەكــی 

ئەتاتوركی ئاشكرا كردووە؟
د.موحســین: بەڵێ. هەمــوو نهێنییەكانی 
ئەتاتوركی لەلا بوو. دوای چوار ساڵ ئاگاداری 
كردینەوە كە دێت بۆ بەغدا، ساڵی 1972 هات 
بۆ بەغدا، لە فڕۆكەخانە پێشــوازیمان لێكرد. 
كتێبەكە بە توركی ناوی بوت ئادەم بوو، واتە 
)مرۆڤی بت(. لە جیهانی عەرەبیدا بڵاوبووەوە، 

وابزانم تا ئێستا 10 جار چاپكراوە.
رووداو: لــە توركیــا كێشــەی بۆ دروســت 

نەبوو؟
بەنــاوی  نەخێــر، چونكــە  د.موحســین: 
ئەفســەرێكی كۆنی تــورك بڵاوكرایــەوە. من 
ئەو باســەم لەلای هەندێك بــرادەر لە توركیا 
باسكرد. گۆڤارێكی زۆر گەورەی مێژوویی هەیە 
لە توركیا، هاتنە لام، گوتیان بیستوومانە ئەو 
كتێبــە هی نەجیب فازڵ بــووە. ئیدی منیش 
هەموو شتێكم بۆ باسكردن، چونكە وەرگێڕی 
كتێبەكــە گوتــی لــەدوای من هەموو شــتێك 

ئاشكرا بكە. 
رووداو: تۆ خۆت كتێبەكەت خوێندووەتەوە؟
د.موحسین: بەڵێ سێ جار خوێندوومەتەوە. 
رووداو: هەڵوێستی ئەتاتوركی لەسەر كورد 

تێدایە؟
د.موحسین: تەنیا باسی كودەتاكانی توركیا 
دەكات. كتێبێكی زۆر گرنگە، كەســێكی وەكو 
د.عەلــی وەردی كە ئەو كتێبــەی خوێندەوە، 
گوتی بۆچوونم بەرامبەر ئەتاتورك 100% گۆڕا، 
پێشتر خۆشمدەویست و وەكو قارەمان سەیرم 
دەكرد. سەبارەت بە كوردیش هەڵوێستی دیار 
بوو، هەتــا مابوو قەدەغەی كردبوو لە توركیا 

بڵێن كورد هەیە.
رووداو: باسی ئەوە دەكەی كە ماسۆنییەكان 
لــە مزگەوتــی مەولانــا جەلالەدینــی رۆمی لە 

دیمەشق كۆدەبوونەوە..
د.موحســین: نەخێر ئــەوە لــە قۆنیا بوو 
لــە توركیا، لە ســاڵی 1968 بــوو، من بینیم 
كۆبوونەتــەوە، پرســیم ئەوە چییــە؟ گوتیان 

پرۆفیسۆر د.موحسین عەبدولحەمید، سەرۆكی پێشووی حیزبی ئیسلامیی عێراق بۆ )رووداو(:

نەماندەتوانی دژایەتی بەعس بكەین

سەرەتا بە 
سەركەوتنی 
شۆڕشی ئیسلامیی 
ئێران زۆر خۆشحاڵ 
بووین

بە ئەنوەر ساداتم 
گوت من كەسێكی 
مافخوراوم

لە ترسی گورزی 
بەعسییەكان، 
رێكخستنەكانی 
ئیخوان لە عێراق 
سڕكران

عەبدولسەلام عارف 
كەسێكی ناهاوسەنگ 
بوو، بۆیە نەیتوانی 
خۆی رابگرێ 

سادات لەسەر 
داوای هاوژینەكەی، 
ئیخوانەكانی لە زیندان 
ئازادكردن

بەشی سێیەم

پڕۆفیسۆر د.موحسین عەبدولحەمید، سەرۆكی پێشــووی حیزبی ئیسلامی عێراق لە بەشی سێیەمی بەرنامەی 
پەنجەمۆردا كە ســەعات 22:05ی شەوی هەینیی داهاتوو لە كەناڵی رووداو بڵاودەبێتەوە، باسی تێڕوانینی ئیخوان 
بۆ حیزبی بەعس دەكات. هەروەها باسی میسری دوای جەمال عەبدولناسر، شۆڕشی ئەیلول و بەیاننامەی 11ی ئادار 

دەكات، سەرەڕای تێڕوانینی ئیخوانەكانی عێراق بۆ مافەكانی كورد.

هەڤپەیڤین: كاوە ئەمین
رووداو- سلێمانی

مورشیدی ئیخوان
لە عێراق لەگەڵ ئەوە بوو 

كەركووك بگەڕێتەوە سەر 
هەرێمی كوردستان

نیوەی سەركردایەتی بەعس لە دژی 
شەڕی ئێران و عێراق بوون

چەند شیعەیەك لە دامەزراندنی حیزبی 
ئیسلامیی عێراقدا بەشدار بوون

ماسۆنییەكانی جیهان ساڵانە لێرە كۆدەبنەوە. 
چونكە بە مەولانا جەلالەدین دەگوترێ ئەسحاب 
وەحدەتی وجــوودە. ئــەم وەحدەتی وجوودە 
ئەوەی تێنەگات وادەزانێ رەتكردنەوەی هەموو 
ئاینێكە. خۆی وا نییە، بەڵام ئەوان ئیستغلالی 
دەكەن. من ئەمەم لە ســاڵی 1968 بە چاوی 

خۆم بینی، بەڵام نازانم ئێستا ماون یان نا.
رووداو: باشــە ئــەوە مانای ئــەوە نییە كە 
ماســۆنییەكان دەیانــەوێ پەیوەنــدی لەگەڵ 

ئیسلامییەكان دروست بكەن؟
د.موحسین: ئەوە سەلمێنراوە كە ماسۆنیەت 
یەكێكە لە كۆمەڵە نهێنییەكانی سەركردایەتی 
یەهودی لەجیهــان. ئەوان كەس قبوڵ ناكەن، 

تەنیــا ســەرۆكی وڵات، نووســەرێكی گەورە، 
رۆژنامەنووسێكی زۆر گەورە، دانەرێكی گەورە 
كە ســوودی لێوەربگرن، هەر لەو رێگەیەوەش 

كۆنترۆڵی جیهانیان كردووە.
رووداو: ئــەو كاتەی تۆ چوویت بۆ توركیا، 

ئیخوان لە توركیا هەبوو؟
د.موحســین: نەخێر، ئێستاش باوەڕ ناكەم 
هەبێ. بەڵام لەژێــر كاریگەری ئیخواندا بوون، 
ئەوكات بەشێك لە كتێبەكانی ئیخوان كرابوون 

بە توركی.
رووداو: ئەی حیزبی دادوگەشەپێدان؟

د.موحســین: رەنگە هەندێك ســەرچاوەی 
ئیخوان بخوێننەوە، بەڵام ئیخوان نین نەخێر. 
چونكە لەوێ دەستوور دەڵێت نابێ رێكخراوێك 

دابنرێ بە ناوی ئیسلام و شەریعەت.
رووداو: تۆ لە باســی بەعســییەكان دەڵێی 
كــە ئەوانەی بەعســیان دروســتكرد دروزی و 
مەسیحی و نوسەیری بوون. نوسەیرییەكان ئەو 

شیعانە بوون كە لە ئیسلام لایاندابوو؟ 
د.موحســین: ئــەوان دەیانویســت حوكــم 
بكــەن، بــەڵام ژمارەیان كەم بــوو، بۆ نموونە 
نوســەیرییەكان 6% بوون. چوونە پاڵ بەعس، 
وردە وردە دەســتیان بەســەردا گرت. تەبعەن 

فەرەنسییەكانیش زۆر یارمەتییان دان. 
رووداو: ئەی مەسیحییەكان؟

د.موحسین: مەسیحییەكان بە تەنیا میشێل 
عەفلەق و ئیلیاس فەرەح بوون. 

رووداو: بــەڵام حیزبی بەعس لەگەڵ ئەوەی 
باســی سۆشــیالیزمی دەكرد، لە هەمان كاتدا 

سوودیشی لە ئیسلام دەبینی..

د.موحسین: ئیسلامێكی لادەر بەمدواییانە. 
ســەدام كە زانی ئێران لە شــەڕدا زۆر باســی 

قورئان دەكات، گوتی با منیش باسی بكەم.
ئیخوانــەكان   1971 ســاڵی  رووداو: 
چالاكییەكانیان لە عێراق دەوەستێنن، بۆچی؟

د.موحســین: چونكە سەركردایەتی ئیخوان 
دەســتگیركران و ئەشــكەنجەیەكی زۆر دران. 
ئەحمــەد حەســەن بەكــر لەگــەڵ یەكێك لە 
ســەركردەكانی ئیخــوان لە تكریــت ئاوەڵزاوا 
بــوو. چــووە لای و ئــازادی كــرد. ئــەوكات 
عەبدولكەریم زێدان مورشــیدی ئیخــوان بوو، 
زانایەكــی گەورە بــوو، گوتی: بەعســییەكان 
دوژمنــی گــەورەی ئێمــەن. رەنگــە گورزێكی 
گەورەمــان لێ بدەن، بۆیــە تەنزیمی راگرت و 
گوتی: ئەوەی موســوڵمانە با بۆ خۆی بچێتە 
مزگــەوت و بانگەواز بۆ ئیســام بكات. بەڵام 
پەیوەندی نێوانیان مابوو. دواتر كە لە ســاڵی 
1996 دەستمان بە رێكخستن كردەوە، لە 13 

شوێن رێكخستنمان هەبوو.
رووداو: هەڵوێســتی ئیخــوان بــە تایبەتی 
كوردەكان لەســەر بەیاننامــەی 11 ئادار چی 

بوو؟
د.موحســین: ئیخوانەكان لەگەڵــی بوون، 
سەردانی مەلا مســتەفایان كرد و پشتگیریان 
كــرد، چونكە بەیاننامەكە بــووە هۆی ئەوەی 

شەڕ رابوەستێ.
رووداو: تۆ جارێكی دیكە ســەردانی میســر 
دەكەیتەوە، بەڵام ئەمجارەیان دەگیرێی، بۆچی 

كەوتنە زیندان؟
د.موحسین: ساڵی 1970 ئەحمەد حەسەن 
بەكر لە لوتكەی عەرەبی لە تەرابلوس چاوی بە 
جەمال عەبدولناسر كەوت. عەبدولناسر گوتی 
با پرۆژەی وەزیــری دەرەوەی ئەمریكا بەناوی 
"پــرۆژەی رۆجەرز" پەســەند بكەین. ئەحمەد 
حەســەن بەكر هەســتایەوە و جنێــوی پێدا و 
پێیگوت تۆ بەكرێگیــراوی جووی. راگەیاندنی 
میســر هەواڵێكیان بڵاوكــردەوە كە عێراق 60 
میســری دەركردووە، لە سەفوانن و هەموویان 
لە برسان مردوون. لە بەرامبەردا ویستیان 60 
قوتابی عێراقی لە قاهیرە دەستگیر بكەن. 58 
كەسیان دەستكەوت كە قوتابیی بەعسی بوون. 
دوو كــەس مابوون، ئیخوانەكانیان بە دوژمنی 
خۆیــان دەزانــی، بۆیە من و دكتــۆر حازمیان 
گرت. كە حەسەن ئەبوو باشا هات بۆ زیندان، 
یەكێكیان پرســی ئێمەتان بۆ هێناوەتە ئێرە؟ 
گوتی: ئێوە بەعسین. منیش گوتم: من بەعسی 
نیــم، من كــوردم، ناكــرێ كوردێك بەعســی 
بــێ. دواتریش من بنەماكانــی حیزبی بەعس 
رەتدەكەمەوە. بەڵام ئەوە دادی نەدا و 46 رۆژ 
لــە زیندان ماینەوە. دواتر قوتابییەكان مانیان 
لە خواردن گرت، دوای ســێ رۆژ ئێمەیان هێنا 

بۆ فڕۆكەخانە و بەڕێیان كردینەوە بۆ عێراق.
رووداو: رەوشــی زیندانەكانــی ئەوێ چۆن 

بوو، ئیخوانەكانت دەبینین؟
د.موحسین: زۆر خراپ بوو، شەوێك بەهۆی 
خواردنە خراپەكەیانەوە تووشی سكئێشە بووم، 
هەرچەنــد هاوارمان كــرد دەرگایان نەكردەوە. 
یەكێكمــان لەگەڵ بوو نــاوی عەزیز قازی بوو، 
بەڕێوەبــەری پۆلیس بــوو لە بەغــدا. هاتبوو 
دكتۆرا لە تاوان وەربگرێ. گوتی كورسییەكان 
هەڵبگــرن، هەمووتــان بــە جارێك لــە دەرگا 
بــدەن، بــووە فەرتەنە. لە هەموو قاوشــەكان 
بوو بە هەرا، ئیدی ناچار بوون پەیوەندیان بە 
وەزیری ناوخۆوە كرد، ئەویش عەبدولناسری لە 
خەو بەئاگا هێنابوو، گوتبووی دەرگاكەیان بۆ 
بكەنەوە. بەیانی ئەفسەرێكم بینی، گوتی لێرە 
هــەزار كەس بمــرێ دەرگا ناكرێتەوە، چونكە 
ئەو زیندانە سێ دەرگای هەیە، هەر یەكێكیان 
كــە دادەخرێ دەبێ 5 ئەفســەر واژۆی بكات. 

كلیلەكان لە ماڵی مودیری سجن لە قاسەیەك 
دادەنرێ. ترســاین كە تۆ بمری و بەهۆی تۆوە 
پەیوەنــدی نێوان عێراق و میســر لــەوە زیاتر 

خراپ بێ. 
رووداو: تــۆ جارێكــی دیكــە بــۆ خوێندن 
دەگەڕێیتەوە میسر، ئەوە لە سەردەمی ئەنوەر 

سادات بوو؟
د.موحســین: شــەوێكیان گوێــم لــە رادیۆ 
گرتبوو، ســادات قســەی دەكرد، ئەوە ســاڵی 
1971 بــوو. گوتــی: "من هاتووم بــۆ ئەوەی 
ماف بۆ خاوەن مــاف وەربگرمەوە". بڕیارم دا 
نامەیەكی بۆ بنووسم، لە نامەكەدا بۆم نووسی: 
ئەگەر تۆ راستگۆی، من كەسێكم مافم خوراوە. 
یەك ســاڵم ماوە دكتۆراكەم تەواو بكەم. جگە 
لــەوەش رێگەم پێنادرێ لەگەڵ یەك میســری 
قســە بكەم. ئێســتاش دەمــەوێ بگەڕێمەوە 
میسر". برادەرێكم دەچوو بۆ قاهیرە، نامەكەم 
پێدا نارد و پێمگوت بیبە بۆ پۆستەی عەقەبە، 
لەوێ دەچێت بۆ كۆشــكی كۆماری. دوای 25 
رۆژ لە باڵیۆزخانەی میسر لە بەغدا تەلەفۆنیان 
بۆ كردم و گوتیان سەرۆك كۆمار بڕیاری داوە 
ئەم ئابلوقەیەت لەســەر هەڵبگــرن و دەتوانی 
بگەڕێیتەوە میسر و خوێندنەكەت تەواو بكەی. 
رووداو: ئەنــوەر ســادات نێوانــی لەگــەڵ 
ئیخوانــەكان خۆش دەبێ و لە زیندان ئازادیان 

دەكات، هۆكاری ئەمە چی بوو؟
د.موحسین: هاوژینەكەی بوو. هاوژینەكەی 
لــە بەرنامەی )شــاهد علــی العصــر( لەگەڵ 
ئەحمــەد مەنســوور گوتی: من لە ســەردەمی 
گەنجیمدا ئیخوانم زۆر خۆشدەویست. پارەم بۆ 
كۆدەكردنەوە. سادات پێشتر پەیوەندی لەگەڵ 
ئیخوانەكان هەبوو، بەڵام لە رێكخستن نەبوو. 
ساڵی 1974 ســەرجەم ئیخوانەكان لە زیندان 

ئازاد كران بە حەسەن بەنناشەوە. پێیگوتن من 
ئازادتتــان دەكەم بۆ خۆتان بانگەوازی خۆتان 
بكەن، بەڵام بەلای سیاسەتدا بچن لێتان دەدەم. 
ســادات لە ئیخوانەكان دەترســا، بە دوو سێ 
هەفتە پێش ئەوەی بكوژرێ، ژمارەیەكی زۆری 
لێ دەستگیركردن بە مورشیدی ئیخوانیشەوە.

رووداو: لە نێو ئیخوان باڵباڵێن هەبوو؟
د.موحســین: نەخێــر، نەدەمــان، چونكە 

دەردەكران. 
رووداو: بەڵام دەڵێن لە نێو ئیخوانی عێراق، 

باڵی زێدانی و سەوافی هەبووە؟
ئــەوەی  پێــش  نەخێــر،  د.موحســین: 
عەبدولكەریم زێدان ببێتە مورشــیدی ئیخوان، 
هەندێكیان پشتگیری سەوافیان دەكرد، بەڵام 
كە ســەواف نەگەڕایــەوە، زێــدان هەڵبژێردرا. 
ســەواف كەســێكی جەمــاوەری بــوو، زێدان 
حیزبییەكــی زۆر بێدەنگ بوو، تەنانەت حەزی 

نەدەكرد كەس بڵێت ئەو ئیخوانە.
رووداو: بۆچوونــی ئیخــوان لەســەر بەرەی 
نیشتیمانی نێوان شیوعییەكان و بەعسییەكان 

چی بوو؟
د.موحســین: ســەركردایەتی ئیخوان هیچ 
كاتێــك هــاوكاری شــیوعی و بەعســییەكانی 
نەكــردووە. ئامانجــی ئــەوان جیــاواز بوو لە 

ئامانجی ئێمە، بۆیە نە لەدژیان دەوەستاینەوە، 
نە پشتگیریشمان دەكردن. 

رووداو: ســاڵی 1974 دیسان نێوانی كورد 
و رژێم تێكدەچێ و شۆڕش دەستپێدەكاتەوە. 
ژمارەیەكــی زۆر مــەلا و قوتابــی و خەڵــك 
چوونە نێو شــۆڕش، هیچكام لــە ئیخوانەكان 

پەیوەندییان بە شۆڕشەوە كرد؟
د.موحسین: بەڵێ هەندێك كورد و عەرەبی 

ئیخوان چوونە نێو شۆڕشەوە. 
رووداو: كە ئیخوان لە عێراق ســڕكرا، تۆ چ 

پلەیەكت هەبوو؟
د.موحســین: یــەك پلــەم مابــوو بگەمــە 

سەركردایەتی.
رووداو: بۆچوونی ئیخوان لەسەر مافی كورد 

چییە؟
د.موحسین: ئیخوانەكان لەگەڵ فیدراڵیەت 
كێشــەیان نییــە. تەنانــەت ئوســامە تكریتی 
مورشیدی ئیخوان چەند جارێك لە دانیشتەكاندا 
گوتوویەتــی بــا كەركــووك بگەڕێتەوە ســەر 
كوردستان، هیچ كێشە نییە. هەڵوێستی خۆشم 
لە كۆنگرەی سەلاحەددین روونە كە خۆم داوای 

فیدراڵیەتم كرد.
رووداو: تۆ لە نێوان ساڵانی 1975 – 1980 

خەریكی چی بوویت؟
د.موحســین: زۆرتــر خەریكــی خوێندن و 
نووســینی كتێــب بووم، لــە زانكــۆش وانەم 

دەگوتەوە. 
رووداو: بەڵام كاری سیاسی و رێكخراوەییتان 

نەدەكرد؟
د.موحســین: نەخێــر، چونكــە ئــەوكات 

سەربەخۆ بووم. 
بەعســییەكان   1975 لــەدوای  رووداو: 
دەیانویســت هەموو خەڵكێك ببێ بە بەعسی، 
ئێــوە چــۆن خۆتــان پاراســت و نەبــوون بە 

بەعسی؟
د.موحســین: هیــچ كەســێك توخنــی من 
نەكــەوت پێــم بڵێ ببــە بە بەعســی. چونكە 
دەیانزانــی من چیــم. دەیانزانی مــن بەردەوام 
خەریكی وتار و سەمینارم، دەشیانزانی كە من 

كوردم.
رووداو: بەڵام ئێوە هیچ دژایەتی ئاشــكرای 

حیزبی بەعسیشتان نەدەكرد؟
د.موحسین: نەماندەتوانی. كێ دەیتوانی؟ 
مامۆســتایەكمان تەنیا پرســیارێكیان لێكرد، 

ناوی عەفلەقی هێنا، لە زانكۆ دەركرا. 
رووداو: ساڵی 1979 شۆڕشی گەلانی ئێران 
سەریهەڵدا، ئیخوانەكان چ تێڕوانینێكیان هەبوو 

لەسەر ئەو شۆڕشە؟
د.موحســین: یەكەمجــار كە شــۆڕش كرا، 
جیهانی ئیســامی زۆر خۆشــحاڵ بوون. بەڵام 
دواتر دەركەوت مەسەلەكە ئیسلام نییە، بەڵكو 
تائیفییەتە. كە دەشــڵێن هەناردنی شۆڕشــی 
ئیسلامی، واتە بە شیعەكردنی خەڵكی دیكە. 

ئیسلامییەكان وردە وردە لێی دووركەوتنەوە.
رووداو: بەڵام ئێوە ســەرەتا پشــتگیریتان 

كرد؟
د.موحسین: بەڵێ وایە. وەفدێك لە هەموو 
رێكخراوە ئیســامییەكانی جیهان دروســتكرا 
و چــوون پیرۆزبایی لــە خومەینی بكەن. ئەو 
وایزانی هاتوون بەیعەتی پێ بدەن. كە زانی بۆ 

ئەوە نەچوون، هەڵوێستی تەواو گۆڕا. 
رووداو: هیچ پەیوەندییەك لە نێوان ئیخوان 

و رێكخراوە ئیسلامییە شیعەكاندا هەبوو؟
د.موحســین: بەڵێ هەبوو. ئیخوان هەر لە 
سەرەتاوە ویستی لەو رێكخراوانە نزیك ببێتەوە 
و بەرامبــەر رۆژئاوا یەك هەڵوێســت بن، بەڵام 
دواتــر وردە وردە دەركەوت ئەوە ســەركەوتوو 
نابێ. لە عێراق لە ساڵی 1959 كە شیوعییەكان 
باڵادەســت بــوون، شــێخ ئەمجــەد زەهاوی و 

سەواف زۆر دەچوون بۆ لای مەرجەعی دینی 
شیعەكان، لەوانەش موحسین عەبدولحەكیم. 
ئەمەش لە پێناو یەكگرتنی موســوڵمانەكانی 
عێراق، چونكــە ئەوكات لەبــەردەم خەتەری 
شــیوعییەكان و یەكێتــی ســۆڤیەتدا بووین. 
ئەوكات جۆرێك لە هاوكاری هەبوو، تەنانەت 
حیزبی ئیسلامی كە دامەزرا، چەند شیعەیەكی 

تێدابوو. 
رووداو: بــەڵام ئێوە شۆڕشــی ئیســامی 
ئێرانیش بە دەستی رۆژئاوا و زایۆنیزم دەزانن؟
د.موحســین: نــەك هــەر ئێمــە. خەڵكی 
دەرەوەی ئیخوانیش هەمان بۆچوونیان هەیە. 
ئیخوانــەكان لەبــەر ئــەوەی موســوڵمانن بۆ 
ئەوەی نەڵێن قەومی و دەمارگیرن، زۆر قسەیان 

لەسەر ئەو بابەتە نەكرد. 
رووداو: ئەی بۆچوونی تۆ چییە؟
د.موحسین: دیراسەم نەكردووە.

رووداو: شەڕی ئێران و عێراق بۆ هەڵگیرسا؟
بەكــر  حەســەن  ئەحمــەد  د.موحســین: 
رەتیكــردەوە هێرش بكاتە ســەر ئێران. گوتی 
ئەوان لەســەر سنوور لە ئێمە دەدەن، ئێمەش 
لێیان دەدەین. بەڵام سەدام و بەعسییەكان وا 
بیریان نەدەكــردەوە و دەیانگوت: ئەگەر ئێمە 
نیــوەڕۆ نەیانخۆیــن، ئەوان شــەو دەمانخۆن. 
ئەوان زۆر دەترســان، بە تایبەتی دوای ئەوەی 
خومەینی لە كاتی گەڕانــەوەی لەنێو فڕۆكەدا 

گوتی: دەبێ ئەو ســەركردە زاڵمانەی عەرەب 
لابچن. من لە پێنج قیادەی فیرقەم پرســیوە، 
ئایا هێرش بۆ سەر ئێران پێویست بوو، گوتیان 
هیچ پێویست نەبوو. هەندێكیان گوتیان ئێمە 
160 كیلۆمەتر چووینە نێو ئێران، سەربازێكمان 
نەبینی. چونكە ســوپای كۆنیــان لەنێوبرد و 
خەریك بوون سوپایەكی تازە دروست بكەنەوە. 
رووداو: كەواتە هۆكاری ســەرەكی شەڕەكە 

چی بوو؟
د.موحســین: حوكمێــك لە عێــراق هەیە، 
قەومییــە، خومەینــی 13 ســاڵ لــە نەجەف 
ژیاوە. دەزانن چییان بە شــیعە كردووە، بۆیە 
پێشبینییان دەكرد هێرش بكاتە سەر عێراق. 
نیوەی سەركردایەتی بەعس پشتگیری ئەحمەد 
حەســەن بەكریــان كــرد و دژی شــەڕ بوون. 
سەددام بەوە تۆمەتباری كردن كە لەگەڵ حافز 
ئەســەد رێككەوتوون، هەمووی لەسێدارەدان. 
ئەو شــەڕە خەتای ئێرانیشــی تێدابوو، ئەوان 
گوتیــان دەبێ بــە رێككەوتننامــەی 1975دا 
بچینــەوە، بەڵام عێراق رەفزی كــردەوە، بۆیە 
شەڕ لە سنوورەكان دەستیپێكرد. دووەم شت 
سەدام و ئەحمەد حەسەن بەكر بروسكەیەكیان 
بۆ خومەینی كرد، ئەو وەڵامی دانەوە و گوتی: 
والسلام علی من اتبع الهدی. ئەو تەعبیرە واتە 
ئێوە نەســرانی و یەهودین. ئــەوە زۆر بێزاری 
كردن، بەڵام لەگەڵ ئەوەشدا ئەحمەد حەسەن 

بەكر گوتی: ئەو شەڕە مەكەن.

كەنیزەكەكانی خەلافەت..

داعشەكان لە رێگەی واتسئەپەوە 
كڕین و فرۆشتنیان پێدەكردین

چیرۆكی نۆیەم )بەشی دووەم(

بەكارهێنانی 
دەستەواژەی 
"داعش" 
سزاكەی 70 
جەلد بوو

داعش 
بەكارهێنانی 
موورووی 
شینی لێ 
قەدەغە كردین

داعشە 
ئەمریكییەكان 
زۆر زوو لە 
كەنیزەك بێزار 
دەبوون

خەڵاتی 
یەكەمی 
ئەزبەركردنی 
قورئان، 
كەنیزەك بوو

خۆمان كەڕولاڵ كردبوو بۆ 
ئەوەی نەكرێینە كەنیزەك

ئەو ئافرەتانەی 
دووگیان 
دەبوون بۆ 
ماوەیەك 
رزگاریان دەبوو 
لە كڕین و 
فرۆشتن

نەوزاد مەحموود
رووداو – دهۆك

ســیمای غەمگینــی ئــەو كچەی كــە تەمەنی 
لــە بیســتەكاندایە، پەردە لەســەر زۆر چیرۆك و 
ســەربوردەی ئاینێكی ئاشــتیخوازی كوردســتان 
هەڵدەداتــەوە. منداڵێكــی تەمــەن 5 ســاڵ، زوو 
زوو لەیلا ناچار دەكات لە قســەكردن بوەستێ و 
وڕك دەگرێ، چەند جارێك فرمێســكە گەرمەكان 
لە چــاوی دایكی تكانە ســەر روخســاری. لەیلا 
هێــواش هێــواش، دەســتی دەهێنێ بە پشــتی 
منداڵەكەیــدا و دەگەڕێتەوە بۆ بەیانییەكی زووی 
حەی خەزەر، رووداوەكان هێندە خێرابوون، تەنیا 
دەیتوانــی لەنێو دڵی غەمگینی خۆیدا پرســە بۆ 

لەدەستچوونی هاوژینەكەی دابنێ.
"لــە حەی خــەزەر، ئێمەیــان بــردە ماڵێك، 
دیمەنەكە بە رۆژی یەكەمی داگیركردنی شــنگال 
دەچوو. پرچی هەندێك كچیان بە شێوەیەك بڕی 

وەكو كوڕیان لێكردبوون". 
لەیلا، هەندێكجار ئەوان وەك "تەتاری سەردەم" 
ناو دەبات. بــەڵام ئەوان ئەو چەكدارانە بوون كە 
شــانازییان دەكرد بەوەی توانیویانە دیمەنەكانی 
1400 ساڵ لەمەوبەر دووبارە بكەنەوە و گۆڕەپانی 
شەڕ و مەزادی كەنیزەك شاگەشكەی كردبوون. 

هەندێك لە كچــەكان خۆیان كەڕولاڵ كردبوو، 
هەندێكیش خۆیان شــێت كردبوو بۆئەوەی نەبنە 

خۆراكــی حــەز و ئــارەزووی چەكدارانــی داعش 
"پزیشكێكیان هێنا تاوەكو پشكنین بكات. درۆی 
هەمــوو لاڵ و شــێتەكانی ئاشــكرا كــرد، دواتــر 
ژمارەیــەك چەكدار كە جلوبــەرگ و قژ و ریش و 
تەنانــەت پێكەنین و تووڕەبوونەكانیشــیان وەك 
یــەك بوون، هــەر یەكێكیان كچێكــی هەڵبژارد، 
ئەگــەر ژنێك چڵكن بووایە، شــامپۆ و دیتۆڵیان 

دەدایە و دەیانگوت بڕۆ جوان خۆت بشۆ".

موورووە شینەكان قسە دەكەن

مانگــی تەمــووزی 2015 دیوانــی بانگــەواز 
و مزگەوتەكانــی رێكخــراوی داعــش لــە ولایەتی 
)البركــە( بڕیاری دا هەر كەســێك قورئان لەبەر 
بكات، سێ براوەی یەكەم "كەنیزەك" وەردەگرن. 
هەموو رێگاكانی خەڵات و بەخشین و پاداشتەكانی 
داعش دەچوونەوە سەر چارەنووسی كچانی وەك 

لەیلا. 
دوای نوێژی نیوەڕۆ، پاســێك و ئۆتۆمبێلێكی 
ســاردكردەوەیان هێنا و هەمــوو ژنەكانیان كردە 
نێوی. لەیلا یەكێك بوو لەوانەی لەنێو ئۆتۆمبیلە 
ســاردكردەوەكەدا بــوو. رێگاكــە، دوور و درێــژ 
و چەكدارێــك وەك پاســەوان لەگەڵیــان بــووە. 
ئۆتۆمبیلەكان بەنێو شــنگالدا تێدەپەڕن و برینی 
لەیلا دەكولێننەوە كاتێك بە تەنیشت ماڵی باوكیدا 
رەتدەبــن. ئەو كۆڵانــەی بەرچنی هەموو تەمەنی 
منداڵی و یادەوەرییە تاڵ و شــیرینەكانیەتی. ئەو 
شــوێنەی دەیانجار بە جلە تۆزاوییەكانی بەری و 
بە قژی ئاڵۆســكاویەوە رایكردووە و باوەشــی بە 
باوكیدا كردووە لەكاتی هاتنەوەی. ئێستا دەڵێی 
خۆڵەمێشی مردوو بەســەریدا كراوە. "لەوكاتەدا، 
فڕۆكــەكان بۆردومانی شــنگالیان كــرد، داوام لە 
خودا دەكرد مووشــەكێك بە ئۆتۆمبیلەكەی ئێمە 

بكەوێ و نەگەینە سووریا".
بــەڵام خــودا نزاكەی قبوڵ نەكرد "شــەو بوو 
گەشــتینە ســووریا، بردیانیــن بــۆ ژێرزەمینێك 
تەنیــا گلۆپێكی كزی تێدابوو. لەوێ پاشــماوەی 
زیندانییەكانی دیكە هەبوو، زانیمان كچی دیكەی 
ئێزدی هەبوون لەوێ. لەوێ هەركەس كچێكی بۆ 
خۆی برد، لەناو ژوورەكە موورووی شین هەبوون. 
داعــش زۆر رقیــان لە موورووە شــینەكانی ئێمە 
بــوو". دواتر لەیــا و ژمارەیەك لە ژنەكانی دیكە 
دەگوازنــەوە بــۆ ژوورێكی پیــس و بۆگەن "ئاوی 

تەوالێتەكان بەسەرماندا دەهاتە خوارەوە، پاشان 
براینــە نێــو باخێك كــە خزمەتگوزاریی باشــی 
تێدابــوو، پێدەچــێ پێشــتر ماڵی بەرپرســێكی 
ســووری بووبێت. لەوێ شامپۆ و سابوونیان هێنا 
و گوتیان خۆتان بشــۆن و ئامادەبن بۆ كەســێك 

چاوەڕێتان دەكات".

لەگەڵ پزیشكێكی جوانكاری

كڕیار و فرۆشــیارەكە لەبەردەم نووسەری داد 
ئامادەبــوون، ئەبوو مونعیــم مولكی یەمینەكەی 
بــە 1500 دۆلار بــە ئەبــوو حــازم فرۆشــت و 
دەمودەست پارەكەی ژمارد. لە بەرامبەردا ئەبوو 
مونعیــم ژنەكــەی رادەســتی ئەبوو حــازم كرد. 
هەریــەك لــە ئەبو تەیــب و ئەبــوو عیزەدینیش 
وەكو شــاهید ئامادە بوون. لە نووسراوی دادگای 
شــەرعی كەنیزەكەكانــدا، دادنووســەكە هەمــوو 
وردەكارییەكانی باڵا و رەنگ و روخسار و تەنانەت 
رەنگی چاوەكانیش تۆمار دەكات. زۆرتر لەسەری 
ڕۆیشت و لەبیری نەكرد كە باسی هەڵسوكەوت و 

راددەی گوێڕایەڵییەكەشی بكات.
مۆبایلــی هــەر چەكدارێكی داعــش، بۆ خۆی 
بازاڕی گەرمی ســەودا و مامەڵەی كچان و ژنانی 
ئێــزدی بوو. لە رێگای تــۆڕی كۆمەڵایەتی واتس 
ئەپــەوە، وێنــەی لەیــا و هــەردوو منداڵەكــەی 
لەگەڵ نرخی فرۆشــتنیان دانرابــوو. ئەبوو حازم 
زۆر كەنیزەكــی دیكــەی بەو شــێوەیە دەكڕی و 

دەیفرۆشــتنەوە. ئــەو پیاوە ســعودییەی بەهۆی 
كەنیزەكەكانــەوە نەیدەتوانــی هەمــوو مێشــكی 
لەگەڵ خۆی بباتە سەنگەرەكانی شەڕ و هەر بەو 

هۆیەشەوە دەوڵەمەند ببوو.
پاشــان ئەبوو ئەنەس، لەیلا و كچێكی دیكەی 
كڕییەوە و رۆژی دواتر دیســان فرۆشــتنییەوە بە 
كەسێكی عێراقی خەڵكی مووسڵ بە ناوی سەیف. 
هــەر لەو باڵەخانەیەدا، ئەبوو ئەنەس رۆیشــت و 
ســەیف هات "لەبەر ئەوەی من بەڕۆژوو نەدەبووم 
و نوێژیشــم نەدەكرد، زۆر زۆر ئــازاری دام، دواتر 
عەبدوڵڵا هاشمی، ئەو چەكدارە سعودییەی جێگە 

و پێگــەی خۆی هەبوو لە نێو داعشــدا، لەڕێگای 
واتسئەپەوە بووە كڕیارم". گەیشتنی عەبدوڵڵا لە 
سعودیەوە بۆ شام، بۆ خۆی چیرۆكێكی جیاوازە.
عەبدوڵــا، لــە شــەقامی پزیشــكانی ریــازی 
پایتەختی سعودیە نۆڕینگەی پزیشكی جوانكاری 
هەبــوو. رۆژە بــە هەڕمێنەكانی ئــەو، بەرهەمی 
كارامەییەكەی بوون لەبوارەكەی خۆیدا. گەنجانی 
ســعودی، لە زۆربەی شــارەكانی ئەو وڵاتەوە بە 
گیرفانــی پــڕەوە خۆیان دەگەیانــدە لای تاوەكو 
كۆتایی بە هەر ناڕێكییەك بهێنێ كە لە روخساریاندا 

هەبــوو. بــەڵام پەیوەندی ئەو لەگەڵ ســەلەفییە 
توندئاژۆكان لەڕێگەی تۆڕە كۆمەڵایەتییەكانەوە، 

بیركردنەوەی ئەوی بە تەواوی گۆڕی. 
عەبدوڵڵا هاشمی، كاتێك هەستی بەخۆی كرد، 
تەنانەت رقی لە پیشەكەشی دەبووەوە، هەر بۆیە 
خۆی گەیاندە شــام و خزمەتــی ئەو خەلافەتەی 
دەكــرد كە یەكێك لە مەرجەكانی ئەوەبوو هەموو 
جوانییەكانی روخسار لەژێر جلوبەرگێكی رەشەوە 

بشاردرێنەوە.
"مــن تەوبەم كردووە لــە تاوانەكان و جارێكی 
دیكە هەڵەی وا ناكەمەوە" هاشــمی وای بە لەیلا 
دەگــوت. ئــەو تەنانەت لە لەیلای نەدەشــاردەوە 
"لەپێناوی دەوڵەتی ئیسلامی، دەستم لە زۆر خزم 
و كەسوكاریشــم هەڵگرت". بــەڵام مامەڵەی ئەو 
لەگەڵ لەیلا و كەنیزەكەكانی دیكە، وای نیشــان 
نــەدەدا كە ئەو رۆژێك لە رۆژان پزیشــك بووە و 
خزمەتی مرۆڤایەتی كردووە: "چونكە زۆر شێتانە 
رەفتاری دەكرد، لەكاتی سێكســدا زۆر توند بوو، 

هەندێ جاریش بە زۆر قورئانی پێدەخوێندم". 
و  تــووڕە  پزیشــكە  بەدەســت  لەیــا، 
بێحەوسەڵەكەی داعشەوە دەیناڵاند. بەڵام هێشتا 
سوپاسگوزاری ئەوە بوو كە منداڵەكان لە باوەشی 
هەڵنەكەنــدراون و دەتوانێ لــەو دۆزەخەدا چاوی 

لێیان بێت.

كەس ژنی دووگیان ناكڕێ

لەناو كۆمەڵگەی ئێزدیدا پەندێكی پێشــینان 
هەیە كە دەڵێت: "لەســەر خاكی ئێمە، ســەرەتا 
ژن لەخەو هەڵدەستن، دواتر رۆژ هەڵدێت، چونكە 
ئەوانەی رۆژ هەڵدێنن ژنانن". بەڵام ئێستا ئەو ژنانە 
لەمــاڵ نەماون تاوەكــو بەیانیانێ خۆر هەڵبێنن. 
پێــش ئەوەی لەیلا ببینم، لەگەڵ پیاوێكی ئێزدی 

دانیشــتووم كە خۆی داوەتە بەر تیشكی هەتاو، 
رۆژگار چەماندوویەتییــەوە و دووكەڵــی تووتــن، 
سمێڵە پڕ و سپییەكانی زەردباو كردووە. حیتۆ، 
باسی پێگە و پایەی ژن دەكات لە نێو ئێزدییەكاندا. 
ئەو خۆرە درەوشاوانەی لە ئامۆژگارییەكانی شێخ 
ئــادی و پێڕەوكارانی ئەو ئاینەدا زۆرتر پرشــنگ 
وەردەگرن. لە حاڵی پەرێشانی حیتۆ وا تێدەگەم، 
ئەمڕۆ لەســەر ئەو خاكەی ئەوان، بەهۆی ژنان و 
كچانی لەدەستچووەوە ئەوەندە زام رواون، هێزی 

دەماودەمكردنی پەندەكانیان نەماوە.

عەبدوڵڵا هاشــمی، دەیویســت چێــژی زۆرتر 
وەربگــرێ و كەنیزەكەكــەی بگــۆڕێ. كارێك كە 
بووبووە نەریتی نێو داعشــان. لەیلای رادەستی 
چــوار چەكــداری داعش كــرد و ئەوانیش لەگەڵ 
خۆیــان بردیانە ماڵێكەوە. ئارایشــتیان پێكرد و 
جلوبەرگــی سەرنجڕاكێشــیان لەبەر كــرد. چوار 
چەكدارەكە وەك ئەوەی چاویان لە بووكەڵەیەك 
بڕیبــێ، بەردەوامبــوون لە ســەیركردنی تاوەكو 
دواجــار یەكێكیــان كڕییــەوە و پارەكــەی دایە 
دەســتی پزیشــكەكە: "ئەویــش لەگــەڵ خــۆی 
بردمییــەوە بــۆ ماڵەكەی. لەوێ دەســتیگرت بە 
وێنەگرتنــی خۆم و منداڵەكانــم و بە واتس ئەپ 
دەینارد بۆ داعشــەكانی دیكە، دوای شــەش رۆژ 
كڕیارێك هات و منی فرۆشت بەو، ئەو پیاوەی كە 

ناوی ئەبوو حەمزە بوو".
ئەبــوو حەمزە بازرگان بــوو، بەڵام ئەو كاڵا و 
كەرەستانەی بازرگانی پێوەدەكردن مرۆڤ بوون. 
كچــان و ژنانێك كە داعش بەهۆی ئاینەكەیانەوە 
رۆژی 3 ئابــی 2014 پەلامــاری شــارۆچكە و 
گوندەكانــی دان و پیاوەكانــی كوشــتن و زێڕ و 
كەلوپەلەكانی بەتاڵان بردن و بۆ خۆشــیان وەك 
دەســتكەوتی جەنگ، كڕین و فرۆشــتنیان پێوە 
دەكرا. كاتێك لەیلا لەگەڵ بازرگانەكە بەڕێدەكەوێ 
بــەرەو ماڵەكــەی، وای وێنــا دەكــرد پیاوێــك 
پەلەیەتــی بۆ ئەوەی زووتر بیگەیێنێتە ماڵەوە و 
لەگەڵی بخەوێ :"بەڵام كاتێك گەیشتینە ماڵەوە، 
بینیــم ژمارەیەكی زۆر كــچ و ژنی دیكەی ئێزدی 
لێبوون. ماڵێكی دەوڵەمەندانە و ژیانێكی شاهانە، 
بۆ خۆشی كەسێكی زۆر ناسراو بوو. هیچكام لەو 
ژن و كچانەم نەناسی، بەڵام تێگەیشتم ماڵەكەی 
ئەبوو حەمزە، نووسینگەی كڕین و فرۆشتن بوو. 
هەرلەوێــش لەكاتی قســەكردنم لەگــەڵ ژنەكان 
تێگەیشــتم، تەنیــا رێگایــەك بــۆ رزگاربوون لە 

كڕین و فرۆشــتن بۆ مــاوەی چەند مانگێك، دوو 
گیانییە".

شــەوە بەژانهاتووەكانی لەیلا، دواییان نایەت. 
ژنێــك كە ژیانی لەو ســێ ســاڵەی بندەســتیدا 
دابەشبووە بەســەر هەڵهاتن لە چەرمەسەرییەك 
بۆ چەرمەسەرییەكی تر "چەند رۆژێك فرۆشرامە 
داعشــێكی ئەمریكی، شــتێكی ســەیرم تێبینی 
كردبــوو، داعشــە ئەمریكییــەكان زۆر زوو لــە 
كەنیــزەك بێــزار دەبــوون و داوای كەنیزەكێكی 
دیكەیان دەكرد. ئــەوان زۆر تاقەتی بۆڵەبۆڵیان 
نەبــوو، دەیانویســت كەنیزەكێــك بــە عاقڵــی 
لــە تەنیشــتیانەوە بێــت و خزمەتیــان بكات و 
ئارەزووەكانیــان بەجێبهێنــێ، هەروەهــا حەزی 
زۆریشــیان لەوە بــوو كەنیزەك نــوێ بكەنەوە، 
لێگەڕێ دواتر باســی ئەمریكیەكانت بۆ دەكەم". 
ئەوەنــدە كــەم لەگەڵ ئــەو داعشــە ئەمریكییە 
ماوەتەوە، تەنانەت پێڕانەگەیشــتووە بزانێ ناوی 

چییە.

لیستی قەدەغەكراوەكان

ئــەو شــێوازی پابەندبوونەی كــە چەكدارانی 
داعشی دەبەستەوە بە هەڵسوكەوتە شەرعییەكانی 
ئیسلامەوە، بۆ خۆی مایەی تێڕامان و دەرخەری 
ئەوە بوو كە ئەوان شەرعیان لەگەڵ جیهانی خۆیان 
دەســازاند. چاوپۆشییان لە شەرع دەكرد كاتێك 
دەســتبڵاویی زۆریان دەكرد لە ئەشــكەنجەدان و 
خۆخاڵیكردنەوە و جووتبوونی زۆردارانەدا، بەڵام 
لــە مامەڵەكردن لەگــەڵ ژنانی دووگیاندا لە رێگا 
شەرعییەكان لایاننەدەدا و نزیكیان نەدەبوونەوە .
محەممەد ئەحمەد، یەكێك لــەو چەكدارانەی 
داعش بوو كە دوای ئەوەی تێدەگات تێگەیشتنێكی 
هەڵە ئەوی گەیاندووەتە سووریا، هەلی هەڵهاتنی 

بۆ هەڵدەكــەوێ و بە رۆژنامــەی )تەلەگراف(ی 
بەریتانی دەڵێ، بە تەنیا دەســتدرێژی كردووەتە 
ســەر چوار كچی كوردی ئێزدی. سەرباری چەند 
تاوانێكی كوشــتن. ئەو تەمەنی 40 ساڵ بووە و 
ریشە درێژەكەی لەگەڵ خۆی بردبووەوە بەریتانیا 

:"داعش لە بری مووچە، كچانی رفێنراوی كوردی 
ئێزدی پێشــكەش دەكردین، ئەوان هەمیشە یان 
مووچەبــوون، یان پاداشــتی جەنــگ و ئازایەتی 
بــوون، یان ئەو ســەبیانە بوون كە دەســتكراوە 
بووین لە مامەڵەكردن لەگەڵیان، تەنانەت ئەگەر 
كچێــك یان ژنێك لە فرمانــی چەكدارانی داعش 

دەربچووایە، سزاكەی داركاری بوو".
هەموو شــتێك لە رەققە بۆ لەیــا نامۆ بوو. 
تەنانەت جەستەی تێكشكاوی خۆشی. ئەو رۆژەی 
دەرفەتی هەبوو بچێتە بازاڕ، خەڵكانێكی دەبینی 
وەك ئەوە وابوو هەر بە مۆنی لە دایك بووبن. ئەو 
كەلوپەل و خواردەمەنییانەی لەسەر عەرەبانەكان 
نمایش كرابوون، پێش كڕیارەكان مێش و مەگەز 
تێری لێدەخواردن. ئــەو باڵاخانە داڕووخاوانەی، 
جەنــگ مۆری وێرانكاریی لێدابــوون و وەك ئەوە 
وابوو شەڕكەرەكان گرەویان كردبێ لەسەر ئەوەی 
وا وێرانــی بكەن هەرگیز توانای هەســتانەوەیان 
نەبێت "ئەگەر كەســێك بیویستایە هەڵبێت، یان 
بیــر لە هەڵهاتــن بكاتــەوە، وەك ئەوەبوو بەنێو 
كێڵگەی مینڕێژكراودا رابكات، چونكە شــارەزای 
هیــچ كوێیەك نەبوویــن، دوای بڕینی دوو كۆڵان 

دەستگیر دەكرایتەوە".
هەندێك لە كچەكان بەهۆی ئەو سووكایەتییە 
زۆرەی لەكاتــی كڕیــن و فرۆشــتندا رووبەڕووی 
دەبوونــەوە، بــە تەواوەتی هەرەســیان هێنابوو. 
نموونەی زۆر هەن لەبارەی هەوڵەكانی خۆكوشتن 
. چیرۆكــی كچێكــی ئێــزدی، كاتێك لــە رەققە 
لەدەست چەكدارێك هەڵدێت و خۆی دەگەیێنێتە 
لای فرۆشــیارێك بــۆ ئــەوەی بیباتــە ماڵــەوە 
و پاروویــەك نانــی پێبــدات و لــە كەلەبەرێكی 
ماڵەكەیــدا بۆ دوو رۆژ بیشــارێتەوە، بەڵام دوای 
چەند كاژێرێك دەســتگیری دەكەنەوە. ئەو كچە 
پێشــتر لە رێگای خواردنی ژمارەیەك حەبی دژە 
هەوكردنــەوە هەوڵی خۆكوشــتنی دابــوو، بەڵام 
دیارە هێشــتا مردن دوور بــووە لەوەوە."كاتێك 
ەیــری منداڵەكانم دەكرد، پەشــیمان دەبوومەوە 
لەوەی خۆم بكوژم، لە پێناوی منداڵەكاندا دەبوو 

بمێنمەوە". 

تا كۆتایی ئەمساڵ هەموو پردەكانی مووسڵ چاكدەكرێنەوە
رووداو - هەولێر

بەنگین رێكانی، وەزیری ئاوەدانكردنەوە و نیشــتەجێكردن و شــارەوانییەكانی عێراق رایگەیاند، تاوەكو كۆتایی ئەمســاڵ و ســەرەتای ساڵی داهاتوو 
هەموو پردەكانی شاری مووسڵ چاكدەكرێنەوە. بەنگین رێكانی رۆژی 2019/2/9 سەردانی شاری مووسڵی كرد، ئەوەش بۆ بەدواداچوونی ئەو پرۆژانەی 

جێبەجێكردنیان دواكەوتووە، وەك پرۆژەی ئاو و ئاودێری لە مووسڵ. رێكانی لە سەردانەكەیدا بۆ مووسڵ لە كۆنگرەیەكی رۆژنامەوانیدا رایگەیاند: "بەڵێنمان بە 
سەرۆكی ئەنجوومەنی پارێزگای نەینەوا و ئەندامانی ئامادەبووی ئەنجوومەنەكە دا بەوەی دەست بە جێبەجێكردنی هەموو پرۆژە راوەستاوەكان لە لایەن وەزارەتی 

ئاوەدانكردنەوە و نیشتەجێكردن و شارەوانییەكان دەكەین".

ئابووری

رەوا عەبدوڵڵا
رووداو - هەولێر 

بەپێــی نووســراوێكی ئەنجوومەنــی وەزیرانــی 
پارانــەی  ئــەو  ســەرجەم  كوردســتان  هەرێمــی 
ســەندیكاكانی گواســتنەوە بە نــاوی نوێكردنەوەی 
مۆڵەت لە شوفێرانی تاكسی و پاسیان وەرگرتووە، 
نایاســایی بوونە. ســەرۆكایەتی داواكاری گشتیش 

داوای گەڕاندنەوەی پارەكە بۆ شوفێران دەكات. 
دوای وەرگرتنــی رەزامەنــدی بەڕێوەبەرایەتــی 
گشــتی هاتوچۆی هەولێر، لقی هەولێری سەندیكای 
گواســتنەوە، لــە ســاڵی 2015 وە كابینەیەكــی 
لەبەردەم بەڕێوەبەرایەتی دەرهێنانی مۆڵەت داناوە، 
هەر كەسێك مۆڵەتی گشتی هەبێ، 12 هەزار دیناری 

لێوەردەگرێ. 
وەرگرتنــی ئەو 12 هــەزار دینارە لــە هەولێر و 
دهۆك لە مانگی ئایــاری 2015 تاوەكو نۆڤەمبەری 

2018 بەردەوام بووە. 
لە نووسراوێكی دیوانی ئەنجوومەنی وەزیراندا بە 
ژمــارە 4302 كە لــە 2018/9/2 وەڵامی وەزارەتی 
ناوخۆیــان داوەتــەوە، هاتــووە: "لەبــەر نەبوونــی 
پاڵپشتی یاسایی، رەزامەندی نەدرا لەسەر وەرگرتنی 
12 هــەزار دینار لەكاتی دەركــردن و نوێكردنەوەی 
مۆڵەتی شــوفێری گشتی بۆ یەكێتی سەندیكاكانی 

كرێكارانی كوردستان". 
دوای ئــەو نووســراوە وەرگرتنــی پارەكــە لــە 

نۆڤەمبەری 2018 راگیرا. 
عەبدوڵــا كەریــم، ســەرۆكی لقــی ســەندیكای 
گواســتنەوە لە هەولێر دەڵێت: "پاڵپشت بە یاسای 
رێكخســتنی ســەندیكای كرێــكاران، ئێمــە لەكاتی 
دەرهێنان و نوێكردنەوەی مۆڵەتی شــوفێری لەبری 
ئەندامبوون لە سەندیكای گواستنەوە، ئەم پارەیەمان 

لە شوفێران وەرگرتووە". 
بەپێی یاسای رێكخستنی سەندیكای كرێكاران، لە 
بەرامبەر ئەو خزمەتگوزاریانەی سەندیكا پێشكەشی 
شوفێرانی دەكات، دەبێت ساڵانە 1%ی داهاتەكانیان 
بدەنــە ســەندیكا. ســەندیكاش داهاتــی مانگانەی 
شــوفێری بە 300 هــەزار دینار خەمڵانــدووە، بەو 
پێیەش دەبێ ساڵانە 36 هەزار دینار بدەنە سەندیكا، 

بەڵام عەبدوڵڵا كەریــم دەڵێت: "بە لەبەرچاوگرتنی 
بــاری دارایی شــوفێران، تەنیا 12 هــەزار دینارمان 

وەرگرت". 
بەپێی ئاماری بەڕێوەبەرایەتی گشتی هاتوچۆی 
هەرێمی كوردســتان، تاوەكو كۆتایی ساڵی رابردوو 
797 هەزار و 673 كەس مۆڵەتی گشتیی شوفێرییان 
وەرگرتــووە )هەولێر 260،783 مۆڵەت، ســلێمانی 
226،175 مۆڵەت، دهۆك 195،500 مۆڵەت، سۆران 
39،486 مۆڵــەت، گەرمیــان 59،613 مۆڵــەت و 

راپەڕینیش 16،116 مۆڵەت(.
ماوەی بەســەرچوونی مۆڵەتی شوفێریی گشتی 
5 ســاڵە، ئەگەر ئەو مۆڵەتانەی لە هەولێر و دهۆك 
دراون بەنموونە وەربگرین، ئەوا ســاڵانە سەندیكای 
گواســتنەوەی هەولێــر نزیكەی 626 ملیــۆن دینار 
و ســەندیكای گواســتنەوەی دهــۆك 469 ملیــۆن 
دینــار داهاتیــان هەبووە، لە ماوەی ئەو 3 ســاڵ و 
شــەش مانگــەدا لە هەولێر 2 ملیــار و 191 ملیۆن 
دینــار و لــە دهۆك ملیارێك و 641 ملیۆن داهاتیان 

دەستكەوتووە. 
عەبدوڵــا كەریــم، ســەرۆكی لقــی ســەندیكای 
گواســتنەوەی هەولێر، دەڵێت :"ئێمە وەك رێزلێنان 
پارەمــان لە كەســوكاری شــەهیدان و لێپرســراوی 
هێڵەكان و شوفێرە كەمدەرامەتەكان وەرنەگرتووە، 
بۆیە ئەو داهاتەی لە ســێ ســاڵ و شــەش مانگی 
رابردوودا وەرمانگرتووە كەمترە لەوەی باســی لێوە 

دەكرێت".
بەپێی رێنماییەكانی نووسینگەی جێبەجێكردنی 
سەندیكاكانی گواستنەوە ئەو داهاتانەی دەستیان 
كەوتووە، 20%ی دراوە بە نووســینگەكە، 20%ی 
دراوە بــە ســەرۆكایەتی لــق، 10% ی دراوە بــەو 
كەســانەی لەوێ پارەیــان وەرگرتــووە، 50%یش 

بووەتە داهات بۆ سەندیكاكانی گواستنەوە.
عەبدوڵڵا كەریــم دەڵێت: "ئــەو داهاتەی وەك 
سەندیكای گواســتنەوە بەرمانكەوتووە، بەشێكی 
بــۆ خەرجی ســەندیكا و مووچــەی كارمەندانمان 
بــووە كــە 14 كارمەندن و مانگانــە 350 تاوەكو 
600 هــەزار دینارمان پێداون، ســێ ئۆتۆمبێلمان 
بۆ ســەندیكا كڕیوە، 500 هەزار دیناریشمان داوە 
بە ســێ لەو شــوفێرانەی بەهۆی خراپیی بەنزین 

ئۆتۆمبێلەكانیان ســووتاوە، ئەوەشی ماوەتەوە لە 
بانكێكی حكومیمان داناوە".

هەرچەندە ئەنجوومەنی پارێزگای سلێمانی رازی 
نەبوو سەندیكای گواســتنەوە لەكاتی دەركردن و 
نوێكردنــەوەی مۆڵەتی گشــتی، شــوفێران ناچار 
بكات ببنە ئەندام و پارە بدەن، بەڵام ســەندیكای 
گواســتنەوەی ســلێمانی لەڕێگەی دروســتكردنی 
لەزگــەی تایبەت بــۆ شــوفێران و كاركردنیان لە 
هێڵــەكان، ســاڵانە 15 هەزار دینار لە شــۆفێران 

وەردەگرن.
جــەلال ئەبوبەكــر، ســەرۆكی لقی ســلێمانی 

سەندیكای گواســتنەوە دەڵێت: "وەك سەندیكای 
گواســتنەوەی ســلێمانی، بــە هەماهەنگی لەگەڵ 
بەڕێوەبەرایەتــی هاتوچــۆی ســلێمانی و لایەنــە 
پەیوەندیدارەكان، جۆرێك لە رێكخستنمان بۆ كاری 
شوفێری كردووە و لۆگۆی تایبەتمان بۆ شوفێرانی 
تاكســی كردووە، بۆ تاكســیەكانی ناوشار رەنگی 
سەوز و بۆ تاكسی هێڵی نێوان شارەكانیش رەنگی 
سوورمان دیاریكردووە، لەبری ئەو خزمەتگوزارییە 
و بوون بەئەندام لە سەندیكا، ساڵانە بڕی 15 هەزار 
دینار بە پســولەی وەزارەتی دارایی لە شــوفێران 

وەردەگرین".

جەلال ئەبوبەكر گوتیشی: "مانگ هەیە پارەی 
200 ئەنــدام و مانــگ هەیــە پــارەی 500 ئەندام 
وەردەگریــن، پارەكەش بە پســوولە وەردەگرین و 
دواتــر دەچێتە بانك و بەگوێرەی پێویســتییەكان 
مانگانــە خەرجــی دەكەین، نزیكــەی 390 ملیۆن 

دیناریشمان پاشەكەوت لە بانك هەیە". 
دكتــۆر ســامی جــەلال، بەڕێوەبــەری دیوانی 
داوای  "لەســەر  دەڵێــت:  ناوخــۆ  وەزارەتــی 
ئەنجوومەنــی وەزیران وەرگرتنی پارەی ئەندامێتی 
ســەندیكای گواســتنەوەمان لەكاتــی دەركردن و 
نوێكردنەوەی مۆڵەتی شــوفێری گشتی راگرتووە، 

چونكــە نایاســایی بــوو، بــەڵام رەزامەندیمــان 
داوەتە ســەندیكای گواســتنەوە لەمەودوا لەكاتی 
نوێكردنــەوەی ســاڵیانەی ئۆتۆمبیلــی كــرێ یان 
بارهەڵگــر شــوفێرەكان بكەنە ئەندامی ســەندیكا 
و بەپێی یاســا و رێنماییەكانی خۆیان مامەڵەیان 
لەگــەڵ بكەن، چونكە بەپێی رێنماییەكان یەكێك 
لەمەرجەكانــی رێگەدان بەشــوفێرانی تاكســی و 
بارهەڵگــر ئەوەیە كە دەبێت ئەندامی ســەندیكای 

گواستنەوە بن". 
گوتیشی: "نابێت هەر كەسێك مۆڵەتی گشتی 
هەبوو سەندیكا بیكاتە ئەندام و پارەی لێوەربگرێ، 
ئەگــەر ســەندیكا لەســەر ئەو بنەمایە پــارەی لە 

شوفێران وەرگرتبێ دەبێ بۆیان بگەڕێنێتەوە".
بەو پێیەی وەرگرتنی پارەكە "نایاســایی" بوو. 
داواكاری گشــتی بەدواداچوونی بۆ دەكات. دادوەر 
دڵشاد فایز عەبدوڵڵا، گوتەبێژ و ئەندامی داواكاری 
گشــتی دەڵێت: "بەپێی نووســراوی ئەنجوومەنی 
وەزیران بۆ وەزارەتی ناوخۆ، ئەو پارەیەی لەلایەن 
ســەندیكاكانی گواســتنەوە لەكاتی نوێكردنەوەی 
مۆڵەتی شــوفێری گشتی لە شــوفێران وەرگیراوە 
نایاســاییە، بۆیــە خەریكیــن بەدواداچوونــی بــۆ 
دەكەین. پێویســتە وەرگرتنی پارەكــە رابگیرێ، 

ئەوەشی وەرگیراوە بگەڕێندرێتەوە بۆ شوفێران".
بەپێی نوێترین رێنمایی كــە لەلایەن وەزارەتی 
ناوخــۆ دەرچووە، لەمەودوا ســەرجەم شــوفێری 
تاكسی و پاسەكان دەبێ ببنە ئەندامی سەندیكای 
كرێكارانی گواســتنەوە، ساڵانەش 12 هەزار دینار 
بدەنــە ســەندیكا، ئەمــەش پێچەوانــەی یاســای 
رێكخســتنی كاری ســەندیكاكانە كــە ئەندامبوون 
لە ســەندیكا ئارەزوومەندایــە. بەم جۆرە لەمەودوا 
ســەندیكاكانی گواستنەوە تەنیا لەبری ئەندامێتی 
شــوفێرانی تەكسی و پاسەكان ســاڵانە ملیارێك 
و 136 ملیــۆن و 652 هــەزار دینــار داهاتیــان 

دەستدەكەوێت.
ســەندیكای  ســەرۆكی  كەریــم،  عەبدوڵــا 
گوستنەوەی هەولێر دەڵێت :"نووسراوی پشتگیری 
كاركردن بۆ هیچ شوفێرێكی تاكسی و پاس ناكەین، 
ئەگەر نەبێت بە ئەندامی سەندیكا و ساڵانەش 12 

هەزار دینار نەدات".

ساڵانە یەك ملیار و 136 ملیۆن دینار لە شوفێران وەردەگرێ

ئەندامبوون لە سەندیكای گواستنەوە 
دەكرێتە ئیجباری

 سەندیكای گواستنەوە سێ ساڵ و نیو بە نایاسایی پارەی لە شوفێران وەرگرتووە

رەوا عەبدوڵڵا
رووداو - هەولێر 

 هونەری تەلارسازی لە هەرێمی كوردستان 
گەشــەی كــردووە، بــەڵام هێشــتا قۆناغی 
ســەرەتایی نەبڕیوە و بە بــەراورد لەگەڵ 
ئەو پێشكەوتنەی لە بواری تەلارسازی لە 
جیهاندا هەیە، لە ئاستێكی زۆر لاوازدایە.

ئەو گەشــە ئابوورییەی لە 10 ســاڵی 
رابردوودا لە هەرێمی كوردستان روویداوە، 
گۆڕانكارییەكــی زۆری بەســەر دیزانــی 
باڵەخانــە و خانــوودا هێنــاوە، بــەڵام 
تەلارســازان پێیانوایــە هێشــتا هەرێمی 

كوردستان لەو رووەوە لەپاشە.

ئەندازیاری راوێژكار ســەركەوت ئیبراهیم كە 
خاوەنی نووسینگەیەكی ئەندازیاریی تەلارسازییە، 
دەڵێت :"هونەری تەلارسازی لە كوردستان بەرەو 
پێش چووە، بەڵام هێشــتا قۆناغی ســەرەتایی 
نەبڕیوە، چونكە پێشــكەوتنەكانی تەلارســازی 
لەجیهاندا زۆر خێران و هەنگاوەكانی ئێمەش زۆر 

لەسەرخۆن".
 بەربەســتی زۆر هــەن كــە رێگــرن لــەوەی 
باڵەخانەكانــی هەرێمی كوردســتان بە دیزاینی 
سەرنجڕاكێشــتر لەوەی ئێســتا دروست بكرێن، 
بەشێكیان پەیوەندیان بە رێنماییەكانی حكومەت 
و بەشــێكی دیكەیان پەیوەندییــان بە كولتوور 
و رۆشــنبیریی خەڵكــەوە هەیە . بەشێكیشــی 
بەهــۆی لاوازیی ئاســتی ئــەو ئەندازیارانەیە كە 

نەخشەسازی پرۆژەكانیان پێ دەسپێردرێ.
ســەركەوت ئیبراهیــم كــە نزیكــەی 
33 ســاڵە نووســینگەی ئەندازیــاری 
هەیــە، دەڵێت :"بەهۆی ئەو گەشــە 
ئابوورییەی لە 10 ســاڵی رابردوودا 
لەكوردســتان روویداوە، تارادەیەك 
خەڵك گرنگی نەخشەســازییان بۆ 
دەركەوتووە و وەك پێشتر خانوو 
و باڵەخانــەكان بــە هەڕەمەكیانە 
دروست ناكەن، شارەوانییەكانیش 
بەبێ نەخشە و دیزاین، مۆڵەت بە 
دروستكردنی خانوو و باڵەخانە 
نــادەن، ئەمــەش هەنگاوێكی 
باشــە بۆ ئــەوەی لەداهاتوودا 
باڵەخانــەكان  و  خانــوو 

بەكواڵیتی باشتر دروستبكرێن".

هێشتا هەندێك كەس خۆیان یان بەننا دیزانی 
خانووەكانیان بۆ دەكەن. ئەو ئەندازیارە دەڵێت 
:"ئەو جۆرە نەخشانە نابێ پەسەند بكرێن، بەڵام 
هەندێك ئەندازیار لەبەرامبەر دەســتكەوتنی بڕە 

پارەیەك مۆری خۆیان لە دیزاینەكە دەدەن.
سەبارەت بە نرخی دیزاینی خانوو و باڵەخانە، 
ئەندازیــار ســەركەوت دەڵێت: "نرخــی دیزاینی 
خانوویەكــی 200 مەتــری لــە 500 دۆلارەوە 
دەســتپێدەكات تــا دەگاتــە 3000 دۆلار، بەڵام 
نرخی دیزاینی باڵەخانە و مۆڵەكان جیاوازە، لە 
100 هــەزار دۆلارەوە دەســتپێدەكات تا دەگاتە 

500 هەزار دۆلار".
بــۆ پێشــكەوتنی تەرلاســازی لــە هەرێمــی 
كوردســتان ئەندازیارانی تەلارسازی بەپێویستی 
دەزانــن ســەندیكایەكی تایبەت بــە ئەندازیاری 
تەلارســازی دابمەزرێــت و پێداوچوونــەوە بــە 
رێنماییەكانی شــارەوانی بۆ دروستكردنی خانوو 
و باڵەخانــە بكرێــت و بەجۆرێــك دابڕێژرێنەوە 
كــە هەم ئەندازیار رابگرێت لەوەی چی دروســت 
دەكات و هەمیــش دەرفەتی پێ ببەخشــێت كە 

داهێنان بكات.
ســەركەوت ئیبراهیم دەڵێــت: "ئەندازیارانی 
عێراق بەگشــتی خاوەنی بیرۆكــەی زۆر جوانی 
تەلارسازین و تواناشیان بۆ جێبەجێكردنی دیزاین 
لە ئاستێكی بەرزدایە، بەڵام بەداخەوە رۆشنبیری 
خەڵك و كاربەدەستان بۆ گرنگی تەلارسازی لەو 
ئاســتە نییە، بۆیە وەك پێویست زەمینەیان بۆ 

نەڕەخساوە."
رێنمایــی  یــەك  جێبەجێكردنــی  بەهــۆی 
لــە ســەرجەم گەڕەكەكانــی شــاری هەولێر 
جیاوازییەكــی ئەوتــۆ لــە 
خانوو و گەڕەكەكاندا 

بەرچــاو ناكەوێــت، تەنانەت دیزاینــی خانوو و 
شــەقامەكانی هەنــدێ گەڕەك ئەوەنــدە نزیكن 
لەیەكــدی ئەگــەر كەســێك زۆر شــارەزا نەبێت 

واهەست دەكات هەمان كۆڵان و گەڕەكە.
ســەركەوت دەڵێت: "خەڵكانێك هەن لەكاتی 
دروســتكردنی خانــوودا حەزیــان لــە دیزاینــی 
جیاوازە، بەڵام رێنمایی شارەوانی ئەوەندە وشك 
و كۆنكریتییە ئەو بوارە بۆ ئەندازیار ناڕەخسێنێ 

شتێكی ناوازە بكات".
بەشــدار رەزا گــوڵ بەرزنجــی، بەڕێوەبــەری 
شــارەوانی پێنجــی هەولێر، دەڵێــت: "جگە لە 
گەڕەكــی 32ی پــارك و ناوچــەی دەوروبــەری 
قەڵا كە لە ژێر رێنمایی یونســكۆدایە، سەرجەم 
شــارەوانییەكانی هەولێر یەك رێنمایی جێبەجێ 
دەكەن، كە ئەویش بریتییە لە بەرزیی دیاریكراو، 
كشــانەوەی خانوو بەگوێرەی جۆری خانووەكە، 
رێنماییەكان هیچ كۆت و بەندێكیان تێدانییە بۆ 
زەوقی خەڵك، ئازادن لەوەی چی بۆ رووپۆشــی 
خانووەكانیان بەكاربهێنن، بەڵام لەگەڵ ئەوەشدا 
رێگــە نادرێــت خەڵــك دیزاینــی زۆر جیــاواز 
بەكاربهێنــن كە نەگونجێ لەگەڵ خانووی كۆڵان 

یان گەڕەكەكە".
و  خانــوو  رووكاری  دیزاینــی  لــە  جگــە 
باڵەخانەكانی كوردســتان لە نــاوەوە، كواڵیتی 

كەرەستەكانیشیان بێ گرفت نین.
بەختیار ســەدرەدین شــەریف، بەڕێوەبەری 
نەخشــەدانان و ئاوەدانی لە شارەوانیی هەولێر، 
دەڵێــت: "بەهۆی بــازاڕی ئازاد نەتوانــراوە رێ 
لە هاوردەكردنی كەرەســتەی خراپ بۆ هەرێمی 
كوردســتان بگیرێ، بەتایبەت لــەڕووی كوالیتی 

ساردی و گەرمی و هاتنەناوەوەی دەنگ".
بەختیــار ســەدرەدین گوتیشــی: "بەنیازین 
لەگەڵ زانكۆكانی كوردستان رەشنووسێك ئامادە 
بكەین و بیكەین بە یاسا یان رێنمایی بۆ كوالیتی 
ئەو كەرەستە بیناســازیانەی هاوردەی هەرێمی 
كوردســتان دەكرێــن، چونكــە هــەر وڵاتێك 
بەگوێرەی كەشوهەواكەی بۆ هاوردەكردنی 
كەرەستەی بیناســازی كۆدی تایبەت 
بەخــۆی پەیــڕەو دەكات، بەڵام لە 
عێراق تائێســتا شــتێكی لەم 

شێوەیە نییە."
جوانیــی دیزاینــی باڵەخانــە تەنیا لەســەر 
بیرۆكەی ئەندازیاری تەلارسازی ناوەستێ، بەڵكو 
پێویستە كۆمپانیای جێبەجێكاریش بتوانێ ئەم 

دیزاینە جێبەجێ بكات.
بەختیــار ســەدرەددین دەڵێــت: "ئەندازیارە 
تەلارسازەكانمان بیرۆكەی زۆر جوانیان هەیە، بۆیە 
ئێمە زۆر گرفتمان لەبیرۆكەی دیزاین نییە، بەڵكو 
زیاتر گرفتمان لەجێبەجێكردن و سوودوەرگرتن 
لە تەكنۆلۆژیای سەردەمە، بەداخەوە كۆمپانیاكان 

لەم بوارەدا زۆر پێشكەوتوو نین." 
هونــەری تەلارســازی لەهەر وڵاتێك لە ســێ 
كۆڵەگــە پێكدێ، ئەوانیــش بریتین لە كوالیتی، 
تێچوو، ماوە. ئەم سێ كۆڵەگەیە وادەكات ئاستی 
تەلارسازی بەرزبێت یان نزم، لە كوردستان گرفت 

لە هەر سێ كۆڵەگەكەدا هەیە.
د.ســەلاحەددین یاســین، ســەرۆكی بەشی 
تەلارســازی لــە كۆلێــژی ئەندازیــاری زانكۆی 
سەلاحەددین دەڵێت: "لەڕووی كواڵیتی كێشەمان 
نییە، چونكــە ئەندازیارانی تەلارســازی خاوەن 
بیرۆكــەی زۆر جوانن، بەڵام گرفتمان لە تێچوو 
هەیــە، چونكە هێشــتا خەڵك وەك پێویســت 
گرنگــی بە كواڵیتی دیزاین نــادەن، فاكتەرێكی 
دیكە بریتییە لــە كات، پەلەپەلی زۆر دەكرێت، 
بــۆ نموونە لەمــاوەی رابردوو بەهۆی گەشــەی 
ئابــووری، زۆر بەخێرایی گەڕەكی زۆر لە هەولێر 
دروستكران بێ ئەوەی بیر لە دیزاینی گەڕەكەكان 

بكرێتەوە".
 دكتۆر ســەلاحەددین گوتیشــی: "ئێستا لە 
دروســتكردنی خانوو و باڵەخانەدا سێ ئاراستە 
هەیە: ئاراســتەیەكی بازرگانییــە كە گرنگی بە 
كات و كواڵیتــی و تێچوو نــادات، ئامانجەكەی 
بەدەســتهێنانی زۆرتریــن قازانجە لــە كەمترین 
ماوە. ئاراستەی دووەم حەزی لە دیزاینی جوان 
و كوالیتــی باشــە، بەڵام توانــای دارایی لاوازە، 
ئاراســتەی ســێیەم گرنگــی بە هەموو شــتێك 
دەدات، نموونەیەكی زۆر جوان دروست دەكات، 
بەڵام لێرە كێشــەی كۆپیكردن هەیە، بۆیە ئەو 
شــتە جوانانەش دواجار لەنێو كۆپییەكاندا ون 

دەبن". 

دیزاین... هونەرێكی فەرامۆشكراو لە بیناسازیدا

 )فۆتۆ: رووداو(

كوردستان هێشتا قۆناغی 
سەرەتایی بیناسازی نەبڕیوە

ئەندازیارێكی تەلارساز:

 )فۆتۆ: رووداو(لە شارەوانی یەك رێنمایی جێبەجێ دەكرێ بۆ دیزاینی سەرجەم خانووەكان 

ئەگەر هەولێر نەوتی خۆی رادەستی بەغدا بكات

عومەر ئەحمەد*

تا پێــش رووداوەكانی 16ی ئۆكتوبەر، رەوتێكی 
بەهێــزی ســەربەخۆخوازی لە هەرێمی كوردســتان 
باڵادەســت بوو، بەڵام دوای لەدەستدانی كەركووك، 
ئەو رەوتە تەواو پێچەوانە بووەتەوە، ئێستا رەوتێكی 
ناوەندگەرایی دروســتبووە كە خەریكە جومگەكانی 
دەسەڵاتی هەرێمی كوردستان بەتەواوەتی رادەستی 

بەغدا دەكات.
ئــەم رەوتە نوێیە ئەگەر وەك تاكتیكێك بێت بۆ 
خۆڕاســتكردنەوە و دەربازكردنی هەرێمی كوردستان 
لــە قەیرانی دارایی و ئابووری، رەنگە بە تاكتیكێكی 
گونجــاو ئەژمار بكرێت، بەڵام ئەگەر بیر لە ئەنجامە 
درێژخایەنەكانــی نەكرابێتــەوە، ئــەوا زیانی گەورە 
بــە ســەروەری و دەســەڵاتی هەرێمــی كوردســتان 

دەگەیەنێت.
یەكێــك لە هێماكانی ئــەم رەوتە نوێیە كە كورد 
ئاگایانە یان بێ ئاگایانە تێیكەوتووە، رادەستكردنی 
دەســەڵاتەكانی حكومەتــی هەرێمی كوردســتانە لە 
كاروبــاری بازرگانیی دەرەكــی. حكومەتی هەرێمی 
كوردستان و حكومەتی فیدراڵی رێككەوتوون لەسەر 
ئەوەی پێناسە گومرگییەكان یەكبخەن و سیستمێكی 
گومرگــی یەكگرتــوو دابمەزرێنــن كــە لــە بەغداوە 
بەڕێوەدەبرێت و رەنگە تەنانەت هەرێمی كوردستان 
بازرگانیــش  كاری  مۆڵەتــی  پێدانــی  دەســەڵاتی 

لەدەستبدات.
لــە هێماكانــی ئــەم رەوتــە  یەكێكــی دیكــە 
ناوەندگەراییــە، ئــەو هاتوهەرا گەورەیــە بوو كە لە 
كاتی پەســەندكردنی بودجەی ساڵی 2019ی عێراق 
دروستبوو. نوێنەرانی كورد هەوڵیان دا زۆرترین پشك 
بۆ هەرێمی كوردســتان دەستەبەر بكەن. سرووشتی 
دانوستاندنەكان و كۆبوونەوەكانیش قایلكردنی بەغدا 
بوو بەوەی وەك برا گەورە پشكێكی زیاتر بۆ هەرێمی 

كوردستان دابنێت.
دواجار بودجەیەك پەسەند كرا كە كورد خۆیشی 

لێكدانــەوەی جیاوازی بۆ دەكات. نوێنەرانی كورد لە 
بەغدا وەك دەستكەوتێكی گەورە بۆ خۆیان تۆماری 
دەكەن، بەڵام شــارەزایانی دارایی و یاسایی شتێكی 
دیكە دەڵێن. ئەوان دەڵێن بودجەی 2019ی عێراق، 
حكومەتــی هەرێمــی كوردســتانی پابەند كــردووە 
بــە رادەســتكردنی نەوتەكــەی بــە ناوەنــد، بەڵام 
پەرلەمانتارانــی كورد پێچەوانەكــەی دەڵێن. كەواتە 

دەبێت چاوەڕێی بەخشندەیی بەغدا بكەین.
حكومەتی هەرێمی كوردســتان پێشوازی كردووە 
لە ناوەڕۆكی پرۆژە یاسای بودجەی 2019ی عێراق، 
بەبێ ئەوەی بڵێت نەوتەكەی رادەستی بەغدا دەكات. 
گلەییشی كردووە لەوەی پشكی هەرێمی كوردستان 

لە ئاستی چاوەڕوانیی ئەواندا نییە.
ئێستا دەسەڵاتی كاری بازرگانی و گومرگەكانمان 
رادەســتی بەغدا كراون، تەنیا سامانێكی بە نرخ كە 
مابێت و بەكاڵایەكی ستراتژی ئەژمار بكرێت، نەوتە. 
نوێنەرانــی كورد لە بەغدا پێش ئەوەی عێراقییەكان 
داوا بكــەن، خۆیــان داوا لــە حكومەتــی هەرێمــی 
كوردستان دەكەن رادەستی بەغدای بكات بۆ ئەوەی 

پشكی هەرێمی كوردستان لە بودجە رەوانە بكرێ.
حكومەتی هەرێمی كوردستان چەندین ئەزموونی 

تاڵی هەیە لە رادەستكردنی نەوتەكەی بە بەغدا.
پێــش ئەوەی بــۆڕی هەناردەكردنی نەوتی خۆی 
بــۆ بازاڕەكانی جیهــان دامەزرێنێ، تەنیا یەك بۆڕی 
راكێشــرابوو كە نەوتی كێڵگەی تاوكێی دەبەستەوە 
بە بۆڕی كەركووك - جەیهانەوە. حكومەتی هەرێمی 
كوردستان و حكومەتی فیدراڵی رێككەوتبوون لەسەر 
ئەوەی لە ساڵی 2014دا، هەرێمی كوردستان تاوەكو 
كۆتایی ســاڵ رۆژانە 150 هەزار بەرمیل نەوت بداتە 
حكومەتی عێراق ، لەبەرامبەردا عێراق مانگانە 500 
ملیۆن دۆلار بداتە هەرێمی كوردســتان، بەڵام بەغدا 

تەنیا دوو وەجبە پارەی دا و سێیەمی نەنارد.
لــە كۆتایــی ســاڵی 2014 حكومەتــی هەرێمی 
كوردســتان و حكومەتــی فیدراڵی لەســەر پرســی 
نــەوت و بودجــە رێككەوتنێكیــان واژۆ كرد. بەپێی 
رێككەوتنەكە لەگەڵ دەســتپێكردنی ســاڵی 2015، 
حكومەتــی عێــراق خــۆی پابەنــد كرد بــە ناردنی 
بەشــە بودجەی هەرێمــی كوردســتان، بەمەرجێك 
حكومەتــی هەرێم رۆژانە 550 هــەزار بەرمیل نەوت 
لــە بەندەری جەیهان بداتە كۆمپانیای ســۆمۆ، 250 
هــەزار بەرمیــل نەوتی خۆی و 300 هــەزار بەرمیل 
نەوتی كەركووك. بڕیار بوو حكومەتی عێراق مانگانە 
یەك ملیار دۆلاری بەشە بودجەی هەرێمی كوردستان 
بنێرێ، بــەڵام رێككەوتنــە ســەرینەگرت، لەماوەی 

شــەش مانگی یەكەمــی 2015 دا حكومەتی عێراق 
تەنیا دوو ملیار دۆلاری نارد بۆ هەرێمی كوردستان. 
كێشە داراییەكانی هەرێمی كوردستانیش قووڵبوونەوە 
و حكومەتی هەرێمی كوردســتان نەیتوانی مووچەی 
چوار مانگــی فەرمانبەران بدات. ئاشــتی هەورامی، 
وەزیری سامانە سرووشتییەكانی هەرێمی كوردستان 
نوێنەرانــی كوردی لە بەغدا بانگهێشــت كرد و پێی 
راگەیاندن كە بەم شێوازە هەرێمی كوردستان بەرەو 
مایەپووچبــوون و قەرزاربوون دەڕوات، قەناعەتی بە 
نوێنەرانی كورد هێنا كە باشترە هەرێمی كوردستان 

خۆی نەوتەكەی بفرۆشێ.
ئــەم رێككەوتنــە كە لە دیســەمبەری 2014 لە 
نێوان دوو حكومەتدا كرا، بوو بە بڕگەیەكی یاسایی 
لەناو بودجەی عێراق لە ساڵەكانی 2015 و 2016 و 
2017 و 2018، بەڵام هیچكات وەك خۆی جێبەجێ 

نەكرا. حكومەتی هەرێمی كوردســتان نەوتی خۆی 
رادەســتی بەغدا نەكردووە، بەڵام لە نیسانی 2018 
وە، حكومەتــی عێراق مانگانــە 317 ملیار دیناری 
بــۆ هەرێمی كوردســتان ناردووە وەك بەشــێك لە 
مووچــەی فەرمانبــەران. ئێســتا نوێنەرانــی كورد 
دەڵێــن ئەو بڕە زیــاد كراوە بــۆ 454 ملیار دینار. 
دەڵێن پشكی هەرێمی كوردستان لە بودجەی 2019 
دەكاتە 10 تریلیۆن و 844 ملیار دینار و بەوپێیەش 
مانگانە نزیكەی 900 ملیــار دینار دەكات كە 454 
ملیــار دیناری بۆ مووچەی فەرمانبەران و 68 ملیار 
دیناریشی بۆ مووچەی پێشمەرگە و ئەوەی دیكەش 
ئەگەر حكومەتــی هەرێمی كوردســتان نەوتەكەی 
رادەســتی بەغدا بكات، ئەوا بەغــدا هەموو پارەكە 

دەنێرێت.
بــەڵام زۆر روونە كە هەرێمی كوردســتان نابێت 

دووجار مار لە كونێكەوە پێوەی بدات.
یەكــەم: لەبەرئــەوەی نــەوت تەنیا ســامانێكی 
بەنرخە لە دەســتی حكومەتی هەرێمی كوردستان 
ماوەتــەوە و دەتوانێــت وەك كارت لــە دژی بەغدا 

بەكاری بهێنێ.
و  نــەوت  كۆنترۆڵــی  لەدەســتدانی  دووەم 
رادەســتكردنی بە بەغــدا زیانێكی گەورە لە كەرتی 
نەوتــی هەرێمــی كوردســتان دەدات و متمانــەی 
كۆمپانیا نەوتییەكان بە كەرتی نەوتی كوردســتان 
لاواز دەكات كــە بە ملیار دۆلار وەبەرهێنانیان تێدا 

كردووە.
ســێیەم: هەناردەكردنــی ســەربەخۆی نــەوت، 
بــە  حكومەتــی هەرێمــی كوردســتانی كــردووە 
یاریكەرێكــی گــەورە لــە بــازاڕی وزەی جیهانیدا. 
ئەگەر هەرێمی كوردســتان تەنیا بەرهەمهێنەر بێت 

و فرۆشــیار نەبێــت، پێگەی لــە بــازاڕی وزەدا بە 
تەواوی لاواز دەبێ وەك ئەوەی تەنیا ناوچەیەك یان 

هەرێمێك بێت كە نەوتی لێ بەرهەمدێت.
چوارەم: لە چەند ســاڵی رابــردوودا حكومەتی 
هەرێمی كوردســتان بۆ ئــەوەی بتوانێت مووچەی 
فەرمانبەران دابین بكات، پارەی پێشەكی نەوتی لە 
كۆمپانیاكان وەرگرتووە یان قەرزی لەو كۆمپانیایانە 
كــردووە، هەمــوو ئــەو رێككەوتنانە كێشــەیان بۆ 

دروستدەبێت.
پێنجەم: ناردنی ســەربەخۆی نەوت بۆ هەرێمی 
كوردستان تەنیا ئامرازێكی ئابووری نەبووە، بەڵكو 
كۆمەڵێك پەیوەندی سیاسی گەورەشی بۆ هەرێمی 
كورســتان لەگەڵ دەرەوە دروســت كردووە. ئەگەر 
دەســەڵاتی فرۆشــتنی نەوتی لەدەست بچێت، ئەو 
پەیوەندییە سیاســییانە ئاراســتەیان لــە هەرێمی 

كوردستانەوە بەرەو بەغدا دەگۆڕێت.
شەشــەم: پێدەچێــت نرخــی نەوت لــە ماوەی 
ئەمساڵ و ساڵی داهاتوودا بەهۆی سیاسەتی ئۆپێك 
و هاوپەیمانەكانــی جێگیر بێت و رێگە نەدەن وەك 
ساڵی 2016 داڕمێت. كەواتە داهاتەكانی حكومەتی 
هەرێمی كوردستان لە فرۆشتنی راستەوخۆی نەوت 
بەتایبەت بەهۆی بەرزبوونەوەی ئاستی بەرهەمهێنانی 
نەوتی هەرێمی كوردســتان بۆ سەرووی 400 هەزار 
بەرمیل، زیاترە لەو پشكەی هەرێمی كوردستان كە 

بەغدا گرێیداوە بە رادەستكردنی نەوتەوە.
حەوتــەم: هیــچ گەرەنتییەك نییــە حكومەتی 
فیدراڵــی بەشــە بودجــەی هەرێمــی كوردســتان 
بەتەواوەتــی بنێرێــت، تەنانــەت ئەگــەر هەرێمــی 
بــكات.  رادەســت  نەوتەكەشــی  كوردســتان 
تاقیكردنەوەكەی زیانێكی گەورە لە ئابووری هەرێمی 
كوردســتان دەدات. واتــا ناچــارە چەندیــن مانگ 
نەوتەكەی رادەســت بكات، ئەگــەر بەغدا بیانووی 
پێگرت و پشــكی ئەوی بە تەواوەتــی نەنارد، ئەوا 
ئەستەمە بۆ هەرێمی كوردستان دووبارە دەست بە 
بازاڕكردنی نەوتی خۆی بكاتەوە و زیانێكی گەورەی 
دارایــی پێدەگات. ســەقامگیری دارایــی و ئابووری 

هەرێمی كوردستانیش تێكدەچێت.
هەشــتەم: یاســای بودجــە بۆ ســاڵێكە، بەڵام 
كۆنترۆڵی سامانی نەوت و گاز بۆ دەیان ساڵە. دیار 
نییە تا 10 ســاڵی دیكە عێراق چی بەســەر دێت، 
كەواتە باشترە كۆنترۆڵی فرۆشتنی نەوت لە دەستی 

خۆمان بێت.

* بەڕێوەبەری دیسكی ئابووریی رووداو

رادەستكردنی نەوت بە بەغدا متمانەی كۆمپانیاكانی 
نەوت بە كەرتی وزەی كوردستان ناهێڵێ

رووداو - هەولێر

ئیگۆر سێچین، ســەرۆكی كۆمپانیای روسنێفت، 
لە نامەیەكدا بۆ سەرۆكی رووسیا دەڵێت رێككەوتنی 
وڵاتەكــەی لەگــەڵ رێكخراوی وڵاتانــی هەناردەكاری 
نەوت )ئۆپێك( ســەبارەت بە كەمكردنەوەی ئاستی 
بەرهەمهێنانــی نەوت هەڕەشــەیەكی ســتراتیژییە و 

ئەمریكییەكان قازانجی لێدەكەن. 
شارەزایانی پیشەسازیی نەوتی رووسیا پێیانوایە 
ئەو نامەیە هەڕەشە لە درێژكردنەوەی رێككەوتنەكەی 
ئێســتای دابەزاندنی بەرهەمهێنانی نــەوت لە نێوان 

رووسیا و ئۆپێك دەكات.
لــە نامەكــەدا كە كۆپییەكی دەســت ئاژانســی 
)رۆیتەرز( كەوتووە، ســێچین باسی ئەوە ناكات كە 
ئاخۆ رێككەوتنەكە درێژ بكرێتەوە یان نا، بەڵام دوو 
ســەرچاوەی ئاگاداری پیشەســازیی نەوتی رووسیا 
ئاماژە بۆ ئەوە دەكەن كە رووی نامەكە لە بنەڕەتدا 
لە فلادیمیر پوتین، ســەرۆكی رووســیا نییە، بەڵكو 
ناڕاستەوخۆ ئاماژە بۆ ئەو بەرپرسە باڵایانە دەنێرێ 
كە ســەروكاریان لەگەڵ سیاسەتی نەوتی مۆسكۆدا 
هەیە و ســێچین دەیەوێ دەوریان هەبێ لە كشانەوە 

لە رێككەوتنەكەی 2017.
بــەڵام نــەوت لای رووســەكان تەنیــا كاڵایەكــی 
ئابووری نییە، بەڵكو گرێدراوی ژمارەیەكی زۆر كێشە 
و بەرژەوەندیــی جیۆپۆلیتیكیشــە، رێككەوتنەكەی 
كریملین لەگەڵ ئۆپێك بەشێكە لە حساباتی رووسیا 
لەگەڵ زلهێزەكانی رۆژهەڵاتی نێوەڕاســت سەبارەت 
بــە داهاتووی ســووریا، بۆیەش هیــچ گەرەنتییەك 
نییــە پوتین پشــتگیری لە لێكدانەوەكەی ســێچین 
بــكات. یەكێــك لە ســەرچاوەكان بــە )رۆیتەرز(ی 
راگەیاندووە "راستە نامەكە هەڕەشە لە درێژكردنەوەی 
رێككەوتنەكــە دەكات، بــەڵام دواجــار پوتین خۆی 

بڕیاری كۆتایی دەدات".
ئۆپێــك بە ســەركردایەتی ســعوودیە لەگەڵ 10 
وڵاتــە هاوپەیمانەكــەی بە ســەركردایەتی رووســیا 
لە ســاڵی 2017 وە لەســەر كەمكردنەوەی ئاســتی 
بەرهەمهێنانــی نــەوت رێككەوتــوون. رێككەوتنەكە 
چەندینجــار درێژكراوەتــەوە و هەمــوار كراوەتەوە، 
بەگوێــرەی دوایین هەمواركردنــەوەی رێككەوتنەكە، 
رووســیا و ئۆپێــك دەبێ هەتا كۆتایــی حوزەیرانی 
ئەمســاڵ 1.2 ملیۆن بەرمیل لە بەرهەمی رۆژانەیان 

كەم بكەنەوە.
بڕیــارە لــە رۆژانی 17 و 18ی نیســان ئۆپێك و 
هاوپەیمانەكانی لە ڤیەننا كۆببنەوە و تاوتوێی ئاكامی 
كەمكردنەوەكە بكەن و بڕیاریش لەسەر درێژكردنەوە 
یان وەســتاندنی رێككەوتنەكە بدەن. سێچین كە بە 
یەكێك لە نزیكترین هاوپەیمانەكانی پوتین لە قەڵەم 
دەدرێ، هــەر لــە ســەرەتاوە دژی رێككەوتنەكــەی 

روسنێفت دەیەوێ رووسیا لە 
رێككەوتنەكەی ئۆپێك دەربچێ

روسنێفت لە كەمكردنەوەی ئاستی بەرهەمهێنانی نەوتی رووسیا پشكی شێری بەردەكەوێ

رووســیا و ئۆپێك بووە و جەختی لەوە كردووەتەوە 
كە ئەو رێككەوتنە پێشكەوتنی كەرتی نەوتی رووسیا 
لە نێوخۆ هێواش دەكاتەوە و بەرهەمی نەوتی لیتەی 

ئەمریكا بەرز دەكاتەوە.
لە بەشــێك لــە نامەكەی ســێچیندا بــۆ پوتین 
جەخت لەسەر ئەو خاڵانە كراوەتەوە و تێیدا هاتووە: 
"بەشدارانی رێككەوتنی ئۆپێك پڵاس )واتە ئۆپێك و 
هاوپەیمانەكانی( لە قازانجی ئەمریكا كاریان كردووە، 
چونكە رێگەی بۆ ئەوان خۆشــكردووە پشكەكانیان 
لە بازاڕەكاندا بەرز بكەنەوە، ئەمەش هەڕەشــەیەكی 

ستراتیژییە لەسەر پەرەسەندنی پیشەسازیی نەوتی 
رووسیا".

روســنێفت گەورەترین كۆمپانیای بەرهەمهێنانی 
لــە كەمكردنــەوەی  بۆیــەش  نەوتــی رووســیایە، 
ئاســتی بەرهەمهێنانی نەوتی رووسیا پشكی شێری 
بەردەكەوێ، ئەو كۆمپانیایە بەهۆی رێككەوتنەكەی 
ئۆپێكەوە ئاســتی بەرهەمهێنانی لە 2019 تەنیا بە 

رێژەی 3 بۆ 4.5% بەرز دەبێتەوە.
لــە ســەرەتای  تەمــەن 58 ســاڵ،  ســێچین، 
نەوەتەكانــەوە لەگەڵ پوتیــن كار دەكات، واتە ئەو 

كاتەی ســەرۆكی ئێستای رووســیا لە سەرۆكایەتی 
شــارەوانیی ســانپیتەرزبورگ بەرپرس بوو، بۆیەش 
رۆڵــی بڕواپێكراوێكــی پوتیــن لــە كەرتــی نەوتی 
رووسیادا دەگێڕێ. سێچین هەمیشە گومانی هەبووە 
لەوەی ئۆپێك جارێكی دیكە بتوانێ بازاڕەكانی نەوت 
رێكبخاتەوە، بۆیەش دژی كەمكردنەوەی بەرهەمهێنان 

بووە.
لــە بەشــێكی دیكــەی نامەكــەی ســێچیندا بۆ 
سەرۆكی رووسیا، هاتووە "تەحەدای گەورەی بەردەم 
پیشەسازیی نێوخۆی رووسیا ئەوەیە پشكەكانی لە 

بازاڕەكانــی جیهان لەوەی ئێســتاش كەمتر ببنەوە، 
هەرچەنــد یەدەكی نەوتــی كواڵیتی بەرزمان هەیە و 

ژێرخان و ستافی پێویستیشمان لەبەردەستە".
ســعوودیە و ئۆپێــك لــە ســاڵی 2014ەوە لــە 
هەوڵدابوون قەناعەت بە رووسیا بهێنن بە هاوبەشی 
ئاســتی بەرهەمهێنانــی نەوت كەم بكەنــەوە. عەلی 
ســعوودیە،  وزەی  پێشــووی  وەزیــری  نعێمــی، 
لــە كتێبەكــەی خۆیــدا لــە ژێــر ناونیشــانی )لــە 
دەرەوەی بیابانــەوە( ئاشــكرای دەكات كە ســێچین 
لــە كۆبوونەوەكــەی 2014ی ڤیەننــا بــە وەزیرانی 

ئۆپێكی گوتووە رووســیا لەو پێگەیەدا نییە ئاستی 
بەرهەمهێنان كەمبكاتەوە.

بەگوێــرەی راپۆرتەكــەی )رۆیتــەرز(، نامەكەی 
سێچین رەنگدانەوەی ململانێیەكی سەختە لە كریملین 
لەســەر رێككەوتنەكەی رووســیا و ئۆپێك. یەكێك 
لەوانەی بە ســەختی پشــتگیری لــە رێككەوتنەكە 
و پابەندبوونــی رووســیا دەكات كریــل دیمیتریڤ، 
سەرۆكی سندووقی سامانی نیشتمانیی رووسیایە كە 
بە یەكێك لە داڕێژەرانی بیرۆكەی رێككەوتنی رووسیا 

و ئۆپێكیش دادەنرێ.
مانگی رابردوو دیمیتریڤ بە ئاژانسە بەریتانییەكەی 
راگەیاند كە هیچ هۆكارێك نییە بۆ ئەوەی رووســیا 
پشــت لە رێككەوتنەكــە بكات، چونكە بــۆ ئەوەی 
نەوتی ئەمریكا بشــكێ پێویســتە نرخی بەرمیلێك 
نەوت بۆ 40 دۆلار دابەزێ، بەڵام ئەمە زیانی گەورە 
بە ئابووریی رووســیا دەگەیەنێ كە نیوەی بودجەی 

ساڵانەی لەسەر داهاتی نەوت و غازە.
لــە  مانگــی حوزەیــران  لــە  رووســیا  ئەگــەر 
رێككەوتنەكە بكشــێتەوە، ســعوودیە ناچــار دەبێ 
بەشــی زۆری بــاری كەمكردنــەوەی بەرهەمهێنانی 
نەوت بگرێتە ئەستۆ، بەڵام ریاز پێشتریش جەختی 
لەوە كردووەتەوە كە وڵاتەكەی ئامادە نابێ بە تەنیا 
ئەمە بكات. شــكانی نرخەكانــی نەوتیش بە زیانی 
كۆمپانیاكانی بەرهەمهێنانی نەوتی لیتەی ئەمریكایە، 
چونكە دەرهێنانی ئەو جــۆرە نەوتە خەرجییەكەی 
زیاترە، بەڵام دابەزینی نرخەكان بەشێوەیەكی گشتی 

بە قازانجی ئابووریی فرەجۆری ئەمریكایە.

سێچین بۆ پوتین:

رێككەوتنی رووسیا 
و ئۆپێك تەنیا 

ئەمریكییەكان 
قازانجی لێدەكەن

هەناردەكردنی سەربەخۆی نەوت، حكومەتی هەرێمی كوردستانی كردووە بە یاریكەرێكی گەورە لە بازاڕی وزەی جیهانیدا )فۆتۆ: رووداو(

زنجیرە درامایەك لە هەولێر وێنەدەگیرێت
رووداو - هەولێر

زنجیرە درامایەكی كوردی بەناوی سەرابیش خەونە، لە هەولێر وێنەدەگیڕێت، كە لە دەرهێنانی بەكر مەعرووفە.
بەكر مەعرووف دەرهێنەری زنجیرە دراماكە بە )رووداو(ی راگەیاند :"زنجیرە درامای سەرابیش خەونە دەست بەوێنەگرتنی كراوە، كە لە چیرۆكی نووسەری 

دەشڵێت :"كۆمەڵێك كورد عەبدولڕەحمان فەرهادییە و لە سیناریۆی محەممەد جانۆ و دارشتنەوەی دیالۆگ خەلیل یابەیە". بەكر مەعرووف 
مۆنتاژكردنی لە ئەكتەرانی بەتوانای شــاری هەولێر بەشــداریان لەم زنجیرە درامایە كردووە، لە داهاتوویەكی نزیكدا دەســت  بە 

دەكرێت و دواتر لە چەند كەناڵێك نمایش دەكرێت".

هونەری

بە ناچاری بە زمانی توركی 
داو(قسە دەكەم

روو
ۆ: 

فۆت
( 

تەمەنم گەورە 
بووە و فێری كوردی 

نابم

كەمتەرخەمییەكی 
گەورەیە كە فێری 

كوردی نەبووم

زازاییەكان لە
میوزیك و گۆرانی زۆر 

دەوڵەمەندن

رووداو: بۆچــی تا ئێســتا ناتوانــی بە زمانی 
كوردی قسە بكەی؟

مەلیــس: ئێمەی نــەوەی ســاڵانی نەوەتەكان 
نەمانتوانــی فێری زمانی كوردی بین، چونكە ئەو 
كات گوشــاری زۆرمان لەســەر بوو، قســەمان بە 
زمانی كوردی نەدەكرد، چونكە قەدەغە بوو، بۆیە 
بەناچاری بە زمانی توركی قسە دەكەم. بەڕاستی 
كەمتەرخەمییەكی گەورەیە كە نەمتوانیوە زمانی 
دایكــم فێرببــم، بەڵام بەجدی هەوڵــدەدەم فێری 

كوردی ببم.
رووداو: بەڵام بە كوردی گۆرانی دەڵێی، بۆچی 

ناتوانی بە كوردی قسە بكەی؟
مەلیس: ئەمە كێشەیەكی گەورەیە بۆ من. ئەوە 
پەیوەندی بە منەوە نییە، چونكە زمانی كوردی لە 
توركیا پێشتر كێشەی هەبووە و قەدەغە كرابوو، 
من لە ســاڵی 1992 لەدایكبووم، ئەوكاتە لەڕووی 

سیاسییەوە بارودۆخ زۆر خراپ بوو.
رووداو: بۆچــی كە گەورە بــووی هەوڵت نەدا 

زمانی كوردی فێربی؟ 

خانمە گۆرانیبێژی كورد مەلیس پەرچەم دەمیر بۆ )رووداو(:

خانمــە گۆرانیبێــژی كــوردی باكووری 
كوردســتان مەلیــس پەرچــەم دەمیر، 
بــۆ دروســتكردنی بەڵگەفیلمێــك لە 
هەرێمــی كوردســتان بــوو. مەلیــس 
خەڵكی ئامەدی باكووری كوردســتانە، 
بــەڵام زمانی كــوردی نازانــێ و تەنیا 
دەتوانێ گۆرانی پــێ بڵێ، ئەمەش بۆ 
كە  دەگەڕێنێتەوە  قەدەغەكارییــە  ئەو 
پێشتر لەســەر زمانی كوردی هەبووە. 
مەلیس كــە تەمەنی 27 ســاڵ، بێهیوا 
بووە و دەڵێــت: "تازە تەمەنــم گەورە 

بووە و فێری كوردی نابم".

هەڤپەیڤین: هیوا سەڵاح
رووداو- هەولێر

مەلیس: ئێســتا گۆڕانكاریــی زۆر روویداوە بەڵام 
پێموایە درەنگە بۆ من، بەڵام بەدڵنیاییەوە دەمەوێت 
فێری زمانی كــوردی بم، چونكە ئەوە زمانی دایكی 
منە و ئەگەر بە كوردی قســە بكەم كارەكانم باشتر 

دەگەن.
رووداو: دەمێكە لە باشووری كوردستان دەگوترێ 
هونەرمەنــد بە هونەرەكــەی ناژیت، ئایا لە باكووری 

كوردستان وایە؟
مەلیس: بارودۆخەكە لە توركیا جیاوازە، هەڵبەتە 
ئەگــەر بتەوێت هونەرێكی بازاڕی پێشــكەش بكەی 
ئــەوە پارەیەكی زۆر قازانج دەكەی، بەڵام هونەرێكی 
باش پێشــكەش ناكەی، ئەگــەر هونەرێكی جوان و 
ئاســتبەرزیش پێشــكەش بكەی، ئــەوە هونەرەكە 

ناتژیێنێ.
رووداو: چەنــد رۆژێك بوو لــە هەولێر بوویت، چ 

شتێك زۆر سەرنجی راكێشای؟
مەلیــس: ئــەو گەرموگوڕیەی خەڵكــی ئێرە زۆر 
ســەرنجی راكێشام. هەر كەسێكم دەبینی دەیویست 
هاوكاریم بكات بەبێ ئەوەی من بناســن، بەتایبەتی 
لەكاتــی وێنەگرتنی بەڵگەفیلمەكــە، هەموو خەڵك 
دەهاتــن دەیانگــوت ئێمە چۆن خزمەتتــان بكەین، 

ئەمەش زۆر شادی كردم.
رووداو: لــە باكــووری كوردســتان زۆر گرنگی بە 
لاوك و دەنگبێژی دەدرێت، بۆچی تاوەكو ئێستا هیچ 

لاوكێكت نییە؟
مەلیس: گوتنــی لاوك دەنگێكی بەرز و تۆنێكی 
تایبەتی دەوێت، من تاوەكو ئێستا نەمتوانیوە لاوك 
بڵێم، چونكە ئەگەر لاوك بڵێی دەبێ زۆر شــارەزای 
زمانی كوردی بیت و تۆنی دەنگت بەرز بێت، ئەمەش 

بۆ من زەحمەتە.
رووداو: هونــەری میوزیك و گۆرانی زازاییەكان لە 

چ ئاستێكدایە؟

مەلیــس: زازایی ئەدەبیاتێكی زۆر تایبەتی هەیە، 
زازاییــەكان ســوودیان لــە میوزیكــی عەلەوییەكان 
وەرگرتووە. زۆر شەیدای ئامێری باغلەمەن، تەنانەت 
لە بۆنە ئاینییەكانیش باغلەمە بەكاردەهێنن، بۆیە لە 

میوزیك و گۆرانی زۆر دەوڵەمەندن.
رووداو: ئەی ئاستی هونەر لە باكووری كوردستان 

چۆنە؟ سیاسەت كاریگەری لەسەر هەبووە؟
مەلیس: بەداخەوە ئەمە كێشەیەكی زۆر گەورەیە 
بۆ ئێمە، ساڵانێكی درێژ بەهۆی سیاسەتەوە گۆرانی 
بە زمانی كوردی قەدەغە كرا، بەڵام ئێســتا كەمێك 
گۆڕانكاری روویداوە، ئەمە كاریگەری لەسەر ئێمەش 
دروســتكردووە. ئــەم كێشــەیە فێــری كردین ئەمە 
شــتێكی هەڵەیــە، پێویســتە من بتوانم بــە هەموو 
زمانێــك گۆرانــی بڵێم، چونكە ئێســتا ســەردەمی 
میوزیك و گۆرانی جیهانییە. لەم چەند ساڵەی دوایی 
رەوشەكە باشــترە بووە، ئێستا دەتوانین بە ئازادی 

گۆرانیی كوردی بڵێین.
رووداو: لــە توركیا تا چەنــد گرنگی بە هونەری 

میللی دەدرێت؟
مەلیس: هونەری میللی توركی زیاتر بەشــێوازی 
مقامات دەگوترێ كە لە سەردەمی عوسمانییەكانەوە 
دەستیپێكردووە، بە ئامێرەكانی جەمبووش و قانوون 
و عوود و نەی پێشــكەش دەكرا، ئێســتا لە توركیا 

زیاتر گرنگی بە هونەری میللی دەدرێت.
رووداو: دەگوترێ ئیســتانبووڵ ناوەندی هونەر و 

میوزیكی توركیایە، ئەمە چەند راستە؟
مەلیــس: بەڕاســتی وایــە، ناوەنــدی میوزیــك 
ئیســتەنبووڵە، بۆچــی؟ چونكە تــەواوی چالاكییە 
هونەرییەكان لەوێ كۆبوونەتەوە، ژەنیارە باشــەكان 
و گرووپە میوزیكییــەكان لەوێن، ئەمەش كاریگەری 
راســتەوخۆی لەســەر بووژانەوەی هونەر لەم شــارە 
هەبــووە. من ئەگــەر هەر لــە دیاربەكــر بوومایە و 

نەچووبامە ئیســتانبووڵ ئێستا ئەو شــارەزاییەم لە 
میوزیكدا نەدەبوو.

رووداو: چ ئامێریكی میوزیك دەژەنیت؟
مەلیــس: من زۆر لە مێژە ئامێری ســاز دەژەنم، 
دواتریش ئامێری پیانۆ لە كۆنســەرفاتوا فێری بووم 
كە زۆر هاوكاریم دەكات بۆ گۆرانیگوتن، بەڵام زیاتر 
ئامێری ســاز لە دڵی من نزیكترە و حەز بە ژەنینی 

دەكەم.
رووداو: جگە لە میوزیك حەز بە چ بوارێكی دیكە 

دەكەی؟
لەگــەڵ  مەلیــس: زۆر سەرســامی ســینەمام، 
ئەوەشــدا زۆر زۆر حەزم لە سەمایە، خۆم چوومەتە 

چەند كۆرســێكی فێربوونی سەما، حەزم لە سەمای 
یۆنانییــە، جگــە لــەوەش زۆر بــە وردی لــە بواری 
ئەدەبــدا دەخوێنمەوە، چونكە پێموایە ئەوە بناغەی 
دروســتبوونی مرۆڤە، دەبێــت هونەرمەند گرنگی بە 
هەمــوو بوارەكانی ژیان بــدات بۆ ئەوەی بناغەیەكی 

پتەوی هەبێت.

ناتوانم لاوك بڵێم

زۆر حەزم لە سەمای 
یۆنانییە

دەســتی  كــەی  و  چییــە  پڕۆژەكــەت  رووداو: 
پێدەكەیت؟

میریان تاهیر: دەستم بە پڕۆژەكەم كردووە، بریتییە 
لە دانانی سندووقی كۆمەك و هاوكاری لە چوار شوێن 
لە شاری سلێمانی، هاووڵاتیان دەتوانن لە رێگەی ئەو 
سندووقەوە ئەوەندی حەزیان لێیە و دەتوانن كۆمەك 
و هاوكاری دابنێن، ئێســتا سندووقەكان دانراون، هەر 
كەسێك مەبەستیەتی لە رێگەی ئەو پڕۆژەیەی منەوە 
هاوكاری بگەیەنێتە ئەو كەســانەی كە پێویســتیانە، 

میریان پڕۆژەی
"چەینج لایف" 
رادەگەیەنێت

میریان تاهیر ئاغا بۆ )رووداو(:

دەمەوێت لە رێگەی "چەینج لایفەوە" 
هاوكاری زۆرترین كەس بكەم

یەكێـــك بوو لـــە بەربژێرەكانی شـــاجوانی 2018ی كوردســـتان، 

چانســـی گـــەورەی لە سۆشـــیال میدیا هەبـــوو، بە جۆرێـــك كە لە 

هەمـــوو بەربژێرەكانـــی دیكە زیاتر لـــە رێگەی سۆشـــیال میدیاوە 

ناوبانگـــی پەیـــدا كـــرد، میریـــان تاهیر كـــە ئەندازیارە، ناســـناوی 

هاوەڵی دووەمی شـــاجوانی كوردســـتانی پێبەخشـــرا، ئێســـتا لە 

شـــاری ســـلێمانی دەســـتیكردووە بە پڕۆژەكانی، یەكەمین پڕۆژەی 

بریتییـــە لە دانانی ســـندووقی كۆكردنـــەوەی كۆمـــەك و هاوكاری 

لێژنەیەكیـــش  و بەســـاڵاچووان،  بێسەرپەرشـــت  منداڵانـــی  بـــۆ 

سەرپەرشـــتی كۆكردنەوەی داهاتەكە و دابەشـــكردنی دەكات.

هەڤپەیڤین: دەرباز یونس

رووداو- هەولێر

دەتوانن پارە بخەنە نێو سندووقەكەوە.
رووداو: كێن ئەوانەی كە لە پڕۆژەكەت سوودمەند 

دەبن؟
بێسەرپەرشــت،  منداڵانــی  تاهیــر:  میریــان 
بەســاڵاچووان، هەروەهــا هــەر كەســێكی دیكــە كە 
پێویستی بە كۆمەك و هاوكاری هەبێت لەم پڕۆژەیەی 

من سوودمەند دەبێ.
رووداو: میكانیزمــی كۆكردنــەوەی داهاتەكــە و 

دابەشكردنی چۆنە؟
میریــان تاهیر: من بــۆ ئەم پڕۆژەیــە رەزامەندی 
و مۆڵەتــم لــە پارێــزگای ســلێمانی وەرگرتــووە، 
خۆشــبەختانە پارێزگاری ســلێمانی لە دانانی یەكەم 
سندووق ئامادەبوو، ئەوان ئامادەیی خۆیان بۆ هەموو 
هاوكارییەك دەربڕی، سوپاســیان دەكەم، لێژنەیەكی 
تایبەت سەرپەرشتی داهاتەكە دەكات، هەر لە رێگەی 
لێژنەیەكیش داهاتەكە دابەش دەكرێت، واتە من وەك 
هاوەڵی دووەمی شــاجوان نزیكــی داهاتەكە ناكەوم، 

بەڵام چاودێریی دابەشكردنەكەی دەكەم.
رووداو: ئەو كەسانەی كە لە دەرەوەی كوردستانن 
و دەســتیان ناگاتــە ســندووقەكان و ناتوانن پارەی 

تێبكەن، چۆن بەشداری پڕۆژەكەت بن؟
میریان تاهیر: بۆ ئەو كەسانە بە نیازم حیسابێكی 
بانكــی بكەمەوە كە بەهەمانشــێوە لەژێــر چاودێریی 

لێژنەیەك بێت، هەر كەسێك لە دەرەوەی كوردستان 
بێت لە رێگەی ئەم حیســاب بانكییەوە ئەو بڕەی كە 
مەبەســتیەتی دایبنێت، بۆ ئەوەی لەگەڵ داهاتی نێو 

سندووقەكان پێكەوە دابەش بكرێن.
رووداو: خەڵكی دەرەوەی كوردستان پەیوەندییان 

پێوەكردووی بۆ ئەوەی هاوكاری پڕۆژەكەت بكەن؟
میریان تاهیر: بەڵێ پەیوەندییان كردووە.

رووداو: چاوەڕێ دەكەیت چەند داهات كۆبكەیتەوە؟
میریــان تاهیــر: نازانــم، ئــەوەی لە دەســت من 
هاتــووە ئەوەیە كە پڕۆژەكە رابگەیەنم، ســوپاس بۆ 
خوا پێشــوازی خەڵكیش پێشــوازییەكی باش بووە، 
ژمارەیەكی زۆر لە كەسایەتی ناسراویش پشتگیرییان 
كردووە، ئەوی دیكە دەكەوێتە ســەر خەڵك تا چەند 

بەدەم پڕۆژەكە و هاوكاریكردنی خەڵكییەوە دێن.
رووداو: بۆچی لەگەڵ شاجوانی كوردستان پێكەوە 

پڕۆژەكەتان رانەگەیاند؟
میریــان تاهیر: چونكە لەو كاتەدا ســانا خان كە 
شاجوانی كوردســتانە لە كوردستان نەبوو، هەروەها 
هاوەڵــی یەكەمــی شــاجوان لە هەولێــرە، منیش لە 

سلێمانی بووم.
رووداو: ئامادەی لە پڕۆژەیەكدا لەگەڵ شــاجوانی 

كوردستان پێكەوە كار بكەن؟
میریان تاهیر: بەڵێ ئامــادەم بۆ هەر پڕۆژەیەكی 
خێرخوازی و باش لەگەڵ شاجوانی كوردستان پێكەوە 

كار بكەین.

رووداو: بەشــێك لــە خەڵكــی پێیانوابــوو تۆ 
ناســناوی شــاجوانی كوردســتان دەبەیتەوە، تۆ 

پێتوایە سانا شایەنی ناسناوەكە بوو؟
میریان تاهیر: بەڵێ بە دڵنیاییەوە، من شانازی 

بە شاجوانی كوردستانەوە دەكەم.
رووداو: بە بەكارهێنانی وشەی "چێنج كەڵەر" و 
چەند وشەیەكی دیكە بەناوبانگ بوویت، ئێستاش 

هەر ئەو وشەیە بەكاردەهێنی؟
میریان تاهیر: بەڵێ، ئەوە نییە پڕۆژەكەم لەژێر 
ناوی "چەینج لایف" راگەیاندووە، من شــانازی بەو 

وشەیە دەكەم.
رووداو: جگــە لــە پڕۆژەكانــت وەك هاوەڵــی 

دووەمی شاجوان خەریكی چیت؟
میریــان تاهیر: من ئەندازیاریــم تەواو كردووە، 

خەریكی كاری ئەندازیاریم.

جگە لە پڕۆژەكانم وەك شاجوان 
كاری ئەندازیاری دەكەم

شانازی بە وشەی 
"چەینج كەڵەر" دەكەم

ئامادەم بەشداری 
پڕۆژە خێرخوازییەكانی 

شاجوان بكەم

سندووقی كۆكردنەوەی هاوكاریم لە چوار 
شوێنی سلێمانی داناوە

رووسیا 27 منداڵی ئافرەتانی رووسی لە عێراقەوە دەباتەوەژنان
رووداو - هەولێر

حكومەتی رووسیا 27 منداڵی ئافرەتانی رووسی تۆمەتبار بەوەی كە داعش بوون لە عێراقەوە گەڕاندەوە وڵاتەكەی. سەرچاوەیەكی دیبلۆماسی لە وەزارەتی 
دەرەوەی رووسیا رایگەیاند: "27 منداڵی رووسی لە بەغداوە گەڕێندرانەوە مۆسكۆ". بەپێی هەمان سەرچاوە، ئەو منداڵانەی كە گەڕێندرانەوە مۆسكۆ، باوكیان 

لە سێ ساڵی جەنگی نێوان هێزە عێراقییەكان و داعشدا كوژراون و هەندێك لەو منداڵانەش دایكیان لە عێراق بە تۆمەتی ئەندامبوون لە داعش دەستبەسەرن. 
لە سەرەتای مانگی رابردوودا كۆشكی سەرۆكایەتی رووسیا رایگەیاند، 115 منداڵی رووسی كە تەمەنیان لە خوار 10 ساڵە و 8 منداڵ كە تەمەنیان لە نێوان 11 

بۆ 17 ساڵە لە عێراق ماون.

تریسكە شێرزاد
رووداو – هەولێر

عەیشــان لەوە بێئومێد دەبێ كە باوكی رازی 
ببێ شــوو بە خۆشەویســتەكەی بكات، بۆیە بە 
دەمانچــەی باوكی گوللەیەك لە خــۆی دەدات و 
خۆی دەكوژێ. رۆژێك دواتریش باوكی عەیشــان 
لــە خەفەتــی كچەكــەی، جەڵتە لێــی دەدات و 

دەمرێ.
رۆژی 2019/2/3 كچێكی تەمەن 20 ســاڵ، 
بەنــاوی عەیشــان عەلــی دانیشــتووی كەمپــی 
كەبەرتوو لە قەزای ســێمێلی سەر بە دهۆك، بە 
دەمانچەی باوكی، خۆی كوشت. عەیشان خەڵكی 
گوندی بارای باكووری چیای شنگال بوو، لەدوای 
پەلاماری داعش بۆ سەر شنگال لە ئابی 2014، 

ئاوارە بوون.
بەڕێوەبــەری  جێگــری  ســلێمان،  كــەرەم 
كەمپــی كەبەرتوو بــە )رووداو(ی گوت: "باوكی 
كچەكــە رازی نەبــوو شــوو بەو كــوڕە بكات كە 
خۆشیدەویســت، بۆیــە خۆی كوشــت". كەرەم 
گوتیشی: "رۆژێك دوای رووداوەكە، باوكی كچەكە 
لە خەفەتی كچەكەی تووشــی جەڵتەی دڵ هات 

و مرد".
داوی خۆشەویســتیی  كەوتبــووە  عەیشــان 
كوڕێك. كوڕەكە هاتە خوازبێنی عەیشان، بەڵام 
كەســوكارەكەی رازی نەبــوون، بۆیە بە یەكەوە 
هەڵدێن. دوای چوار مانگ عەیشان دەگەڕێتەوە، 
بەڵام دیسان باوكی رازی نابێ عەیشان شوو بەو 

كوڕە بكات.
)س( كە كەسێكی نزیكی خێزانی عەیشانە، 
بــە )رووداو(ی گــوت :"ئەو كچە شــەش مانگ 
لەمەوبــەر پەیوەندی لەگەڵ كوڕێكــی دەرەوەی 
كەمــپ دانابوو، ئەوان بڕیاریان دا هاوســەرگیری 
بكەن، بەڵام كەسوكاری عەیشان رازی نەبوون".

بــە گوتــەی )س(، ئەو كــوڕە چەند جارێك 
هاتبــووە خوازبێنی عەیشــان، بــەڵام دوایینجار 
باوكی عەیشــان پێیگــوت "من هیچ كچێكم نییە 

شوو بكات، جارێكی دیكە نەیەنەوە ماڵەكەم".
عەیشــان بێهیوا دەبێ لــە رازیكردنی باوكی، 
بۆیــە لەگــەڵ خۆشەویســتەكەی بڕیــار دەدەن 
هەڵبێــن. چوار مانگ لەمەوبــەر كە خێزانەكەی 
لــە شــیرینی خــەودا بــوون، عەیشــان لەگەڵ 

خۆشەویستەكەی هەڵاتن.
)س( گوتــی: "دوای ئــەوەی عەیشــان لــە 

ماڵــەوە هەڵات، خێزانەكــەی زۆر بەدوایدا گەڕان 
و نەیاندۆزییــەوە. دواتر ئاشــكرا بوو كە لەگەڵ 
ئــەو كــوڕە رایكــردووە، عەیشــان چــوار مانگ 
لەگــەڵ خۆشەویســتەكەی مایــەوە، لــە نــاكاو 
رۆژێك گەڕایەوە بۆ كەمپ، خێزانەكەی باوەڕیان 

نەدەكرد، بۆ رۆیشت و بۆچی گەڕایەوە".
عەیشان كە دەگەڕێتەوە كەمپەكە، بە دایكی و 
باوكی دەڵێت بۆیە گەڕاوەتەوە، چونكە دەیەوێت 
ئــەوان رازی ببن شــوو بەو كوڕە بــكات. )س( 
گوتی: "دوای گەڕانەوەی عەیشــان بۆ كەمپەكە. 
كەســوكاری كوڕەكە دیســان هاتنەوە خوازبێنی 
عەیشــان، بەڵام دیســان باوكی عەیشــان رازی 

نەبوو".
هــەوڵ  زۆر  و خۆشەویســتەكەی  عەیشــان 
دەدەن دووبارە ســەری خۆیــان هەڵبگرن، بەڵام 
ئەمجارەیــان وەكــو جاری یەكەم ئاســان نابێ، 
چونكە عەیشان لەژێر چاودێریی باوكیدا بوو، بۆ 
خولەكێكیش نەیدەهێشــت بــە تەنیا بێ، ئەگەر 
خۆی چاوی لەسەر نەبووایە، داوای لە كوڕەكانی 
یان هاوژینەكەی دەكرد چاویان لەسەربێ، نەوەك 

دووبارە رابكات.
خۆشەویســتەكەی عەیشــان، چەنــد كــەس 

دەنێــرێ بــۆ لای باوكــی عەیشــان، بــۆ ئەوەی 
قەناعەتــی پــێ بهێنن، بــەڵام ســوودی نابێ و 
پێیاندەڵــێ ئەگەر كچەكەم 10 جــاری دیكەش 
لەگــەڵ ئەو كــوڕە رابــكات، رازی نابم شــووی 

پێبكات.
كاتێك عەیشان بێ ئومێد دەبێ لە گەیشتن بە 
خۆشەویســتەكەی، دەیەوێ دوا پەردەی شانۆی 
ژیانــی دابداتەوە. وەك )س( گوتی :"عەیشــان 
هیــچ رێگەچارەیەكی بۆ نەمابووەوە دوای ئەوەی 
زانی باوكی ناهێڵێت شــوو بە خۆشەویستەكەی 
بــكات، دەمانچەكــەی باوكی دەدۆزێتــەوە و بە 

گوللەیەك كۆتایی بە ژیانی خۆی دێنێ".
لە كاتی رووداوەكەدا كەسوكارەكەی عەیشان 
لە دەرەوەی خێوەتەكە بوون، كاتێك گوێیان لە 
دەنگــی تەقەكە دەبێ دەچنــە ژوورەوە، دەبینن 

عەیشان لەسەر زەوی كەوتووە.
)س( پێیوایــە كاتێــك باوكی عەیشــان ئەو 
دیمەنــەی بینیــوە زۆر پەشــیمان بووەتەوە كە 
رێگری لەوە كردووە مرازی كچەكەی حاسڵ ببێ، 
هــەر بۆیە رۆژێــك دوای رووداوەكە لە خەفەتان 

جەڵتەی دڵ لێی دەدات و دەمرێ.

رۆژێك پاش خۆكوشتنی 
كچەكەی بە جەڵتەی دڵ دەمرێ

مێردەكەی جێیهێشت و كەوتە ناو 
باندێكی مادەی هۆشبەر

دیمەن بورهان
رووداو - هەولێر

تەمەنی 19 ساڵە و تا ئێستا دوو جار شووی 
كــردووە، جــاری یەكەمیان 12 ســاڵان بووە كە 
شــووی كــردووە، دوای مردنی دایكــی، باوكی بە 
مێــردی داوە، دواتــر خۆی لە باوەشــی باندێكی 

بازرگانیكردن بە ماددەی هۆشبەردا دۆزییەوە.
رۆژی 2019/1/21 پۆلیــس باندێكی بازرگانی 
بە ماددەی هۆشبەریان دەستگیر كرد، یەكێك لە 
ئەندامانی باندەكە ئافرەتێك بوو بەناوی )س.م( 
كە خەڵكی كەركووكە و ماوەی چوار ساڵە لەگەڵ 

خوشك و براكانی لە هەولێر دەژین.
رائید هۆگر عەزیز، گوتەبێژی پۆلیسی هەولێر 
بە )رووداو(ی گوت: "دوای بەدواداچوونی بنكەی 
پۆلیسی كەسنەزان، باندێكی بازرگانی بە مادەی 
هۆشبەریان دەستگیر كرد كە پێكهاتبوون لە ژنێك 
و دوو پیاو، دەركەوت ئەو كچە كاری لەشفرۆشی 
دەكات و لەگەڵ ئەم دوو گەنجە مادەی هۆشــبەر 

بەكاردەهێنن".
)س( لــە پۆلــی پێنجی ســەرەتایی بووە كە 
یەكەمجــار بــە شــوویان داوە "تەمەنم 12 ســاڵ 
بوو نەمزانی شووكردن چییە، رۆژێك مەلایەكیان 

هێنایە ماڵــەوە و لە كوڕێك مارەیان كردم، بەڵام 
دادگا بەهــۆی ئــەوەی زۆر منــداڵ بــووم مارەی 

نەكردم".
بــەڵام تەنیــا چوار ســاڵ لــەلای هاوژینەكەی 
مایەوە و لێی جیابووەوە "زۆر خراپ بوو لەگەڵم و 

لێی دەدام، بۆیە لێی جیابوومەوە". 
تاوەكــو باوكیــان لە ژیانــدا مابــوو، )س( و 
خوشكەكەی و دوو براكەی هیچ كێشەیان نەبوو، 
بــەڵام دوای مردنی باوكیــان، بێكەس بوون. ئەو 
ژنە دەڵێت "باوكمان حەوت ســاڵ لەمەوبەر مرد، 
گوزەرانمــان زۆر خراپ بوو، دوو ســاڵ لەمەوبەر 
هاتینە هەولێر، براكانــم بچووك بوون، بەناچاری 

من و خوشكەكەم دەستمان بە كاركردن كرد".
)س( و خوشــكەكەی لە كافتریاكانی هەولێر 
كاریــان دەكرد. ئەو دەڵێت: "رۆژانەی هەریەكمان 
25 هــەزار دینار بــوو، بەڵام دواتر خوشــكەكەم 
شووی كرد، ئیدی بەخێوكردنی دوو براكەم كەوتە 

ئەستۆی من".
دووبــارە  ســاڵی   17 تەمەنــی  لــە  )س( 
هاوسەرگیری دەكاتەوە "لە كافتریا كوڕێكم ناسی، 
بە قســەی خۆی وەرگێڕ بوو، ئەو پێشــتر ژنێكی 
ئەوروپی هەبوو، بەڵام كەسێكی مەشروبخۆر بوو، 
منیشــی ئاڵوودە كرد، زۆربەی شەوان دەچوو بۆ 

یانە، هەندێكجار منیشی لەگەڵ خۆی دەبرد".
)س( شەش مانگ لەمەوبەر بوو بە دایك، بەڵام 
هاوژینەكەی جێیهێشت. دەڵێت: "هاوژینەكەم چوو 
بۆ ئەوروپا و دیپۆرتكرایەوە، بەڵام نەگەڕایەوە لای 
ئێمە. ئێستا خۆی ون كردووە و نازانم لە كوێیە".
)س( تێكــەڵ بــە باندێــك دەبــێ كــە رۆژی 
21ی مانگــی رابــردوو لــە ناحیــەی كەســنەزان 
دەســتگیركران. )س( باســی ناسینی ئەو گروپە 
دەكات و دەڵێــت: "لەڕێگەی هاوڕێیەكی كچمەوە 
)ف(م ناســی كە شــوفێری تاكســی بــوو، ئەو 
بەیانییە بەدوامدا هات چووین نانی بەیانی بخۆین، 
دواتــر كوڕێك بەنــاوی )ه( پەیوەنــدی بە )ف( 
وە كــرد و گوتــی وەرە بۆ ماڵەكەم ئیشــم پێتە. 
چوویــن و دوای نزیكــەی 20 خولــەك پۆلیس لە 
دەرگای دا، )ف( دەرگاكەی كردەوە، پۆلیسەكان 
پرسیاری )ه(یان كرد، ئەویش گوتی لە ماڵ نییە. 
پۆلیســەكان گوتیان ماڵەكە دەپشــكنین، بەڵام 
)ه( رایكرد كڵاشــینكۆفێكی هێنا و لە سەربانی 
ماڵەكەوە تەقەی لە پۆلیسەكان كرد، ئەو هەڵات و 

ئێمەش دەستگیركراین".
پۆلیــس لە نێــو ئۆتۆمبێلەكەی )ف(دا ســێ 
دەمانچە و هەندێك مادەی هۆشــبەری دۆزییەوە. 
)س( بە )رووداو(ی گوت "نەمزانی )ه( بازرگانی 

ماددەی هۆشبەرە، دەمانچەكانیش هی هاوڕێكانم 
بوون".

)د( تەمەن 21 ســاڵ، لەگــەڵ )ف( و )س( 
دەســتگیركران. )د( بــرای )ه(، بــە )رووداو(ی 
گــوت :"دایكم لە ژیاندا نەماوە، باوكیشــم ژنێكی 
دیكــەی هێناوە و حاشــای لە ئێمــە كردووە، من 
لەگەڵ براكەم دەژیام، ئەو تریاكی بەكاردەهێنا و 

بازرگانی پێوە دەكرد". 
بەپێی ئاماری بەڕێوەبەرایەتی چاكسازییەكان، 
ئێســتا 30 ئافرەت لەســەر مادەی هۆشــبەر لە 
گرتووخانەكاندان لەوانەش: 10 ژن لە چاكسازیی 
ئافرەتانی سلێمانی، دوو سزادراو و 14 راگیراو لە 
چاكســازی ئافرەتانی هەولێر، دوو سزادراو و دوو 

راگیراویش لە چاكسازیی ئافرەتانی دهۆك.
ســەرچاوەیەكی ئەمنــی بــە )رووداو(ی گوت 
"بەداخــەوە خەریكە مادەی هۆشــبەر لــە زانكۆ 
ئامادەییەكانیــش  تەنانــەت  و  پەیمانــگاكان  و 
بڵاودەبێتــەوە، بەڵام بەهــۆی خەتەری بابەتەكە، 

كەس باسی ناكات". 
گوتیشی: "هەندێك لەو ئێرانیانەی بۆ كاركردن 
هاتوونەتــە هەرێمــی كوردســتان، ســەرچاوەی 

سەرەكی بڵاوكردنەوەی ماددەی هۆشبەرن".

باوكی عەیشان نەیهێشت شوو بە خۆشەویستەكەی بكات، بۆیە خۆی كوشت

بووكێكی شەش رۆژە
لەسەر ئەوەی خەتەنەكراوە تەڵاق دەدرێ

دیمەن بورهان
رووداو – هەولێر

چــرا لــە ســووچێكی هۆڵەكەدا ســەری شــۆڕ 
كردبــووەوە، وەك ئەوەی تاوانێكی كردبێ و بە زۆر 
پەلكێشی دادگا كرابێ، دایكی دەیكێشا بە سینگی 
خۆیــدا و دەیگــوت: "ئاخر زەمانە، حەیــا نەماوە، 
ئەگینا مەعقولە بووكی شــەش رۆژە تەڵاق بدرێ". 
كامەرانی تازە زاواش هاواری بەسەر كەسوكارەكەیدا 
دەكرد "من مافی خۆمە، ژنی خەتەنەكراوم ناوێ".

چرا، تەمەن 24 ســاڵ، دوای تەواوكردنی پۆلی 
ســێی ناوەندی، باوكــی لە قوتابخانــە دەیهێنێتە 
دەرەوە. چــرا خۆی فێری بەرگدروویی دەكات. هەر 
بەهــۆی كارەكەیەوە، یەكێك لە موشــتەرییەكانی، 
خوازبێنی چرا دەكات بۆ براكەی، كە 11 ساڵ بوو 

لە بەریتانیا دەژیا.
چرا بە شــەرمەوە قســەی بــۆ )رووداو( كرد و 
گوتی: "حەزم دەكرد ببم بە مامۆســتا، بەڵام لەنێو 
بنەماڵەی ئێمە ناهێڵن كچ بچێتە زانكۆ و پەیمانگا، 
پێیانوایــە ئەگەر كــچ بوو بە مووچەخــۆر ناتوانێ 

خزمەتی مێردەكەی بكات".
چرا لە دیسەمبەری 2018 لە كامەران مارە كرا، 
سەرەتای مانگی رابردووش گوازرایەوە. تەنیا شەش 
رۆژ لە مانگی هەنگوینییان بەڕێكردبوو، مێردەكەی 
لەســەر ئەوەی كــە خەتەنەكراوە، یەكســەر داوای 

جیابوونەوەی كرد.
چــرا باســی ئــەو شــەوە دەكات و دەڵێــت: 
"چەرچــەف و ســەرینەكەی فڕێدایــە ســەر زەوی 
و گوتــی تۆ منــت هەڵخەڵەتانــدووە، چۆن بەمنت 
نەوتووە خەتەنەكراوی، لەخێزانی مندا ئەم كولتوورە 
دواكەوتــووە نییــە، تەنانــەت نەنكیشــم خەتەنــە 

نەكراوە."
بە گوتەی چرا، خێزانەكەی كامەران زۆر لەبەری 
پاڕاونەتەوە، بەڵام سوودی نەبووە و چووەتە دادگا 
سكاڵای جیابوونەوەی تۆمار كردووە. چرا چاوەڕێی 
هەفتیانــەی كــردووە، بــەڵام لــە شەشــەم رۆژدا 
خەزووری لەبەردەرگای ماڵی باوكی دایدەدەنێ و بە 
چرا دەڵێت "لەبەر ئەو كارەی كوڕەكەم، رووم نایەت 

بێمە ژوورەوە".
كاتێــك چــرا دەچێتــە ژوورەوە، خێزانەكــەی 

دەحەپەســێن. چرا دەڵێت: "كە دایكمم بینی، 18 
ســاڵ لەمەوبەرم هاتەوە یاد، كاتێك لەنێو كانتۆردا 
خۆم شــاردبووەوە، منیان دۆزییەوە و خســتمیانە 
بەردەستی پوورە بەلقیس، منیش هێندە ترسابووم، 
بەهیچ رانەوەستام و زۆر دەجوڵام، بەو هۆیەوە زیاتر 
لەو بەشــەی بڕی كە دەبوو بیبڕێ. وەك بوركانێك 
بەڕووی دایكمدا تەقیمەوە و هاوارم كرد ئەوە باجی 

خەتەنەكردنم دا و تەڵاق درام".
چاوەڕێــی  بــووە،  نائومێــد  تــەواو  چــرا 
پەشــیمانبوونەوەی كامەرانیــش نــاكات "ئەگــەر 
كامەرانیش پەشــیمان بێتەوە من ناگەڕێمەوە لای، 
چونكە شكۆی شــكاندم، هەموو خەڵك پێمدەڵێن 

لەسەر خەتەنە تەڵاق دراوە".
دایكی چرا بە هاوارەوە دەیگوت: "من نەمبینیوە 
ژن لەســەر خەتەنــە تەڵاق درابێــت، ئاخرزەمانە و 
شــەرم و حەیا نەماوە، خۆ تەنیا كچی من خەتەنە 
نەكــراوە، چــی بكەین، ســەردەمی ئێمــە خەنەتە 

نەكردن عەیب بوو".
كامەران پێیوایە بەو كارەی دەیەوێ بەرەنگاری 
خەتەنەكــردن ببێتــەوە. ئــەو گوتــی "دەبێت بەم 

جۆرە بەرەنگاری ئەقڵیەتی كۆن ببینەوە تا چیدی 
پیاویش بەهۆی ســاردیی ژنەكانیــان حەزەكانیان 
كــپ نەكــەن، هیچ پیاوێك داوا لــە ژنەكەی ناكات 
كچەكەی خەتەنە بكات، ئەوە ژنە ئازاری ژن دەدات 

و كەمئەندامی دەكات".
لــە كوردســتان چەنــد رێكخراوێكــی ناوخۆیی 
و بیانی كار لەســەر نەهێشــتنی خەتەنە دەكەن، 
دیارترینیان رێكخراوی وادی ئەڵمانییە. بەرپرسێكی 
رێكخراوەكە بە )رووداو(ی گوت: "خەریكە دیاردەی 
خەتەنە لە كوردســتان نامێنێ، مەگەر لە شــوێنە 
دوورەدەســتەكان، ئەویش بە نهێنی دەكرێ، بەڵام 
بەداخەوە بە دەیان كچ باجی بیســت ســاڵ بەرەو 

سەرەوەی سەردەمی خەتەنەكردن دەدەن".
ئــەو نموونــەی بە ئافرەتێكی تەمەن 57 ســاڵ 
هێنایــەوە كە بەهۆی خەتەنەكردنییەوە تا ئێســتا 
شــووی نەكردووە "ئەو ئافرەتە كە تەمەنی 7 ساڵ 
بــووە، ویســتوویانە خەتەنەی بكەن، بــەڵام لەبەر 
دەســتی دایكی رایكردووە، پاشــان كوڕانی ئاوایی 
دوای كەوتوون و گرتوویانە، ئیدی لەو كاتەوە رقی 
لە رەگەزی بەرامبەر دەبێتەوە و ئامادە نییە شــوو 

بكات".
ئــاری رەفیــق، یاریــدەدەری بەڕێوەبــەری 
بەرەنگاربوونــەوەی توندوتیــژی دژی ژنــان، 
دەڵێــت "لــەدوای ســاڵی 2011 تا ئێســتا 
یەك ئافرەت لەســەر خەتەنە سكاڵای تۆمار 
نەكــردووە، دەتوانم بڵێم خەتەنــە نەماوە، 
ئەگەریــش هەبــێ، زۆر بە نهێنــی دەكرێ، 

بــەڵام ئەوانەی پێشــتر خەتەنەكــراون، 
ئێستا باجەكەی دەدەن، كەیسمان 

بەهــۆی خەتەنــەوە  لایــە 
جیابوونەتەوە".



13
ژمارە ) 542 ( - دووشەممە  2019/2/11

لە هەولێر پیاوێكی تەمەن 50 ساڵ كوژراكۆمەڵایەتی
رووداو - هەولێر

شەوی 2019/2/9 پیاوێكی تەمەن 50 ساڵ لە نزیك ماڵەكەی خۆی دەسترێژی گوللەی لێكرا و كوژرا، بكوژەكەش هێشتا دەستگیرنەكراوە. هۆگر عەزیز، گوتەبێژی 
پۆلیسی هەولێر بە )رووداو(ی رایگەیاند: "كاژێر 9:30ی شەوی 2019/2/9 پیاوێكی تەمەن 50 ساڵ بەناوی )بەدران نووری خدر( لە گەڕەكی نەورۆزی شاری هەولێر لە 

نزیك ماڵەكەی خۆی تەقەی لێكرا و كوژرا"‌. گوتەبێژی پۆلیسی هەولێر گوتیشی: "كوژراوەكە كاری فرۆشتنی نەوت و گازی دەكرد، تاوەكو ئێستا هۆكاری رووداوەكە نەزاندراوە، 
بەڵام پەراوی لێكۆڵینەوە بۆ رووداوەكە كراوەتەوە، بكوژەكە هەڵاتووە و تائێستاش هیچ كەسێك لەسەر رووداوەكە دەستگیر نەكراوە".

تریسكە شێرزاد
رووداو - سلێمانی

تــارق كاژێــر 5:30 خولەكــی ئێــوارەی رۆژی 
2018/12/18 دەرگای دووكانەكــەی داخســت و 
خواحافیزی لە كاسبكارانی گوزەرەكە كرد، ئیدی 
لەو رۆژەوە بێسەروشوێنە. كەسوكارەكەی دەڵێن 
هیچ كێشەیەكی نەبووە و نازانن چی بەسەرهاتووە.
تارق رۆستەم، تەمەنی 39 ساڵە و باوكی چوار 
منداڵە، دانیشــتووی شاری سلێمانییە و دووكانی 
ســەوزە فرۆشــتنی هەبوو لە شــەقامی مەولەوی 
شاری سلێمانی. ئێوارە دوای تەواوبوونی كارەكەی 
سواری ئۆتۆمبێلەكەی دەبێت بگەڕێتەوە ماڵەوە، 

بەڵام 55 رۆژە ونە و مۆبایلەكەشی داخراوە.
دوای ونبوونــی تارق، كەســوكارەكەی پۆلیس 
ئاگادار دەكەنەوە. ســەركەوت ئەحمەد، بەرپرسی 
راگەیاندن و پەیوەندییەكانی پۆلیسی سلێمانی بە 
)رووداو(ی راگەیانــد: "دەســتمان بە لێكۆڵینەوە 
كــردووە، بــەڵام تا ئێســتا هیچ ســەرەداوێكمان 

لەبارەی ونبوونی ئەو پیاوە دەستنەكەوتووە". 
گوتیشــی :"دۆســیەكەمان نــارد بــۆ دادگا بۆ 
ئەوەی بڕیاری دادوەر وەربگرین و گوێ لە دوایین 
پەیوەندییەكانــی ئــەو پیاوە بگریــن، بەڵام لەبەر 
لێكۆڵینەوە جارێ هیچ زانیارییەك ئاشكرا ناكەین".

ســیروان عەبدوڵــا هاوڕێ و شــەریكی تارقە. 
لەبــارەی ونبوونی هاوڕێكەی بە )رووداو(ی گوت: 
"ئەو رۆژە سەعات 7:30 خولەك هات بۆ دووكان. 
بەیەكەوە چووین بۆ عەلوەكە و شتمان بۆ دووكان 
كــڕی، نانــی نیوەڕۆشــمان بــە یەكەوە خــوارد، 
تارق زۆر ئاســایی بوو، هەســتم بەوە نەكرد هیچ 
كێشەیەكی هەبێ، ئێوارە دووكانەكەمان داخست، 
ئەو رۆیشت لە گەراجەكە ئۆتۆمبێلەكەی دەرهێنا و 

پێنج خولەك پێش من رۆیشت".
ســەعات 9:30 خولەكــی شــەو كەســوكاری 
تــارق پەیوەندی بە ســیروانەوە دەكەن و دەڵێن 
تارق نەگەڕاوەتەوە، ئەویش ســەری سوڕدەمێنێ 
و پێیاندەڵــێ كە تارق پێنــج خولەك پێش ئەو 
رۆیشــتووە و لەلای ئەو باســی ئەوەی نەكردووە 

دەچێتەوە ماڵەوە یان شوێنێكی دیكە.
 كات درەنگ دەبێ، تارق هیچ هەواڵێكی نییە، 
هاوژینەكــەی ناوبەنــاو تەلەفۆنێكی بــۆ دەكات، 
بــەڵام مۆبایلەكەی داخــراوە. هاوژینەكەی ناچار 
دەبێ كەســوكاری خۆی و هاوژینەكــەی ئاگادار 

بكاتەوە. 
بێخاڵ رۆستەم كە خوشكی تارقە، بە )رووداو(
ی گوت :"ئێمە 10 خوشك و دوو براین، براكەی 
دیكەمــان لــە دەرەوەیە، بۆیە زۆر ســەبووریمان 
بــە تارق دەهات. ئــەوە دوو مانگێكە لێمان ونە، 

نازانین چی بەسەرهاتووە".
بێخاڵ رەتیكــردەوە براكەی كێشــەی لەگەڵ 
كــەس هەبووبێ و گوتــی: "ئێمە ئاگاداری ژیانی 
براكــەم بوویــن، هیچ كێشــەیەكی نەبــوو. هیچ 
شتێكی لە دایكم و هاوژینەكەی نەشاردووەتەوە. 
دوای ونبوونی لە براژنەكەم پرســی ئایا هەستی 
بە هیچ شــتێك نەكردووە، براكەم هیچ شــتێكی 
بۆ باس نەكردووە، نەیگوتووە كێشــەم هەیە یان 
نەخۆشــم؟ براژنەكەم گوتی نەخێر هیچ شتێكی 
بــە من نەگوتووە و هەستیشــم نەكــردووە هیچ 

كێشەیەكی هەبێ."
بێخاڵ هەر كەســێك لە خزمەكانی لە خەیاڵ 
بووبــێ، هەر ئەو شــەوە تەلەفۆنی بــۆ كردوون، 
چاوەڕێ بووە یەكێكیان بڵێ تارق لەلای منە، یان 
هەواڵێكی لەبارەی چارەنووسی تارقەوە پێ بدات، 
بەڵام هیچیان هەواڵی دڵخۆشكەریان لەلا نەبووە. 
دواتر پۆلیس لە ونبوونی تارق ئاگادار دەكەنەوە.
كەســوكاری تــارق لــەو رۆژەوە چاوێكیان لە 
دەرگایە و چاوێكیشــیان لەسەر مۆبایلەكانیانە، 
بەڵكــو تــارق لــەو دەرگایــەی لێــی دەرچــوو، 
بگەڕێتەوە، یان كەسێك بە تەلەفۆن هەواڵی مان 
و نەمانی تارقیــان پێبدات. منداڵەكانی تارقیش 
زوو زوو لە دایكیان دەپرسن :"باوكمان لە كوێیە؟ 

ئیدی ناگەڕێتەوە لامان!".

سەوزەفرۆشێك 55 رۆژە بێسەروشوێنە

رووداو – هەولێر

گەنجێك ماوەی چوار ســاڵە لە هەولێر لەســەر 
شــەقام و لەنــاو كەلاوەدا دەژیــت و دەڵێ لەلایەن 
دوو زڕبــرای و هەندێــك لــە كەســە نزیكەكانیەوە 
دەستدرێژی كراوەتە سەر. دواتر یەكێك لە براكانی 

فرۆشتوویەتی و چەندینجاریش ئەشكەنجە دراوە.
رێناس نــاوی خوازراوی گەنجێكــی تەمەن 19 
ساڵە، لە خێزانێكی قەرەباڵغدا گەورە بووە، باوكی 
چوار ژنی هێناوە و 12 برای هەیە، بەڵام هەموویان 
زڕبراین. ئەو دەڵێت: "منداڵێكی جوان بووم، بۆیە 
ئەوكاتــەی تەمەنــم 9 ســاڵان بوو، لــە قوتابخانە 
قوتابییەكان تەحەروشیان پێدەكردم، بەڵام لەترسی 

ماڵەوە نەمدەوێرا هیچ بڵێم".
رێناس باس لەوە دەكات كە بەهۆی ئەوەی باوكی 
ئەشــكەنجەی داوە توانای سێكســی لەدەستداوە: 
"باوكم كە زانی لە قوتابخانە تەحەروشی سێكسیم 
پێدەكــەن، لەجیاتــی ئــەوەی بەرگریــم لێبكا، لە 
ژوورێكی كردم و كەوتە لێدانم، دواتر منی بە گون 

هەڵواسی، بۆیە توانای سێكسم نەما".

"دوو زڕبرام دەستدرێژییان 
كردە سەرم"

بەگوتــەی رێناس لەلایــەن دوو زڕبــرا و چەند 
خزمێكییەوە دەستدرێژی كراوەتە سەر. ئەو دەڵێ: 
"تەمەنــم 14 ســاڵان بــوو، خەریك بــووم ئالیكم 
دەدایــە ئاژەڵەكانمان. یەكێك لە زڕبراكانم لەدواوە 
باوەشــی لێدام و دەســتدرێژی كردە ســەرم، زۆر 
ئازارم پێگەیشت، بەڵام نەموێرا هیچ بڵێم و بێدەنگ 

بووم".
نزیكــەی مانگێــك  رێنــاس دەشــڵێ: "دوای 
زڕبرایەكــی دیكــەم كە ژن و منداڵیشــی هەیە، لە 
ماڵەكــەی خۆی لەنێــو مەلەوانگەیەكی ســەفەری 
دەســتدرێژی كردە سەرم و زیاتر لە براكەی دیكەم 
ئازاری دام، ماوەی دوو رۆژ بەدەم ئازاری كۆممەوە 
خەوم لێنەكەوت و تووشــی شــڵەژانی دەروونی و 

خەمۆكی ببووم".
بە قســەی رێناس، تەنیا دوو زڕبراكەی نەبوون 
كە دەســتدرێژییان كردووەتە سەری، بەڵكو زۆر لە 
خزمەكانیشــی هەمان كاریان لەگەڵ كردووە: "زۆر 
لە كەسوكارەكەشم، ئامۆزاكانم و برای براژنەكەم و 
زۆر كەسی دیكەش دەستدرێژییان كردووەتە سەرم، 
زۆربەیان دەیانبردمە دەشــت و بن بەرد و دار، یان 

سەر رووبار و ناو كابینە".

لە رەفتارەكانی رێناس نیگەرانن

بەڵام یەكێك لە زڕبراكانی رێناس قسەی جیاواز 
لەبارەی رەفتاری براكەی دەكات و دەڵێ: "كوڕێكی 
سەرەڕۆ بوو، بە منداڵی دزی دەكرد و حەزی لەنێو 
ژنان بوو، وەكو ژنیش مامەڵەی دەكرد، كەســێكی 
بەدڕەوشتیش بوو، چەندینجار كەلەپچەمان كردووە 
و لێمانــداوە بۆ ئەوەی واز لەو كارانە بهێنێ، بەڵام 
وازی نەهێنا و شەرمەزاری كردبووین، بۆیە نزیكەی 
دوو هــەزار دۆلارمان پێدا بۆ ئەوەی بچێتە توركیا 
و لەكۆڵمان بێتەوە، تا ئیســتانبوڵیش چوو، بەڵام 
ئــەو هاوڕێی خراپــی هەبوو لە بەغــدا و چووبووە 

لای ئەوان".
 رێناس قســەی براكەی رەتدەكاتەوە و دەڵێ: 
بردمیــە  زڕبرایەكــم  ئێوارەیــەك  "ســاڵی 2014 

چۆڵەوانییەك و بەجێیهێشتم، دەیویست ئاژەڵێكی 
دڕنــدە بمخوات یان كەســێك بمكــوژێ، یان هەر 
شــتێكی دیكەم بەســەر بێــت بۆ ئــەوەی چیدی 
نەگەڕێمــەوە ماڵــەوە، شــەوم بەســەرداهات، زۆر 
دەترســام، نەمدەزانــی چی بكــەم، ماوەیەكی زۆر 
بە پێ رۆیشــتم، شــەو درەنگ لایتی ئۆتۆمبێلێكم 
بینی، خۆم گەیاندە ئۆتۆمبێلەكە و شوفێرەكە منی 
تاوەكو نزیكی ماڵەوە هێنا، كاژێر سێی شەو بوو كە 
چوومــەوە ماڵەوە، باوكم زۆری لێدام، زڕدایكم لێی 

پاڕایەوە، ئینجا وازی لێهێنام".

بە 300 هەزار دینار دەیفرۆشن

گەنجــە 19 ســاڵانەكە بــاس لــەوە دەكات كە 
لەلایــەن زڕبرایەكییــەوە بە كەســێك فرۆشــراوە، 
رێنــاس گوتی: "لــە ماڵەوە لێیانــدەدام بۆ ئەوەی 
بــڕۆم، زۆر بێــزار ببووم، بەڵام هــەر بەرگەم گرت 
و مامــەوە، زڕبرایەكم كە زانی ناڕۆم، منی بە 300 
هەزار دینار بە كەسێك فرۆشت كە ناوی )ش( بوو، 
پێیگوت بیبە بۆ بەغدا و لەوێ بەجێیبێڵە، ئەوكاتە 

داعش هاتبوو دەیویست لەناوبچم یان بكوژرێم".
رێنــاس باســی )ش( دەكات و دەڵێت :")ش( 
تەمەنی 31 ســاڵ بوو، خــۆی هاوڕەگەزخواز بوو، 
منــی برد بۆ بەغــدا، لەوێ لەبری ئــەوەی بەرەڵام 
بــكات، بردمیــە هۆتێلێــك كە خاوەنەكــەی ناوی 
عەلــی ســوودانی بــوو، گوتــی دەبێ لێــرە ئیش 
بكەی، هۆتێلەكە كچی لەشفرۆشیشــی لێبوو، هەر 
موشــتەرییەك دەهات پێیدەگوت كوڕت دەوێ یان 
كــچ؟ ئەگەر كوڕیان بویســتبایە منــی دەنارد، بۆ 
شەوێك سێكســكردن لەگەڵم 50 هەزار دیناری لە 

موشتەرییەكە وەردەگرت".
رێناس دوای ساڵێك لە بەغداوە دێتەوە هەولێر، 
بەڵام وەك خۆی دەڵێ لە هەولێریش هەمان دۆزەخ 

چاوەڕێــی بووە: "نزیكەی ســاڵێك لــەو هۆتێلەی 
بەغدا كاری خراپیان پێكــردم و پارەیەكی زۆریان 
پێ پەیداكــردم، دواتر )ش( هێنامــی بۆ هەولێر، 
گەنجێكی هاوتەمەنیشــمی لەگەڵ بــوو، گەنجەكە 
خەڵكی دهۆك بوو، گوتی پێویســتمان بە پارەیە، 
دەبێ هەردووكتان پارە پەیدا بكەن، بۆ ئەوەی پێی 

بچینە ئەوروپا".
)ش( هەریەكەیان لە شوێنێكی جیاواز دادەنێ 
و كاری لەشفرۆشــییان پێــدەكات، رێناس دەڵێ: 
"منی لەسەر شەقامی مووسڵ دانابوو، دەیگوت كە 
لۆری هاتن خۆتیان بۆ بادە، خۆشی لەناو ئۆتۆمبێل 

دادەنیشت، هەر شــوفێرێكی لۆری كە دەوەستا و 
دەیگــوت بە چەند؟ دەمگوت لەگەڵ ئەو كەســەی 
نــاو ئۆتۆمبێلەكــە مامەڵــە بكــە، )ش( لەگەڵی 
رێكدەكــەوت و پارەكــەی لێوەردەگرت، ئەویش لە 
شــوێنی نووســتنی نێو لۆرییەكە سێكسی لەگەڵ 

دەكــردم و بەڕێیدەكردم، )ش( پارەكەی بۆ خۆی 
هەڵدەگرت و تەنیا خواردن و جلوبەرگی بۆ دەكڕیم، 

شەوانەش لەناو ئۆتۆمبێلەكەی دەخەوتم".

ناســنامەكەی دەبەن و دەكەوێتە 
سەرشەقام

)ش( رێنــاس ناچــار دەكات ڤیدیۆیەك تۆمار 
بكات بۆ ئەوەی پێی بگاتە ئەوروپا، رێناس دەڵێ: 
")ش( پێیگوتم ڤیدیۆیەك تۆمار دەكەم، تۆ دەبێ 
بڵێی خۆشمدەوێ و بێ تۆ ناژیم، ئەوەی پێكردم، 
ڤیدیۆكــەی بڵاوكردەوە بۆ ئەوەی كەســوكارەكەم 
تــووڕە ببــن و هەڕەشــەم لێبكــەن، ئەویش ئەمە 
بكاتە كەیس و پێی بچێتە ئەوروپا، هەر واشیكرد، 

ناسنامەكەی بردم و رۆیشت بۆ ئەوروپا".
رێناس بێكەس و بێ ناســنامەش دەمێنێتەوە، 
ماوەیەكی زۆر بەتەنیا دەبێت و لەسەر شەقامەكان 
دەخەوێ، ئەو گوتی: "كەوتمە ســەر شەقامەكانی 
هەولێر، لەنێو كەلاوە، پارك و شوێنە گشتییەكان 
دەخەوتــم، ئەو نانە رەقەی خەڵك فڕێی دەدا، من 
دەمخوارد. حاڵم زۆر خراپ بوو پارەم نەبوو، بڕیارم 
دا لەشــی خــۆم بەكاربێنم بۆ دەســتكەوتنی بڕە 
پارەیەك، لە ماڵ و باوەشــی خەڵك و هۆتێلەكان 
دەمامەوە، ئەگەر پارەشم دەستنەكەوتبایە، دووبارە 
دەچوومەوە نێو كەلاوەكان دەخەوتم، ماوەی ســێ 

مانگ بۆ گیرفانی خۆم ئەو كارەم دەكرد، ئەوانەی 
سێكسیان لەگەڵ دەكردم، بە چەقۆ و دەمبۆكس و 

شەق لێیاندەدام، بۆیە زۆر بێزار بووم".

كەسوكاری قبوڵی ناكەنەوە

رێناس پەرێشــان بووە، بەڵام كەســوكارەكەی 
قبوڵــی ناكەنەوە، ئــەو دەڵێ: "كەوتبوومە ســەر 
جــادە، زۆر لە خۆم بێزار بووم، تەلەفۆنم بۆ باوكم 
كــرد و داوام كــرد لەخۆیم بگرێتــەوە، بەڵام گوتی 
هەموو دونیا ببێتە تكاكار لە تۆ نابوورم، دەستیشم 

پێتبگات بە دەستی خۆم دەتكوژم".
ڤیدیۆكانــی رێنــاس لە تــۆڕە كۆمەڵایەتییەكان 
بڵاودەكرێنەوە، ئەو لەبارەی ڤیدیۆكانەوە دەڵێ: "زۆر 
جار لەژێر هەڕەشەدا ڤیدیۆی سێكسیم گیراوە، بەڵام 
ســێ جار لە تۆڕە كۆمەڵایەتییەكان بڵاوكراوەتەوە، 
هەر لەبەرئەوەشە باوك و براكانم هەڕەشەی كوشتنم 
لێدەكەن، ئێستا كە خەڵكێكیش گرتەكانی بینیوە، 
دەناسرێمەوە و خەڵك نەفرەتم لێدەكەن، پێمدەڵێن 
تەنتە، ئەبڵە، ئیمۆ و زۆر قســەی نەشیاوی دیكە، 
زۆرجــار شــەرم لە خۆم دەكەم كــە مرۆڤم، خەڵك 

وەكو ئاژەڵ مامەڵەم لەگەڵ دەكەن".
رێنــاس زۆرجــار بێــزاری گەیاندوویەتی بەوەی 
هەوڵی خۆكوشتن بدا، ئەو گوتی: "13 جار هەوڵی 
خۆكوشتنم داوە، لەگەڵ ئەوەش بیرم لە ئامانجەكانم 

دەكردەوە كە رەنگە رۆژێك پێیان بگەم، ئێســتاش 
ئەگەر دڵنیا بم لەوەی بە ئامانجەكانم ناگەم، خۆم 

دەكوژم".

ماددەی هۆشبەری پێدەفرۆشن

رێناس دەكەوێتە دەســتی باندێكی فرۆشــتنی 
مــاددەی هۆشــبەر و كاری دەبێتــە دابەشــكردنی 
مــاددەی هۆشــبەر بەســەر ئــەو كەســانەی بۆی 
دەستنیشــان دەكــەن، رێنــاس گوتــی "9 مانــگ 
لەمەوبەر كەسێكم ناسی بەناوی )خ. س( برادەری 
خاوەن هۆتێلێك بوو، تەنیا بۆ ئەوەی رێگەم بدەن 
لــە هۆتێلەكە بمێنمــەوە و خواردنم بدەنێ، هەموو 
كارێكم بۆ دەكرد، كاری خاوێنكردنەوەی هۆتێلەكەی 
پێدەكردم و شەوانەش دەهاتە لام و سێكسی لەگەڵ 

دەكردم".
)خ( فرۆشــیاری مــاددەی هۆشــبەر بــووە و 
ماددەكانــی لەڕێگــەی رێناســەوە دابەشــكردووە، 
رێناس دەڵێ: ")خ( پێیگوتم شــێوەی تۆ كچانەیە 
و كەس گومانت لێناكات، بۆیە دەبێت ئەو شــتانە 
بۆ موشــتەریەكانم ببــەی، چەنــد ماددەیەك بوو، 
ســپی )كریستاڵ( و گیا )ماددەی هۆشبەری وەكو 
حەشــیش و جۆرەكانــی دیكــە(ی دەدامێ، منیش 
دەمبردە ئەو ناونیشــانانەی پێیدەگوتــم، دەمدایە 

كەسەكە و پارەكەم بۆ دەهێنایەوە".
لەبارەی ســەرچاوەی ئەو ماددە هۆشــبەرانەش 
دەڵــێ: "لە توركیا بۆی دەهات، دەچوومە دهۆك و 
لەنێو شۆرتەكەم دەمشاردەوە و دەمهێنایە هەولێر و 

رادەستی )خ(م دەكرد".
لەبــارەی ئــەو كەســانەش كــە ماددەكانــی بۆ 
دەبردن، رێناس گوتی: "رۆژانە بۆ چەند كەســێكم 
دەبــرد، رۆژی وا هەبــووە بــۆ 10 كەســم بردووە، 
زۆربەیــان پیــاو بــوون، بەڵام ژنیشــی تێــدا بوو، 

هەموویان عەرەب و ئێرانی بوون".
رێنــاس دووبــارە وازی لــەو كارەش هێنــاوە و 
گەڕاوەتەوە ســەر شــەقامەكان، بەهیــوای ئەوەی 
دەرگایەك بەڕوویدا بكرێتەوە و ژیانێك بەسەر ببات 
كە خۆی دەیەوێــت، ئەو دەڵێ :"نازانم چارەنووس 
ئــەو دەرفەتــەم پێــدەدات یــان دووبــارە دەبێــت 
بگەڕێمەوە ســەر كارەكانی رابردوو، بە فرۆشــتنی 
جەســتەی خــۆم ژیانێــك بەســەر ببەم كــە خۆم 

نەمویستووە و نامەوێ".
كەســێكی نزیك لە رێناس بە )رووداو(ی گوت: 
"من ئــاگاداری ئەوەم كە لە ماڵــەوە زۆر لێیاندەدا 
و هەمــوو كارێكیــان پێدەكرد، ماڵیــان پێ خاوێن 
كاری  زۆر  و  پێدەشــۆرد  قاپیــان  و  دەكــردەوە 
دیكەشــیان پێدەكرد، بۆیە چەند ساڵێكە ماڵەوەی 
بەجێهێشــتووە، نە خــۆی و نە كەسوكارەكەشــی 

نایانەوێ بگەڕێتەوە لایان".
ئەو كەســە كە نەیویســت ناوی بهێنین، باسی 
لەوە كرد كە چەند جارێك وێنە و گرتەی سێكسی 
بڵاوكراوەتەوە، بۆیە ئەگەر بگەڕێتەوە ماڵەوە باوك 

و زڕبراكانی دەیكوژن".
"بیبینین دەیكوژین"

كەسوكاری رێناس گرتە سێكسییەكانیان بینیوە، 
بۆیە یەكێــك لە زڕبراكانی دەڵێ: "ئێمە 12 براین، 
خانەوادەكەمان حاشــای لە رێنــاس كردووە، ئێمە 
خاوەن كەسایەتی و ناوبانگین، بۆیە حەیای خۆمان 
نابەین، دەمانەوێت بڕوات و لە كوردستان نەمێنێ، 

چونكە لە هەر شوێنێك بیبینین دەیكوژین".

چوار ساڵە لەسەر شەقامەكانی هەولێرە

دوو برا دەستدرێژی دەكەنە سەر زڕبراكەیان
گەنجەكە: 

لە بەغدا و هەولێر لەشفرۆشییان 
پێدەكردم

رۆژانە ماددەی هۆشبەرم بۆ 10 
كەس دەبرد

شەرم لە مرۆڤبوونی خۆم دەكەم، 
وەكو ئاژەڵ مامەڵەم لەگەڵ دەكەن

زڕبرای گەنجەكە

باشترە لە 
كوردستان نەمێنێ، 
ئەگەرنا دەیكوژین

تارق رۆستەم

 )فۆتۆ: رووداو(خێزانەکەی حاشایان لە رێناس کردووە 

نەوزاد مەحموود
رووداو - سلێمانی 

بــە بــاڵا و تەمەنیــدا ناتوانی بــڕوا بكەیت كە 
سەختترین مەشقی ســەربازی و شەرعیی داعشی 
بینیوە و بەشــداریی شەڕیشی كردووە. بەڵام ئەو، 
تاوەكــو ئەو رۆژەی لەگەڵ دایكی و دوو خوشــكە 
بچووكەكــەی دەرفەتــی هەڵاتنــی بــۆ رەخســا، 
سەروكاری لەگەڵ توندوتیژی و خوێن بووە "یەكەم 
كەس كە ناچاریان كردم بیكوژم، دیلێك بوو. لەبەر 
ئەوەی نەمدەتوانی سەری ببڕم، گوتیان بەردبارانی 

بكە تاوەكو دەمرێ".
بەنــاوی ســەعد خۆی دەناســێنێ و لە ســێی 
ئابی 2014 لەگەڵ دایك و دوو خوشــكی دەكەونە 
دەســت داعش كە ئەوكات تەمەنی 9 ســاڵ بووە. 
كاتێــك دەگوازرێنەوە بۆ ســووریا، دایكی دەكرێ 
بــە كەنیــزەك و دەدرێتــە چەكدارێكی میســری. 
ســەعد، دەرفەتی ئەوەی پێنــادرێ لەگەڵ دایكی 
بژی "تەمەنم بووە 10 ساڵ لە دایكم جیاكرامەوە، 
رەوانەی ســەربازگەیەك كرام لــە نزیك دێرەزوور، 
ســەرەتا بــۆ هــەر رۆژێــك 3 دەنــك خورمایــان 
پێدەداین، دوای مانگێك خولە شــەرعییەكە تەواو 

بوو، ئینجا راهێنانی سەربازییان پێدەكرین".
چەكدارێكی داعشی تونســی بەناوی )بەتتار( 
لێپرســراوی خولەكە بووە. دەبوو بە زوویی سەعد 
و 79 كەســی دیكــە ئامــادە بكات بــۆ بەرەكانی 
شــەڕ. ســەعد تەنیا ئێزدی بــووە لــە نێویاندا و 
بچووكترینیشیان بووە. لە كاژێر شەشی بەیانییەوە 
راهێنانیــان پێكراوە تاوەكو ئێــوارە. بەهۆی ئەوە 
چەند جارێك نەخۆش كەوتــووە، بەڵام هەر دوای 

چاكبوونەوەی رەوانەی سەربازگەكە دەكرایەوە.
 سەعد لە نێوان ژیانی خۆی و هەڵگرتنی چەك 
بــۆ داعش دەبوو یەكێكیان هەڵبژێرێ. لە تەمەنی 
11 ساڵیدا، بۆ یەكەمجار لە بەرەیەكی شەڕ لە دژی 

هێزەكانی بەشار ئەسەد خۆی دەبینێتەوە. 
"رۆژانە لەسەر شەقامەكان، ئەو دیلانەم دەبینی 
كە ســەریان دەبڕین. لەم دواییانەدا خەڵكیان زۆر 
ســەردەبڕی، وای لێهاتبوو تەنیا وێنەی سەربڕینی 
وێنەگرتنــی  تاقەتــی  دەگــرت،  پلەدارەكانیــان 

سەربڕینی هەموو سەربازەیان نەمابوو". 
ســەعد كاتــی زۆری پێویســتە بــۆ ئــەوەی 
هەســتێتەوە و تێكەڵ بە ژیانی ئاســایی ببێتەوە. 
منداڵێــك، رووخانــی نــاوەوەی بــە ئاســانی لــە 
روخسارە شپرزەكەیدا دەبینرێ. گورزی كوشندەی 
داعش كاتێك بەر رۆحی سەعد دەكەوێ كە داوای 
لێدەكەن چەقۆیەك بگرێت بە دەســتییەوە "بەڵام 
نەمتوانی، دواتر پێیانگوتم باشە بە بەرد بیكوژە، 

ئیدی بەردبارانم كرد تاوەكو مرد".
لەو دوو ســاڵەی دواییــدا، داعش بەدوای یەكدا 
شــارۆچكە و گوندەكانی لەدەســتدەدا. گەیشــتە 
ئەوەی هیچ شــارۆچكەیەكی بەدەستەوە نەمێنێ. 

ســەعد، پەلەقاژەی داعــش لــە دوارۆژەكانیدا بۆ 
)رووداو( باســدەكات و دەڵێ "زۆربەی كوشــتن و 
ســەربڕین و دەست و قاچ بڕینەوەكانیان هێنابووە 
نێــو ئێمە، بۆ ئــەوەی هیچ چەكدارێــك بیر لەوە 
نەكاتەوە هەڵبێت یان شوێنی داعش ئاشكرا بكات 
یــان زانیاریی بدات لەســەر داعــش، تەنانەت ئەو 
ژنانەش بەشداریی شــەڕیان دەكرد كە لە وڵاتانی 
دیكــەوە بۆ جیهادی نیكاح هاتبوون، رۆژ لە دوای 
رۆژ شــەڕكەریان پێویست دەبوو، بۆیە گوێیان بە 
تەمەن نەدەدا و ئێمەیان ناچار دەكرد شەڕ بكەین". 
لە ســەعد دەپرســم، ژمارەی ئەوانە چەند بوو 
كــە داعــش لەبەرچــاوی تۆ ســەری بڕیــون، یان 

بینیوتە كە ســەرببڕدرێن؟ ئەو دەڵێ ژمارەكە زۆر 
زۆرە "ئەوەنــدە زۆرە پێم ناژمێردرێ، ئەوان وایان 
لێهاتبوو چەكداری خۆشیان سەردەبڕی". وەك ئەو 
باســی دەكات، خاڵی هاوبەشــی هەمــوو ئەوانەی 
ســەربڕدراون ئەوە بــووە كە لەبەر حەپەســان و 
شڵەژانێكی بێئەندازە، توانای قسەكردن و تەنانەت 
پاڕانەوەشــیان نەبووە، تەنیــا یەكێك نەبێت "زۆر 
پاڕایــەوە، گوتی منداڵەكانم بچووكــن و چاوەڕێن 
بچمــەوە بۆ لایان، لەبــەر خاتری خودا مەمكوژن. 
كەچی سەربڕەكە گوتی ئاخر ئێمەش لەبەر خاتری 

خودا سەرتدەبڕین".
بــۆ دووەمینجار كە ســەعد بەشــداریی شــەڕ 

دەكات، ناچــاری دەكەن دەســتگیركراوێكی دیكە 
بكوژێــت "پێیانگوتــم بــە تفەنگەكــەی دەســتت 
گوللەیەكــی لێدە، هەمان رۆژ كەســێكی دیكەیان 
هێنا و گوتیان دەبێ دەستی ببڕیتەوە، هەر لەسەر 

شەقامەكە ناچاریان كردم دەستی ببڕمەوە". 
لــەو چوار ســاڵەی لە نێو چەكدارانی داعشــدا 
بووە، مێشــكی پێنەگەیشــتووی ســەعد بووەتە 
كــۆگای هەڵگرتنــی دەیــان دیمەنــی خوێناوی و 
ترســناك. كاتــت زۆر پێویســت نییــە تێبگــەی 
لەوەی، سەعد مرۆڤێكی ئاسایی نییە و پێویستی 
بە كەســانی دڵسۆز و پســپۆڕە بۆ ئەوەی لەگەڵ 
ژیان ئاشــت بكرێتەوە "چەنــد مانگێك بەرلەوەی 
رزگارم بێت، لەناو چەكدارانی داعش چەند كەسێك 
دەســتگیركران بە تۆمەتــی دزەپێكردنــی هەواڵ 
و چالاكییەكانــی نــاو داعــش، هەموویان هێنان و 
لەبەرچــاوی ئێمە ســەریانبڕین، دواتــر یەكێك لە 
ســەربڕەكان گوتی، هەموو جاسوســەكانی دیكە 

دەدۆزینەوە و هەرئاوا و لێرە سەریاندەبڕین".
ســاڵی زێڕینی دەوڵەتی ئیســامی لە عێراق و 
شــام )داعش(، ســەرەتای 2015 بوو. ئەوكاتەی 
بەشێكی زۆری خاكی ســووریا و زۆربەی ناوچەی 
سوننەنشــینی عێراقی كۆنتڕۆڵ كــرد و ئەبوبەكر 
بەغدادی خەلافەتەكەی خۆی بە فەرمی راگەیاند. 
بــەڵام ســەعد، دیمەنــی رۆژانێــك دەگێڕێتــەوە 
كــە خەلافەتەكــەی داعــش لــە چەنــد گونــد و 
شــارۆچكەیەكی بچووكی سووریادا قەتیس مابوو. 

بە لەدەســتدانی خاكی زۆرتر، سزا نێوخۆییەكانی 
توندتر دەكردەوە و تەنانەت پەنای بردووە بۆ ئەو 
رێوشوێنانەش كە ئاین نەك رەتیاندەكاتەوە، بگرە 

وەك هێڵی سوور مامەڵەیان لەگەڵ دەكات.
لــە ســەعد دەپرســم، كــە بــاڵات هێنــدەی 
تفەنگەكەی دەســتت دەبوو، چۆن دەتتوانی شەڕ 

بكەیت؟ زەردەخەنەیەك دەكات و شــانەكانی 
هەڵدەتەكێنێ :"جا ئەوە كەی بەدەست من 

بوو؟".
ئــەو منداڵــە ئێزدییە، ئێســتا تەمەنی 
14 ســاڵە و دوو هەفتە لەمەوبەر لەدەست 
چەكدارانی داعش رزگاری بووە و گەڕاوەتەوە 
نێو كەســوكاری خۆی. باســی چەكدارێكی 
داعش دەكات بە ناوی ئەبوو ئیسلام كوردی 

"تەمەنی 30 ساڵ بوو، خەڵكی سلێمانی بوو. زۆر 
حەزی لە كوشتن و بڕین بوو. برایەكی خۆی لەگەڵ 
بوو بەناوی ئەبوو موســلیم، سەرپەرشتی زۆربەی 
شــەڕەكانی ئەمدواییەی دەكــرد و خۆی و براكەی 

دەیانزانی من كوردم".
 ئەوەی بەلای ســەعدەوە ســەیر بــووە، هیچ 
كــەس نەیویســتووە نــاوی هاوژینە داعشــەكەی 
ئەبوو ئیســام ئاشــكرا بكات "نــاوی ژنی هەموو 
چەكدارێكیان دەهێنا، بەڵام بــەردەوام دەیانگوت 
ژنی ئەبوو ئیســام، دوو مانگێــك بەر لەوەی من 
رزگارم ببــێ، ئەبوو ئیســامم نەبینییەوە، وابزانم 
كــوژرا بوو". ئەو هەواڵــی منداڵانی دیكەی ئێزدی 

منداڵێكی ئێزدی دواڕۆژەكانی داعش بۆ )رووداو( دەگێڕێتەوە 

كوردێك سەرپەرشتی شەڕەكانی 
ئەمدواییەی داعشی دەكرد

داعش ناچاری كردم دیلێك بە بەرد بكوژم

دەستی دزێكیان پێ بڕیمەوە

رووداو - هەولێر

ســووریای  هێزەكانــی  شــوبات،  10ی  رۆژی 
دیموكرات )هەســەدە( ئۆپەراســیۆنێكیان لەدژی 
دوایین ناوچەی ژێر دەسەڵاتی داعش لە رۆژهەڵاتی 
سووریا دەستپێكرد، بەرپرسێكی هەسەدە چاوەڕێ 
دەكات ئۆپەراسیۆنەكە هەتا كۆتایی مانگی شوبات 
بخایەنــێ. حكومەتی ئەمریكا بــە نیازە لە مانگی 
نیسانی داهاتوو هێزەكانی بكشێنێتەوە، بەرپرسان 
و دیپلۆماتەكانیــش دەڵێــن هیــچ رێوشــوێنێك 
نەگیراوەتەبــەر بــۆ پڕكردنــەوەی ئەو بۆشــاییەی 
بەهۆی كشانەوەی ئەمریكییەكانەوە دروست دەبێ. 
شــەڕەكە لــە دەوروبــەری گونــدی باغــۆزە لە 
پارێــزگای دێــرەزوور. مســتەفا بالی، بەرپرســی 
راگەیاندنی هەســەدە لــە لێدوانێكدا بۆ ئاژانســی 
)رۆیتــەرز( رایگەیانــد: "مــاوەی 10 رۆژە دانمان 
بەخۆماندا گرتووە، بۆ ئەوەی هاووڵاتیانی مەدەنی 
لــە ناوچەكــە دەربچن" بالی شــەڕی باغــۆزی بە 

"دوایین شەڕ" ناوبرد.
رێــدور خەلیــل، بەرپرســێكی باڵای هەســەدە 
مەزەنــدە دەكات شــەڕەكە هەتا كۆتایی شــوبات 
بخایەنــێ، هەرچەنــد ســەرۆكی ئەمریــكا بەڵێنی 
دابــوو ئەم هەفتەیە رزگاركردنی هەموو ناوچەكانی 

رۆژهەڵاتی سووریا لە دەستی داعش رابگەیەنن.

داعش سەرهەڵدەداتەوە

رۆژی دووشەممەی رابردوو هێزەكانی ئەمریكا لە 
عێراق و سووریا )ناســراو بە هێزی ئۆپەراسیۆنی 
عەزمــی پتــەو OIR ( راپۆرتی چارەكــی كۆتایی 
2018یان بڵاوكردەوە كە تێیدا باسی توانای داعش 
لــە عێراق و ســووریا، توانــای هێزەكانی عێراق و 
ســووریا بــۆ بەرەنگاربوونــەوەی ئــەو رێكخراوە و 
كاریگەریی بڕیاری كشانەوەی ئەمریكا لەسەر دۆخی 

ئەمنی ناوچەكە دەكرێ.
كۆتایی ساڵی رابردوو، دۆناڵد ترەمپ، سەرۆكی 
ئەمریكا، بڕیاری لە ناكاوی كشــانەوەی هێزەكانی 
ئەمریكای لە سووریا راگەیاند، هۆكاری بڕیارەكەشی 
بۆ "تێكشكانی داعش" گەڕاندەوە. بەڵام فەرماندەیی 
ناوەندی و هێزەكانی ئەمریكا لە عێراق و ســووریا 

جەخت لەوە دەكەنەوە كە هەڵســانەوەی داعش لە 
عێــراق خێراترە تاوەكو لە ســووریا، بەڵام "ئەگەر 
گوشارێكی بەردەوام لە سووریا نەبێ، ئەوە رەنگە 
داعش لە شــەش بۆ 12 مانگی دیكەدا دەســت بە 
هێرش بكاتەوە و هەندێك ناوچەی سنوورداریش لە 

دۆڵی رووباری فورات كۆنترۆڵ بكات".
رۆژنامەی )وۆڵ ســتریت جورنــاڵ(ی ئەمریكی 
لە راپۆرتێكی هەفتەی رابردوویدا ئاشكرای كردووە 
هێزەكانی ئەمریكا مانگی نیسانیان وەكو دواوادەی 
كشانەوەی خۆیان لە سووریا دیاریكردووە. تاوەكو 
ئێســتاش دیار نییە دوای كشــانەوەی ئەو هێزانە 
پاڵپشــتی ئاســمانی ئەمریــكا و هاوپەیمانــان بۆ 

هەسەدە چییان بەسەر دێ.
بەگوێرەی راپۆرتەكەی )OIR(هەســەدە پشت 
بە پاڵپشتی ئاســمانیی هاوپەیمانان دەبەستێ بۆ 
پاراســتنی )ناوچەكانــی ژێر دەســەڵاتی( خۆیان 
و ئۆپەراســیۆن لــە دژی داعــش. بۆیــەش ئەگەر 

هاوپەیمانان هێرشــی ئاســمانیان بۆ دابین نەكەن 
"ئــەوە هەســەدە ناتوانــێ ئۆپەراســیۆنی ئەوتــۆ 
هێرشكردنی لەدژی داعش بكات"، ئاماژە بۆ ئەوەش 
دەكات "دەشــێ هێزە عەرەبییەكانی ناو هەســەدە 
نەتوانن بێ یەكینەكانی پاراســتنی گەل )یەپەگە( 

بەرەنگاری داعش ببنەوە".
ئۆفیســی   )OIR( راپۆرتەكــەی  بەگوێــرەی 
پشــكنینی وەزارەتی بەرگری لــە دوای بڕیارەكەی 
ترەمپ كۆمەڵێك پرســیاری ئاراســتەی دامەزراوە 
ســەرەكییەكانی پێنتاگــۆن كــردووە، لەوانــەش 
فەرماندەیــی ناوەنــدی و هەواڵگــری وەزارەتــی 
بەرگری. ئۆفیســی پشــكنین دەیەوێ بزانێ دوای 
كشانەوەی هێزەكانی ئەمریكا ئامانجی تێكشكاندنی 
درێژخایەنی داعش لە سووریا، لادانی میلیشیاكانی 
سەر بە ئێران و چارەسەری شەڕی نێوخۆی سووریا 

چییان بەسەر دێ. 
فەرماندەیــی ناوەندیــی هێزەكانــی ئەمریــكا 
)CENTCOM( و بەشــی كاروبــاری ئاسایشــی 
 )ISA( هاوپەیمانــان  هێزەكانــی  نێودەوڵەتیــی 

رایانگەیانــدووە "ناتوانیــن وەڵامێكی دیاریكراو بەو 
پرسیارانە بدەینەوە".

لــە كاتــی راگەیاندنــی بڕیارەكــەی ترەمپ لە 
كانوونی یەكەمی پارساڵ، كۆشكی سپی رایگەیاند 
توركیا قایــل بووە بەوەی لەناوبردنی پاشــماوەی 
چەكدارانی داعش لە باكووری رۆژهەڵاتی ســووریا 
بگرێتە ئەســتۆ. ئۆفیسی پشــكنین لەو بارەیەوە 
كۆمەڵێك پرســیاری ئاراســتەی وەزارەتی بەرگری 

كردووە. 
لــە دوو مانگی رابــردوودا گومانی ئەوە هەبووە 
توركیا ناتوانێ بێ پاڵپشتی ئەمریكا هێز رەوانەی 
رۆژهەڵاتی ســووریا بكات، پرسیارەكانی ئۆفیسی 
پشكنین ئەو گومانە پشتڕاست دەكەنەوە. بەشێك 
لە پرسیارەكان بریتین لەوەی "توركیا هەتا چەندە لە 
سووریا شەڕی داعشی كردووە؟ هەوڵەكانی چەندە 
گرنــگ بوون؟ ئایا هەوڵەكانیان لــە ژێرخایەندا لە 
تێكشكاندنی داعشدا كاریگەر بوون؟ ئەگەر ئەمریكا 
بكشــێتەوە، توركیا چ توانا و ویســتێكی هەیە بۆ 
ئەوەی داعش تووشی شكستێكی درێژخایەن بكات 

و لە چ روویەكەوە كەموكوڕی هەیە؟".
راپۆرتــی هێــزە ئەمریكییــەكان جەخــت لەوە 
دەكاتەوە بچووكبوونەوەی ناوچەكانی ژێر كۆنتڕۆڵی 
داعش گوشارێكی زۆریشی لەسەر سەركردەكانی ئەو 
رێكخراوە دروســتكردووە، بۆیەش لە چەند مانگی 
رابــردوودا "ئەندامانی پلە بــاڵای داعش كوژراون و 
دەستگیركراون، بەڵام ئەندامە هەرە باڵاكانی تاوەكو 
ئێستاش خۆیان لە گیران یان كوژران دزیوەتەوە".
دوو بەرپرســی ئەمنی ئەمریكی بــە )رۆیتەرز(
یان راگەیاندووە "شارەزا ئەمنییە باڵاكانی ئەمریكا 
بڕوایەكــی بەهێزیان هەیە كــە ئەبوبەبكر بەغدادی 
زینــدووە و دەكرێ لە عێراق خۆی شــاردبێتەوە". 
هەفتەی رابــردوو رۆژنامەی )گاردیەن(ی بەریتانی 
لەســەر زاری سەرچاوەی ئەمنی ئاشكرای كرد كە 
لە رۆژی 10ی كانوونی دووەمی ئەمساڵ ژمارەیەك 
چەكداری داعش هەوڵی كودێتا بەسەر بەغدادییان 

داوە.
داعش خەڵاتی بۆ سەری ئەبو موعاز ئەلجەزائیری 
دانــاوە كە گومــان دەكــرێ چەكدارێكــی بیانیی 

پلەبــەرزی داعــش بووبێ و لە پلانــی كودێتاكەدا 
كاربەدەســتێكی  هەبووبــێ.  ســەرەكی  رۆڵــی 
هەواڵگریــی ناوچەكە بە رۆژنامــە بەریتانییەكەی 
راگەیانــد "شــەڕێك روویــدا و دوو كــەس تێیــدا 
كوژران". رووداوەكە چەكداری بیانی داعشــی تێدا 
بوو كە بە بڕواپێكراوەكانی سەركردایەتی دەزانرێن 
و بەپێــی مەزندەكانی ســوپای ئەمریــكا تاوەكو 
ئێســتاش مانگانە 50 كەس لەو جۆرە چەكدارانە 

دێنە ناو داعشەوە.

داعش لە گوندەكان بەهێزتر دەبێ

راپۆرتەكــەی ســوپای ئەمریــكا جەخت لەوە 
دەكاتــەوە دۆخــی ئەمنی لە ناوچە شــارییەكانی 
عێراق باشــتر بــووە، بــەڵام دۆخەكە لــە ناوچە 
گوندییــەكان بــەرەو خراپی چــووە. هەر ئەمەش 
وایكردووە چالاكییەكانی داعش لەو جۆرە ناوچانە 
درێژەیان هەبێ، بە جۆرێك هێزەكانی ئەمریكا لە 
راپۆرتەكانی نۆ مانگی رابردوویاندا جەختیان لەوە 
كردووەتــەوە چالاكییەكانی داعش لە پارێزگاكانی 
كەركــووك، دیالە، ســەلاحەدین، دهۆك، هەولێر، 

ئەنبار و بەغدا زیادیان كردووەتەوە. 
لــە دوای رووداوەكانــی ئۆكتۆبــەری 2017، 
هێــزە  نێــوان  هاوئاهەنگییەكانــی  و  هــاوكاری 
عێراقییــەكان و هێزەكانی پێشــمەرگە بەكردەوە 
وەستاون، ئەمەش بۆشاییەكی ئەمنی لەو ناوچانە 
دروستكردووە كە دەكەونە سەر سنووری هەرێمی 
كوردستان و ناوچە كێشەلەسەرەكان. لە چارەكی 
كۆتایی 2018ش هیچ ئۆپەراســیۆنێكی هاوبەش 
لــە نێــوان پێشــمەرگە و هێــزە عێراقییەكانــدا 
بەڕێوەنەچــووە، هەرچەنــد پۆلیســی فیدراڵی بە 
"هاوئاهەنگی" لەگەڵ پێشــمەرگە لەسەر سنووری 
كوردســتان  هەرێمــی  و  كەركــووك  پارێــزگای 

ئۆپەراسیۆنی هەبووە.
بەگوێرەی راپۆرتەكەی OIRلە چارەكی كۆتایی 
2018 هیــچ پێكدادانێــك لــە نێوان پێشــمەرگە 
و میلیشــیاكانی حەشدی شــەعبیدا رووینەداوە، 
بەڵام هەندێك لە هێزەكانی حەشــد لە كەركووك، 
نەینــەوا و دیالە كێشــەیان لەگەڵ پێشــمەرگەدا 

دروستكردووە.

راپۆرتێكی سوپای ئەمریكا:

ئەگەری ئەوە هەیە شەش مانگی دیكە داعش 
سەرهەڵبداتەوە

هەڵسانەوەی داعش 
لە عێراق خێراترە تاوەكو 
لە سووریا
 
هەسەدە بێ 
پشتیوانی ئاسمانی 
ناتوانێ شەڕی داعش 
بكات
 

سەعد و دایک و دوو خوشکەکەی دوو هەفتەیە لە چنگی داعش رزگاریان بووە

هێزەكانی ئەمریكا مانگی نیسانیان وەكو دواوادەی كشانەوەی خۆیان لە سووریا دیاریكردووە

نیشانەكانی تووشبوون 
بە شێرپەنجە

نەخۆشــی  تووشــبووانی  زۆرجــار 

شــێرپەنجە هیــچ نیشــانەیەكیان نابێت 

و تەنانــەت نەخــۆش هەســت بــە ئــازار 

نــاكات، هــەر ئەمەش هۆكارە بــۆ درەنگ 

زۆربــەی حاڵەتەكانی  دەستنیشــانكردنی 

لەكاتــی  پزیشــك  زۆرجــار  شــێرپەنجە. 

پشــكنینێكی رۆتینــی یان گــەڕان بەدوای 

نەخۆشییەكی دیكەدا شێرپەنجە دەستنیشان 
دەكات.

زۆربــەی  لــە  كــە  نیشــانانەی  ئــەو 
تووشبووەكاندا دەردەكەون بریتین لە:

 سەرئێشە، رشــانەوە، بێهێزی، دابەزینی 

كێــش، خوێــن بینیــن لە پیســایی یــان لە 

میزدا، لە هەندێ حاڵەتدا نەخۆش هەســت بە 

دروستبوونی گرێ دەكات و هەندێكجاریش گرێ 
لیمفاوییەكانی جەستە گەورە دەبن.

ئاراس برادۆستی
رووداو - سلێمانی

ئەمجــارە لاپــەڕەی تەندروســتیی )رووداو( لە 
خۆراكێكــی دیكــە دەكۆڵێتــەوە، خۆراكێك بەلای 
هەندێك كەســەوە نابێ لەســەر سفرە نەبێ و سێ 
ژەمە دەیخۆن، بەڵام نازانن ئەگەر خۆراكە سپییەكە 
بە رێگەیەكی دروست ئامادە نەكرابێ، دەبێتە ژەهر. 
شــیرین نییە و پڕ لە شــەكر نییــە، ژەهرێكی 
كوشندەیە و تاڵ نییە، رەنگی سپییە و پاك نییە، 
ئەمەی باســی دەكەین ئاردە، ئاشــنا دێرینەكەی 
مرۆڤ، ئــارد تەنیا خۆی نییە، بەرهەمەكانیشــی 

بەربڵاون، بەڵام نان گرنگترینیانە.
لــە ئاشــەكانی  چوومــە یەكێــك 
ســلێمانی، گەنمەكە لــە جووتیاران 
ئــەوێ.  دەیهێننــە  و  دەكــڕن 
بارهەڵگــری گەورە، پــڕ لە گەنمی 
ئــەوەی  بــۆ  ئامادەبــوو  خۆماڵــی 
هەڵڕشــتنی  هەڵڕێــژێ،  گەنمەكــە 

گەنمەكــە خەیاڵــی منی 
و  كواڵیتــی  لای  بــۆ 
پێكهاتەكــەی برد، بە 
ئێمــەوە  بەرچــاوی 
رۆدەچووە  گەنمەكە 

خوارەوە.

ئامێرەكانــی ئاشــەكە لەودیــو وەریاندەگرت و 
دەیانخستە نێو هەناوی خۆیان. ئامێرەكانی ئەوێ 
گەنمەكــە بە پرۆســەیەكی ئاڵــۆزدا تێدەپەڕێنن، 
لەوێ كەســێكم لەگەڵ بوو كە ئەندازیاری خۆراكە 
و لەگەڵ هاوكارانی لێژنەی تەندروســتی چاودێریی 

بەرهەمەكانی بازاڕ دەكات.
لەشــكر حەمید، ســەرۆكی لێژنــەی چاودێریی 
تەندروستی لە پارێزگای سلێمانی دەڵێت چاودێریی 
وردی ئاشــەكان دەكــەن، بــەڵام كواڵیتی گەنمی 
خۆماڵی بەدڵ نەبوو، بەڕای ئەو ئەمە وایكردووە كە 

كواڵیتی ئاردەكەش دابەزێت.
گەنمەكە دوای تێپەڕینی بە پرۆســەی هاڕین و 
بــوون بە ئارد، دەبرێتە نێو ئــەو بارهەڵگرەی كە 
دەیگوازێتــەوە، بارهەڵگرەكە پڕ كرا لە فەردە 
ئاردی خۆماڵی، بەڕێكەوت بۆ ئەوەی پاشان 
لە رێگەی بریكارەكانی خۆراكەوە بەســەر 

هاووڵاتیاندا دابەش بكرێت.
زانیــم كــە ئــاردی خۆماڵــی دەچێت 
بــۆ بەشــە خۆراكــی هاووڵاتیــان، بەڵام 
بــەكاری دەهێنــن. زۆربەیــان  كەمیــان 
ئاردەكــە دەفرۆشــنەوە و لــە جیاتی ئەوە 
ئاردی هاوردەكــراو دەكڕن، یان تێكەڵی 
دەكــەن لەگەڵ ئــاردی هاوردەكراو، 
یــان دەیكەنــە ئالیكی ئــاژەڵ و 

بەشــێوەیەكی سەرەكی 

پشــت بە ئاردی هاوردەكراو دەبەستن. ئەم پرسە 
منــی بــردە بازاڕی كانی ئاســكانی ســلێمانی كە 
دانیشــتووانی ســلێمانی بۆ كڕینی ئارد روو لەوێ 

دەكەن.
مام حوسێن كە دەمێكە كاری كڕین و فرۆشتنی 
ئــارد دەكات، پێیگوتم ئاردی خۆماڵی كە دەدرێتە 
بریكارەكانی خۆراك، ئەوانیش دەیدەنە هاووڵاتیان 
"بەڵام كواڵیتییەكەی زۆر خراپە، بە كەڵك نایەت و 

كەس بەكاری ناهێنێ".
بەپێــی ئەزموونــی كاری مام حوســین، ئاردی 
خۆماڵی ناكرێتە نان، بەڵكو دەكرێتە ئالیكی ئاژەڵ، 
بــۆ مرۆڤ هاتــووە و بە كەڵكی ئــاژەڵ دێت، ئەم 
ماســتە موویەكی تێدایە. كانی ئاسكانی سلێمانی 
تژییــە لە ئارد، ئەو ئــاردە هاوردەیەی كە دوور لە 
چاو و كۆنترۆڵی تەندروستی كوردستان بەرهەمدێ 

و دەگاتە ئێرە.
تەندروســتی  رێكخــراوی  پێناســەی  بەپێــی 
جیهانی ئارد یەكێكە لەو ســێ ژەهرە ســپییە كە 
دوژمنی سەرســەختی تەندروستی مرۆڤن. بەپێی 
راپرســییەكی پەیجی )رووداوی تەندروســتی( كە 
675 كــەس بەشــدارییان تێدا كردووە، ئێســتاش 
55%ی خەڵكــی لە كوردســتان هــەر خۆیان نان 
دروست دەكەن و تەنیا 45%ی خەڵك نان لە بازاڕ 

دەكڕن. 
وا باشــە ئــارد زۆر نەبێژینــەوە و ســۆس و 
كەپەكەكەی لەگەڵ بمێنێ، چونكە زۆربەی ریشاڵە 
خۆراكییــەكان و ڤیتامیــن و كانــزاكان لە توێكڵی 
دانەوێڵەكــەدان، نــەك نــاوە ســپییەكەی، كەچی 
نانەواكان بۆ ئەوەی نانەكەیان ســپی بێ، ئاردەكە 
بــە وردترین هێڵەك دەبێژنەوە و هیچ ســۆس و 

كەپەكی پێوە ناهێڵن.
پسپۆڕان هۆشداری دەدەن كە ئاردی سفر، جگە 
لەوەی سۆســەكەی لێكراوەتەوە، بە پۆڵیشــێكی 
تایبەت زۆرتر سپی دەكرێتەوە و ئێستا دەركەوتووە 
ئەو پۆڵیشە ئەگەری تووشبوون بە شێرپەنجە زیاد 

دەكات. 
ئاردی سفر هاوشێوەی شیرینییە دەستكردەكان 
شــەكری خوێــن بــەرز دەكاتــەوە و رێگــە خۆش 
دەكات بــۆ قەڵەوبــوون، بــەڵام ئــاردی بۆر جگە 
لــە پێكهاتــە بە ســوودە خۆراكییەكــەی، بەهۆی 
ریشــاڵە خۆراكییەكانەوە بە هێواشی هەڵدەمژرێ، 
هەروەك دەركەوتووە ئەو ریشــاڵە خۆراكییە دژی 

بەرزبوونەوەی چەوری و شەكری خوێنە.
پســپۆڕان داوا دەكــەن ئەوانــەی خۆیــان نان 
دەكــەن، بڕی خوێیەكــەی كەم بكەنــەوە چونكە 
مرۆڤێك لە شــەو و رۆژێك و لە هەموو ژەمەكانیدا 
تەنیــا 3-4 گرام "1.5-2.3 گرام ســۆدیۆم" خوێی 
پێویســتە كە دەكاتە كەوچكەچایــەك خوێ، خۆ 
ئەگەر نەخۆشــی درێژخایەنی هەبــێ، ئەوە دەبێ 

لەوە كەمتریش بخوات. 

ئایا واز لە خواردنی نان بهێنین؟

د.جوان سابیر، پسپۆڕی خۆراك دەڵێت خۆی و 
هاوسەرەكەی نان دەخۆن، وازهێنان لە نانیش بە 
كارێكی زیرەكانە نازانێت بۆ دابەزاندنی كێش یان 
كۆنترۆڵكردنی شەكری خوێن. پسپۆڕە گەنجەكەی 
خــۆراك دەڵێــت هەندێــك كــەس نــان ناخۆن و 
ساوەرێكی زیاتر دەخۆن، لە كاتێكدا كوپێك ساوەر 
300 كالۆری وزە دەدات! یان بە ماســتەكەوە نان 
ناخوات، دوای كاژێرێك دووبارە برســی دەبێتەوە 
و خواردنــی دیكە دەخــوات كە رەنگە وزەكەی لە 

نانەكە زیاتر بێ. 

رووداو - هەولێر

بەگوێرەی قســەی گوتەبێژی وەزارەتی 
كوردســتان،  هەرێمــی  لــە  تەندروســتی 
حاڵەتە دەستنیشــانكراو و تۆماركراوەكانی 
شــێرپەنجە لــە كوردســتان 13% زیادیان 
كــردووە، بــەڵام ئەنجوومەنــی ســندووقی 
كۆمەك بۆ تووشــبووانی شێرپەنجە دەڵێت 

"داتاكە ورد نییە".
داتاكانی شێرپەنجە كە بە فەرمی لەلایەن 
وەزارەتــی تەندروســتییەوە راگەیێنــدران، 
لەســەر راســتییەكی ترســناك  پــەردەی 
هەڵدایــەوە، د.خاڵــس قــادر بەڕێوەبــەری 
گشــتیی دیــوان و گوتەبێــژی وەزارەتــی 
تەندروســتی دوو ئاماری ســاڵەكانی 2017 
كــرد.  ئاشــكرا  )رووداو(  بــۆ  2018ی  و 
لێكدانەوەی ژمارەكان دەریانخســت حاڵەتە 
دەستنیشانكراو و تۆماركراوەكانی شێرپەنجە 
بەرزبووەتــەوە،   %13 كوردســتان  لــە 
بــەڵام ئەنجوومەنــی ســندووقی كۆمەك بۆ 
تووشــبووانی شێرپەنجە لە هەمان وەزارەت 
ئەو داتایانەی رەتكردنەوە. د.دارا رەشــید، 
سەرۆكی ئەنجوومەنی سندووقی كۆمەك بۆ 
تووشبووانی شێرپەنجە لە كاتی بەشداریی 
لــە رووماڵــی )رووداو( بــۆ رۆژی جیهانیی 
بەرەنگاربوونەوەی شــێرپەنجە گوتی: "ئەو 
داتایە ورد نییە، چونكە ئێســتا بەشــێكی 
زۆری نەخۆشــەكانمان هــی نێوەڕاســت و 

باشووری عێراقن".
د. خاڵس دەڵێت، ساڵی 2017 ژمارەی 
حاڵەتە دەستنیشــانكراو و تۆماركراوەكانی 
شــێرپەنجە لە هەرێمی كوردســتان 4808 
حاڵەت بووە، بەڵام ژمارەكە لە ساڵی 2018 
بــۆ 5650 بەرزبووەتــەوە، ئەمەش دەكاتە 

رێژەی %13.
ئەمــە لەكاتێكدایــە بەپێــی ئامارەكانی 

هەرێمــی  لــە  تەندروســتی  وەزارەتــی 
كوردستان، ساڵی 2017 بەراورد بە 2016، 
ژمارەی حاڵەتە تۆماركراوەكانی شێرپەنجە 

كەمیان كردووە.
دكتــۆر خاڵــس دەڵێــت ســاڵی 2017 
شــێرپەنجە لەكوردســتان كەمــی كــردووە 
"ســاڵی 2016 ژمــارەی حاڵەتە نوێیەكانی 
شــێرپەنجە 5019 كەس بوو، كەچی ساڵی 
رابردوو ژمارەكە دابەزی بۆ 4715 كەس". 

بەرپرســەكەی وەزارەتــی تەندروســتی 
ســاڵی 2017 لــە لێدوانێكدا بــۆ )رووداو( 
رەتیكــردەوە ئــەم كەمبوونەوەیــە بەهۆی 
و  چاودێــری  سیســتمی  لاوازبوونــی 
دەستنیشانی نەخۆشــییەكە، یان ونبوونی 
بەشــێك لــە حاڵەتــەكان بــێ لــە چــاوی 
وەزارەتی تەندروستی. دكتۆر خاڵس گوتی: 
"هەموو تووشبووانی شێرپەنجە هەر دەچنە 
سەنتەرە حكومییەكان، چونكە چارەسەری 
شــێرپەنجە گرانــە و ئەســتەمە هاووڵاتیی 
ئاســایی بتوانێ تێچوونی نەخۆشییەكە لە 

ئەستۆی خۆی بگرێ".
رێكخــراوی تەندروســتیی جیهانی دەڵێ 
بەپێــی ئامارەكانیــان ســاڵانە زیاتر لە 14 
ملیــۆن كــەس تووشــی شــێرپەنجە دەبن 
و زیاتــر لــە هەشــت ملیــۆن كەســیش بە 
شێرپەنجە دەمرن. تاوەكو ئێستا شێرپەنجە 
دووەم هۆكاری مردنە لەسەر ئاستی جیهان. 
لە هەر شــەش كەس كە دەمرن، یەكێكیان 

هۆكاری مردنەكەی شێرپەنجەیە. 
باوتریــن ئــەو جۆرانەی شــێرپەنجە كە 
لــە پیاواندا هــەن بریتین لە شــێرپەنجەی 
ســییەكان، گەدە، جگــەر، كۆڵۆن، رێكە و 
ســورێنچك. ئەو جۆرانەی شێرپەنجەش كە 
لە خانماندا زۆرن، بریتین لە شــێرپەنجەی 
مەمــك، ســییەكان، گەدە، كۆڵــۆن و ملی 

منداڵدان.

هیوای درۆینە وەكو 
بێهیوایی خراپە

ئایا نانی سپی "ژەهرە"؟

لە كوردستان ئاماری جیاواز لە 
بارەی شێرپەنجە بڵاودەكرێنەوە

 هۆكارەكانی تووشبوون بە شێرپەنجە

بــە     جگەرە:  كە 70یان رێگە بۆ تووشبوون بە شێرپەنجە خۆشدەكەن‌.شێرپەنجەیە، حەوت هەزار ماددەی كیمیایی لە جگەرەدا هەن، جگەرەكێشــان گەورەتریــن هــۆكاری تووشــبوون 
شێرپەنجەی جگەر.وHCV  كە تووشی جگەر دەبن، دەبنە هۆی بەشەمێبوون و شــێرپەنجەی ملی منداڵدان، هەروەها ڤایرۆسی جگەر HBV  ڤایرۆســەكانی وەك HPV كە دەبێتە هۆی تووشبوون بە      نەخۆشییە ڤایرۆسییەكان:
شێرپەنجە بەهۆی خۆراكی نادروست، ناچالاكی جەستەیی و كۆمەڵەی شێرپەنجەی ئەمریكی دەڵێت 33%ی حاڵەتەكانی      قەڵەوی و شێوازی ژیان:

قەڵەوین.
تووشبوون بە شێرپەنجەی سییەكان و میزەڵدان زیاد دەكەن.وەكــو بەنزین هــۆكارن بۆ پیســبوونی ژینگە و مەترســیی زۆربوونی كارگــەكان، دووكەڵ و هەندێك ماددەی دیكەی      پیسبوونی ژینگە:

كە مۆبایل و تاوەرەكانی ئینتەرنێت دەبنە هۆی شێرپەنجە.هێشتا بەڵگەی روون لەبەردەست نین بۆ سەلماندنی ئەوەی نیگەرانن ســەبارەت بە شەپۆلی مۆبایل و تاوەرەكانی، بەڵام تیشكی گاما و رادیۆ، دەبنە هۆی شێرپەنجە. زۆربەی خەڵكی تیشكە زیانبەخشەكانی وەك تیشكی سەروو وەنەوشەیی،       بەركەوتنی تیشك:
و لە هەندێك خێزاندا بڵاون.تەنیا لە 5-10%ی جۆرە جیاوازەكانی شێرپەنجە بۆماوەیین       بۆماوەیی:

چارەسەری شێرپەنجە:

سەروەر سالار

بەپێــی خەمڵاندنە جیهانییەكانیش، 
تێچووی ســاڵانەی شــێرپەنجە لەســەر 
ئاســتی جیهان تریلیۆنێك و 600 ملیار 

دۆلارە. 
شێرپەنجە گرووپێكە لە نەخۆشیی كە 
بەهۆیەوە گەشــەی خانەكان تێكدەچێت 
خانــە  دەردەچێــت.  كۆنتــرۆڵ  لــە  و 
شــێرپەنجەییەكان بەوە ناسراون كە بەبێ 
كۆنترۆڵ دابەشدەبن و زۆردەبن، هەندێكیان 
ماددەگەلی شــێوەی هۆڕمۆنــی دەردەدەن 
و پێكهاتــە و فرمانی جەســتە تێكدەدەن، 
هەندێكیشیان كاتێك لە شوێنێكی جەستە 
دروستدەبن، خانەكانی نزیكی خۆیان داگیر 

دەكەن و بڵاودەبنەوە. 

بــۆ هۆشــیاركردنەوەی خەڵك لەبارەی شــێرپەنجەوە، نابێت 
هیــوای درۆ بدەیــن بــە خەڵــك، بۆ نموونــە بڵێین شــێرپەنجە 
نەخۆشییەكی سادەیە، یان چیدی كوشندە نییە، یان پشكنینی 

پێشوەخت هەموو شێرپەنجەیەك دەستنیشان دەكات..
هاوكات نابێت وا لە خەڵك بگەیەنین كە ئەوەی شــێرپەنجەی 
گــرت حەتمــەن بەو نەخۆشــییە دەمرێــت، لە راســتیدا جۆری 
شــێرپەنجە هــەن كــە چاكدەبنــەوە، یــان كۆنتــرۆڵ دەكرێن و 

كەسەكە بۆ ماوەیەكی بەرچاو لەگەڵی دەژی.
ئەمانــە هەندێــك زانیاریــن كە لــە ســەرچاوەی بڕواپێكراوی 
جیهانییــەوە بــۆم هەڵبژاردوون، تاوەكو شــێرپەنجە وەكو خۆی 
ببینن، نە لە خــۆی گەورەتری بكەین و بێئومێدبین بەرامبەری، 
نە لە قەبارەی خۆی بچووكتری بكەینەوە و ئومێدێكی درۆینە بۆ 

خۆمان و خەڵك دروستبكەین.

   خۆپارێــزی و پەیڕەوكردنی شــێوازی تەندروســتانەی ژیان 
رێگــە لە هەموو شــێرپەنجەیەك ناگرێ: هۆكاری بەشــێكی زۆر 
لــە شــێرپەنجەكان نە بەهــۆی فاكتەری بۆمــاوەن و نە نەریتی 
نادروست، بەڵكو بەهۆی رێكەوتێكی نەخوازراوە )ئەمانەش كەم 
نین، بەڵكو بەپێی توێژینەوەی بەرفراوان زۆرینەی شێرپەنجەكان 

لەم جۆرەن و دەگەنە 65%ی شێرپەنجەكان(. 
لــە هەمان كاتدا نابێ لە بایەخی خۆپارێزی كەمبكەینەوە كە 
رێــگا دەگــرێ لە چەنــد جۆرێكی دیاری شــێرپەنجە، بە كورتی 
خۆپارێــزی زۆر گرنگە، بەڵام رێگە لە هەموو شــێرپەنجەیەكیش 

ناگرێت.

   خواردنی شــەكر نە دەبێتە هۆی تووشبوون بە شێرپەنجە 
و نە گەشــەی شێرپەنجە خێرا دەكات، نە وازهێنان لە خواردنی 
شــەكر وادەكات تووشی شێرپەنجە نەبیت یاخود شێرپەنجەكەت 
بپووكێنێتــەوە. دەكــرێ بڵێین ئەگەر كەســێك هێندە شــەكری 
خوارد قەڵەو بوو، ئەگەری زیاترە تووشی ئەو شێرپەنجانە ببێت 

كە لە قەڵەوەكاندا زۆرترن.

    ورەبــەرزی و ورەنزمــی پەیوەندییــان بــە تووشــبوون بە 
شــێرپەنجە و چاكبوونــەوە لــە شــێرپەنجە نییە. بــەڵام رەنگە 
ورەبــەرزەكان زیاتــر پابەندی خووی تەندروســتانە بن كە رێگە 
لە بەشــێكی شــێرپەنجە دەگرن، یان زیاتــر پابەندی دەرمان و 
چارەســەرەكانی شــێرپەنجە بن و بەوەش چارەنووســیان باشتر 

بێ لە رەشبینەكان.

     ئەگەر ئەندامێكی خێزانەكەت شــێرپەنجەی هەبوو مەرج 
نییە تۆش تووش ببی. ئەگەر كەسیشــتان نەیبوو مەرج نییە تۆ 

تووش نەبی.

    لــە وڵاتێكــی وەكــوو بەریتانیــا و بــە جێبەجێكردنــی 
تــەواوی رێوشــوێنەكان ئینجا دەكرێت رێگــە لە روودانی 40%ی 

حاڵەتەكانی شێرپەنجە بگیرێت.

    تووشــبوون بە شــێرپەنجە مانای مردن نییە، لە وڵاتێكی 
وەكوو ئەمریكا كەســێك كە تووشی شێرپەنجە دەبێت، ئەگەری 
ئــەوەی كــە بــۆ پێنج ســاڵی دیكە بــژی دەگاتــە 67% ، ئەمە 
تێكڕایــە، بــۆ هەندێك جــۆر دەگاتە 90% و بــۆ هەندێكی دیكە 

ئێجگار كەمە.

     تەواو ئەســتەمە هەموو پشــكنینەكان بۆ هەموو خەڵك 
بكرێــن بۆ دەستنیشــانكردنی هەموو شــێرپەنجەكان، ئەمە هەم 
كات و هــەم تێچوویەكــی زۆری دەوێ، تەنانــەت ئەگەر لەڕووی 
تیۆریشــەوە هەموویان بكرێن، هەر ناكرێت هەموو شێرپەنجەكان 
زوو دەستنیشــان بكرێــن، چونكــە رێژەیــەك لە پشــكنینەكان 
)فۆڵس پۆزەتیڤ(ن، واتە تۆ شــێرپەنجەت نییە و پشــكنینەكە 
دەڵــێ هەتە، یان )فۆڵــس نێگەتیڤ(ن، واتە تۆ شــێرپەنجەت 

هەیە و پشكنینەكە دەڵێ نیتە.

    ئــەوەی لەســەر تۆیــە ئەوەیــە رێنماییەكانــی پزیشــك 
جێبەجێ بكەی بۆ كەمكردنەوەی ئەگەری تووشبوون بە هەندێك 
جۆری شــێرپەنجە كە خوو و نەریتی ناتەندروســتیان لەپشــتە 
وەكــو )جگەرەكێشــان، مەیخواردنــەوە، خواردنــی نادروســت، 
وەرزشــنەكردن، ژینگــەی پیــس(، هەروەها هەندێك پشــكنین 
كــە دەكرێــت هەندێــك جۆری شــێرپەنجە دەستنیشــان بكەن، 
ئــەوەش بەپێی تەمەن و مێژووی خێزان و رەگەز و هۆكارەكانی 
دیكە دەستنیشــان دەكرێن، نەك هەموو پشــكنینێك بۆ هەموو 
كەسێك. ئەو پشكنینانەی پزیشك وەكوو سكرینینگ بۆت دیاری 
دەكات گەلێــك گرنگــن بــۆ هەندێــك جۆر كە لە تــۆدا ئەگەری 
دەركەوتنیــان زیاترە بەراورد بە خەڵكی دیكە، بەڵام خۆ جۆری 
دیكــە هەن تــۆش وەكوو هەر مرۆڤێك ئەگەری هەیە تووش ببی 

و لە بەرنامەی پشكنینی پێشوەختەشدا نین.

   هەمــوو زیادبوونێكــی ژمــارەی حاڵەتەكانــی شــێرپەنجە 
)بــۆ نموونــە وەكوو لەكوردســتان( مەرج نییە ئامــاژەی خراپ 
بێ، بەڵكو هەندێكجار نیشــانەی ئەوەیە ئێســتا لە كوردســتان 
كەرەســتەی پشــكنین زیاترە و زیاتر لە جاران بە نەخۆشییەكە 
دەزانرێ و تۆماردەكرێ، دەكرێ پێشتریش ئەم رێژەیە هەبووبێ، 

بەڵام نەناسرابێتەوە و تۆمارنەكرابێ.

مەنبــج دەرگای ناوچەكانــی رۆژهەڵاتی فوراتە 
كە ئێســتا لە ژێر كۆنتڕۆڵی هێزەكانی ســووریای 
دیموكرات )هەسەدە( و ئەمریكادایە. شارەزایەكی 
پەیمانگەی واشــتنتۆن پێیوایە پاش كشــانەوەی 
هێزەكانــی ئەمریكا لە ســووریا، رووســیا و هۆزە 
عەرەبەكانی ناوچەكە پشــتگیری لــە گەڕانەوەی 

هێزەكانی رژێم بۆ ئەو ناوچەیە دەكەن.
ناوەڕاســتی مانگی رابــردوو، تەقینەوەیەك لە 
بەردەم رێستورانتێكی مەنبج جارێكی دیكە چاوی 
میدیاكانی جیهانی بۆ لای شارەكە راكێشا. لە زیاتر 
لە ســێ ســاڵی رابردوودا مەنبج لە ژێر كۆنتڕۆڵی 
ئەنجوومەنی مەدەنی و سەربازیی هەسەدە دایە و 
هێزەكانی ئەمریكا و فەرەنساش لە ناوچەكە هەن 
بۆ ئەوەی رێگە لە هێرشی توركیا بگرن. بەڵام لە 
كۆتایی مانگی رابردوو هیزەكانی هەسەدە و رووسیا 
پێكەوە لەو ناوچانە جەولەیان دەكرد كە پێشــتر 

هێزەكانی هاوپەیمانان بەكاریان دەهێنا.
ئــەم گۆڕانكارییــە لــەدوای بڕیارەكەی ســاڵی 
رابردووی ترەمپ بۆ كشانەوەی هێزەكانی ئەمریكا 
لە سووریا هاتووەتە ئاراوە. مشتومڕێكی زۆر لەسەر 
چارەنووسی ئەو شارە لە نێوان توركیا، رووسیا و 
ئێــران هاتووەتە ئاراوە. ئەنقەرە لە چەند ســاڵی 
رابردوودا پێداگری كردووە لەســەر ئەوەی مەنبجی 
دەوێ، بەڵام مۆسكۆ دژی ئەو بیرۆكەیەیە. فابریس 
بڵانش، شــارەزای كاروبار و سیاســەتی ســووریا 
لــە پەیمانگەی واشــنتن، ئاماژە بۆ ئــەوە دەكات 
جوگرافیا و داینامۆی دەروبەری مەنبج دەریدەخات 
لە داهاتوودا چارەنووسی ئەو ناوچەیە چی دەبێ.

مەنبــج  رووبــەری  راپۆرتەكــە  بەگوێــرەی 
میــل   500 نزیــك  دەوروبــەری  ناوچەكانــی  و 
چوارگۆشــەیە، 450 هەزار كەســیش لەو ناوچەیە 
نیشــتەجێن، كــە 80%یــان عەرەبــی ســوننەن، 
٪15یــان كــوردن و ٪5كەی دیكــەش توركمان و 
چەركەسن. ئەم دیموگرافییە لە شاری مەنبجیش 
بە هەمانشێوەیە، كە "لە سەرەتای 2011 ژمارەی 

دانیشــتووانەكەی 120 هــەزار كەس بــووە، بەڵام 
لێشاوی ئاوارەكان، بە تایبەتیش لە حەلەبەوە، ئەو 
ژمارەیەیان بۆ 200 هەزار كەس بەرزكردووەتەوە".
بلانش دەڵێت كوردی مەنبج لەگەڵ عەرەبەكاندا 
تێكەڵاون، بە جۆرێك تەنیا لە گوندی ئەساڵییە لە 
باكووری رۆژئاوای مەنبج ناوچەیەكی تەواو كوردی 
هەیــە، لەكاتێكدا لە زۆربەی بەشــەكاندا كورد لە 
ناوچــەی بچــووك بچووكــی ناو جەرگــەی ناوچە 

زۆرینە عەرەكاندا بڵاوبوونەتەوە.
مەنبــج لە ئابی 2016 و دوای شــەڕێكی ســێ 
مانگەی ســەخت لە لایەن هەســەدەوە لە دەستی 
داعــش رزگاركــرا و كۆتایی بە نزیك ســێ ســاڵ 
دەســەڵاتی داعــش بەســەر ئــەو شــارە هێنــرا. 
ئازادكردنی مەنبج یەكەم دەســتكەوتی سەربازیی 
گــەورەی هەســەدە بــوو كــە هێــزە كوردییەكان 
بڕبڕەی پشتی پێكدەهێنن. بەو حاڵەشەوە بلانش 

پێیوایە "مەنبج بە پێچەوانەی كۆبانێ و ناوچەكانی 
دیكەی باكووری سووریا سەنگەرێكی كوردی نییە 
بــۆ یەپەگە، چونكــە نیزامی خێڵەكی لە مەنبج و 

دەوروبەری بەهێزە".
بەپێــی راپۆرتەكە چوار خێڵــی هەرە گەورەی 
ناوچەكە بریتین لە ئەلبوبەنا، غەنایم، ئەلبوسوڵتان 
و حەنــادە، كە هەر یەكێكیان لــە كۆمەڵێك هۆز 
پێكهاتــوون و دەیــان هــەزار ئەندامیــان هەیــە. 
گەورەترین هۆزی ئەو ناوچەیەش هۆزی ئەلماشییە، 

كە دەسەڵاتداری خێڵی ئەلبوبەنان.
محەممــەد خەیر ئەلماشــی، ســەرۆكی خێڵی 
ئەلبوبەنایە، ئەندامی پەرلەمانی سووریا و ئەندامی 
كۆمیتەی خێلەكانی مەنبجە كە بۆ ململانێ لەگەڵ 
ئەنجوومەنــی مەدەنــی مەنبــج دامــەزراوە، بەڵام 
فاروق ئەلماشی هاوسەرۆكی دەستەی یاسادانانی 
ئەنجوومەنی مەدەنیی مەنبجە. بلانش دەڵێت "ئەم 

جیاوازیی روانگەیە بەشێك لە سیاسەتی خێڵەكییە 
لە هەموو ســووریا". لە كاتێكــدا پەیوەندییەكانی 
هۆزی ئەلماشی لەگەڵ حكومەت لە هەشت ساڵی 
رابردوودا بەردەوام گۆڕانی بەسەر هاتووە. سەرۆكی 
ئەلماشــی لە كۆبوونەوەی ســۆچی لە ســەرەتای 

2018 وەك نوێنەری حكومەت بەشدار بوو. 
كێشەی زەوی و زار و موڵك هۆكارێكی دیكەیە 

بــۆ ئەوەی هەندێك لە خێڵ و هــۆزەكان دژایەتی 
هێــزە كوردییەكان بكــەن. راپۆرتەكــە نموونەی 
خێڵی ئەلبوسوڵتان دەهێنێتەوە كە لە رۆژهەڵاتی 
رووباری فورات كێشەی زەوییان لەگەڵ كورد هەیە 
و ئەمــەش بیانوویەكی دیكەیان دەداتێ بۆ ئەوەی 

دژایەتی ئەنجوومەنی مەدەنی مەنبج بكەن.
فەرەنســییەكە،  لێكۆڵــەرە  بەبۆچوونــی 

ململانــێ خێڵ و هــۆزەكان هۆكارێكی دیكەیە بۆ 
نزیكبوونەوەیــان لە دیمەشــق. نموونەی ئەمەش 
هــۆزی بانی ســەعیدە كــە دەیەوێ خــۆی لە ژێر 
دەســەڵاتی خێڵی غەنایم دەربــكات و خۆی وەك 

خێڵ بناسێنێ.
عەرەبەكان داوای كشانەوەی یەپەگە دەكەن

بلانــش لە یــەك ســاڵی رابــردوودا دیــدار و 

خێڵە عەرەبەكان چارەنووسی منبج یەكلادەكــەنەوە

رۆژی یەكی كانوونی یەكەمی ساڵی رابردوو، 
دەزگا ئەمنییەكانی كەنەدا لەسەر داوای ئەمریكا 
مێنگ وانــژوو، ســەرۆكی كاروبــاری بازرگانیی 
كۆمپانیای هواوییان دەســتگیر كرد. حكومەتی 
واشــنتن مێنــگ وانــژوو و كۆمپانیــا چینییەكە 
بە پێشــێلكردنی سزاكانی ســەر ئێران و دزینی 
زانیاریی تەكنەلۆژی لــە كۆمپانیایەكی ئەڵمانی 
تۆمەتبــار دەكات، بــەڵام چاودێــران پێیانوایــە 

شەڕەكە لە ململانێیەكی یاسایی قووڵترە.
حكومەتــی چین لــە ســاڵی 2018 پلانێكی 
 Made in China( بەرفراوانــی بەناوی پلانــی
2025( راگەیانــد، بەگوێرەی پلانەكە بەیجینگ 

دەبــێ ببێتە ئەكتەری ســەرەكی لــە بوارەكانی 
كۆمپیوتــەری،  وردی  كەرەســتەی  رۆبــۆت، 
ئەنجوومەنــی  بایۆلــۆژی.  تەكنەلۆژیــای 
پەیوەندییەكانــی دەرەوەی ئەمریــكا پێیوایــە 
ئەو پلانەی چین "هەڕەشــەی مــان و نەمان لە 
هەژموونی ئەمریكا بەسەر تەكنەلۆژیای جیهاندا 

دەكات".
ئــەو رۆژەی وانژوو لە فڕۆكەخانەی ڤانكۆڤەر 
دەستبەسەر كرا، ســەرۆكی هەردوو وڵاتی چین 
و ئەمریكا خەریكی تاوتوێكردنی رێوشوێنەكانی 
ســووككردنی شــەڕی بازرگانیی نێوانیان بوون. 
كۆشــكی ســپی هەمــان رۆژ رایگەیانــد كــە بۆ 
مــاوەی 90 رۆژ باجــە گومرگییــەكان لەســەر 
كەلوپەلــە چینییەكان بەرز ناكاتــەوە و هەر لە 

٪10 رایاندەگــرێ. بڕیــار بــوو لــە رۆژی یەكی 
كانوونــی دووەمی ئەمســاڵەوە ئەمریــكا رێژەی 
باجی گومركی ســەر كاڵا چینییــەكان بۆ 25٪ 

بەرز بكاتەوە.
خاڵێكی دیكــە كە ئەمریــكا و ژمارەیەك لە 
وڵاتانی رۆژئاوایی نیگــەران كردووە، پەیوەندیی 
نێوان كۆمپانیاكانی كەرتی تایبەتی چین لەگەڵ 
حكومەتی پارتی دەسەڵاتداری چینە، بە جۆرێك 
لەو وڵاتە جیاكردنەوەی كەرتی تایبەت و كەرتی 

گشتی زۆر ئەستەمە.
رۆژی شــەممەی رابردوو حكومەتی بەریتانیا 
رایگەیانــد كە رێگە نادەن كۆمپانیای هواوی كار 
لەسەر پڕۆژە تەكنەلۆژییە هەستیارەكانیان بكات، 
بــە تایبەتیش ئــەو پڕۆژانــەی پەیوەندییان بە 

ژێرخانی حكومەتەوە هەیە. بەریتانیا یەكێكە لە 
گەورەترین بازاڕەكانی هواوی لە ئەوروپا. لەلایەكی 
دیكەوە حكومەتــی ئەڵمانیاش رایگەیاندووە كە 
لێكۆڵینەوە لە مەترسییە ئەمنییەكانی كاركردنی 

كۆمپانیا چینییەكان دەكات.
حكومەتــی بەریتانیــا داوای گەرەنتــی لــە 
كۆمپانیــا چینییەكــە كــردووە كــە زانیاریــی 
بەكارهێنــەرەكان )واتە حكومەت، كۆمپانیاكان 
رادەســتی  ئاســاییەكان(  بەكارهێنــەرە  و 
حكومەتــی چین نەكرێ. هواوی لە نامەیەكدا بۆ 
پەرلەمانی بەریتانیا جەختــی لەوە كردووەتەوە 
كە :"ئێمــە هیچكات كەرەســتە و تەكنەلۆژیای 
خۆمــان نەخســتووەتە خزمــەت چالاكییەكانی 
پەیوەندیدار بە سیخوڕییەوە و ناشیخەین، ئێمە 

كۆمپانیایەكیــن زۆر چاومــان لەســەرە، بۆیەش 
ئەگەر رەفتارێكی خراپ بكەین، پێمان دەزانن و 

ئەمەش بزنسەكەمان لێ تێكدەدات".
نووســینگەی لێكۆڵینەوەی فیدراڵی ئەمریكا 
)FBI( لــە راگەیاندنــی تۆمەتەكانــی وانــژوودا 
جەختــی لەوە كــردەوە كە هیچ بەڵگەیەك نییە 
هــواوی زانیــاری رادەســتی پارتی دەســەڵاتدار 
كردبــێ، بەڵام ئاماژەی بۆ ئەوە كرد كە یاســای 
ئاسایشی سایبری و ئاسایشی نیشتمانیی چین 
وەها دەخوازێ هواوی و كۆمپانیا دیجیتاڵییەكانی 
دیكــە رێگــە بە حكومــەت بدەن دەســتیان بە 
زانیارییەكانیان رابگات، ئەمەش هەڕەشە لەسەر 
بەكارهێنەرە ئەمریكی و ئەوروپییەكان دروســت 

دەكات.

بەشــێك لە چاودێــران پێیانوایــە ململانێی 
ئەمریكا لەگەڵ كۆمپانیا چینییەكان لە بنەڕەتدا 
شــەڕێكە كــە رەهەندێكــی درێژخایەنتری هەیە 
و پەیوەندی بە گەشــەی خێــرای تەكنەلۆژیای 
چین لە بوارە دیجیتاڵییەكانەوە هەیە، نموونەی 
ئەوەش ململانێكانە لە بواری ژێرخانی تۆڕەكانی 

نەوەی پێنجەم )5G(ی مۆبایل.
كۆمپانیاكانــی پەیوەندی بۆ ئــەوەی بتوانن 
كەڵــك لــە نــەوەی پێنجــەم وەربگــرن، دەبێ 
پارەیەكــی زۆر خــەرج بكــەن و تــۆڕی نــوێ 
دابمەزرێنن. كۆمپانیاكانی هواوی، ئەریكســۆنی 
سویدی و نۆكیای فینلەندی دەیانەوێ لەو بوارەدا 
پێشەنگ بن، بەڵام زۆربەی شارەزایان پێیانوایە 
كۆمپانیــا چینییەكــە زۆر لــە پێــش ركابــەرە 

لــە ماوەی یەك ســاڵی رابــردوودا ژمارەیەكی 
زۆر چەكــداری داعش لــە بەندیخانەكانی ئەوروپا 
دەرچــوون، ژمارەیەكی زۆریش لە چەكدارانی ئەو 
رێكخراوە گەڕاونەتەوە ئەوروپا، لە هەموو ئەمانەش 
مەترسیدارتر ئەو چەكدارانەی داعشن كە پۆلیسی 
وڵاتانی ئەوروپی هیچ زانیارییەكی لەسەریان نییە 
و چاوەڕێی فەرمانی داعشن. قاچاخچییەك ئەوەی 

ئاشــكرا كردووە كە شــانەی نوســتووی داعش و 
خۆكوژ دزەیان كردووەتە ئەوروپا.

ناوەندی نێودەوڵەتی لێكۆڵینەوە لە توندئاژۆیی 
)ICSVE( لــە ســەرەتای ئەم مانگــەدا لە چەند 
گرتووخانەیەكــی هێزەكانی ســووریای دیموكرات 
لەگەڵ 18 چەكدار و كادری پێشووی داعش قسەی 
كرد كە دوویان پێشتر لە دەزگای زانیاریی داعش 
)ناســراو بە ئەمنیەت( كاریان كــردووە. راپۆرت 
و دیمانەكانــی ئــەو ناوەنــدە لەگــەڵ چەكدارانی 

داعش لــە ماڵپەڕی )دەیلی بیســت(ی ئەمریكی 
بڵاوكراوەتەوە. 

بــە ڕەچەڵــەك  لەوانــە كەســێكی  یەكێــك 
تونســیە بەنــاوی عەبدولقــادر كــە تەمەنــی 35 
ســاڵە و لە ســاڵی 2008 بە رێگەی قاچاغ خۆی 
گەیاندووەتەوە ئەوروپا. دواتر بەهۆی هاوسەرگیری 
لەگــەڵ ئافرەتێكــی ئەڵمانــی توانیویەتــی مافی 

نیشتەجێبوون و كاركردن وەربگرێ.
ئەویش وەكــو زۆربەی چەكــدارە بیانییەكانی 

 تەنیا 15%ی دانیشتووانی مەنبج كوردن

رووسیا مەنبجی بۆ ئەسەد دەوێ

لێكۆڵەرێكی فەرەنسی:

عەرەبەكانی هەسەدە وەلائیان بۆ 
عەشیرەت هەیە و لەسەر مەنبج 

شەڕ بۆ یەپەگە ناكەن

عەرەبەكانی مەنبج لەگەڵ 
گەڕانەوەی رژێمی سووریان بۆ 

شارەكەیان

چەكدارە بیانییەكانی گەڕاندووەتەوە ئەوروپا

داعش لە ئەوروپا خەریكــی خۆبەهێزكردنە
داعــش كوشــتاری ســوننەكان لەســەر دەســتی 
رژێمــی ســووریا بە هــۆكاری هاتنی بۆ ســووریا 
دادەنــێ. عەبدولقادر لە 2014 بە ئامبوڵانســێكی 
پــڕ لــە هاریكاریــی مرۆیــی لەگــەڵ هاوڕێیەكی 
بەناوی دۆمینیك لە ئەڵمانیاوە هاتبوونە سووریا، 
دواجاریش چووبووە ریزەكانی داعش، هەتا پارساڵ 

لەلایەن هەسەدەوە دەستگیركرا.
داعشە تونسییەكە لەبارەی دەزگای هەواڵگریی 
داعــش بــە )ICSVE( دەڵــێ :"ئــەوان پۆلیــس 
نین، بەڵام ســتافی هەواڵگریــن 24 كاژێر رووپێچ 
بەكاردەهێنــن، ئــەوان بــە تایبەتی بۆ ئــەو كارە 
هەڵبژێردراون، بۆیەش لە خانووی تایبەتدا دەژین. 
ژمارەیەكــی زۆر لــەو كەســانە رەوانــەی ئەوروپا 
كراونەتــەوە، خەڵكانێكــی زۆر هــەن كــە داعش 

راهێنانی پێكردوون و چوونەتە ئەوروپا".
یەكێك لەوانەی راهێنانی بە ستافی "ئەمنی"ی 
داعش كردووە كەســێكی بە رەچەڵەك نەمساوی 
بەنــاوی ئەبــوو مووســا ئەڵمانــی بــووە. وەك 
عەبدولقــادر باســی دەكات "ئــەو لــە خێزانێكی 
دەوڵەمەندی نەمســاوی بووە، بەڵام ئایینی خۆی 
بۆ ئیسلام گۆڕیبوو، حەوت زمانی دەزانی و یەكێك 
لــە ئەركەكانی قایلكردنی چەكــداران بوو تاوەكو 
بگەڕێنــەوە وڵاتی خۆیان و لەوێ شــانەی نهێنی 
دروست بكەن". عەبدولقادریش یەكێك لەوانە بووە 

كە داوای لێكراوە بگەڕێتەوە. 
بەڵام ئەو دەیویست خۆی لەو ئەركە بدزێتەوە، 
بۆیــەش كۆمەڵێك بیانووی هێنابووەوە، لەوانەش 

ئــەو حەوت ســاچمەیەی لەناو لەشــیدا بوون كە 
بــە گوتەی خۆی ئەگەر بەناو ئامێری پشــكنینی 
گومانــی  یەكســەر  رۆیشــتبا،  فڕۆكەخانەكانــدا 
دروســتدەكرد، جیــا لەمــەش روخســاری ئــەو 
روخسارێكی عەرەبی بوو، ئەمەش هۆكارێكی دیكە 
بوو بۆ ئەوەی داعش وازی لێبهێنن، چونكە زیاتر 

بەدوای كەسی شێوە ئەوروپیدا دەگەڕان.
عەبدولقــادر پێش هاتنە ناو داعــش لە نێوان 
توركیــا و ئەڵمانیــا كاری قاچاخــی مــرۆڤ و 
كەلوپەلــی دەكــرد، ئەو دەڵێت "داعــش دەیزانی 
من كاری قاچاخــی مرۆڤم كردووە، هەموو هاوڕێ 

ئەڵمانەكانم ئەوەیان دەزانی". بەهۆی ئەمەشــەوە 
ئەبوو مووسا ئەركێكی دیكەی خستە بەردەمی كە 
دەربازكردنی چەكدارانــی داعش بوو لە توركیاوە 

بۆ یۆنان.
ئەبوو مووسای ئەڵمانی بە عەبدولقادری گوتبوو 
"دەولە پێویستی پێتە، هەموو ئوممەی ئیسلامی 
پێویستیان بە تۆیە". بەڵام بەگوێرەی راپۆرتەكەی 
ئەفریقییەكــە  چەكــدارە  بیســت(،  )دەیلــی 
ئەمجارەشــیان برینەكانی لەشی كردبووە بیانوو، 
ئــەو كات عەبدولقــادر خەریكــی بازرگانــی لــە 
ناوچەكانی ژێر دەسەڵاتی داعش بووە و بە گوتەی 
خۆی ویستوویەتی لەسەر ئەو بازرگانییە پڕقازانجە 

بەردەوام بێ.

بەناو مردووەكان

بەپێی بەدواداچوونەكەی )ICSVE( پڕۆسەی 
ناردنــەوەی داعشــەكان بــۆ ئەوروپا لــە چەندین 
قۆناغ پێكدێ. یەكێــك لە قۆناغەكانیش بریتییە 
لەوەیە ناوی چەكدارەكە لە تۆڕە كۆمەڵایەتییەكانی 
خۆیاندا بە كوژراو بڵاودەكەنەوە، نموونەی ئەوەش 
لــە حاڵەتەكەی دۆمێنیكی هاوڕێــی عەبدولقادردا 
دەبینرێ كە ماوەیەكی زۆر بووە حەزی لەوە بووە 
وەكو شانەی نوستووی داعش بگەڕێتەوە ئەڵمانیا.
عەبدولقــادر لــەو بــارەوە بــە ئامادەكارانــی 
راپۆرتەكەی گوتــووە "داعش رایگەیاند دۆمینیك 
كــوژراوە، بــەڵام ئەم راگەیەندراوە راســت نەبوو. 

1000 
 پارتیزانی داعش لە 
ئەوروپان

كۆنە چەكدارێكی داعش

ئەمریكا بۆچی شەڕ بە هواوی دەفرۆشێ؟

زۆربەی ئەو چەکدارانەی خولی دەزگای "ئەمنی"ـی داعشیان بینیوە، گەڕاونەتەوە ئەوروپا

خێڵە عەرەبەكان چارەنووسی منبج یەكلادەكــەنەوە

گفتوگــۆی لەگــەڵ عەرەبەكانــی ئــەو ناوچەیە 
و  بــوون  رووبــەڕوو  هەندێكیــان  هەبــووە 
هەندێكیشــیان لە رێگەی تەلەفۆنەوە. لە دوای 
ئەو یەك ســاڵەش گەیشتووەتە ئەو ئەنجامەی 
"بۆچوونــی عەرەبەكانی ئــەو ناوچەیە زیاتر بە 
لای ئەوەدا دەشــكێتەوە كە یەپەگە بكشێتەوە 

و هێزەكانی رژێم بگەڕێنەوە".

ئــەو  دەڵێــت  راپۆرتەكــە  ئامــادەكاری 
ئەنجامگیرییە یەكلاكــەرەوە نییە، چونكە هیچ 
راپرسییەكی جیدی لە باكووری سووریا نەكراوە، 
بەو حاڵەشــەوە ئامــاژە بۆ ئــەوە دەكات هەتا 
ئــەم دواییــەش كەمینەیەك لەوانەی قســەیان 
بۆی كــردووە "چاوەڕێی دامەزراندنی هەرێمێكی 
ئۆتۆنــۆم بــە پاڵپشــتی هێــزە رۆژئاواییەكان 
لــە ناوچەكەیــان دەكــرد، بــەڵام دوای بڕیاری 
كشاندنەوەی هێزەكانی ئەمریكا، ئەو هیوایەیان 
نەمــاوە و لەگــەڵ ئــەو زۆرینەیــە كەوتوون كە 

دەیانەوێ رژێم بگەڕێتەوە ناوچەكە".
خەڵكــی ناوچەكە ئەزموونــی ژیانیان لە ژێر 
دەســەڵاتی سوپای ئازادی سووریا هەیە، هۆزی 
ئەلماشــی لە دوای كشانەوەی هێزەكانی رژێمی 
ســووریا لــە مەنبج چووە نــاو ئــەو هێزانەوە. 
بەڵام زۆربەی ئەوانەی قســەیان بۆ راپۆرتەكەی 
پەیمانگای واشــنتن كردووە دەڵێــن ئەزموونی 
ژیانی ژێر دەســەڵاتی ســوپای ئازادی ســووریا 
كارەسات بووە، بۆیەش نایانەوێ توركیا لەگەڵ 

ئەو هێزانە بێتە ناو شارەكەیانەوە.
چەنــد رۆژێــك دوای بڕیارەكــەی كۆشــكی 
ســپی، ئاڵای رژێمی ســووریا لە مەنبج هەڵكرا، 
ســەرەتا دەنگــۆی ئــەوە بڵاوبووەوە كــە رژێم 
گەڕاوەتــەوە ناو مەنبج، بەڵام هەر زوو دەنگۆكە 
رەتكرایــەوە. بڵانش پێیوایــە هەڵكردنی ئاڵای 
ســووریا رەنگدانەوەی وجوودی بەهێزی گروپە 
چەكدارییەكانــی نزیك لە رژێمــە لەو ناوچەیە. 
هەروەها دەڵێت "چەكدارە عەرەبەكانی هەسەدە 
وەلایــان بــۆ خێڵەكانــی خۆیان هەیــە نەك بۆ 
یەپەگــە یــان ئەنجوومەنــی مەدەنــی مەنبــج، 
بۆیەش ئامادە نابن شــەڕی ســوپای سووریا و 
توركیا بكەن، تاوەكو مەنبج لەدەست هێزەكانی 

یەپەگەدا بمێنێتەوە".
ســەربازییەكانی  جەولــە  دەڵێــت  بلانــش 
ئەمدواییەی هەســەدە و رووسیا لەنزیك مەنبج 
بــەو مانایەیــە كە رووســیا دەیــەوێ مەنبج بۆ 

سووریا بێ نەك توركیا. 

داعش لە ئەوروپا خەریكــی خۆبەهێزكردنە

ئەمریكا بۆچی شەڕ بە هواوی دەفرۆشێ؟

 نیگەرانییە سەرەكییەكەی ئەوروپا 
ترەمپ؛

ئەمریكا ئەگەر 
بیەوێ یەكێتیی ئەوروپا 

پارچە پارچە بكات، دەتوانێ. چونكە 
یەكێتیی ئەوروپا پڕۆژەیەكی لەرزۆك بوو بە 

گەرەنتییەكانی ئەمریكا دامەزرا

وپا
ەور

 و ئ
یكا

ەمر
ن ئ

ێوا
ی ن

كان
ییە

تیژ
ترا

ە س
وتن

كە
رێك

ەر 
ەس

ە ل
ەش

هەڕ
ی 

ایە
ە م

وەت
 بو

مپ
ترە

 

ئەوروپییەكانیەتی.
بەگوێــرەی راپۆرتێكی گروپــی لێكۆڵینەوە و 
راوێــژی بازرگانــی دیلۆیت، لە ســاڵی 2015 وە 
چین بەشێوەیەكی بەرچاو لە بواری تەكنەلۆژیای 
وایەرلێسدا لە ئەمریكا پێشكەوتووە. لەو ماوەیەدا 
چیــن 350 هــەزار بنكــەی نوێــی وایەرلێســی 
دامەزرانــدووە، لــە كاتێكدا ئەمریكا كەمتر لە 30 
هەزار بنكەی دروســتكردووە. جیا لەمە لە پلانی 
پێنج ســاڵەی ئابووریی چینــدا 400 ملیار دۆلار 
بــۆ وەبەرهێنانەكانی تایبەت بــە نەوەی پێنجەم 

تەرخانكراون.
بەپێی راپۆرتەكەی دیلۆیت، ئەمریكا بۆ هەر 10 
هەزار كەس تەنیا 4.7 بورجی وایەرلەســی هەیە، 
لەكاتێكــدا چین بۆ هەمان ژمــارە 14.1 بورجی 

هەیە. لە ســاڵی 2017 چین رۆژانە 460 بورجی 
وایەرلەسی دروستكردووە كە لە داهاتوودا بەپێی 
پێویستییەكانی نەوەی پێنجەم نوێ دەكرێنەوە. 
ئــەم ژمارانەش بــەو مانایەن چین بە خێراییەكی 

سەرسوڕهێنەر پێشی رۆژئاواییەكان دەداتەوە.
نەوەی پێنجــەم زەڕوورەتێكی نوێیە كە نەك 
هەر خــۆی بەرهەمی پێشــكەوتنی تەكنەلۆژیای 
دیجیتاڵییــە، بەڵكــو زۆر پێشــكەوتنی دیكــەی 
تەكنۆلۆژیای دیجیتاڵی و پەیوەندییەكان لەســەر 
دەســتبەركاربوونی نــەوەی پێنجەم وەســتاون، 
لەوانــەش پێشــكەوتنی نــوێ لەبــواری رۆبۆت، 
سێنســۆر، یــان ئوتۆمبێلی خودكار كــە توانای 
دروستكردنی پەیوەندی خێرای لەگەڵ ئوتۆمبێڵە 

خودكارەكانی دیكەدا هەبێ. 

رووداو - هەولێر

لە ماوەی دوو ساڵی رابردوودا هیچ هاوپەیمانێكی 
ئەمریــكا نەبووە بە ترســەوە چاوەڕێــی وتار یان 
تویتێكی دۆناڵد ترەمپ، سەرۆكی ئەمریكا نەكات. 
ئەوروپییــەكان كــە لە هەشــت دەیەی رابــردوودا 
گەورەترین هاوپەیمانــی ئەمریكا بوون، دڵنیا نین 
لەوەی ترەمپ ئەوان بە دۆســت دەزانێ یان نەیار، 
یان لە دوو ســاڵی داهاتووی دەســەڵاتی خۆیدا چ 
زیانێكی دیكە بە پەیوەندییە مێژووییەكانی ئەوروپا 

و ئەمریكا دەگەیەنێ.
زیگمار گابریــەل، وەزیری پێشــووی دەرەوەی 
ئەڵمانیــا، لــە هەڤپەیڤینێكــدا لەگــەڵ رۆژنامەی 
)واشــنتن پۆســت(ی ئەمریكــی دەڵێــت: "ئــەو 
زیانــەی ئەو بە پەیوەندییەكانــی گەیاندووە، رێك 
ئەوەیە كە رووسیا خەونی پێوە دەبینی". ئەمەش 
ئەوروپییەكانی تووشــی پارادۆكسێك كردووە. ئەو 
گوتی: "لەلایەكەوە ناتوانین لەگەڵ ترەمپ هەڵبكەین 

و لەلایەكی دیكەوە بێ ئەمریكاش هەڵناكەین".
وڵاتانــی یەكێتیی ئەوروپا هەوڵــدەدەن خۆیان 
بــۆ ئەو حاڵەتە ئامادە بكەن كە پێویســت دەكات 
بوارەكانــی  لــە  ســتراتیژییەكانیان  پەیوەندییــە 
ســەربازی و ئابــووری و بازرگانــی لەگەڵ ئەمریكا 
بپچڕێنن. دامەزراندنی ســوپای ئەوروپا و هەوڵدان 
بــۆ دۆزینەوەی رێگەی نوێی بازرگانی لە دەرەوەی 

دۆلار نموونەی ئەو هەوڵانەن.
بەرپرسێكی ئەوروپی بە مەرجی ئاشكرانەكردنی 
ناوەكەی، بە )واشــنتن پۆست(ی راگەیاند "جارێ 
لەگەڵ دۆخەكەدا هەڵدەكەین، حوكمڕانی بە تویت 
جیاوازە لە حوكمڕانی لە رێگەی هەوڵ و پەیوەندیی 
دیپلۆماتیكــەوە. بەڵام چــی بكەین، دەبێ ئەمەش 
قەبووڵ بكەین و خۆمانی لەگەڵ بگونجێنین. وابزانم 
ستافە ئیدارییەكەی كۆشكی سپیش هێندەی ئێمە 

سەریان لە دۆخەكە سوڕماوە".
لە ماوەی دوو ســاڵی رابــردوودا دۆناڵد ترەمپ 
هەوڵــی جێبەجێكردنی زۆربەی ئەو شــتانەی داوە 
كــە لە كاتــی هەڵبژاردنی ســەرۆكایەتیی ئەمریكا 
لــە 2016 زۆربەی شــارەزایان تەنیا وەكو بەڵێنی 
بەتاڵــی كاتــی هەڵمەتــی هەڵبــژاردن ســەیریان 
دەكــرد، لەوانەش دەرچوون لە رێككەوتنی پاریس 

بــۆ كۆنتڕۆڵكردنــی گەرمبوونــی كەشــی زەوی، 
هەڵپەساردنی پەیماننامەی ئەتۆمی لەگەڵ رووسیا، 
دەرچوونــی ئەمریكا لــە رێككەوتنە ئەتۆمییەكەی 
ئێــران و كۆمەڵــەی 5+1 و بڕیــاری كشــانەوەی 

هێزەكانی ئەمریكا لە سووریا.
گابریەل لەمبارەوە دەڵێ: "ســەرەتا دەمانگوت 
ئەوە خەریكی كەمپینكردنە و دوای هەڵبژاردنەكان 
هەڵوێســتی دەگــۆڕێ، بــەڵام راســتییەكەی ئەو 
هەڵوێست و پێگەی كۆی دامەزراوەی سەرۆكایەتیی 
ئەمریــكای گــۆڕی. ســەیرە كەســێك بتوانــێ لە 
ماوەیەكی ئەوەندە كورتدا پەیوەندییەك لەبەریەك 
هەڵوەشــێنێ كە دروســتكردنەكەی چەندین دەیە 

كاتی ویستووە".
لــە مانگی تەمووزی پارســاڵ ترەمپ یەكێتیی 
ئەوروپای بــە گەورەترین نەیاری ئەمریكا لەقەڵەم 
دا، واتە پێش چین و رووســیا. بەرپرسێكی باڵای 
فەرەنســیش بە رۆژنامە ئەمریكییەكــەی راگەیاند 
"لە زۆر پرســدا هەوڵدەدەین بڕوای پێ بهێنین كە 
ئەوروپا هاوبەشێكی سەرەكیی ئەمریكایە، بەڵام ئەو 
دەڵێ من پێویستم بە ئێوە نییە و ئەوروپا لە چین 

خراپترە".
ململانێــی ئەوروپــا و ئەمریــكا شــتێكی نوێ 
نییــە، بەتایبەتیــش لــە بوارەكانــی سیاســەتی 
بازرگانــی و بودجــەی ســەربازیدا، بــەڵام ئــەوە 
یەكەمجارە سەرۆكێكی ئەمریكی دژی دامەزراوەی 
یەكێتیــی ئەوروپــا بێ، لەوانەش پشــتگیریكردن 
لە جیابوونــەوەی بەریتانیا لە یەكێتیی ئەوروپا و 
هاندانی فەرەنســییەكان بۆ ئەوەی هەمان رێچكە 
بگرنەبــەر، ئەمــەش وایكــردووە ئەمریــكا چیدی 
بەشێك لە چارەسەری كێشەكانی یەكێتیی ئەوروپا 
نەبێ، بەڵكو كێشەیەكی دیكە بێ سەرباری هەموو 

كێشەكانی دیكەی یەكێتییەكە.
نیڵس ئانین، بریكاری وەزیری دەرەوەی ئەڵمانیا 
دەڵێت: "شــتی وامان نەبینیبوو كە لە ئەمریكاوە 
هەڕەشە لەسەر پڕۆژەی ئەوروپی دروست بكرێ". 
پرســیارەكە ئەوەیە ئاخــۆ ئەوروپییەكان دەتوانن 
بێ پشتگیری ئەمریكا یەكێتییەكە و ئەو ئاشتییە 
درێژخایەنەی كیشــوەرەكەیان بپارێــزن. تۆماس 
كلاین برۆكۆف، بەڕێوەبەری ســندوقی مارشــاڵی 
ئەڵمانی لە بەرلین گومانی هەیە ئەوروپا بتوانێ بێ 

پشتگیری ئەمریكا بەرگری لە یەكێتییەكەی بكات 
و دەڵــێ: "ئەمریكا ئەگەر بیەوێ یەكێتیی ئەوروپا 
پارچــە پارچە بكات، دەتوانــێ. چونكە یەكێتیی 
ئەوروپا پڕۆژەیەكی لەرزۆك بوو بە گەرەنتییەكانی 

ئەمریكا دامەزرا".
بیركردنەوەی سیاسیی ترەمپ و ئەو هەنگاوانەی 
لــە مــاوەی ســەرۆكایەتی خۆیــدا هاویشــتوونی 
درێژكــراوەی ئەجێندایەكــی بەرفراوانتــرن كە لە 
10 ســاڵی رابردوودا وەكو دژبــەری جیهانگیری، 
كۆچبــەران و نایەكســانیی ئابــووری هاتووەتــە 
ئــاراوە. هــەر بۆیــەش كەم نیــن ئەو بەرپرســە 
ئەمریكــی و ئەوروپییانــەی پێیانوایــە ترەمــپ 
دەرگای لە كۆمەڵێك پرس كردووەتەوە كە پێشتر 
ئەوروپییەكان و لیبراڵەكانی ئەمریكا نەیاندەویست 
بیــری لێبكەنــەوە، هەرچەنــد تاوەكو ئێســتاش 
وێنــەی زاڵی ئەوروپییەكان بــۆ ترەمپ وێنەیەكی 
كاریكاتەریــی كەســێكە كە هیچ لە سیاســەت و 

دیپلۆماسی نازانێ.
بەرپرســێكی باڵای حكومەتی بەریتانیا دەڵێت 
"سەركردەكانی ئەوروپا هەڵەدەكەن ئەگەر ئاستی 
ســەرۆكی ئەمریكا بۆ كاریكاتەرێك دابەزێنن، ئەم 
هەڵوێســتە بە مانــای كەمكردنەوەیە لــە بایەخ و 
جیدییەتــی ئــەو پیاوە، بە كەم ســەیركردنی ئەو 
شــیكارییانەیە كە ســەرۆكی ئەمریكا و تیمەكەی 

لەبارەی كێشە جیاجیاكانەوە دەیهێننە ئاراوە".
ترەمپ و سێ میمەكەی ئەوروپا

لە دوو ساڵی رابردوو ئانگێلا مێركڵ، راوێژكاری 
ئەڵمانیــا، ئیمانوێــل ماكــرۆن، ســەرۆككۆماری 
فەرەنســا و تێرێزا مەی، سەرۆكوەزیرانی بەریتانیا 
رێگــەی جیاوازیان بــۆ مامەڵەكردن لەگەڵ ترەمپ 
گرتووەتەبــەر، هەمووشــیان شكســتیان هێناوە. 
مێركڵ بە نەخشە و ژمارە و چارت ویستی بایەخی 
پەیوەندییەكانــی ئەوروپا و ئەمریكا و رێككەوتنە 
نێودەوڵەتییــەكان بــە ترەمپ بســەلمێنێ، بەڵام 
دەرچوونــی ئەمریكا لە رێككەوتنەكــەی پاریس، 
مێركڵی هێنایە سەر ئەو بڕوایەی ترەمپ كەیفی بە 
زانست نایەت. لەو كاتەوە مامەڵەی مێركڵ لەگەڵ 
سەرۆكی ئەمریكا بۆ كەمكردنەوەی ئاسەوارەكانی 

بڕیارەكانی بووە.
ئەزموونی ماكرۆنیش لە هی مێركڵ سەركەوتووتر 

نەبــووە. ترەمــپ دووجار ســەردانی فەرەنســای 
كردووە، ماكرۆنیش یەك جار ســەردانی كۆشــكی 
ســپی كردووە. یەكەم گەشتی ترەمپ بۆ فەرەنسا 
لە تەمووزی 2017 و بۆ نمایشــە ســەربازییەكەی 
رۆژی نیشتمانیی بوو. لە نیسانی 2018ش ماكرۆن 
و بریگیتی هاوژینی سەردانی واشنتنیان كرد. ئەو 
كات ماكرۆن سەركردایەتی هەوڵێكی نێودەوڵەتی 
دەكرد بۆ قایلكردنی ترەمپ بەوەی لە رێككەوتنە 

ئەتۆمییەكەی ئێران دەرنەچێ.
ماكرۆن بە دەســتی بەتاڵ لە كۆشــكی ســپی 
دەرچــوو، مانگێــك دوای ســەردانەكەی ماكــرۆن 
ئەمریــكا لــە رێككەوتنــە ئەتۆمییەكــەی ئێــران 
كشایەوە. هاوڕێیەكی نزیكی ماكرۆن بە )پۆست(
ی راگەیاندووە :"لە ماكرۆنم پرسی گەشتەكە چۆن 

بوو، ئەویش گوتی زۆر زۆر سەخت بوو".
لە تشــرینی دووەمی رابردوو، ترەمپ جارێكی 
دیكە بۆ 100 ساڵەی كۆتاییهاتنی جەنگی جیهانی 
یەكەم ســەردانی فەرەنسای كرد. پێش گەشتەكە 
ترەمــپ خۆی بە "ناسیۆنالیســت" لە قەڵەم دابوو 
و هێرشــی كردبــووە ســەر پڕۆژەكــەی ماكــرۆن 
بــۆ دامەزراندنــی ســوپای ســەربەخۆی ئەوروپا. 
ماكرۆنیش لــە گوتارەكەی خۆیدا ناســیۆنالیزمی 
بــە "خیانــەت لە نیشــتمانپارێزی" لــە قەڵەم دا. 
خۆپیشــاندانەكانی هێڵــەك زەردەكان ماكرۆنی وا 
لێكــردووە وەكو جــاران نەتوانێ خەم لە كێشــە 
ئەوروپییەكان و كۆنتڕۆڵكردنی ترەمپ و ئاسەواری 

كردەوەكانی بخوات.
مەی هاوشــێوەی هەردوو هاوتا ئەوروپییەكەی 
خــۆی ســەركەوتنێكی ئەوتۆی لەگەڵ ســەرۆكی 
ئەمریــكا بەدەســتنەهێناوە، ترەمــپ لایەنگرێكی 
سەرســەختی لایەنگــرە توندڕەوەكانــی برێكزتە، 
لەوانــەش بۆریــس جۆنســن كــە لــە كابینەكەی 
مەیــدا وەزیری دەرەوە بــوو. ترەمپ رۆژێك پێش 
كۆبوونــەوەی لەگــەڵ مــەی گوتبــووی "بۆریــس 

سەرۆكوەزیرانێكی باشی لێدەردەچوو".
رۆژی دواتر ترەمپ لە كۆنفرانســێكی هاوبەشدا 
بــە شــان و باڵی مەیــدا هەڵدا، ســەرۆكوەزیرانی 
بەریتانیاش هاوشــێوەی ماكرۆن بەهۆی كێشــەی 
نێوخۆییــەوە دەرفــەت و توانــای كۆنتڕۆڵكردنی 

سەرۆكی ئەمریكای نەماوە.

 كۆمپانیای هواوی لە ئەمریكا دەستی بەسەر تەكنەلۆژیای وایەرلێسدا گرتووە

شــوێنەكەی ئەو لە تەنیشــت من بوو. كاتێكیش 
لــە تەبقە چاوم بە هاوژیــن و منداڵەكانی كەوت، 
ئەوانیــش دەیانگوت دۆمینیك نەكــوژراوە، بەڵام 
ناشــزانن لە كوێیە". چەكدارە تونسییەكە ئاماژە 
بۆ ئەوەش دەكات دەزگا هەواڵگرییەكانی ئەڵمانیا 
و ئەوروپــای لە "دیارنەمــان"ی هاوڕێكەی ئاگادار 
كردووە، چونكە ئەو دڵنیایە "دۆمینیك زیندووە" و 

لە شوێنێك خۆی حەشار داوە.
هەواڵگرییەكانــی  دەزگا   ،2015 ســاڵی  لــە 
وڵاتانی ئەوروپی هۆشــدارییان دا داعش لێشــاوی 
كۆچبــەران بەكاردەهێنــێ بۆ ئــەوەی ئەندامانی 
خۆی بە پاســپۆرت و بەڵگەی ساختەوە رەوانەی 
ئەوروپا بكاتەوە. لە هێرشەكەی تشرینی دووەمی 
2015شــدا بەلایەنی كەم دوو لە هێرشــكەرەكان 
بە دۆكۆمێنتی ساختە هاتبوونە ناو سنوورەكانی 
یەكێتیــی ئەوروپا. چەكــدارە توونســییەكە ئەو 
زانیارییانە پشتڕاســت دەكاتــەوە و دەڵێ "نزیك 
هــەزار پارتیزانی داعش لە ئەوروپان" كە بەشــی 
زۆریــان لە توركیا قژیــان چاندووەتەوە و رەنگی 
چاویان گۆڕیوە، لە كاتێكدا پێشتریش لە سووریا 

مەشقی سەربازییان كردووە.
هاری ســافۆ، كۆنە چەكداری داعش، لە 2015 
بە )نیویۆرك تایمز(ی ئەمریكی و )دێر شــپیگڵ(
ی ئەڵمانی راگەیاند داعش بەنیازە هێرشی هاوكات 
لە چەندین وڵاتی ئەوروپی بكات. سافۆ، هاووڵاتی 
ئەڵمانیی بــە رەچەڵەك غانی، یەكێك لەوانە بوو 
كە راهێنانەكانی دەزگای ئەمنیی داعشی كردبوو، 

بە گوتەی خۆیشــی داعش داوای لەو و ژمارەیەك 
داعشی ئەوروپی دیكە كردبوو بگەڕێنەوە ئەوروپا 

و هێرشی تیرۆریستی رێكبخەن.
عەبدولقادر ئەوە پشتڕاســت دەكاتەوە و دەڵێ 
"ئەوان دەتوانن خەڵكانی گەنج بهێننە ناو خۆیان، 
بــێ ئــەوەی خێزانەكەیان هــەر ئاگاشــی لێبێ. 
هەندێــك خەڵــك بــە روخســاری ئەوروپییەكان 
دەهاتن، بۆ ماوەیەكی كەم دەمانەوە و لە رێگەی 
توركیــاوە دەگەڕانەوە، یەكێــك لەوانە دۆمینیكی 
هاوڕێم بوو كە پێموایە ئێستا لە ئەوروپا دەژی". 
بەڵام ئەو ئەوروپییانە دەبووایە یەكەمجار لە توركیا 
لابدەن، لە كەنارئاوەكانی باشــووری ئەو وڵاتە بە 
لێشاو وێنە بگرن، بۆ ئەوەی دوای گەڕانەوەیان لە 
ســووریا، لە وڵاتــە ئەوروپییەكەی خۆیان گیریان 

پێ نەدەن.
كۆنە چەكدارە تونســییەكە یەكێك لەو 3500 
چەكــدارە بیانییەیە كە بــە گوتەی فەرماندەكانی 
یەكینەكانــی پاراســتنی گەل )یەپەگــە( لە ژێر 
دەســتی ئــەوان دان و زۆربەشــیان ئەوروپیــن. 
یەپەگــە لــە یــەك ســاڵی رابــردوودا هەوڵیداوە 
وڵاتانی ئەوروپی رازی بكات بەندكراوەكانی خۆیان 
وەربگرنــەوە. كۆتایــی مانگی رابردوو، فەرەنســا 
رایگەیانــد چەكــدارە فەرەنســییەكانی داعــش و 
خێزانەكانیان وەردەگرێتەوە كە ژمارەیان لە نێوان 

120 بۆ 130 كەسە.

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

ئــەم بــژارە و بیرۆكانــەی لێــرەدا بــاس دەكرێــن، 
ــوو پرەنســیپە دیموكراســییەكانە،  ــەی هەم پێچەوان
مێــژوو،  بــۆ  بمێنێتــەوە  وتــارە  ئــەم  ئەگــەر 
ــازاد  ــكات و ببێتــە وڵاتێكــی ئ كوردســتان گەشــە ب
و دیموكراســی، رەنگــە زۆر لۆمــە بكرێــم لەســەر 
ئــەوەی بــۆ چارەســەری كێشــەی نێــوان دوو حیزبــی 
سیاســی، لەبــری ئــەوەی هانــدەر بــم بــۆ چارەیەكــی 
رای  رێكارەكانــی  گرتنەبــەری  و  دیموكراســیانە 
گــەل، پەنــام بــردووە بــۆ هاندانــی هــەردوو تەرەفــی 
ــە  ــەڵات ل ــی دەس ــكردنی میرات ــۆ بەش ــەكە، ب كێش

ــدا. ــوان خۆیان نێ
ــەڵام واقیعــی ئێســتای كوردســتان بەجۆرێكــە  ب
یاســا  نــە  و  ســەردەم  باوەكانــی  رێســا  نــە 
ــادا  ــە دونی ــەی ل ــەو مۆدێلان ــە ئ كارپێكــراوەكان و ن

دادی  دەكرێــن،  پەیــڕەو  وڵات  بەڕێوەبردنــی  بــۆ 
ــەدوای  ــەوەی ب ــن ب ــادەن. مەحكومی ــە ن دەردی ئێم
چارەیەكــدا بگەڕێیــن لەگــەڵ ئــەم تایبەتمەندییــەی 
كــورد لــە باشــووری كوردســتان بگونجــێ، تەنانــەت 
ئەگــەر رێگەیەكــی خراپیــش بێت، بەمەرجــی ئەوەی 
ــترە  ــی باش ــەوە، بژارەیەك ــران دوورمانبخات ــە قەی ل
لــە پەیڕەوكردنــی رێكارێــك كــە ببێتــە هــۆكاری 
قووڵكردنــەوەی ناكۆكییــەكان و ئاڵۆزتــر بوونــی ئــەو 

ــن. ــە تێیكەوتووی دۆخــەی ك
پارتــی و یەكێتــی بەحوكمــی ئــەو پاشــخانە 
ــا  ــان، هەروەه ــی نێوانی ــێ و ناكۆكی ــژەی ململان درێ
سەرلەنوێ ســەرهەڵدانەوە و كولاندنەوەی برینەكانی 
رابردوویــان لــە 16ی ئۆكتۆبــەر لــە كەركــووك و 
پرســی ســەرۆككۆمار، هیچ متمانەیەكیــان بەیەكتری 

نەمــاوە. لــە كاتێكــدا مەحكومیشــن بــەوەی دەبێــت 
پێكــەوە حوكمــی كوردســتان بكــەن. وا پێنــج مانــگ 
ئەنجامەكانــی  و  تێپەڕیــوە  هەڵبژاردنــدا  بەســەر 
كرداریــی  هەنگاوێكــی  هیــچ  بــەڵام  قبوڵكــراون، 
ــازەی  ــەی ت ــی كابین ــۆ پێكهێنان ــراوە ب یاســایی نەن
حكومــەت لــە كوردســتان. خەریكە هەرێــم دەكەوێتە 
بــەر رەخنــە و گوشــاری دۆســتەكانی بــەوەی نابێــت 
لــەوە زیاتــر پێكهێنانی حكومــەت دوابكەوێــت. بەڵام 
لــە واقیعــدا رۆژ لــە دوای رۆژ زەمینــەی پێكهێنانــی 

حكومــەت ســەختتر دەبێــت.
هــەردوو  كۆبوونــەوەی  دوا  لــە  هەرچەنــدە 
مەكتەبــی سیاســی یەكێتــی و پارتــی و بەپێــی 
لێدوانــی گوتەبێــژی هــەردوو حیزبەكــە، جۆرێــك 
گەیشــتوونەتە  كــە  درا  ئــەوە  دڵنیایــی  لــە 
رێككەوتــن و وەك رایانگەیانــد لــە 18ی شــوبات 
كۆبوونــەوەی پەرلەمــان ســاز دەكرێــت و دەســتەی 
ــەدوای  ــرێ. ب ــاری دەك ــان دی ــەرۆكایەتی پەرلەم س
ــەردوو  ــەی ه ــداری لووتك ــدا دی ــەم كۆبوونەوەیەش ئ
ــی  ــە نێــوان بارزان ــردوو ل ــە ســێ رۆژی راب حیــزب ل
و كۆســرەت رەســوڵ بەڕێوەچــوو، وەك هــەردوولاش 
تەئكیــد دەكەنــەوە، خەریكــی نووســینەوەی پرۆژەی 
ــەن  ــەودای هەمەلایەن رێككەوتنێكــی سیاســی درێژم
كــە رێگەچــارەی كێشــە كەڵەكەبووەكانــی نێوانیــان 

لەخۆدەگرێــت. 
ــەو  ــكام ل ــەوەی هیچ ــم ل ــدە بەگومان ــەڵام بەن ب
ــوبات  ــە 18ی ش ــە ل ــەربگرن و پێموانی ــە س هەوڵان
كۆبوونەوەكــەی پەرلەمانیــش بكرێــت. هەروەهــا 
بــەدووری دەزانــم كــە بــە ئاســانی بتوانرێــت بەســەر 
ئــەو كێشــانەدا زاڵبــن، ئەمەش بەپلــەی یەكەم لەبەر 
ئــەوەی متمانــە لــە نێوان ئەم دوو هێــزە نەماوە. بەو 
هۆیــەوە ئیــرادەی چارەكردنــی كێشــەكانیان نییــە. 
ــی كێشــەكان  ــە ئاڵۆزبوون ــر ل هەروەهــا بەشــێكی ت

بەیەكتــری.  كێشــەكانە  تێكەڵكردنــی  بەهــۆی 
لەســەرووی ئــەم دوو هــۆكارە سەرەكییەشــەوە، 
دەســتی جۆراوجــۆری دەرەوەی پارتــی و یەكێتییــە 

ــاو كێشــەكاندا.  لەن
ئەگــەر ئیــرادەی راســتەقینە هەیە بــۆ تێپەڕاندنی 
ئــەم دۆخــە، بــە دوو رێگــە دەكرێــت: یــان كێشــەكان 
ــا و  ــەر كێشــەیەك بەجی ــەوە، ه ــر جیابكرێن لەیەكت
لــە شــوێنی خــۆی ببینرێــت تا ئاســانتر چارەســەری 
بــۆ بدۆزرێتــەوە و هەمووشــیان پێكــەوە چــارە 
ــە ئیســتحقاقی  ــرات و دوور ل ــان وەك می ــن. ی بكرێ
هەڵبــژاردن و رێــكاری دیموكراســی لەنێــوان خۆیانــدا 
بەشــی بكــەن. بــەڵام تێكەڵكردنــی هەمــوو كارتەكان 
پێكــەوە گومــان دەكرێــت كــە بــۆ ئاڵۆزكــردن بێــت، 
ئامانجەكــەش هێشــتنەوەی ئــەم دۆخــەی نێــوان 
پارتــی و یەكێتییــە وەك خــۆی كــە لێكەوتــەی 
مانــەوەی ئــەم دۆخــەش بــە دڵنیاییــەوە كوردســتان 

دەباتــە قۆناغێكــی مەترســیدارەوە. 
ــی  ــە مەترس ــووە ك ــەوەم گوت ــر ئ ــاری ت زۆر ج
نییــە  ئــەوە  تەنهــا  دەرفەتێــك  لەدەســتدانی 
دەرفەتەكــە لەدەســت بچێــت، بەڵكــوو مەترســییەكە 
ــتچوونی  ــە لەدەس ــە ب ــە ك ــە خراپانەی ــەو لێكەوت ئ
دەرفەتەكــە دەكەونــەوە. ســاڵی پــار دەرفــەت هەبوو 
كــە پارتــی و یەكێتــی لەســەر هــەردوو پۆســتی 
ســەرۆك كۆمــار و پارێــزگاری كەركــووك رێككــەون 
و هەریەكەیــان یەكێــك لــەو دوو پۆســتە وەرگرێــت، 
لەلایــەك بــۆ ئــەوەی ناكۆكــی نەكەوێتــە نێوانیانــەوە 
ــەم  ــە هاوســەنگی ئ ــك ل ــا جۆرێ و لەلایەكیشــەوە ت
نێــوان پشــك و دەســەڵاتەكانی  لــە  هێــزە  دوو 
بێــت.  دروســت  هەرێــم  دەرەوەی  و  هەرێــم 
گرووپــی كەركووكیەكانــی نــاو یەكێتــی لــە پێنــاوی 
ئاســاییكردنەوەی دۆخــی كەركــووك ئــارەزووی ئــەو 
ــاو  ــر لەن ــەڵام هەندێكــی ت ــوو. ب ــان هەب رێككەوتنەی

یەكێتــی و دەرەوەی یەكێتــی لــەدژی هــەر ســازانێك 
بــوون و پارتیــش تووشــی غرورێــك بــوو بــوو، 
ــت  ــە دەس ــتە ل ــەو دوو پۆس ــێ ئ ــوو دەتوان پێیواب
یەكێتــی دەربهێنــێ، بــەو هۆیانــەوە رێككەوتــن 
نەكــرا، ئــەو كێشــە و ناكۆكییانــەی لێكەوتــەوە 
كــە لــە هەڵبژاردنــی ســەرۆك كۆمــار بینیمــان و 
ــتی  ــەر پۆس ــە لەس ــتاش ك ــەی ئێس ــەم ململانێی ئ

پارێــزگاری كەركــووك هەیــە.
ئێســتاش تێكەڵكردنــی كێشــە و لێكەوتــەی 
ناكۆكییەكانــی ئــەم دوو پرســە بــە پێكهێنانــی 
كابینــەی نۆیەمــی حكومەتــی هەرێمــی كوردســتان، 
ــە دۆزینــەوەی چارەســەر  ــە یارمەتیــدەر دەبێــت ل ن
یارمەتیدەریــش  نــە  و  كێشــەكان  خــودی  بــۆ 
دەبێــت لــە ئاســانكاری بــۆ پێكهێنانــی حكومــەت. 
بۆیــە ئەگــەر نیەتەكــە دۆزینــەوەی چارەســەرە، 
كەواتــا نابێــت بــۆ دۆزینــەوەی چــارەی كێشــەیەك، 
ئاســتەنگی زیاتــر بخرێتــە پێــش پرۆســەیەكی تــر. 
بابەتــی ئاســاییكردنەوەی نێوانــی پارتــی و ســەرۆك 
كۆمــار بــەوە ئاســایی نابێتــەوە كــە گرفــت بــۆ 
پێكهێنانــی حكومــەت دروســتبكرێت لە كوردســتان. 
ــەوە رێككەوتنــی سیاســی نێــوان پارتــی  بەپێچەوان
و یەكێتــی و زەمینــەی دروســتكردنەوەی متمانــە 
لەنێوانیــان و هاوبەشــیی راســتەقینە لەپێكــەوە 
كاركردنیــان، زەمینــە بــۆ ئاســاییبوونەوەی ئــەو 

پەیوەندییــە دەڕەخســێنێ. 
ئەوەشــی پەیوەنــدی بــە كەركووكــەوە هەیــە، 
ــە  ــەی ك ــەو قەناعەت ــە ئ ــان بگەن ــت هەردوولای دەبێ
وەك چــۆن دەگوترێــت هەرێــم بــە هاوبەشــی نەبێــت 
ــە ســازان لەســەر  ــك ل ــێ جۆرێ ــت، دەب بەڕێوەناچێ
ــت  ــەردوولا هەس ــە ه ــاراوە ك ــە ئ ــش بێت كەركووكی
بــەو هاوبەشــییە بكــەن. یەكێتــی هەمــوو رێگاكانــی 
تاقیكــردەوە بــۆ دانانــی پارێــزگار، نەیتوانــی و 

ئــەو  پارتــی،  كردووەتــەوە  رووی  ناچــاری  بــە 
ــدا و  ــۆ بەغ ــەرەب، ب ــان و ع ــۆ توركم سازشــانەی ب
ــە نیــوەی  ــوو، ب ــاكام ب ــێ ئ ــای كــرد و ب ــۆ توركی ب
ئــەوە دەتوانێــت لەگــەڵ پارتــی رێككەوێــت. دەكرێت 
لەیــەك رۆژدا كــە پۆســتی ســەرۆكی پەرلەمــان 
ــی  ــەوەی ئەنجوومەن ــی، كۆبوون ــە یەكێت ــت ب دەدرێ
پارێــزگای كەركووكیــش لــە كەركــووك بكرێــت و 
پۆســتی ســەرۆكی ئەنجوومەنی پارێــزگای كەركووك 
بدرێــت بــە پارتــی، هەمــان ئــەو رۆژەی پەرلەمانــی 
كوردســتان متمانــە دەدات بــە ســەرۆكی حكومــەت 
وەك پشــكی پارتــی، ئــەو رۆژەش ئەنجوومەنــی 
پارێــزگای كەركــووك متمانــە بــدات بــە پارێزگارێــك 
بــە  توركمــان  دەكرێــت  یەكێتــی.  پشــكی  لــە 
پۆســتی بەڕێوەبــەری پۆلیــس و پــەروەردە قەرەبــوو 

ــەوە. بكرێن
بــۆ ئــەوەی ئــەم قۆناغــە بەجۆرێــك تێپەڕێنیــن 
كــە میللەتەكەمــان زەرەرمەنــد نەبێــت، بۆئــەوەی لــە 
ســاڵانی داهاتــووش ئــەم كێشــانە ســەرهەڵنەدەنەوە 
و  پارتــی  بەریەككەوتنــی  مەترســی  نەبنــە  و 
یەكێتــی، هەرچەنــدە لەســەر حســابی دیموكراســی 
و فەرامۆشــكردنی هێزەكانــی تــر و رێگرییــە لــە 
رێككەوتنــە  ئــەو  دەســەڵات،  دەستاودەســتی 
سیاســییەی دەیانــەوێ ئیمــزای بكــەن، وەك میــرات 
ئەم پۆســتانە بۆ داهاتوو بەم شــێوەیە بچەســپێنن. 
پۆســتەكانی ســەرۆك كۆمــار و پارێــزگاری كەركووك 
و ســەرۆكی پەرلەمانــی كوردســتان بــۆ یەكێتــی 
بێــت. ســەرۆكی هەرێــم و ســەرۆكی حكومــەت و 
ســەرۆكی ئەنجوومەنــی پارێــزگای كەركــووك بــۆ 

ــی بێــت.  پارت

پێنجەمــی  خولــی  هەڵبژاردنــی 
پەرلەمانــی كوردســتان لــە 30ی ئەیلوولــی 
پەســەندكردنی  پــاش  و  ئەنجامــدرا   2018
ئەنجامــەكان لەلایــەن دەســەڵاتی دادوەری، 
كۆمیســیۆنی بــاڵای هەڵبــژاردن و ڕاپرســی 
ــی  ــی كۆتای ــە 2018/10/20 ئەنجام ــم ل هەرێ

هەڵبژاردنەكانــی ڕاگەیانــد. پــاش تێپەڕبوونــی 
پتــر لــە چــوار مانگ لە هەڵبژاردنــی پەرلەمان، 
هەتا ئێســتا دەســتەی ســەرۆكایەتی پەرلەمان 
ــەی  ــووە و پرۆس ــوێ پێكنەهات ــەی ن و كابین
سیاســیی لــە هەرێمــی كوردســتان لــە جێــی 
ــێوازەی  ــەم ش ــن ئ ــوە. دەتوانی ــدا چەقی خۆی

رۆژی 2014/10/2 گەرمــەی شــەڕی دژی داعش 
ــوش(  ــتیی ب ــەو رۆژەدا لەســەر )كەش ــن ل ــوو، م ب
بــووم لــە كەنــداو، فڕۆكەكانــی ئەمریــكا بــو لێدانــی 
ــو  ــن. تاوەك ــتییە دەفڕی ــەو كەش ــەر ئ ــش لەس داع
گەیشــتمە ســەر كەشــتییەكە، ئەدمیــڕال ئــادەم 
میللــەر، فەرماندەی یەكەمی كەشــتیگەلی پێنجەمی 
دەریاوانــی ئەمریــكا كــە لەســەر كەشــتییەكە بــوو، 
پێیگوتــم "پێــش ئــەوەی بڕیــار بدەیــن بەشــدار بیــن 
لــە لێدانــی داعــش، راپۆرتێــك لەلایــەن حكومەتــی 
ــۆ ئێمــە هــات، تێیــدا باســی ئــەوەی  ــكاوە ب ئەمری
ــی  ــتان، دیموكراس ــی كوردس ــە هەرێم ــە ل ــرد ك ك
هەیــە و هــەر چــوار ســاڵ جــارێ هەڵبــژاردن دەكرێ 
و..."  هەیــە  دەســەڵات  دەستاودەســتكردنی  و 
ئەدمیڕاڵەكــە بــە منــی گــوت "لەســەر ئــەم بنەمایــە 

ــە كوردســتان كــرد". هاتیــن و بەرگریمــان ل

بایەخی پەرلەمانی كوردستان

ــدا  ــە پەرلەمان ــی دیموكراســی ب هەمــوو رێگەكان

تێدەپــەڕن، شــەرعییەتدان بــە دەســەڵات، گۆڕینــی 
یاســاكان، وەرگرتنــی بڕیاری نیشــتیمانی هەموویان 
ــان لەســەربێت. پێویســتە  ــۆری پەرلەمانی ــێ م دەب
لەســەر هەمــوو حیزبــە كوردســتانییەكان، بەتایبەت 
پارتــی و یەكێتــی كــە دوو حیزبــی دەســەڵاتدارن لــە 
هەرێمــی كوردســتان، رۆڵــی پەرلەمــان كارابكەنەوە، 
هاوپەیمانەكانیــش لــە رێگــەی دیموكراســییەوە، 
ــەوە  ــەوت و جیوپۆلیتیك ــەی ن ــە روانگ ــاش ل ئینج
ســەیری كوردســتان دەكــەن، بۆیــە حكومەتــی 
ئەمریــكا ســەربازانی خــۆی بــەوە رازیكــرد كــە 
هەرێمــی  لــە  چونكــە  بگــرن،  كــورد  پشــتی 

ــە!. ــی هەی ــتان، دیموكراس كوردس
2019/2/5 پارتــی و یەكێتــی كۆبوونــەوە و 
ــەر  ــگ بەس ــێ مان ــی س ــدا دوای تێپەڕبوون بڕیاریان
ــەم،  ــی پێنج ــی خول ــوێندخواردنی پەرلەمانتاران س
رۆژی 18ی ئــەو مانگــە پەرلەمــان كۆببێتــەوە. 
خەڵــك ئەمجــارە زۆر بــە ئومێــدەوە دەنگیانــدا 
بــەڵام  نــوێ،  پەرلەمانێكــی  هەڵبژاردنــی  بــۆ 
ــازی  ــتا نی ــتدەبێ. ئێس ــدی دروس ــە نائومێ خەریك

پێكهێنانــی حكومــەت بــە جۆرێــك لــە قەیــران 
نــاو ببەیــن كــە بەرۆكــی پرۆســەی سیاســیی 

كوردســتانی گرتــووە.
لــە وڵاتانــی دیموكراتــی، كۆمەڵێــك بنەمــا 
كــە  هــەن  یاســایی و گشــتی  پێــوەری  و 
پێویســتە لایەنــە سیاســییەكان لــە كاتــی 
هەڵبــژاردن و پــاش هەڵبژاردنیــش لــە قۆناغــی 
پێكهێنانــی حكومەتــدا لەبەرچــاوی بگــرن، 
واتــا و  ئــەوەی پرۆســەی هەڵبــژاردن  بــۆ 
ئامانجــی ڕاســتەقینەی خــۆی  نــاوەڕۆك و 
نــەدات و دەستاودەســتكردنی  لــە دەســت 
دەســەڵات بــە شــێوازی ئاشــتیانە ئەنجــام 
شــەرعیەتی  دەســەڵات  چونكــە  بدرێــت. 
سیاســی خــۆی لــە خەڵكــەوە وەردەگــرێ 
و گــەل ســەرچاوەی هەمــوو دەســەڵاتەكانە 
ــدی )5( ــە بەن ــتوورییە ل ــا دەس ــەم بنەم و ئ
ی دەســتووری عێراقیــش جەختــی لەســەر 
ــی  ــە پێكهێنان ــەو پێوەران ــەك ل ــەوە. ی كراوەت
كابینەیــە بەپێــی بەركەوتــەی هەڵبــژاردن، 
واتــە ئــەو لایــەن یــا لایەنانــەی كــە دەتوانــن 
ــە  ــتن ب ــن، هەڵدەس ــا پێكبهێن ــەی ڕەه زۆرین
پێكهێنانــی كابینــە و لایەنەكانــی دیكــە دەبنە 
ئۆپۆزیســیۆن و ئیــدی پێــوەر یــا بنەمــای 
نالۆژیكیــی دیكــە ڕۆڵیــان نییــە لــە پرۆســەی 
پێكهێنانــی حكومەتــدا. بــەڵام ئــەوەی لــە 
هەرێمــی كوردســتاندا دەبینــرێ، ئەوەیــە كــە 

بەركەوتــەی هەڵبــژاردن پێــوەری ســەرەكی 
ــە پێكهێنانــی كابینــەدا، بەڵكــوو دوو  نییــە ل
لایەنــی سیاســی دیــار كــە خــاوەن زۆنــی 
دەســتڕۆیی و هێــزی ســەربازی و ئەمنیــی 
تایبــەت بــە خۆیانــن، بــێ گوێدانــە بەركەوتەی 
دەســەڵات  لــە  بەشــداریكردن  هەڵبــژاردن، 
ــن و  ــان دەزان ــەیی خۆی ــی هەمیش ــە مافێك ب
ــن  ــادە نی ــك ئام ــچ جۆرێ ــە هی ــان ب هەردووكی
ببنــە ئۆپۆزیســیۆن و بەشــداریی لــە حكومەت 
واقعێكــی چەســپاوە لەلایــان كــە مشــتومڕ 
هەڵناگرێــت. ئەمــەش وایكــردووە كــە پارتــی 
وەك بــراوەی هەڵبــژاردن نەتوانــێ بەســەر 
ــە  ــپاو ل ــەربازیی چەس ــی سیاســی – س واقع
هەرێمــدا بــاز بــدات و حكومەتــی زۆرینــە 

ــێ.  پێكبهێن
هــەروەك توێژەرێكــی سیاســیی ئەمەریكــی 
دەڵێــت:  كارتزمــەن(  )كینــت  نــاوی  بــە 
ــەكان نەگەیشــتوونەتە  ــەتوانە عێراقیی "سیاس
ــای  پێگەیشــتوویی دیموكراســی لەســەر بنەم
ــەوەی  ــوو ئ ــیۆن، بەڵك ــەت و ئۆپۆزیس حكوم
كــە هەیــە، ئــەوەی دەگاتــە دەســەڵات هەمــوو 
شــتێك بەدەســت دەهێنــێ و ئەوەشــی لــە 
دەرەوەی دەســەڵات بێــت لــە هەمــوو شــتێك 
بێبــەش دەبێــت". ئــەم ڕاســتییە هەرێمــی 
عێــراق  لــە  بەشــێك  وەك  كوردســتانیش 
دەگرێتــەوە و كولتــووری بە ئۆپۆزیســیۆنبوون 

واتــای  بــە  ینــك  و  پــدك  نێــوان  لــە 
ــە هەمــوو دەســتكەوت و  بێبەشــبوون دێــت ل
بەرژەوەندییــەك، هەربۆیــە هــەردوو لایەنــی 
ســەرەكی لــە هەرێمــی كوردســتان ئامادەیــی 

ــە. ــدا نیی ــیۆنبوونیان تێ ــە ئۆپۆزیس ب
ــە  ــی دەســتوور ل ــرەوە، نەبوون لەلایەكــی ت
هەرێمــی كوردســتان و هــەروا نەبوونــی هیــچ 
یاســایەك كــە ماوەكانــی پێكهێنانی دەســتەی 
بــە  حكومــەت  و  پەرلەمــان  ســەرۆكایەتی 
ڕوونــی دیــاری بــكات و لایەنــە سیاســییەكان و 
دامودەزگاكانــی دەوڵــەت ناچــار بــكات بــەوەی 
ــە  ــە لایەن ــردووە ك ــن، وایك ــد ب ــوەی پابەن پێ
هەڵبژاردنێكــی  هــەر  پــاش  سیاســییەكان 
نــوێ، بــە گوێــرەی بەرژەوەندییەكانــی خۆیــان 
سســتی بنوێنــن لــە پێكهێنانــی دەســتەی 
ســەرۆكایەتی پەرلەمــان و كابینەی حكومەت. 
لــە چەنــد ســاڵی ڕابــردوودا لــە عێــراق و 
ــی  ــی پێكهێنان ــی كوردســتان دواكەوتن هەرێم
وەك  خەریكــە  حكومــەت  و  پەرلەمــان 
نەریتێكــی نیگەتیــڤ خــۆی دەچەســپێنێ، 
كــە ئەمــەش نیشــانەی لاوازیــی پرۆســەی 
ــییەكان  ــە سیاس ــی لایەن ــی، بێمتمانەی سیاس
بــە یەكتــر، هەســتنەكردن بە بەرپرســیارێتی و 
دەســتتێوەردانە هەرێمــی و نێودەوڵەتییەكانــە 

ــدا.  ــە پرۆســەی سیاســی وڵات ل
ــەت  ــەی حكوم ــی كابین ــی پێكهێنان قەیران

ــە هەرێمــی كوردســتان  ــە ل ــەو شــێوازەی ك ب
دەبینرێــت، جگــە لــەوەی كــە فەلســەفەی 
ــەی  ــە ڕێگ ــەل ل ــی گ ــژاردن و حوكمڕانی هەڵب
پرســیار،  ژێــر  دەباتــە  نوێنەرەكانیانــەوە 
لــە هەمــان كاتــدا ناڕەزاییەكــی قــووڵ لــە 
ــە  ــان ب ــدا دروســت دەكات و بڕوای ــاو خەڵك ن
پرۆســەی سیاســی، حیزبە دەســەڵاتدارەكان و 
پرۆســەی هەڵبــژاردن بــە تەواوی لــەق دەكات، 
بێگومــان ئەمــەش كاریگەریی نەرێنیی لەســەر 
ڕەفتــاری سیاســیی هاووڵاتیــان دادەنێــت. 
ــەم دۆخــەی ئێســتادا و  ــە پێویســتە ل هەربۆی
ــە  ــە، لایەن ــەم قەیران ــەر ئ ــوون بەس ــۆ زاڵب ب
سیاســییەكان بــە ئیرادەیەكــی نیشــتمانیی 
ڕاســتەقینە و یەكخســتنی گوتــاری سیاســیی 
ســتراتیجییەكاندا  وێســتگە  لــە  خۆیــان 
ڕاســتەقینەكانی  بنەمــا  پەیڕەوكردنــی  و 
هــەر  لــە  دووركەوتنــەوە  و  دیموكراســی 
ــۆز  ــەر كــە دۆخەكــە ئاڵ ئاخاوتنێكــی ورووژێن
گشــتیی  سیاســەتێكی  و  پــان  بــكات، 
لــە  بكــەن  پەلــە  و  دابڕێــژن  نیشــتمانی 
پێكهێنانــی دەســتەی ســەرۆكایەتی پەرلەمــان 
ــەت  ــە خزم ــە ل ــك ك ــە جۆرێ ــەت، ب و حكوم
هاووڵاتیانــدا بێت و بەرژەوەندییە گشــتییەكان 

بپارێزێــت. 

رۆژی 2019/2/18  بڕیــارە  و  پەیدابوونــە  بــاش 
ــۆ  ــارە ب ــەوە، ئەمج ــی كوردســتان كۆببێت پەرلەمان
هەڵبژاردنــی دەســتەی ســەرۆكایەتی پەرلەمانــە، 
پێــش كۆبوونــەوەی پارتــی و یەكێتیــش بــە رۆژێك، 
ــاوی  ــە چ ــش دوور ل ــەوەی گۆڕانی ــی و بزووتن پارت

میدیــا لەســەر هەمــان پــرس كۆبوونــەوە.
 

كێبڕكێی دوو باڵەكە

ســەرۆكی  پۆســتی  بــۆ  یەكێتــی  بەربژێــری 
بێگــەرد  بەڕێــزان  لەنێــوان  هێشــتا  پەرلەمــان 
كــە هەردووكیــان  فایــق  تاڵەبانــی و د.رێــواس 
ــی  ــن و ئەندام ــی ســەركردایەتی حیزبەكەیان ئەندام
خولــی پێشــوو و ئێســتای پەرلەمانــی كوردســتانن، 
ســاخنەبووەتەوە، هەردووكیــان و هــەردوو باڵــە 
پشتیوانەكەشــیان تاوەكــو ســەر ئیســقان كێبڕكێــی 
ــی  ــتی یەكەم ــی پۆس ــۆ وەرگرتن ــەن ب ــر دەك یەكت
ــە.  ــاڵی دیك ــوار س ــۆ چ ــتان ب ــی كوردس پەرلەمان
حكومــەت  ســەرۆكی  جێگــری  پۆســتی  بــەڵام 
%100 بــو بەڕێــز قوبــاد تاڵەبانــی یەکلابووەتــەوە، 
هەرچەنــدە باڵەكــەی بەرامبــەر باڵی ماڵــی تاڵەبانی 

ــادات . ــۆ ن ــی ب هێشــتا مل
زۆر گرنگــە یەكێتــی لەســەر كاندیــدی ســەرۆكی 
پەرلەمــان ، خــۆی و پارتــی ئیحــراج نــەكات و 
ــش  ــان. پارتی ــو پەرلەم ــە نێ ــر بێت ــەك بەربژێ بەی
ــی  ــە مەكتەب ــاوە دەكات ك ــەو ن ــەڵ ئ ــە لەگ مامەڵ
سیاســی و ســەركردایەتی یەكێتــی وەك بەربژێــری 
خــۆی بــۆ پۆســتی ســەرۆكی پەرلەمــان پێشكێشــی 

دەكات .
ئایــا پێــش 2019/2/18 پۆســتی ســەرۆكی 
پەرلەمــان لەنێــو یەكێتیــدا یەكلایــی دەبێتــەوە! 
گومانێــك هەیــە كــە ئــەم كێشمەكێشــە درێــژە 
بكێشــێ و ببێتــە ئەگــەری دواخســتنی كۆبوونەوەی 
پەرلەمــان. بــەڵام خــۆ ئــەو گومانــەم نییــە یەكێتــی 
كۆبوونــەوەی پەرلەمــان دوابخــات، چونكــە پێكــەوە 
لەگــەڵ پارتــی ئــەو بڕیارەیــان داوەو هــەر خۆشــی 
تەحەمولــی هەمــوو بڕیارێكــی پێچەوانــەی ئــەو 

بڕیــارە دەكات .

پارتی و گۆڕان؛ چوار ساڵ

پارتــی هــەر زوو لەگــەڵ بزووتنــەوەی گــۆڕان 
لەگــەڵ  رێكــە  پارتــی  رێككەوتــن.  گەیشــتە 
ســەركردایەتی گــۆڕان بــۆ پێكــەوە كاركردنێكــی 
چــوار ســاڵە كــە لــە بەرژەوەنــدی كوردســتان بێــت 
و لــە دژی یەكێتــی نەبێــت. بــەڵام ئــەوەی راســتی 
بــێ، پارتــی و گــۆڕان و هەمــوو خەڵكــی كوردســتان 
زیاتــر لــە ســێ مانگــە چاوەڕوانــی یەكێتــی دەكــەن 

ــەوە . ــە خــۆی ســاخ بكات ك
رۆژی 2019/2/7 بەڕێــز كۆســرەت رەســوڵ، 
جێگــری یەكەمــی ســكرتێری گشــتی یەكێتــی دوور 
ــەرۆك  ــی س ــەڵ جەناب ــدن، لەگ ــاوی راگەیان ــە چ ل
بارزانــی كۆبــووەوە. بەپێــی قســەی برادەرانــی 
یەكێتــی " كۆبوونەوەیەكــی ســەركەوتوو" بــوو .

لــە  جگــە   2019 شــوباتی  18ی  رۆژی 
هەڵبژاردنــی دەســتەی ســەرۆكایەتی پەرلەمــان، لــە 
شــاری هەولێر كۆبوونــەوەی ئەنجوومەنــی پارێزگای 
ــەو  ــت، مەبەســتی ســەرەكی ل كەركووكیــش دەكرێ
كۆبوونەوەیــە ئەوەیــە كــە داوا لــە بەغــدا بكرێــت ، 
كەركــووك لــە شــارێكی ســەربازییەوە بگۆڕێــت بــۆ 
شــارێكی خــاوەن دەســەڵاتێكی مەدەنــی ، هــەروەك 
گوتەبێــژی یەكێتیــش لــە دواییــن پرێسكۆنفرانســدا 

ــی . گوت

 هەگبەی چارەسەركار لە بەغدا

دوای  مانــگ  چــوار  و  ســاڵێك  یەكێتــی 
رووداوەكانــی 16ی ئوكتۆبــەر هەوڵیــدا بەتەنیــا 
لەگــەڵ بەغــدا و بەبــێ پارتــی دۆســیەی كەركــووك 
لەگــەڵ بەغــدا یەكلاییبكاتــەوە، بــەڵام نەیتوانــی 
ــی  ــەڵ پارت ــر لەگ ــیەیە زیات ــەم دۆس ــداش ئ . بەغ
چارەســەر دەكات . دۆســیەی كەركــووك بەشــێكی 
ســەرەكی بــوو لــە مژارەكانــی ســەردانی بەڕێــز 
نێچیرڤــان بارزانــی، ســەرۆكوەزیرانی كوردســتان بۆ 
بەغــدا . ئــەو كەســەی بــەوە ناســراوە كــە هەمیشــە 
ــی  ــان بارزان ــەوە. نێچیرڤ ــۆزەكان دەكات ــە ئاڵ گرێی

لــە رۆژی 2019/2/7 لەگــەڵ عــادل عەبدولمەهــدی، 
بــەرەو   ، كۆبــووەوە  عێــراق  ســەرۆكوەزیرانی 
چارەســەر رۆیشــتن لــە ســیمای كۆبوونەوەكــە و لــە 
قســەكانی دوای كۆبوونەوەكــەش بــۆ ئێمــە ئاشــكرا 

ــوو. ب
بڕیــارە دوای كۆبوونــەوەی یەكەمــی )هەولێــر(، 
پــردێ  لــە  كەركــووك  پارێــزگای  ئەنجوومەنــی 
یــان شــارۆچكەیەكی دیكــەی ســەر بــە كەركــووك 
كۆببێتــەوە و توركمــان و عەرەبیــش تێیــدا بەشــدار 
بــن. پارتــی نایشــارێتەوە كــە پۆســتی پارێــزگاری 
كەركــووك پشــكی كــوردە و نایەوێــت لەســەر ئــەو 
پۆســتەش لەگــەڵ یەكێتــی بیكاتــە كێشــە، بــەڵام 
دەبــێ یەكێتیــش تەفەهومــی ئــەوە بــكات كــە دەبێ 
كەســێك بــۆ ئــەو پۆســتە دابنێــت پارتیــش پێــی 

رازیبێــت .
وەرگرتنــی پۆســتی پارێــزگار و وەزیــری داد لــە 
بەغــدا ، خواســتی یەكێتیــن بــۆ كۆبوونــەوەی 18ی 
ئــەم مانگــەی پەرلەمانــی كوردســتان، بۆیە یەكێتی 
دەیــەوێ پێــش ئــەو وادەیــە پارتــی رازی بــكات بــە 
ــەر"  ــەش "جەوه ــتەكە. ئەم ــەردوو پۆس ــی ه پێدان
و "بناغەیەكــی" ئــەو رێككەوتنــە سیاســییە دەبــێ 
ــەی  ــاڵی دیك ــوار س ــۆ چ ــەوێ ب ــی دەی ــە یەكێت ك

حوكمڕانــی لەگــەڵ پارتــی دایبنێــت .

بارزانی بڕیار دەدات

لــە  دەكات  وەزارەت  شــەش  داوای  یەكێتــی 
حكومەتــی هەرێمــی كوردســتاندا ، بزووتنــەوەی 
گــۆڕان داوای چــوار وەزارەت دەكات، ئەگــەر بــە 
بەهەردووكیــان  بێــت،  گــۆڕان  و  یەكێتــی  داوای 
حكومەتیــان  پۆســتەكانی  زیاتــر  پارتــی  لــە 
بەردەكەوێــت. یەكێتــی 21 كورســی لــە پەرلەمــان 
ــی  ــەڵام پارت ــش 12، ب ــەوەی گۆڕانی ــە، بزووتن هەی
بەتەنیــا 45 كورســی هەیــە . واتە یەكێتــی و گۆڕان 
ــە  ــەر ب ــرە . ئەگ ــی كەمت ــە پارت ــییان ل 12 كورس
جوگرافیــاش بێــت وەك یەكێتــی دەڵێــت، مەعقــول 
نییــە، پشــكی ئیــدارەی یەكێتــی لــە هــەردوو 

ــت . ــر بێ ــۆك زیات ــر و ده ــزگای هەولێ پارێ

ئــەوەی روون و ئاشــكرایە، مــاوەی 27 ســاڵە 
قــەت لــە هیــچ حكومەتێكــدا پارتــی داوای لــە هیــچ 
ــە پشــكی خــۆی پۆســتێك  ــردووە ل ــك نەك حیزبێ
بداتــە پارتــی ، ئــەوە هەمیشــە حیزبەكانــی دیكەن، 
بەتایبــەت یەكێتــی لــە هەولێــر و بەغــدا جگــە لــە 
مافــی خۆیــان داوای پۆســتی پارتیــش دەكــەن، 
پارتــی هەمیشــە مــەرد بــووە و پۆســتی بەخشــیوە، 
نــەك بــۆ ئــەوەی بڵێــن پارتــی بەخشــندەیە، بەڵكو 
لەپێنــاو ســەقامگیری دۆخــی سیاســی، كۆمەڵایەتی 
و ئابــووری كوردســتان بــووە. هەرچەنــدە ئەمجــارە 
لەســەر ئاســتی قاعیــدە ناڕەزاییــەك هەیــە كــە 
ــە پشــكی  ــی ل ــێ ئەمجــارە ســەركردایەتی پارت ناب
دیكــە،  لایەنەكانــی  ببەخشــێتە  پۆســت  خــۆی 
بەتایبــەت یەكێتــی، بــەڵام قســەی كۆتایــی لەســەر 
دابەشــكردنی پۆســتەكان لای جەنابــی ســەرۆك 

بارزانییــە.
چونكــە ئەگــەر بــە دیموكراســی بــێ، وەك ئــەو 
ئەفســەرەی لەســەر كەشــتیی بووش كە پشــتگیری 
هاوپەیمانەكانــی  و  پارتــی  دەكات،  كوردســتان 
دەتوانــن بەبــێ یەكێتــی حكومــەت و پەرلەمــان 
یەكێتــی  بەبــێ  حكومەتێــك  بــەڵام  پێكبێنــن، 
ئاســان نییــە، بگــرە هیــچ كەســێك لــەم هەرێمــەدا 
ــەر  ــە لەس ــۆرە وێنەی ــەم ج ــاكات. ئ ــراحەت ن ئیس
یەكێتــی )بــاش نییــە و بگــرە زۆر خراپیشــە( بەڵام 
پێویســتە برادەرانــی یەكێتــی هەســت بــەوە بكــەن 
كــە پارتــی بەبــێ یەكێتــی حكومــەت پێكناهێنــێ، 
ئەوانیــش چیــدی بــاش نییــە یــاری بــە كات بكــەن.
مــن وێنەیەکــی نێــو پەرلەمــان پێشــانی ئێــوەی 
بــەردەوام  فراكســیۆنەكان  وەك  دەدەم.  بەڕێــز 
لەگــەڵ یەكــدی دادەنیشــین، باســی پێكهێنانــی 
حكومــەت دەكەیــن و نایشــارینەوە كــە دڵگرانیــن لە 
دواكەوتنــی پێكهێنانــی حكومــەت، بێگومــان ئەمــە 
ــی  ــۆڕان و حیزبەكان ــی، گ ــی یەكێت ــەلای برادەران ل
دیكــەش بەدیدەكرێــت . هەموومــان كۆكیــن لەســەر 
ــتان  ــی كوردس ــی پەرلەمان ــی چوارەم ــەوەی خول ئ
بەهیــچ شــێوەیەك دووبــارە نەكەینــەوە، كێشــەكان 
چەنــدە گەورەبــن، لەنێــو پەرلەمــان بچووكیــان 

ــەوە. بكەین

قەیرانی پێكهێنانی 
حكومەتی هەرێم

18ی مانگ پارتی ئامادەیە، 
ئەی یەكێتی؟

هیڤیدار ئەحمەد

ئازاد وەڵەدبەگی

ئەندامی پەرلەمانی کوردستان

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

 بــۆ زۆر لــە توێــژەر و سۆســیۆلۆگەكان؛ 
تێگەیشــتن لــە بارودۆخــی ئێســتای حزبــە 
كوردییەكانــی باشــوور كارێكی ئاســان نییە. 
حزبەكانی باشوور، بەتایبەتیش حزبە گەورە و 
دەسەڵاتدارەكان، لە بارودۆخی ئەمڕۆی هەرێمی 
كوردســتاندا؛ بریتین لە كۆمەڵێك كیانی ئاڵۆز 
و هەبوویەكی سیاســی سەخت بۆ تێگەیشتن و 

ناڕوون لە شیكاركردندا. 
ســەرچاوەی ئەو ئاڵۆزییە لە تێگەیشــتن و 
خوێندنــەوەی دیاردەی حزبایەتی لە ئێســتای 
باشــووری كوردســتاندا بەشــێكی زۆری بــۆ 
ئــەوە دەگەڕێتــەوە كە ئەم حزبانــە لە گەلێك 
لــەم رووانــەوە وەك هەیكەلــی رێكخســتنیان، 
و  تیایانــدا  ســەركردایەتیكردن  شــێوازەكانی 
سەرچاوەی شەرعیەتیان، ئایدۆلۆژیا و پێكهاتە 
هەڵوێســتی  و  رەفتــار  كۆمەڵایەتییەكانیــان، 
سیاسییان، ئامانج و خواستەكانیان، سەرچاوە 
داراییەكانیان و رێگاكانی گۆشــكردن و هاندانی 
جەماوەری و شێوازی ئەندامگیری و مامەڵەكردن 
لەگــەڵ ئەنــدام و لایەنگرەكانیــان، ئاڵــۆز و 
پێچیدەن، شەفاف نین و ناتوانین لێی تێبگەین 
و لە چوارچێوەی تێگەیشــتنمان بــۆ دیاردەی 
حزبایەتی وەك ئــەوەی لەهەموو جیهاندا باوە، 

خوێندنەوەیان بۆ بكەین. 
پەیوەندی حزب بە دەوڵەتەوە، یان حكومەت 
وەك كۆمەڵــگای سیاســی و پەیوەندییــان بە 

كۆمەڵگای باشوورەوە وەك خەڵك و هاووڵاتی و 
كۆمەڵگای مەدەنی، دیوێكی تری ئاڵۆزییەكانی 
دیاردەی حزبی سیاسییە لە هەرێمی كوردستاندا. 
بۆ تێگەیشتن لەم دیاردەیەش، پێویستە لە سێ 
رەهەندەوە بۆی بڕوانیــن، ئەوانیش بریتین لە: 
یەكەم؛ حزبــەكان لەنــاوەوەی خۆیاندا )حزب 
وەك هەیكەلێكی سیاســی و تەنزیمی(، دووەم؛ 
حزب لە پەیوەندیدا لەگەڵ كۆمەڵگا )حزبەكان 
و هاووڵاتی(، سێیەم؛ حزب لە پەیوەندیدا لەگەڵ 
دەوڵــەت )حزبــەكان و حكومــەت و ئیــدارەی 
هەرێم(. بەڵام لەگەڵ هەموو ئەمانەشدا، ئاڵۆزیی 
تێگەیشــتن لە حــزب كۆتایی نایــەت، چونكە 
نابێــت ئــەو بارودۆخە كۆمەڵایەتی، سیاســی، 
ئابــووری، ئیداری و كولتوورییەش لەبیر بكەین 
كە ئەم حزبانە تیایدا گەشەیان كردووە و تیایدا 
بەردەوامــن لە ژیــان و چالاكییەكانــی خۆیان، 
هــەروەك چۆن ناتوانین ئەو بارودۆخە ئیقلیمی 
و نێودەوڵەتیانەش نادیدە بگرین كە جوگرافیای 
سیاســی ناوچەكە بەسەر هەرێمی كوردستانیدا 

سەپاندووە. 
لەڕووی مێژووییەوە، گەشــەكردنی دیاردەی 
حزبایەتی لەناو كورددا، بەتایبەتیش لە باشووری 
كوردستان، هاوشان بووە لەگەڵ قۆناغی شۆڕش 
رووبەڕووبوونــەوەی  و  شــاخ  بەرەنگاریــی  و 
چەكداری لەگەڵ نەیارەكانیدا، بۆیە لە بنەڕەتدا، 
گەشــەكردنی حزبــی كــوردی لــەم بەشــەدا، 

 حزبەكانی باشوور لەبەردەم 
وەرچەرخانی نەوەكاندا

پەیوەندی بە شــارەكانەوە نییە و لە دۆخێكی 
سیاســی ســەقامگیر و لەســایەی دەوڵــەت و 
دامەزراوە و كۆمەڵگای مەدەنییەوە نەهاتووەتە 
ئــاراوە. حزبی كوردی لە شــارەكاندا بە نهێنی 
كاری كــردووە و لە شــاخیش چەكــدار بووە، 
بۆیە لە ســتراكتۆر و پێكهاتەی ئەو حزبانەدا، 
بەتایبــەت ئەوانــەی دوای راپەرین دابەزینە ناو 
شارەكان و دەسەڵاتیان گرتە دەست، هەمیشە 
گرفتی دامەزراوەیی هەیە و ناتوانن لە هەیكەلی 
سیاســی نهێنــی و چەكدارییــەوە بگۆڕدرێــن 
بــۆ دامەزراوەی سیاســی خــاوەن دامودەزگا و 
دەســتوور و پێــڕەوی روون لــە پەیوەندییاندا 
لەگــەڵ دەوڵــەت و كۆمەڵــگا و تەنانــەت لــە 

پەیوەندیدا لەنێوان خۆیان. 
لە باشووری كوردستان، هەڵگیرسانی شەڕی 
ناوخۆ دوای راپەڕین، دابەشــبوونی شــارەكان 
لــەڕووی ئیــداری و سیاســییەوە، كۆمەڵــگا و 
حكومەتی دووچاری لێكترازان و لەرزۆكی كرد، 
سەرجەم دیاردەی حزبایەتی و دەسەڵات كەوتنە 
ژێر كاریگەریی ئەم رووداوانەوە و بۆ ساڵانێكی 
درێژ بە ئێستاشەوە، شوێنپەنجەی ئەو رووداوانە 
بەسەر هەرێمەوە دیارە. ئەم بونیادە مێژووییە 
زیاتــر لە چارەكە ســەدەیەك دەبێــت بەرۆكی 
سیاســەت و كۆمەڵــگای باشــووری گرتــووە، 
حزبــەكان ئاكتەر و داینەمۆی ئەو قۆناغە بوون 
بە ئێستاشــەوە. ناونیشــانی ئەم پرۆسەیەش 
ئەگەر ناچاربین ناوێكی بۆ بدۆزینەوە، بریتییە 
لە پرۆســەی كەڵەكەكردنی دەســەڵات، تیایدا 
حزبــەكان بۆ ئــەوەی پارێزگاری لــە مانەوە و 
هێزی خۆیان بكەن، دەبێت خاوەنی دەســەڵات 

و سامان بن. 
پرۆســەی كەڵەكەكردنی دەسەڵات لە ژیانی 
حزبایەتــی و سیاســی هەرێمــی كوردســتاندا 
كۆتایــی نەهاتــووە، كەچی پرۆســەیەكی تری 
بــەدوای خۆیــدا هێنــاوە، ئێســتا حزبــەكان 
بەگشتی لەبەردەم گواســتنەوە و وەرچەرخان 
و ســەختییەكی تردا وەســتاون كــە چاوەڕوان 
دەكرێت ســەرجەم ژیانی سیاســی و ئیداری و 

دەسەڵات لە هەرێمی كوردستاندا پێی كاریگەر 
ببن، ئەویش بریتییە لە پرۆسەی وەرچەرخانی 
نەوەكان Generational Shift لە سەركردایەتی 
سیاسی حزبەكاندا، بەتایبەتیش حزبە كاریگەر 

و دەسەڵاتدارەكان. 
وەك ئاشكرایە، سیستەم و هەیكەلی تەنزیمی 
حزبەكانی باشوور، خاوەن مۆدێلێكی كاریزمییە، 
ســەركردەی حزب خاوەن پێگە و دەسەڵاتێكی 
كاریزمییــە و لــە هیــچ قۆناغ و ســەردەمێكدا 
ئەندامــان و ســەركردایەتی حزبەكان گومانیان 
لە پێگە و شــەرعیەتی ســەركردەكانی خۆیان 
نەبــووە. ئەمەش وایكردووە ســەرۆك و رابەری 
حزب بە درێژایی تەمەنی لە پۆستەكەی خۆیدا 
بمێنێتەوە، بەشــێكی زۆری ئەو سەركردانەش 
هەڵگری تایبەتمەندی و خەســڵەتی مێژوویین 
و لە شــاخ و شــاردا وەك ســەركردە و رابەری 
نەتەوەیــی چاویــان لێكــراوە. بــەڵام فاكتەری 
تەمەن، هەڵكشانی تەمەن و پیربوون و مردن، 
وەك هێزێكی ســەروو توانای مرۆڤەكان دواجار 
حوكمــی خــۆی دەكات و گۆڕانكاریی تەنانەت 
ئەگــەر بچووكیــش بێــت، وەك پرۆســەیەكی 

حەتمی دەهێڵێتەوە. 
پێگەی مێژوویی ســەركردەی ئــەو حزبانە، 
بارودۆخی دروستبوون و بەهێزبوونی حزبەكان، 
پەیوەندیــی حزبەكان لەنێوان خۆیاندا و لەگەڵ 
كۆمەڵــگا و دەســەڵاتدا، سروشــتی كاریزمایی 
سەركردەكان و ئەو پرۆسە مێژووییەی كە حزبی 
وەك ئاكتەرێكــی كاریگــەر لەســەر گۆڕەپانی 
كوردســتاندا  هەرێمــی  ئیداریــی  و  سیاســی 
هێشتووەتەوە، وا دەكات گواستنەوەی نەوە لە 
سەركردایەتی ئەو حزبانەدا پرۆسەیەكی ناوخۆیی 
و روو لە ناوخۆی حزبەكان بێت و لە بازنەیەكی 
بچوكدا رووبدات و هیچ پەیوەندییەكی بە هێنانە 
پێشەوە و دروستبوون و دەركەوتنی سەركردەی 
گەنج و نەوەیەكی تازەی سیاسییەوە نەبێت كە 
كۆمەڵگا متمانەی پێ دەبەخشێت، وەك ئەوەی 

ئێستا لە وڵاتانی ئەوروپادا روودەدات. 
ســەركردایەتی  لــە  نــەوە،  گواســتنەوەی 

رێككەوتن لەگەڵ بەشێكی یەكێتی

ئێســتاش درەنــگ نییــە بۆ پارتــی ئەگەر 
بیــەوێ خۆی لــەو داوەی تێیكەوتــووە رزگار 
بكات. رێككەوتنی هەفتــەی رابردووی پارتی 
كۆبوونەوەكانــی  وادەی  لەســەر  یەكێتــی  و 
پەرلەمــان و ئەنجوومەنی پارێزگای كەركووك 

لە 18ی شــوبات، هەر لەسەرەتاوە ناعەمەلی 
هاتــە پێش چاو، چونكە یەكێتی دەیەوێ هەر 
هەمان كۆبوونەوە پارێزگارێكی )ئۆكتۆبەرچی( 
بۆ كەركووك دابنرێت و لەبەرامبەریشدا پارتی 
هیــچ پشــكێكی لــە ئیدارەدانــی كەركــووك 

1

2

3

مشكخۆرەكان 

پارتی دەبێ خۆی لەو داوە 
وەزیری ناوخۆ رزگار بكات

پەشیمان نەبێتەوە
یەکێک لە خۆشــییەکانی سەردانی شاری هەولێر سواربوونی تەکسییە. 
نازانــم لە شــارەکانی دیکەی کوردســتانیش وایە یان نا، بەڵام شــۆفێری 
تاکســی لە هەولێر مرۆڤی زۆر تایبەتن. هەم هۆشــیارن و هەم ســادە و 
راســتگۆن. دانیشتووی شارن، بەڵام گەرموگوڕیی خەڵکی لادێیان تێدایە. 
بۆیە هەمیشە کە لە هەولێرم، هیچ دەرفەتێک لەدەستنادەم بۆ سواربوونی 

تاکسی. 

هەفتــەی رابردوو لە هەولێر بــووم. بەپێچەوانەی جارەکانی رابردووەوە 
ئەمجارە شــۆفێری تاکســییەکان زۆرتر باســی کێشــەکانی کوردستانیان 
نەدەکرد و باس باســی بڕیارەکەی وەزارەتی ناوخۆ بوو بۆ رێکخستنەوەی 
ئیشــی تاکسی. من سەرەتا هەواڵەکەم لە رووداوەوە بینی و وایتێگەیشتم 
کــە هەمــووان پێــی دڵخۆشــن. بۆیە کــە کاردانــەوەی کۆنــە دادوەرێک 
و پەرلەمانتــاری پێشــووی گۆڕانم بینــی رێگەی یاســایی دەدۆزییەوە بۆ 
رەتکردنەوەی بڕیارەکە، هەســتمکرد دیســان بەزمە چەندین ساڵەکەیە و 
دووبارە دەبێتەوە: "پارتی بڵێن ماست رەشە، ئێمە دەبێ بڵێین سپییە". 
بەڵام لە سلێمانیش گردبوونەوە کران و تایە سووتێنران و تەنانەت هەندێک 

کەس داواشیان لە وەزیری ناوخۆ دەکرد واز لە ئیشەکەی بهێنێت. 

لەوکاتانــەدا مــرۆڤ لەخۆی دەپرســێت کــە تۆبڵێی ئەوانــەی ناڕازین 
هەقیان نەبێ و ئەو بڕیارەی دراوە هەڵە نەبێ؟ من وەڵامی ئەو پرسیارەم 
لــە دوو شــۆفێری تاکســی وەرگرت کــە کارمەندی هێــزە ئەمنییەکانن و 
دەبێ دەستبەرداری ئیشی تاکسی بن. ئەوان نیگەرانییەکەیان بەوشێوەیە 
بــوو: "مانگانە هەشتســەد هــەزار دینار وەک مووچــە وەردەگرین. رۆژانە 
دەوامێکی چەند کاژێریمان هەیە و هەرکاتێک حەزبکەین و تاقەتمان هەبێ 
بۆخۆمان ئیشــی تاکسی دەکەین و پارەی زیاترمان دێتە باخەڵ. کرێچین 
و مووچــە بەتەنیا بەشــمان نــاکات. حەزیش ناکەین دوای دەوام ئیشــی 
دیکەی قورس بکەین و ئیشــی تاکسی لە هەمووی ئاسانترە". لەبەرامبەر 
ئەو راحەتتەڵەبییەی ئەو برادەرانەدا، ئەو کەسانەی سەرچاوەی بژێوییان 
تەنیا ئیشــی تاکســییە و هیچ داهاتێکی دیکەیان نییە، لە دڵەڕاوکێیەکی 
بەردەوامدا دەژین و تاکســی هێندە زۆرن کە رۆژی وا هەیە تەنیا بیســت 
هــەزار دینار ئیش دەکەن. لەکۆتایی مانگیشــدا ئەو ئیشــە کەمە بەشــی 
خەرجییە سەرەکییەکانیشــیان ناکات. واتە چیرۆکەکە دروست ئەوەیە کە 
جەماعەتێک هەن لە میوانییەکدا ژەمێک نانیان خواردووە، کەچی هاتوون 
و بوونەتە شەریکی جەماعەتێکی دیکە کە نانیان نەخواردووە و خواردنێکی 
کەمیش لەسەر سفرەکەیە. کێشەکە ئەوەیە کە یەک ژەم خۆرەکان پێیان 
ئاســاییە لە هەموو کون و کەلەبەرێکی ئەم وڵاتە بەنگلادیشــی و فلیپینی 
و عەرەب ئیشــی قورس بکەن، بەڵام ئەوان خۆیان ماندوو نەکەن و نانی 
خەڵکی دیکە بخۆن یانیش ئەگەر ئیشی تاکسی هێندە باشە، واز لە دەوام 

و مووچە مانگانەکانیان بهێنن و تەنیا ئیشی تاکسی بکەن. 

دەزانــم هەندێک کــەس دەڵێن لە وڵاتان کارمەندی دەوڵەت پێویســتی 
بــە ئیشــی دیکــە نییــە، بەڵام ئەمە راســت نییــە. چونکە لــە وڵاتان لە 
ماڵێکی گەورەدا ژن و پیاو ئیش دەکەن و دوو سەرچاوەی داهات هەن و 
باجی داهاتیش دەدەنە دەوڵەت. کەســیش بەتەمای مووچەیەکی پۆلیسی 
پێنج منداڵ بەســەرەوە دروســت ناکات. بۆیە بەو دیوەدا رەخنەگرتن لە 
بڕیارەکەی وەزیری ناوخۆ راســت نییە، بەڵام نیگەرانبوون لەوەی کە ئەو 
بڕیــارە دەرگا دەکاتــەوە بۆئەوەی هەندێک کۆمپانیا نرخی تاکســی ببەنە 
ســەرەوە و بەرپرسانیش لەپشــتیان بن لەجێی خۆیدایە. بۆنموونە من لە 
فڕۆکەخانــەی هەولێــرەوە بۆ دوو شــوێنی دیکە کە تەنیا ســێ کیلۆمەتر 
دوورن لــە فڕۆکەخانــەوە پەنجا دۆلاریان لێســەندم و دەشــمزانی قۆڵیان 

بڕیوم، بەڵام هیچم پێنەدەکرا. 

ئێمە هەمیشــە ســەری زمان و بنی زمانمان باســی چاکســازییە، بەڵام 
دروســت وەک قسەکەی عەلی وەردی ئەوەی بە دەم دەمانەوێ بەکردەوە 
ئیشی پێناکەین. بۆیە پێمباشە وەزیری ناوخۆ لەژێر هیچ گوشارێکدا ڵەو 
بڕیارە پەشــیمان نەبێتەوە و با یەکەم هەنگاوی نوێ بێت بۆ چاکســازی. 
بڕینی چەندین مایلەکەش هەر لەو هەنگاوی یەکەمەوە دەستیپێکردووە. 

بەرنەكەوێت! پارتی ئەوە قەبوڵ ناكات.
هەڵەی كوشــندەی پارتی ئــەو ئاڵوگۆڕە 
ناوخۆییە بوو كە كردی، لێرە بەدواوە ئەگەر 
پارتی نەتوانێ لەگەڵ لایەنەكانی وەكو گۆڕان 
و كۆمەڵی ئیســامی لەســەر كاراكردنەوەی 
و  كوردســتان  هەرێمــی  ســەرۆكایەتیی 
پێكهێنانی حكومەتــی هەرێم رێكبكەوێت و، 
بەبێ یەكێتــی بچێتە پەرلەمان، ئەوا ناچارە 
بچێتە ژێر باری بەشی هەرە زۆری داواكاریی 

باڵە جیاجیاكانی ناو یەكێتی.
لە رۆژانی رابردوودا هەموو ئەوانەی پارتی 
لە رابــردوودا بە خیانەتكار نــاوی دەبردن، 
لەســەر یــەك مێز لەگــەڵ پارتی دانیشــتن 
و مەرجەكانــی خۆشــیان بە ئاســانی فەرز 
كــرد. ئەو مەرجانە كۆتاییان نایەت، چونكە 
پێیانوایە پارتی كەوتووەتە هەڵوێســتێكەوە 
كە ئیتر بۆ پاراســتنی ســومعەی ئەزموونی 
دەكات،  سازشــێك  هەمــوو  كوردســتان 
كــە لەڕاســتیدا نەدەبــوو حیزبــی یەكەمی 
كوردســتان و تەنانەت وڵاتی بەناو عێراقیش 

خۆی بەدەستی خۆی وا لە خۆی بكات.

ئــەوەی باڵــی خیانەتكاری نــاو یەكێتی 
لە پێش شــانزدەی ئۆكتۆبەریشــەوە پلان و 
پیلانیان بۆ دانابوو، ئەمڕۆ لە ســۆنگەی ئەو 
بارودۆخەی پارتی دروستی كردووە، هەمووی 
دەبــێ بە هاوكاریی پارتی شــەرعییەتی پێ 
بدرێت و خیانەتكارەكان ببنەوە شــەریك و 

برابەشی خەبات!
ئەگــەر یەكێتی بەو شــێوەیە بــەردەوام 
بێت، بــۆ پارتی دەبێ گەڕانــەوە لە بڕیاری 
3ی كانوونی یەكەمی پارساڵ كارێكی ئاسان 
بێــت. جارێكــی دیكە نێچیرڤــان بارزانی بۆ 
پۆستی سەرۆكی حكومەت كاندید بكاتەوە و 
دۆسیەی سەرۆكایەتی هەرێمیش بۆ كاتێكی 
گونجاو هەڵگرێت. ئەوكاتە ئیتر نەك پارتی 
مەجبــوور نییــە لــەوە زیاتــر نــاز و فیزی 
یەكێتــی هەڵگــرێ، بگرە ناچێتــە ژێر باری 
هیچ داوایەكی ناڕەوای خیانەتكارانیشــەوە. 
ئیدارەییــش  دوو  و  پێكدێــت  حكومــەت 
نەتوانــێ  یەكێتییــەك  نابێــت.  دروســت 
خــۆی بەڕێوەبــەرێ، چــۆن ئیدارەیەكی پێ 

بەڕێوەدەچێت!؟

حزبەكانی كوردستاندا، لە سیاسەتی باشووری 
كوردســتاندا پرۆسەیەكی ناوەكی و بنەماڵەییە 
و بریتییــە لە گواســتنەوەی دەســەڵاتی باوك 
وەك ســەركردە و كاریزمای مێژوویی ئەو حزبە 
بــۆ كوڕەكانی وەك جێنشــین و درێژەپێدەر و 
پارێزەری میراتی سیاسی و حزبایەتی باوكیان. 
ئەم پرۆسەیەش هەروا بە ئاسانی شكڵ و شێوەی 
نەگرتــووە و پەیوەنــدی بە بونیــادی مێژوویی 
و سیاســی و كولتووریی كوردســتانەوە هەیە و 
بەشێكە لەو پرۆسەیەی كە حزبەكان لە بازنەی 
كەڵەكەكــردن و هێشــتنەوەی دەســەڵاتەكانی 
خۆیاندا هەوڵی بۆ دەدەن، لەبەرامبەر ئەوانیشدا 
هیــچ پرۆســەیەكی دژ یــان جیاواز لــەوەی كە 
روودەدات نییە، یان هێزی وەستانەوەی نییە. 

ئەوەی ئێســتا لە چوارچێوەی گواستنەوەی 
نەوەكاندا روودەدات لەنێوان باوك و كوڕەكانیان، 
ســەركردەكانی دوێنێ و سەركردەكانی ئەمڕۆ، 
پرۆســەیەكی سروشتییە لەو كۆمەڵگایانەدا كە 
دۆخــی كۆمەڵایەتــی و كولتوورییــان لــە ئێمە 
دەچێت، بەگشتیش هیچ دژایەتی و ناكۆكییەك 
كۆمەڵگاكــە  ســەلیقەی  و  خواســت  لەگــەڵ 
دروســت ناكات، ئەوەندە نەبێت خەڵك ئاستی 
پشــتگیرییان یــان خۆشەویســتییان یاخــود 

چاوەڕوانییەكانیان بۆ سەركردە تازەكان جیاوازە 
و تێكەڵەیەكە لە هیوا و چاوەڕوانی، ناڕەزاییەكی 

لاواز، ئومێد و نیگەرانی. 
ئــەوەی دەمێنێتــەوە، خودی پرۆســەكە بە 
گشــتی كاریگەری بۆ ســەر ژیانی سیاســی و 
ئیداریی هەرێمی كوردســتان دەبێت، سەركردە 
تازەكان، جێگرەوەی باوكەكان، پێویستیان بە 
كاتــی زیاتر هەیە بۆ ئــەوەی كۆدەكانی یەكتر 
بخوێننــەوە و لــە یەكتــری تێبگــەن، چونكە 
ئــەوان هەر بە تەنها دەســەڵاتیان بۆ بە میرات 
نەماوەتــەوە، بەڵكو ناكۆكــی و ناتەبایی دەیان 
ســاڵەی باوكەكانیشــیان لەگەڵ دەسەڵاتەكەدا 
وەرگرتــووە و بەرپرســیارن لــە ئیــدارەدان و 
پێشخســتنی ئەوەی تا ئێستا هەیە. سیاسەت 
و دیاردەی حزبایەتی لە باشــووری كوردســتان 
تــەواو دەكەوێتــە ژێــر ئــەو كاریگەرییــەوە‌، 
خەڵكیش بەشێكیان بە ئومێدەوە و بەشێكیان 
بە نیگەرانییەوە دەڕواننە ئەوەی كە روودەدات. 
بــەڵام هیچیەك لەمانــە ناتوانن ئەو راســتییە 
رەتبكەنەوە كە ناونیشــانی دیاردەی حزبایەتی 
لە ئێســتای باشووری كوردســتاندا بریتییە لە 
 Generational  ( نــەوەكان  گواســتنەوەی 

.)Shift

دەڵێن كاتێك لە یەكێك لە شارەكانی ئەمریكا 
رێژەی زاوزێی مشكەكان هێندە زیادی كرد كە بە 
هیچ شێوەیەك كۆنترۆڵ نەدەكران و شارەكەیان 

هەراســان كردبــوو، زاناكان جۆرێك مشــكیان 
پــەروەردە كرد كە مشــكەكانی دیكــە بخوات. 
ئینجــا ئەو مشــكە گەورانەیــان بەردایە گیانی 

مشــكە بچووكەكان و، ئەوانیــش لە ماوەیەكی 
كەمــدا هەموو مشــكەكانی دیكەیــان خوارد و 
قەڵاچۆیان كردن. دواییش مشكە گەورەكانیان 

لەناو برد و بەو شێوەیە كێشەكە چارە كرا.
لەم رۆژانە لە ســلێمانی گوایە دەســتەیەك 
و  بەرەنگاربوونــەوە  بــۆ  كــراوە  دروســت 
قەڵاچۆكردنــی مافیــاكان! جارێ كە ســەیری 
ناوەكانیان دەكەی كەسەكان هەمووی خەڵكی 
حزبی و ئەوانەن كە خەڵكی شــار لەدەســتیان 
زیڕەیــان كردووە و ئەگەر لە خەڵی ســلێمانی 
بپرســن كێ دەبێ لەم شــارە بڕوات تا ئارامی 
بەخۆیــەوە ببینێ، یــەك دوو ناوی دیكەش بۆ 

لیژنەكە زیاد دەكەن و دەڵێن ئەوانە.
خودی دروســتكردنی لیژنەی لەو شــێوەیە 
تەجــاوەزی كاری حكومــەت و دامودەزگاكانی 
ئاســایش و پۆلیســی كوردســتانە، تەنانــەت 
سووكایەتیشــە بــە دەســەڵاتی پارێــزگار كە 
ســەرۆكی لیژنــەی ئەمنیی شــارەكەیە. ئینجا 
و  قانــوون  دەســەڵاتی  بــە  ســووكایەتییە 

حكومەتیش.
خوردەمافیا، دز و چەقۆكێشــی لابەلا ئەوە 
ناهێنن لیژنەی بۆ دروست بكەن، بەڵام پێدەچێ 
ئــەو لیژنەیە بۆ راوی یەكێكی قەڵەو دروســت 
كرابێت كە بەودواییە تەنگی بەوانیش هەڵچنیوە!

ئەگەر پارتی هەر ســووربێت لەســەرئەوەی 
لەگــەڵ تێكــڕای یەكێتی رێكبكــەوێ و پێداگر 
بێت لەســەر ئەوەی پۆســتی ســەرۆكی هەرێم 
و ســەرۆكی حكومــەت وەكــو یــەك پاكێجــی 
رێككەوتن موناقەشە بكات، یەكێتیش بە هەموو 
باڵەكانیانــەوە هەمــوو مەتڵەبەكانــی خۆیــان 
دەكەنــە یــەك پاكێج. لــە حاڵەتێكــی وەهادا 

پارتی هیــچ رێگەیەكی لەبەردەمــدا نییە جگە 
لەوەی لەگەڵ بەشێكی یەكێتی رێكبكەوێت نەك 
هەمووی. ئەوەش نەك وەكو رێككەوتنی حزبی، 
بگرە لەســەر بنەمای قورسایی ئەو باڵانە لەناو 
پەرلەماندا. پارتی بەنیازە رۆژی 18ی شوبات، 
هــەر چۆنێــك بێــت پەرلەمــان كۆبكاتــەوە و 
دەستەی سەرۆكایەتیی پەرلەمان دیاری بكات. 

ئەگەر تــا ئەوكاتــە نەگاتە رێككەوتــن لەگەڵ 
یەكێتــی یان بەشــێكی یەكێتی، ئەوا پۆســتی 

سەرۆكی پەرلەمان بە وەكالەت دادەنێت.
هەنگاوی دوای ئەوە پەیوەستە بەوەی چەند 
حزبەكانــی دیكە بەدەم كاراكردنەوەی یاســای 
ســەرۆكایەتی هەرێــم و پێكهێنانــی كابینــەوە 
دێن؟ لەوەشــیاندا پارتی پێی باشــترە پشكی 
زیاتــر بداتە ئــەو حزبانەی كە لــە پەرلەمان و 
لــە پڕۆســەكەدا لەگەڵی دەبن، تــا ئیمتیازاتی 
نابەجــێ بــە باڵەكانــی نــاو یەكێتــی. پارتی 
و گــۆڕان لــە پەرلەمانــدا، بــە یەك دانیشــتن 
یاسای ســەرۆكایەتی هەرێمیان ســڕ كرد و بە 
یــەك دانیشــتنیش دەســەڵاتەكانیان دابــەش 
كرد، ئێســتاش دەتوانــن بە هەمان میكانیزم و 

بــە یەك دانیشــتن یاســاكە كارا بكەنەوە و بە 
یەك دانیشــتنیش سەرۆكی هەرێم دیاری بكەن 
و دواتریــش ســەرۆكی حكومــەت، وەك عادل 
عەبدولمەهدی بە نیوە زیاتری كابینەكەی بێتە 

بەردەم پەرلەمان.
لــە غیابــی تێكــڕای یەكێتــی لە پڕۆســەی 
سیاســیدا، گــۆڕان و كۆمەڵی ئیســامی رۆڵی 
یەكلاكــەرەوە دەبینن و یەكێتیش هێدی هێدی 
لە ئاســتی داواكارییەكانــی دادەبەزێت، چونكە 
جگە لە بەشــداریكردن هیــچ رێگەیەكی دیكەی 
لەبەردەمــدا نامێنێ. ئــەوە تەنها رێگەیەكە كە 
ئەگــەر پارتی پێیوابێت دەبــێ بە هەر نرخێك 
بێــت ســەرۆكایەتیی هەرێــم كارا بكرێتــەوە و 

حكومەتیش بە خێرایی پێكبێت.

رابەر تەڵعەت

رووداو - هەولێر

میریــان تاهیــر ئاغــا، هاوەڵــی دووەمی شــاجوانی كوردســتان، پرۆژەیەك 
بەنــاوی "چەینــج لایــف" رادەگەیەنــێ بــۆ یارمەتیدانــی كەســانی بــە تەمــەن 

و منداڵانی بێسەرپەرشــت.
میریــان كــە یەكێــك بــوو لــە بەربژێرەكانــی شــاجوانی 2018ی 
كوردســتان، چانســی گــەورەی لــە سۆشــیال میدیــا هەبــوو، بــە جۆرێك 
كــە لــە هەمــوو بەربژێرەكانــی دیكە زیاتــر لە رێگەی سۆشــیال میدیاوە 
ــتەواژەی  ــی دەس ــۆی بەكارهێنان ــش بەه ــرد. ئەوی ــدا ك ــی پەی ناوبانگ

"چەینــج كەلــەر" و "ئەلــەرم".
ــی  ــی پرۆژەكان ــەڵ )رووداو( باس ــدا لەگ ــە هەڤپەیڤینێك ــان ل میری
خــۆی دەكات و دەڵێــت: "دەســتم بــە پڕۆژەیــەك كــردووە، بریتییــە 
لــە دانانــی ســندووقی كۆمــەك و هــاوكاری لــە چــوار شــوێن 
لــە شــاری ســلێمانی، هاووڵاتیــان دەتوانــن لــە رێگــەی ئەو 
ســندووقەوە ئەوەنــدی حەزیــان لێیــە و دەتوانن كۆمەك 

و هــاوكاری دابنێــن". 
بێسەرپەرشــت،  "منداڵانــی  گوتیشــی: 
بەســاڵاچووان، هەروەهــا هــەر كەســێكی دیكــە كــە 
پێویســتی بــە كۆمــەك و هــاوكاری هەبێــت، لــەم 

دەبــێ". ســوودمەند  مــن  پڕۆژەیــەی 
میریــان كــە بــە بەكارهێنانــی دەســتەواژەی 
ــیالمیدیا  ــە سۆش ــەرم" ل ــەر" و "ئەل ــج كەڵ "چەین
ــەو وشــەیە  ــت ئێســتاش ئ ــوو، دەڵێ ــگ ب بەناوبان
ــاوی  ــر ن ــەم لەژێ ــە پڕۆژەك ــەوە نیی ــێ "ئ بەكاردێن
چەنیــج لایــف راگەیانــدووە؟ مــن شــانازی بــەو 

ــەم". ــەیە دەك وش

كێشەی كەرێك
دەگەیەنرێتە كونسوڵخانەی ئەمریكا

قوتابیان لە رواندز بە زەوق و رەشیق دەكرێن

میریان
خەریكی "چەینج لایف"ـە

مەهدی محەممەد رواندزی
رووداو – رواندز

مامۆســتایان و قوتابیانــی قوتابخانەیەكــی 
ــەن،  ــەڵ دەك ــە كۆم ــە وەرزشــی ب ــدز رۆژان روان
ئینجــا دەچنــە هۆڵەكانی خوێنــدن، بەڕێوەبەری 
ــەكان  ــەوێ قوتابیی ــت دەمان ــە دەڵێ قوتابخانەك
زەوقــی خوێندنیــان هەبــێ و قەڵەویــش نەبــن.
بەڕێوەبــەری  عەبدوڵــا،  قــادر  گەیــان 
ئامادەیــی روانــدزی زانســتی كــوڕان دەڵێــت، 
تێبینییــان كردبــوو قوتابیەكانیــان زۆر حــەز 
ــە  ــان ل ــە بیری ــان نییــە، بۆی و زەوقــی خوێندنی

وەزرشــی بــە كۆمــەڵ كــردەوە، رۆژانــە بــەر لــە 
ــاوەی 15  ــۆ م ــەكان ب ــەڵ قوتابیی ــدن لەگ خوێن

خولەك وەرزش دەكەن.
ــد  ــە )رووداو(ی راگەیان ــان ب ــتا گەی مامۆس

زۆربــەی  :"لــە 
و  دەروونــی  لایەنــی  تەنیــا  قوتابخانــەكان 
پەروەردەیــی لەبەرچــاو گیــراوە و زۆر بایــەخ بــە 
لایەنــی جەســتەیی نــەدراوە، لــە كاتێكــدا دەبــێ 
قوتابــی لــەڕووی جەستەشــەوە ئامــادە بكرێــت 

خوێنــدن". بــۆ 
بــۆ  قوتابیــان  ساردوســڕیی  و  بێزەوقــی 
وەرزشــی  بیرۆكــەی  قوتابخانــە،  و  خوێنــدن 
بــە كۆمەڵــی لێكەوتــەوە. مامۆســتا گەیــان 
دەڵــێ :"قوتابییــەكان جگــە لــەوەی بەهــۆی 
نییــە،  ئارامیــان  دەروونێكــی  قەیرانەكانــەوە 
لــە رووی جەستەشــەوە بــەرەو قەڵەوبــوون و 

تەمبەڵــی دەچــن، جگــە لــەوەش ئێســتا زۆربەی 
ــا  ــیانە ت ــدارن و هەش ــەو بێ ــان ش زۆری قوتابی
بەیانــی ناخەوێــت، بۆیــە كــە دێنــە قوتابخانــە 
ــە،  ــێ زەوقــن و تاقەتــی قسەكردنیشــیان نیی ب
ــی  ــوو، چــۆن تاقەت ــێ زەوق ب ــی ب كاتــێ قوتاب
خوێنــدن و گوێگرتنــی دەبــێ؟ بۆیــە بیرمــان لــە 
ــەڕووی  ــان ل ــە قوتابی ــردەوە ك ــەرێك ك چارەس
جەســتەیی و دەروونییــەوە ئامــادە بكرێــن بــەر 
ــش  ــدن، ئەوی ــی خوێن ــۆ هۆڵەكان ــان ب لەچوونی

وەرزشــكردنی بــە كۆمــەڵ بــوو".
قوتابــی و مامۆســتاكان رۆژانــە 15 خولــەك 

لەگــەڵ دەنگــی مۆســیقا وەرزش دەكــەن. هاوكار 
ــە  نەســرەدین مامۆســتای وەرزشــی قوتابخانەك
رۆژانــە مەشــق بــە 164 قوتابــی و مامۆســتا و 
فەرمانبــەری قوتابخانەكــە دەكات، ئــەو لەبارەی 
ــە  ــەم بیرۆكەی ــێ "ئ ــەڵ دەڵ ــە كۆم ــی ب وەرزش
بینیــم  كاتــێ  بــوو،  خۆیــدا  لەجێــگای  زۆر 
پێشــوازییەكی گەرمــی لێكرا و تــەواوی قوتابیان 
ــوازن  ــەن و دەخ ــەكە دەك ــەزەوە وەرزش ــە ح ب
ئــەو وەرزشــكردنە بــەردەوام بێ، ئێســتا هەســت 
دەكــەم قوتابیەكانمــان زۆر جیــاوازن لــەوەی 
پێشــوو، ئــەوەش ئێمــەی دڵخــۆش كــردووە كــە 

بیرۆكەكــە بەرهەمــی هەبــوو".

شكار ئەحمەد
رووداو – هەولێر

لــە وەزارەتــی  نوێنــەری زەردەشــتییەكان 
ئەوقــاف داوا لــە كونســوڵخانەی ئەمریــكا دەكات 
كەرێكــی برینــدار لە كوردســتان ببەنــە ئەمریكا، 
كونســوڵخانەكەش داوای زانیــاری لەســەر كــەرە 

بریندارەكــە دەكات.
نوێنــەری  حوســامەدین،  ئــاوات 

و  ئەوقــاف  وەزارەتــی  لــە  زەردەشــتییەكان 
ــە  ــە هەرێمــی كوردســتان ب ــاری ئایینــی ل كاروب
)رووداو(ی راگەیانــد: "چەنــد رۆژێــك لەمەوبــەر 
لــە هەولێــر ژنێــك پەیوەنــدی پێوەكــردم و گوتی 
دەریكــردووە  خاوەنەكــەی  برینــدار  كەرێكــی 
و منــداڵ بــەردی تێدەگــرن و ئــازاری دەدەن، 
ــەری  ــم و چارەس ــەوە بچ ــردم بەهانای داوای لێك
ــەر  ــم لەس ــوێنەكە بینی ــە ش ــە چووم ــەم، ك بك
تێدەگــرت،  بەردیــان  منــداڵ  كەوتبــوو  زەوی 
پیكابێكــم هێنــا و لەگــەڵ هاوڕێكانــم 
ــە  ــە رێكخــراوی یەســنا بردمان ل
و  ســلێمانی  ڤێتەرنــەری 
ڤێتەرنەریەكــی  چەنــد 
ــان  ــەڵام گوتی ــە، ب دیك

وەریناگریــن".
بــە  ســەبارەت 
كەرەكــە،  نەخۆشــیی 
ئــاوات گوتــی: "بردمان 
ــكێكی  ــۆ لای پزیش ب

ــی  ــی پەل ــەو گوت ــە تاســلوجە، ئ ــەری ل ڤێتەرن
نەشــكاوە بەڵكو ئەوەندەیان لێــداوە دەمارەكانی 
ســینگی تەقیــون و دەبێــت چارەســەر وەربگرێ، 
ئــەو پزیشــكە هەمــوو شــەوێك دەرزییەكــی 
لێــدەدات كــە نرخەكــەی 45 هــەزار دینــارە، 
بێجگــە لــە خەرجییەكانــی دیكــەش كــە لــە 
ــە ئێســتا پزیشــكەكە  ــە، بۆی ــدا نیی ــای من توان
داوای پــارەی دەرزی و چارەســەرەكانی دیكــە 

دەكات".
ــووە  ــوا نەب ــتییەكان بێهی ــەری زەردەش نوێن
ــە بەدەســتهێنانی سپۆنســەر و داوا دەكات  ل
كەرەكــە ببەنــە ئەمریــكا، ئــەو گوتــی: 

ــۆ  ــارد ب ــكا ن ــوڵی ئەمری ــۆ كونس ــم ب "نامەیەك
ئــەوەی كەرەكــە ببەنــە ئەمریــكا، خۆشــبەختانە 
رۆژی 2019/2/10 پەیوەندیــان پێوەكــردم و 
داوایانكــرد وێنــەی كەرەكــە و زانیارییەكانیان بۆ 
بنێــرم، منیــش بــۆم نــاردوون و چاوەڕێــم وەڵامــم 

بدەنــەوە بیبــەن بــۆ ئەمریــكا".
بــۆ  هانــای  حوســامەدین  ئــاوات 
خەرجــی  تاوەكــو  بــردووە  ســەرمایەدارانیش 
ــەڵام  ــرن، ب ــتۆ بگ ــە لەئەس ــەری كەرەك چارەس
ــە  ــردووە: "بۆی ــان ك ــێ، بلۆكی ــەو دەڵ ــو ئ وەك
داوا لــە حكومەتــی هەرێمــی كوردســتان دەكــەم 
تاوەكــو سپۆنســەرێكی بــۆ پەیــدا دەكــەم یــان 
ــەوە،  ــم دەدەن ــكا وەڵام كونســوڵخانەی ئەمری

ببەنــە شــوێنێكی پارێــزراو و  كەرەكــە 
بكــەن". چارەســەری 

زەردەشــتییان  نوێنەرەكــەی 
داوا دەكات ڤێتەرنــەری ســلێمانی 
خــۆی  وەك  چونكــە  دابخــرێ، 
ــۆ  ــا ب ــەو شــوێنە تەنی ــێ: "ئ دەڵ
وەرگرتــن  مووچــە  و  پۆســت 
ئاژەڵێــك  هیــچ  و  دانــراوە 

وەرناگــرن".

ئاوات حوسامەددین:
كونسوڵخانەی 

ئەمریكا داوای وێنەی 
كەرەكەی كردووە


